
МУҚАДДИМА 

Мубрамияти мавзуи таҳқиқот. Ташаккули бозори неруи барқи муштарак 

яке аз масъалаҳои муҳим барои давлатҳои Осиёи Марказӣ дар шароити 

имрӯза ба шумор меравад. Вобаста ба ин масъала дар қонунгузорӣ ва дигар 

санадҳои меъёрю ҳуқуқии миллии ҳар як давлат ва созишномаву 

шартномаҳои тарафайн зарурати таъсиси бозори неруи барқ дар доираи 

давлатҳои Осиёи Марказӣ дарҷ гардидааст. Айни замон, барои ташаккули 

бозори неруи барқ дар давлатҳои Осиёи Марказӣ заминаҳои муайяни ҳуқуқӣ 

фароҳам оварда шудаанд, вале новобаста аз бастани шартномаҳо ва 

созишномаҳои дахлдор, раванди мазкур ба суръати дилхоҳ нарасидааст ва 

дар ин самт натиҷаҳои назаррас ба чашм намерасанд. Сабаби асосӣ дар он 

аст, ки мақомотҳои салоҳиятдори давлатҳои Осиёи Марказӣ механизми 

мушаххаси татбиқи қарорҳои қабулшударо ҳанӯз ҳам пурра таҳия 

накардаанд. 

Бешак, соҳаи энергетика ва махсусан электроэнергетика ҳамчун бахши 

он, яке аз самтҳои муҳими иқтисоди миллии ҳар давлати соҳибистиқлоли 

Осиёи Марказӣ ба ҳисоб рафта, дар рушди иқтисодиёти мамлакатҳои 

минтақаи мазкур нақши муҳим дорад. Зикр кардан ба маврид аст, ки 

таҳқиқоти мазкур ба раванди таҳкими истиқлолияти давлатӣ, рушди 

иқтисоди миллӣ, таъмини амнияти минтақавӣ, ташаббусҳои роҳбарияти олии 

давлатҳои минтақаи Осиёи Марказӣ, ки дар сатҳи ҷаҳонӣ ба масъалаҳои об, 

истеҳсоли энергияи сабз бахшида шудаанд, пайвандии амиқ дорад. 

Айни замон Осиёи Марказӣ ба минтақаи муҳими муносибатҳои ҷаҳонӣ 

табдил ёфта, дар он рақобат, мубориза ва таваҷҷӯҳи абарқудратҳо аз қабили 

Иёлоти Муттаҳидаи Амрико, Иттиҳоди Аврупо, Федератсияи Россия, 

Ҷумҳурии Мардумии Чин дар ҳоли авҷгирӣ қарор дорад. Аз ин рӯ, давлатҳои 

минтақаро месазад, ки барои дар даст нигоҳ доштани фишангҳои танзими 

бозории минтақавии неруи барқ ҳаматарафа кӯшиш ба харҷ дода, масъалаи 

ташаккули комили он ва минбаъд рушд бахшидани онро тавсеа диҳанд. 

Раванди омӯзиши омилҳо ва сабабҳои ниёзмандӣ ба неруи барқ дар 

давлатҳои Осиёи Марказӣ, ташхиси имкониятҳои бузурги энергетикӣ ва 

роҳҳои ҳалли масъалаи марбут ба истифодаи самарабахши захираҳои 

энергетикӣ вобаста аст. Ҳамин аст, ки таҳқиқи имкониятҳо ва захираҳои 

истихроҷӣ ва гидроэнергетикии ҷумҳуриҳои Осиёи Марказӣ, натиҷагирӣ аз 

дастовардҳои пешинаи соҳа (дар замони арзи вуҷуд доштани Иттиҳоди 

Шӯравӣ), таҳлили таҷрибаи истифодаи имкониятҳои захираҳои истихроҷӣ ва 

гидроэнергетикӣ дар кишварҳои минтақа ва пешниҳоди хулосаи асосноки 

илмӣ барои рушди воситаҳои истифодабарии захираҳои энергетикӣ, 

ташаккул ва рушди бозори неруи барқи минтақавӣ хеле муҳим буда, 

ҳамчунин дорои аҳамияти илмию амалӣ мебошанд. 

Арзёбии таҳлили вазъи бозори неруи барқ дар давлатҳои Осиёи Марказӣ 

нишон медиҳад, ки дар баробари муваффақиятҳо як қатор мушкилотҳо низ 

ҷой доранд. Норасоии сармоягузориҳои лоиҳавӣ, номустаҳкамии робитаҳо 

оид ба масъалаҳои обӣ-энергетикӣ бо кишварҳои ҳамсоя, инфрасохтори 

начандон рушдёфтаи нақлиётӣ ва энергетикӣ, номутобиқатии манфиатҳои 

кишварҳои болооб ва поёноб дар масъалаи тақсим ва истифодаи захираҳои 

обӣ, истифодаи нокифояи муштараки комплекси обӣ-энергетикӣ, норасоии 

неруи барқ дар давлатҳои алоҳида дар фаслҳои тирамоҳу зимистон, 

фарсудашавии баланди таҷҳизоти электрикӣ ва қафомонии суръати рушд, 

сатҳи баланди талафоти неруи барқ, мавҷудияти ихтилофот дар идоракунии 

захираҳои обии фаромарзӣ вас уст шудани низоми энергетикии Осиёи 

Марказӣ аз ҷумлаи муҳимтарини онҳо маҳсуб меёбанд. 

Мавҷудияти мушкилоти зикршуда, зарурати пешбурди корҳои илмӣ-

таҳқиқотӣ, таҳлилу арзёбӣ ва муайянкунии самтҳо ва роҳҳои ташаккулу 

равнақи бозори неруи барқи давлатҳои Осиёи Марказиро дар шароити 

имрӯза тақозо мекунад, ки инҳо дар маҷмӯъ мубрамият, рӯзмарра ва дар айни 

замон ҳалталаб будани мавзӯи таҳқиқотиро муайян менамоянд. 

Дараҷаи таҳқиқи мавзӯи илмӣ. Дар масъалаҳои асосҳои назариявӣ ва 

амалии бозори неруи барқ дар давлатҳои Осиёи Марказӣ, унсурҳои таркибӣ, 

ташаккул ва такмили механизми идоракунии бозори мазкур таҳқиқоти илмии 

зиёде бурда шудааст. Таҳқиқотҳои бунёдие, ки муносибатҳоро нисбат ба 

ҳалли масъалаи мазкур шарҳ медиҳанд, таҳқиқоти олимони иқтисодшиноси 

Ғарб: Артур Кочнакян, Гари Стаггинс, Джон Безан-Джонс, Дэрил Филдс, 

Йоханес Хониг, Мари Макконен, Мечтилд Хорн, Ричард Уилер ва дигарон 

ба ҳисоб мераванд. Масъалаи илмии ҷанбаҳои ташаккул ва рушди бозори 

неруи барқ, хусусиятҳо, принсипҳо ва омилҳои ба бозори мазкур таъсирбахш 

дар таҳқиқоти олимони рус, ба монанди Андреева Е.В., Баландин Д.В., 

Домников А.Ю., Жилкина Ю.В., Жилцов С., Заборовский А.М., Захарова 

М.В., Казанцев А.А., Кавешников Н.Ю., Николаев А.Ю., Перов В.В., 

Подковальников С.В., Филиппов А.В., Черняховская Ю.В. ва дигарон дар 

ҷардидааст. 

Дар давлатҳои Осиёи Марказӣ низ масъалаҳои ташаккул ва рушди 

бозори неруи барқ дар таҳқиқоти илмии олимони давлатҳои мазкур мавриди 

омӯзиш қарор гирифтаанд. Дар таҳқиқоти самти мазкур Авезов А.Х., 

Аҳророва А.Д., Гайфутдинова В., Ғаниев Т.Б., Зардова М.Н., Исайнов Ҳ.Р., 

Искакова Д.Е., Кандыёрова Д.О., Касымова В.М., Кимсанов У.О., 

Кушербаев Ж.Е., Маткеримова А.М., Мустафинов Р.К., Норов Х.Г., Одинаев 

Ҳ.А., Рахматулина Г., Садридинов М.И., Саидов С.С., Самадов Ш.Д., 

Трапезников В. ва дигарон саҳми назаррас гузоштаанд. 

Новобаста аз таҳқиқоти олимони макур баъзе аз ҷанбаҳои бозори неруи 

барқ дар давлатҳои Осиёи Марказӣ, махсусан таҳлил ва усулҳои баҳодиҳии 

вазъи бозори неруи барқ дар давлатҳои Осиёи Марказии дорои захираҳои 

истихроҷии энергетикӣ ва гидроэнергетикӣ, арзёбии рушд ва мушкилоти 

бозори неруи барқ дар Ҷумҳурии Тоҷикистон, коркарди равишҳои методии 

разёбии фаъолияти бозори неруи барқ дар минтақа, самтҳо ва роҳҳои 

ташаккулу рушди бозори неруи барқ дар давлатҳои минтақа таҳқиқоти навро 

тақозо менамоянд. 

Робитаи таҳқиқот бо барномаҳо (лоиҳаҳо), мавзуъҳои илмӣ. Мавзуи 

таҳқиқотӣ фарогири масъалаҳои марбут ба иқтисодиёти саноат ва 

энергетика, дар санадҳои меъёрию хуқуқии давлатҳои Осиёи Марказӣ, 

қарорҳои Ҳукуматҳои давлатҳои мазкур, маводи расмии мақомотҳои омори 

давлатҳои Осиёи Марказӣ, инчунин маълумоти вазорату кумитаҳои 

дахлдори давлатҳои номбурда, «Барномаи рушди иҷтимоию иқтисодии 

Ҷумҳурии Тоҷикистон барои солҳои 2021-2025» ва Стратегияи миллии рушди 

Ҷумҳурии Тоҷикистон барои давраи то соли 2030 ва дигар созишномаву 

шартномаҳои давлатҳои Осиёи Марказӣ оид ба ташаккули бозори неруи 

барқ инъикос ёфтааст. 

Тавсифи умумии таҳқиқот: 

Мақсади таҳқиқот. Мақсади асосии таҳқиқоти илмӣ ин омӯзиши асосҳои 

назариявию методии ташаккул ва рушди бозори неруи барқ, таҳлилу арзёбии 

вазъи бозори неруи барқ дар минтақа, пешниҳоди самтҳо ва роҳҳои 

ташаккулу рушди бозори неруи барқ дар давлатҳои Осиёи Марказӣ ба ҳисоб 

меравад. 

Вазифаҳои таҳқиқот. Дар мувофиқа бо мақсади гузошташуда вазифаҳои 

асосии зерин муайян карда шудаанд: 

- омӯзиш ва тақвияти ҷанбаҳои назариявию методии рушди бозори неруи 

барқ дар минтақа; 

- муайянкунии хусусиятҳо, принсипҳо, омилҳо ва коркарди равишҳои 

методии арзёбии фаъолияти бозори неруи барқи минтақавӣ; 

- таҳлилу баррасии вазъи бозори неруи барқ дар давлатҳои Осиёи 

Марказӣ дар умум ва Ҷумҳурии Тоҷикистон дар алоҳидагӣ бо назардошти 

захираҳои истихроҷию гидроэнергетикӣ ва муайянкунии тамоюлҳои рушди 

самараноки бозори неруи барқ дар минтақаи номбурда; 

- муайянкунии самтҳо ва пешниҳодоти илман асоснокшуда оид ба 

роҳҳои ташаккулу рушди бозори неруи барқ дар давлатҳои Осиёи Марказӣ; 

- омӯзиши таҷрибаи ҷаҳонии рушди бозорҳои неруи барқи минтақавӣ ва 

имконияти истифодаи онҳо дар миқёси давлатҳои Осиёи Марказӣ; 

- таҳияи дурнамои аз ҷиҳати назариявию амалӣ асоснокгардидаи рушди 

бозори неруи барқ дар давлатҳои Осиёи Марказӣ. 

Объекти таҳқиқот бозори неруи барқ дар давлатҳои Осиёи Марказӣ 

маҳсуб меёбад. 

Мавзӯи (предмет) таҳқиқот. Мавзӯи таҳқиқот ин маҷмӯи муносибатҳои 

иқтисодие мебошад, ки ба ташаккул ва рушди бозори неруи барқ дар 

давлатҳои Осиёи Марказӣ тавассути муносибатҳои ҳамгироии давлатҳои 

минтақа таъсир мерасонад. 

Фарзияи таҳқиқот аз ҳадафи якуми Стратегияи миллии рушди Ҷумҳурии 

Тоҷикистон барои давраи то соли 2030 бармеояд. Яъне таъмини 

истиқлолияти энергетикӣ ва истифодаи самарабахши неруи барқ маҳсуб 

меёбад. Дар рисолаи илмӣ дар амал татбиқ гардидани ҳамин фарзия дар 

мисоли ташаккул ва рушди бозори неруи барқ дар давлатҳои Осиёи Марказӣ 

таҳқиқу таҳлил гардидааст. Ҳамчунин, фарзияи номбурда ва тамоюлҳои 

рушди он бо мисолҳои мушаххас аз таҳлил ва арзёбии вазъи бозори неруи 

барқ дар давлатҳои Осиёи Марказӣ дар давраи солҳои 2013-2020 исбот шуда, 

натиҷагирию хулосабарорӣ гардидааст. Аз ин рӯ, амали гардидани ҳадафу 

вазифаҳои таҳқиқот воқеияти фарзияи номбурдаро собит сохта, ҳамзамон 

барои марҳила ба марҳила баҳогузорӣ намудани амалишавии он мусоидат 

менамоянд. 

   Асосҳои назариявии таҳқиқотро асарҳои намояндагони мактабҳои 

илмии иқтисодиёт, таҳқиқотҳои олимони давлатҳои Осиёи Марказӣ ва 

хориҷӣ дар самти рушди бозори неруи барқ, механизми рушди равандҳои 

ҳамгироӣ ва таҷдиди инноватсионӣ, санадҳои меъёрию қонунгузориҳои 

кишварҳои аъзо (қонунҳо, қарору амрҳои мақомотҳои ҳокимияти давлатӣ) 

оид ба ташаккули бозори неруи барқи минтақавӣ, инчунин омӯзиши 

таҷрибаи ҷаҳонии бозорҳои минтақавӣ ва имконияти истифодаи онҳо дар 

давлатҳои Осиёи Марказӣ ташкил медиҳанд. Ҳамчун олоти таҳқиқ ҳангоми 

коркард ва таҳлили рақамҳо усулҳои таҳқиқоти мафҳумию мантиқӣ, 

монографӣ, ҳисобию конструктивӣ, сотсиологӣ, таҳлилу синтез, иқтисодию 

оморӣ истифода шудаанд. 

Сарчашмаи маълумоти таҳқиқотро санадҳои меъёрию ҳуқуқии 

давлатҳои Осиёи Марказӣ, қарорҳои ҳукуматҳои давлатҳои мазкур, маводи 

расмии мақомотҳои омори давлатҳои Осиёи Марказӣ, инчунин маълумоти 

вазорату кумитаҳои дахлдори давлатҳои номбурда, Барномаҳо, Стратегияҳо 

ва дигар созишномаву шартномаҳои давлатҳои Осиёи Марказӣ оид ба 

ташаккули бозори неруи барқ ташкил медиҳанд. 

Пойгоҳи таҳқиқот. Таҳқиқоти диссертатсионӣ дар кафедари иқтисодиёти 

Донишкадаи технология ва менеҷменти инноватсионӣ дар шаҳри Кӯлоб дар 

давраи солҳои 2016-2022 иҷро шудааст. 

Навгонии илмии таҳқиқот. Аз омӯзиши ҷанбаҳои назариявӣ, усулӣ ва 

таҷрибавӣ оид ба ташаккул ва рушди бозори неруи барқ дар давлатҳои Осиёи 

Марказӣ иборат аст. Дар кори диссертатсионӣ натиҷаҳои зерини назариявӣ 

ва амалӣ ба даст оварда шудаанд, ки навоварии илмии таҳқиқот ва предмети 

ҳимоя ба шумор мераванд: 

- ҷанбаҳои назариявию методии ташаккул ва рушди бозори неруи барқи 

минтақавӣ мавриди омӯзиш қарор дода шуда, муайян карда шудааст, ки 

бозори неруи барқ дар давлатҳои Осиёи Марказӣ яке аз навъҳои маъмули 

бозори минтақавӣ буда, ташаккул ва рушди он аз муносибатҳои ҳамгироии 

давлатҳои ин минтақа вобаста мебошад ва дар ҳолати рушд кардани он 

мушкилоти бо неруи барқ таъмин гардидани иқтисодиёт ва иҷтимоиёти 

давлатҳои минтақа метавонад ҳалли мусбати худро пайдо кунад; 

- хусусиятҳо, принсипҳо ва омилҳои ба бозори неруи барқ дар давлатҳои 

Осиёи Марказӣ таъсирбахш ошкор ва равишҳои методии арзёбии фаъолияти 

бозори мазкур бо такя ба омӯзиши назарияҳо ва методҳои илмӣ коркард 

шуданд, ки онҳо метавонанд ба ташаккулу рушди бозори минтақавии неруи 

барқ мусоидат намоянд; 

- вазъ ва тамоюли бозори неруи барқ дар давлатҳои Осиёи Марказӣ дар 

умум ва Ҷумҳурии Тоҷикистон дар алоҳидагӣ бо назардошти захираҳои 

истихроҷӣ ва гидроэнергетикӣ таҳлилу баррасӣ гардида, муайян карда 

шудааст, ки тамоюлҳои рушд ва самаранокии фаъолияти бозори неруи барқ 

дар давлатҳои минтақа аз ҳолат ва рушди муназзами соҳаи энергетика ва 

ҷалби сармоягузорӣ вобастагӣ дошта, тағйирёбии афзоиши истеҳсол, 

истеъмол, содирот ва воридоти неруи барқ дар минтақаи Осиёи Марказӣ 

муайян карда шудааст; 

- самтҳо ва роҳҳои ташаккулу рушди бозори неруи барқ дар давлатҳои 

Осиёи Марказӣ муайян гардида, пешниҳодотҳои илман асоснокшуда оид ба 

рушди равандҳои интегратсионӣ дар бозори неруи барқи давлатҳои Осиёи 

Марказӣ – ҳамчун самти муҳимтарин ва афзалтарини ҳамкориҳои тарафайн 

коркард ва пешниҳод гардидааст; 

- таҷрибаи ҷаҳонии рушди бозорҳои неруи барқи минтақавӣ баррасӣ 

гардида, дастовардҳои пешқадами бозорҳои неруи барқи минтақавии 

Амрикои Ҷанубӣ, Амрикои Марказӣ, Осиёи Ҷанубу Шарқӣ (минтақаи 

Меконги Бузург), ИМА (бозори PJM) ва Аврупо (бозори Nord Pool ва бозори 

ягона) омӯхта шуда, тавсияҳои илман асоснокшуда, оид ба истифодаи онҳо 

дар миқёси давлатҳои Осиёи Марказӣ пешниҳод гардидааст; 

- дурнамои аз ҷиҳати назариявию амалӣ асоснокшудаи рушди бозори 

неруи барқ дар давлатҳои Осиёи Марказӣ дар базаи омӯзиши таҷрибаи 

ҷаҳонии рушди бозорҳои неруи барқи минтақавӣ таҳия шудааст, ки он имкон 

медиҳад иқтидорҳои мавҷудаи минтақавӣ дар асоси истифодаи сенарияҳои 

дурнамои рушди бозори неруи барқи номбурда мавриди таҳқиқ қарор дода 

шаванд. 

Нуқтаҳои ба ҳимоя пешниҳодшаванда. Дар асоси натиҷаҳои 

бадастомада дар рафти таҳқиқот барои ҳимоя муқарраротҳои зерин 

пешниҳод карда мешаванд: 

- баррасии назариявию методии ташаккул ва рушди бозори неруи барқ 

дар давлатҳои Осиёи Марказӣ ва бартариятҳои он нисбат ба бозорҳои 

миллии неруи барқ, бунёди инфрасохтори фаромарзии мусоид барои 

фаъолияти самараноки бозори мазкур; 

- муқарраргардонии моҳияти иқтисодии ташаккулу рушди бозори неруи 

барқ дар давлатҳои Осиёи Марказӣ ҳамчун объекти комили баҳодиҳию 

натиҷагирӣ ва ошкорсозии хусусиятҳо, принсипҳою омилҳои ба бозори 

номбурда ва бозорҳои миллӣ таъсирбахш; 

- таҳлилу баррасии вазъи бозори неруи барқ дар давлатҳои Осиёи 

Марказӣ дар умум ва Ҷумҳурии Тоҷикистон дар алоҳидагӣ бо назардошти 

захираҳои истихроҷию гидроэнергетикӣ ва муайянкунии тамоюлҳои рушду 

самаранокии бозори неруи барқи минтақаи номбурда; 

- муайянкунии самаранокии фаъолияти бозори неруи барқ дар давлатҳои 

Осиёи Марказӣ, ки аз ҳамкориҳои судманд дар самтҳои сиёсӣ, иқтисодӣ, 

иҷтимоӣ сарчашма мегирад, ба инобат гирифтани манфиатҳои давлатҳои 

аъзо зимни таҷдиди инноватсионӣ дар соҳа ва равандҳои интегратсионӣ дар 

бозори мазкур; 

- омӯзиши таҷрибаи ҷаҳонии рушди бозорҳои неруи барқи минтақавӣ ва 

имкониятҳои истифодаи дастовардҳои муҳими онҳо дар бозори неруи барқи 

давлатҳои Осиёи Марказӣ; 

- таҳияи сенарияи рушди бозори неруи барқ дар давлатҳои Осиёи 

Марказӣ, афзоиши иқтидорҳои мавҷуда дар заминаи рушди таъмини 

инфрасохтори ҷавобгӯй ба талаботи бозори номбурда. 

Аҳамияти назариявӣ ва амалии таҳқиқот. Аҳамияти назариявии 

таҳқиқот ин асосноккунии илмии равишҳои назариявӣ ва методии ташаккул 

ва рушди бозори неруи барқ дар давлатҳои Осиёи Марказӣ ва рушди 

минбаъдаи самараноку устувори он бо мақсади афзоиши ҳаҷми истеҳсоли 

неруи барқ барои таъмини талаботи иқтисодиёт ва аҳолии ҷумҳуриҳои 

минтақаи номбурда мебошад.  Аҳамияти амалии таҳқиқоти диссертатсионӣ 

аз он иборат аст, ки натиҷаҳои таҳқиқотро дар давлатҳои Осиёи Марказӣ, 

вазорату кумитаҳои дахлдори минтақаи мазкур метавонанд ҳангоми 

асосноккунии истифодаи самараноки иқтидорҳои энергетикӣ, ташаккул ва 

рушди бозорҳои миллӣ ва ҳамгироиҳои бозори минтақавӣ истифода баранд. 

Дараҷаи эътимоднокии натиҷаҳои таҳқиқот. Бо назардошти омӯзишҳо, 

дақиқии маълумотҳо, кифоягии ҳаҷми маводи таҳқиқотӣ, коркарди омории 

натиҷаҳои таҳқиқот ва интишорот тасдиқ мегардад. Хулоса ва тавсияҳо дар 

асоси таҳлили илмии натиҷаҳои таҳқиқоти назариявӣ ва таҷрибавӣ, ки аз 

ҷониби муаллиф гузаронида шудаанд, бароварда шудааст. 

Мутобиқати диссертатсия ба шиносномаи ихтисоси илмӣ. Кори 

диссертатсионӣ аз рӯйи мазмуну мундариҷа ва натиҷаҳои илмии бадастомада 

ба бандҳои зерини шиносномаи ихтисоси 08.00.04 – Иқтисодиёти соҳавӣ 

(08.00.04.01 – Иқтисодиёти саноат ва энергетика) мувофиқ аст: 1. Асосҳои 

назариявии методологии таҳлили мушкилоти рушди саноатӣ, коркарди 

усулҳо, механизмҳо ва фишангҳои татбиқи сиёсати иқтисодии давлат дар 

соҳаҳои саноат ва энергетика. Ташкил ва идоракунии фаъолияти 

хоҷагидорӣдар соҳаҳои саноат ва энергетика. 2. Масъалаҳои назариявӣ ва 

методологии арзёбӣ ва баландбардории самаранокии фаъолияти хоҷагидорӣ 

дар соҳаҳои саноат ва энергетика. 5. Ташаккул ва амалкарди бозорҳои 

маҳсулоти саноатӣ ва энергетика. Нархгузорӣ дар саноат ва энергетика. 

сиёсати тарифӣ дар соҳаҳои маҷмааи сӯзишворию энергетикӣ. 30. 

Мушкилоти ташаккулёбӣ ва рушди инфрасохтори соҳаҳои саноат ва 

энергетика. Таъминоти инфрасохтории рушди инноватсионии саноат ва 

энергетика. 

Сахми шахсии довталаби дараҷаи илмӣ дар таҳқиқот. Ҳамаи марҳилаҳо 

ҷиҳати иҷрои нақшаи корҳои илмӣ, аз ҷумла интихоб ва таҳияи мавзӯъ, 

асосноккунӣ ва мубрамияти он, мақсади гузошташуда ва иҷрои вазифаҳои он 

бо иштироки бевоситаи муаллиф гузаронида шудааст. Ҳамчунин, таҳияҳои 

илмии диссертант дар раванди омӯзиш дар Донишкадаи технология ва 

менеҷменти инноватсионӣ дар шаҳри Кӯлоб, ҳангоми омӯзиши фанҳои 

таълимии «Электроэнергетика», «Истифодаи системаҳои энергетикӣ» ва 

«Иқтисодиёт ва идора дар электроэнергетика» истифода бурда шудаанд. 

Тасвиб ва амалисозии натиҷаҳои диссертатсия. Муҳтавои асосии 

назариявӣ ва амалии таҳқиқоти диссертатсионӣ дар шакли маъруза ва 

мақолаҳо дар конференсияҳову семинарҳои илмӣ ва илмию амалии аҳамияти 

байналмилалӣ ва ҷумҳуриявидошта дар шаҳрҳои Душанбе, Кӯлоб, Бохтар 

(Ҷумҳурии Тоҷикистон), Нур-Султон (Ҷмҳурии Қазоқистон), Москва, Рязан, 

Комсомоли Лаби Амур (Федератсияи Россия), Самарқанд (Ҷумҳурии 

Ӯзбекистон) дар давраи солҳои 2015-2021 пешниҳод ва баррасӣ шудаанд. 

Интишорот аз рӯйи мавзӯи диссертатсия. Натиҷаҳои таҳқиқот дар 17 

мақолаи илмии муаллиф, аз он ҷумла 5 мақола дар маҷалла ва нашрияҳои 

тақризшавандаи КОА-и назди Президенти Ҷумҳурии Тоҷикистон ба чоп 

расидаанд. 

Сохтор ва ҳаҷми диссертатсия. Диссертатсия аз муқаддима, се боб, 

хулосаю пешниҳодҳо ва рӯйхати адабиёт иборат аст. Матни кори илмӣ дар 

190 саҳифаи компютерӣ чоп карда шуда, дорои 30 ҷадвал, 10 расм ва 11 

диаграмма мебошад.  

ҚИСМИ АСОСИИ ТАҲҚИҚОТ 

Дар муқаддима муҳиммияти мавзӯи таҳқиқот асоснок ва тавсиф шуда, 

мақсаду вазифаҳо, объект ва предмети таҳқиқот муайян гардида, навгониҳои 

илмӣ ва аҳамияти амалӣ ва натиҷаҳои бадастоварда мухтасар шарҳ дода 

шудааст. 

Боби якум «Асосҳои назариявию методии ташаккул ва рушди бозори 

неруи барқ дар давлатҳои Осиёи Марказӣ» номгузорӣ гардида, дар он 

таҳқиқи асосҳои илмии ташаккули муносибатҳои бозорӣ дар соҳаи 

электроэнергетикаи давлатҳои Осиёи Марказӣ, хусусиятҳо, принсипҳо ва 

омилҳои ба бозори неруи барқ дар давлатҳои Осиёи Марказӣ  таъсирбахш, 

равишҳои методии арзёбии фаъолияти бозори неруи барқ дар давлатҳои 

Осиёи Марказӣ мавриди баррасӣ ва натиҷагирӣ қарор гирифтааст. 

Боби дуввум «Таҳлил ва арзёбии вазъи бозори неруи барқ дар давлатҳои 

Осиёи Марказӣ» номгузорӣ гардида, дар он вазъи бозори неруи барқ дар 

давлатҳои Осиёи Марказии дорои захираҳои истихроҷии энергетикӣ, бозори 

неруи барқ дар давлатҳои Осиёи Марказии дорои захираҳои 

гидроэнергетикӣ, рушд ва мушкилоти бозори неруи барқ дар Ҷумҳурии 

Тоҷикистон таҳлил ва арзёбӣ гардида, баҳодиҳӣ карда шудааст. 

Дар боби сеюм «Самтҳо ва роҳҳои ташаккулу рушди бозори неруи барқ 

дар давлатҳои Осиёи Марказӣ» муаллиф ба сифати самтҳо ва роҳҳои 

ташаккулу рушди бозори номбурда равандҳои интегратсионӣ дар бозори 

неруи барқ дар давлатҳои Осиёи Марказӣ, таҷдиди инноватсионӣ дар соҳаи 

электроэнергетикаи давлатҳои Осиёи Марказӣ ва таҷрибаи ҷаҳонии рушди 

бозорҳои неруи барқи минтақавӣ ва имконоти истифодаи таҷрибаи онҳо дар 

минтақаи Осиёи Марказиро пешниҳод намудааст.  

Дар хулоса ва пешниҳодҳо натиҷаҳои асосии таҳқиқоти илмӣ ҷамъбаст 

гардидаанд. 

 

 

  



 

15 

БОБИ I. АСОСҲОИ НАЗАРИЯВИЮ МЕТОДИИ ТАШАККУЛ ВА РУШДИ 

БОЗОРИ НЕРУИ БАРҚ ДАР ДАВЛАТҲОИ ОСИЁИ МАРКАЗӢ 

1.1. Асосҳои илмии ташаккули муносибатҳои бозорӣ дар соҳаи  

      электроэнергетикаи давлатҳои Осиёи Марказӣ 

Давлатҳои Осиёи Марказӣ дорои захираҳои ниҳоят зиёди энергетикӣ 

мебошанд. Бо вуҷуди ин, тақсимоти ин захираҳо дар ҳудуди давлатҳои 

мазкур гуногун аст. Ҷумҳуриҳои Қирғизистон ва Тоҷикистон дорои иқтидори 

бузурги гидроэнергетикӣ мебошанд, аммо миқдори ками захираҳои 

сӯзишвории истихроҷшавандаро, ки барои мақсадҳои тиҷоратӣ истифода 

мешаванд, доранд. Дар муқоиса бо ин ҷумҳуриҳо, Ҷумҳурии Қазоқистон 

дорои захираҳои назарраси нефту газ ва ангишт буда, Ҷумҳурии Ӯзбекистон 

дорои захираҳои назарраси газ, инчунин захираҳои нефту ангишт мебошад 

ва Ҷумҳурии Туркманистон бошад, дорои захираҳои кофии газ ва нефт 

мебошад. 

Дар даврони Иттиҳоди Шӯравӣ ин захираҳо дар заминаи минтақаи 

Осиёи Марказӣ ба таври марказонидашуда идора мешуданд. Захираҳои 

гидроэнергетикӣ дар ҷумҳуриҳои Қирғизистон ва Тоҷикистон асосан дар 

низоми обёрӣ истифода мешуданд ва истеҳсоли неруи барқ бошад, 

дуюмдараҷа ба шумор мерафт. Дар он вақт ҳангоми тарҳрезии низомҳои 

энергетикӣ ҷойгиршавии манбаҳои гуногуни энергияро ба назар 

мегирифтанд. Дар натиҷа, як низоме таъсис дода шуд, ки дар он неруи барқ 

дар сатҳи минтақавӣ байни давлатҳои Осиёи Марказӣ мубодила мешуд. 

Аммо, пас аз пошхӯрии Иттиҳоди Шӯравӣ миқёси мубодилаи минтақавӣ, ки 

ба тиҷорати энергетикӣ табдил ёфта буд, коҳиш ёфт, зеро ҷумҳуриҳои 

мустақил дар самти ноил шудан ба сатҳи баландтари худтаъминии 

энергетикӣ даст ёфтанд. 

Давлатҳое, ки манбаҳои бузурги сӯзишвории истихроҷӣ доранд, бахусус 

Ҷумҳурии Қазоқистон, тавонистанд захираҳои энергетикии худро ба миқдори 

зиёд содирот намуда, ба бозорҳои берун аз Осиёи Марказӣ ворид шаванд. 

Дар муқоиса бо Ҷумҳурии Қазоқистон, Ҷумҳуриҳои Қирғизистон ва 

Тоҷикистон дар фасли зимистон ба норасоии неруи барқ дучор мешаванд ва 

таъмини бозорҳои калони содиротӣ бо захираҳои изофии неруи барқ танҳо 

дар фасли тобистон имконпазир мегардад. Аммо, тағйироти сиёсӣ дар 

Афғонистон ва рушди устувори иқтисодӣ дар дигар кишварҳои ҳамсоя, ба 

монанди Ҷумҳурии Халқии Хитой, Эрон, Покистон ва Россия, интизориҳоро 

дар минтақа зиёд карданд ва имкониятҳои содироти миқдори зиёди 

захираҳои гидроэнергетикӣ берун аз минтақа пайдо шуданд.  

Коршиносони соҳавӣ бар он ақидаанд, ки бе сармоягузорӣ ва мустаҳкам 

кардани робитаҳо бо кишварҳои ҳамсоя, ки иштирокчиёни асосӣ дар бозори 

неруи барқ ба шумор мераванд, мушкилоти соњаи электроэнергетикаи 

минтақаи Осиёи Марказӣ ҳалли худро пайдо карда наметавонад. 

Оид ба масъалаи мазкур олимони зиёд таҳқиқот бурдаанд. Масалан, 

олими тоҷик Самадов Ш.Д. дар рисолаи илмии худ қайд мекунад, ки ҳар яке 

аз панҷ давлати соҳибистиқлоли Осиёи Марказиро зарурат пеш меояд, ки 

бахши энергетикии худро барои истиқлолияти иқтисодӣ бо самаранокии 

баланд таъмин намоянд. Таҳия ва татбиқи механизмҳои бозории 

муносибатҳои байни низомҳои миллии энергетикии Осиёи Марказӣ яке аз 

самтҳои муҳимтарини ноил шудан ба ин ҳадаф мебошад[156, с.4].  

Ташкили бозори ягонаи неруи барқ метавонад, ҳамчун яке аз самтҳои 

ҳамгироии иқтисодии кишварҳои соҳибистиқлоли Осиёи Марказӣ баррасӣ 

шавад, ки ҳам барои давлатҳои алоҳида ва ҳам тамоми минтақа ниҳоят 

муҳим арзёбӣ мегардад. Дар робита ба ин таҳқиқи заминаҳои ташаккулёбӣ ва 

шароити фаъолияти бозори минтақавии неруи барқ, муносибатҳои он бо 

бозорҳои дигари захираҳои энергетикӣ муҳиммияти махсус дорад.  

Ҳамзамон, Гульнур Рахматулина дар мақолаи худ оид ба ҳамкориҳои 

энергетикии давлатҳои Осиёи Марказӣ қайд мекунад, ки вазифаҳои 

афзалиятноки рушди иқтисодии давлатҳои Осиёи Марказӣ – ин густариши 

ҳамкориҳои интегратсионӣ дар соҳаи энергетика ва ташаккули бозори 

ягонаи неруи барқ мебошанд, ки эҳтиёҷоти давлатҳои минтақа ба неруи 

барқи арзон ва шароити мусоид барои содироти он ба кишварҳои сеюмро 

таъмин карда, истифодаи оқилонаи захираҳои обӣ-энергетикӣ, афзоиш 

додани имкониятҳои байнидавлатии интиқоли неруи барқ инчунин 

самаранокии истифодаи иқтидори транзитии давлатҳои Осиёи Марказиро 

фароҳам меорад» [130, с.7-18]. 

Дар таҳқиқоти гузаронидааш оид ба ташаккули стратегияи рушди 

комплекси энергетикии Ҷумҳурии Тоҷикистон ва нақши он дар ҳамгироии 

энергетикии минтақаи Осиёи Марказӣ Зардова М.Н. ҳолат ва дурнамои 

рушди бозори энергетикии минтақаи Осиёи Марказиро нишон дода, чунин 

хулосабарорӣ намудааст: 

1. То соли 2035 давлатҳои Осиёи Марказӣ истеҳсоли карбогидридро 

барои содирот фаъолона афзоиш хоҳанд дод, аз ин рӯ даромад аз татбиқи 

лоиҳаҳои энергетикӣ низ афзоиш хоҳад ёфт. Бо вуҷуди ин, истеъмоли 

дохилии нефту газ аз ҷониби давлатҳои минтақа (аз ҳисоби афзоиши суръати 

рушди иқтисодӣ, зиёд шудани корхонаҳои саноатӣ ва афзоиши аҳолӣ) зиёд 

мегардад, ки ин имкониятҳои содиротии давлатҳои минтақаро маҳдуд 

мекунад. 

2. Барои давлатҳои минтақаи Осиёи Марказӣ неруи барқ аҳамияти 

махсус дорад. Байни давлатҳои минтақаи мазкур таҳвили содиротиву 

воридоти неруи барқ тавассути Низоми ягонаи энергетикии Осиёи Марказӣ 

бояд ба роҳ монда шавад. Аз сабаби он ки Низоми ягонаи энергетикии Осиёи 

Марказӣ фаъол нест, Ҷумҳуриҳои Тоҷикистон ва Қирғизистон бинобар 

сабаби камобӣ норасоии шадиди неруи барқро дар фасли зимистон эҳсос 

карда, Ҷумҳуриҳои Қазоқистон, Туркманистон ва Ӯзбекистон ба мушкилоти 

таъминоти шабонарӯзии неруи барқ дучор мешаванд.  

Ҳамин тариқ, рушди минбаъдаи комплексҳои энергетикии давлатҳои 

минтақаи Осиёи Марказӣ бешубҳа ташаккули фазои ягонаи энергетикӣ ва 

ҳамгироии энергетикиро барои истифодаи самараноки захираҳои он ва ҳалли 

мушкилоти минтақавӣ, аз қабили ташкили инфрасохтори нақлиётӣ ва 

энергетикӣ барои содироти шомили энергия (на танҳо нефт, ангишт ва газ, 

балки неруи барқро ҳам) ба бозорҳои беруна тақозо мекунад [144, с.9-10]. 

Дар мақолаи Аҳророва А.Д., Сайдаминов И., Абидов У.А. оид ба 

стратегияи обӣ-энергетикии давлатҳои Осиёи Марказӣ дар заминаи амнияти 

иқтисодӣ қайд шудааст, ки хусусияти хоси муҳити муосир дар Осиёи Марказӣ 

хоҳиши ҳар як давлати минтақаро барои таъмини рушди устувори 

иқтисодиёт ва амнияти иқтисодӣ зиёд мекунад. Давлатҳои минтақаи мазкур 

мутмаинанд, ки муносибатҳои онҳо дар ташаккули стратегияи идоракунии 

захираҳои обӣ-энергетикӣ нақши бориз дорад. Ғайр аз ин,  ҷузъи муҳими 

стратегияи мазкур татбиқи имконоти иштироки ҷонибҳои манфиатдор дар 

идоракунии ин раванд мебошад. Вазъияти ин давлатҳо аз зуҳуроти манфии 

раванди ҷаҳонишавии иқтисоди ҷаҳон шиддат мегирад. Масъалаи таъмини 

рушди устувор ва амнияти иқтисодии ҳар як давлати минтақа ҳамчун 

воқеияти муосир боқӣ мемонад [99, с.44-52]. 

Ҳамчунин, Садриддинов М.И. оид ба масъалаи мазкур дар кори илмӣ-

таҳқиқотии худ нишон додааст, ки арзёбии захираҳои обӣ бояд на танҳо дар 

маҷмӯъ дар ҷумҳурӣ, балки бо назардошти фарқиятҳои байниминтақавӣ ва 

соҳавӣ гузаронида шавад. Ҷумҳурии Тоҷикистон бо истифодаи оқилонаи 

захираҳои обӣ дар сатҳи байниминтақавӣ ва байнидавлатӣ, метавонад яке аз 

содиркунандагони асосии неруи барқ дар минтақаи Осиёи Марказӣ ва Осиёи 

Ҷанубӣ гардад [153, с.17]. 

Олими дигари тоҷик Одинаев Ҳ.А. дар мақолаи илмии худ бо номи 

«Принсипҳо ва самтҳои асосии густариши ҳамкорӣ дар соҳаи об дар шароити 

Осиёи Марказӣ» қайд кардааст, ки мавҷудияти маҳдудиятҳо дар ҳалли 

мушкилоти дар боло зикршуда дар заминаи номутобиқатии манфиатҳои 

кишварҳои болооб ва поёноб дар масъалаи истифодаи захираҳои обӣ ва 

шиддатгирии бехатарии обии минтақа метавонад ба васеъшавии ин доира, 

пайдоиши ихтилофҳои нави байни давлатҳои минтақа, афзоиши сатҳи 

нобоварӣ байни давлатҳо ва дараҷаи номуайянӣ дар минтақа гардад. Мавқеи 

давлати мо дар он аст, ки дар Осиёи Марказӣ имкониятҳои васеъ барои 

ҳалли мушкилоти об, таъмини амнияти озуқаворӣ, энергетикӣ, нигоҳ доштан 

ва беҳтар кардани вазъи устувори эконизомҳо ва пешгирии ифлосшавии 

муҳити зистро доро буда, метавонад хатару таҳдидҳоро ба амнияти 

минтақавӣ ба таври назаррас ва бебозгашт коҳиш диҳад [128, с.3-11]. 

Олими тоҷик Исайнов Ҳ.Р. дар мақолаи худ дар мавзӯи «Бозори 

энергетикии Осиёи Марказӣ: проблемаҳои ташаккул ва дурнамои рушд»  

қайд мекунад, ки «Ташаккули бозори ягонаи минтақавии энергетикӣ дар 

шароити муосир, яке аз омилҳои асосии таъмини бехатарии энергетикии 

Тоҷикистон ва дар маҷмӯъ минтақаи Осиёи Марказӣ мебошад». Дар ин асос 

барои ташаккул ва рушди минбаъдаи бозори энергетикӣ аз нигоҳи олим, 

бояд як қатор чорабиниҳо гузаронида шаванд, аз қабили: 

- сохтани силсиланеругоҳҳои барқи обӣ дар Ҷумҳуриҳои Тоҷикистон ва 

Қирғизистон; 

- сохтмони иншоотҳои гидротехникӣ бо имкониятҳои ҳатмии усули 

самаранокии обии Осиёи Марказӣ;  

- истифодаи муштараки иқтидори обӣ-энергетикӣ, ки тавонад боиси 

истифодаи созишномаҳои байнидавлатӣ дар раванди ҳамгироӣ гардад [114, 

с.44-52]. 

Абидов У.А. дар рисолаи илмии худ қайд мекунад, ки пеш аз ҳама, 

ҳамгироии низомҳои энергетикӣ дар минтақаи Осиёи Марказӣ имкониятҳои 

васеъкунии соҳаи электроэнергетикаи ҳар як давлатро барои таъсир 

расонидан ба омилҳои дохилӣ тавсеа дода, норасоии неруи барқро ба таври 

назаррас коҳиш медиҳад. Дар навбати худ, фаъолнокии соҳаи 

электроэнергетика имкон медиҳад, ки истифодаи иқтидорҳои муқарраршуда 

дар неругоҳҳои барқӣ ва қобилияти тавони гузаронии хатҳои интиқоли барқ 

баланд бардошта шуда, боэътимодии таъминоти барқ дар ҳар як давлати 

минтақа бидуни истифодаи захираҳои иловагӣ зиёд гашта, хароҷот барои 

истеҳсол ва тақсимоти неруи барқ коҳиш ёфта, дар ниҳоят талаботи 

истеъмолкунандагонро ба неруи барқ қонеъ гардонида шавад [140, с.14]. 

Ҳамчунин, Қандиёрова Д.О. дар мақолаи илмии худ бо номи “Захираҳои 

обӣ-энергетикӣ ва тамоюлҳои рушди ҳамгироӣ дар Осиёи Марказӣ” қайд 

кардааст: «… Мушкилоти дар боло зикршударо метавон ҳаллу фасл кард ва 

ба хулосае омад, ки барои рушди ҳамгироӣ танҳо иродаи сиёсии роҳбарони 

давлатҳои Осиёи Марказӣ лозим аст. Ҳама масъалаҳо бояд зимни 

гуфтушунидҳои созанда ҳаллу фасл карда шаванд. Ба об мақоми табиӣ додан 

лозим аст. Об набояд омили парокандакунанда, балки муттаҳидкунандаи 

давлатҳои Осиёи Марказӣ гардад» [116, с.59-66]. 

Ба ақидаи Саидов С.С. давлатҳои минтақа метавонанд мушкилоти 

таъминоти об ва неруи барқро танҳо дар ҳолати ҳамкории самарабахши 

мутақобилан судманд бомуваффақият ва самаранок ҳаллу фасл кунанд, ки он 

бояд ба принсипи ҳамбастагии гидроэнергетикӣ, эҳтиром ва ба назар 

гирифтани манфиатҳои ҳамаи давлатҳои минтақа ва то ҳадди имкон кам 

кардани зарари обёрӣ ба соҳаи кишоварзӣ, энергетика, муҳити зист, инчунин 

бо истифодаи иқтидори қаблан бунёдшуда дар шароити иқтисоди бозорӣ 

асос меёбад [154, с.9]. 

Тавсифи масъалаҳои бозори неруи барқ дар давлатҳои Осиёи Марказиро 

дар корҳои илмии Норов Х.Г. вохўрдан мумкин аст. Ӯ қайд мекунад, ки 

захираҳои обӣ унсури муҳими сармояи табиӣ мебошанд, ки ҳолати он аслан 

аз ҳалли мушкилотҳои мубрами экологӣ, озуқаворӣ ва энергетикӣ вобастагӣ 

дорад. Муаллиф қайд мекунад, ки истифодаи самараноки захираҳои обӣ ба 

манфиати рушди иқтисодӣ ва некӯаҳволии иҷтимоӣ, инчунин бештар ба 

дараҷаи ташаккули сиёсати миллии обӣ ва механизмҳои идоракунии об 

алоқаманд аст [150, с.8]. 

Муаллифи дигари ватанӣ Абдураҳмонов Ф.А. дар омӯзишҳои худ оид ба 

бозори неруи барқ дар давлатҳои Осиёи Марказӣ қайд мекунад, ки Осиёи 

Марказӣ дорои захираҳои обӣ, инчунин энергетикӣ (нефт, газ ва ангишт) 

мебошад. Бо истифода аз захираҳои обӣ имконпазир аст, ки ҳосилнокии 

афзояндаи кишоварзиро нигоҳ дорем ва барои содирот берун аз минтақа 

имкон пайдо кунем. Бо истифода аз ин захираҳо, афзоиши маҳсулнокии 

соҳаи кишоварзӣ имконпазир буда, иқтидори энергетикӣ барои содирот 

берун аз минтақа низ кифоягӣ мекунад. Аммо, захираҳои об дар минтақа 

нобаробар буда, дастрасӣ ба он низ нобаробар аст [139, с.20]. 

Оид ба истифодаи оқилонаи захираҳои обӣ-энергетикӣ дар байни 

олимони муосири иқтисодӣ ақидаҳои гуногун ҷой дорад, аз ҷумла ба ақидаи 

иқтисодчии маъруфи тоҷик Ғаниев Т.Б. яке аз вазифаҳои асосии ҳифзи 

муҳити зист, баланд бардоштани самаранокии заминҳои мелиоративӣ, 

истифодаи оқилонаи обҳои барои обёрӣ истифодашаванда ва нигоҳдории 

сифати он мебошад [8, с.180]. 

Дар масъалаи мазкур олимон Валентина Касымова дар ҳаммуаллифии 

Батыркул Баетов қайд кардаанд, ки роҳҳои ҳамгироии давлатҳои Осиёи 

Марказӣ тибқи меъёрҳои ҳуқуқи байналмилалӣ доир ба захираҳои обӣ бо 

назардошти шароити махсуси давлатҳои мазкур дар асоси Консепсияи 

таҳияшуда имконпазир мегардад. Ҳамчунин тавассути таҳия, тасдиқ ва имзои 

Созишномаи дарозмуддати байниҳукуматӣ оид ба истифодаи захираҳои оби 

дарёҳо ҳал карда мешаванд. Барои рушди бозори захираҳои энергетикӣ бояд 

созишномаҳои нав дар ҳавзаи Норин ва Сирдарё таҳия карда шаванд [119, 

с.116-127]. 

Авезов А.Ҳ. оид ба масъалаи мазкур дахл карда, аз ҷумла навиштааст, ки 

дар Осиёи Марказӣ бозори пурқудрати захираҳои энергетикӣ ба вуҷуд омада 

истодааст, ки дар оянда ба ИДМ ва давлатҳои ҳамсоя таъсири назаррас 

хоҳад дошт. Ғунҷоиши ин бозор аз ҳисоби давлатҳои ҳамсоя-Афғонистон, 

Покистон, Ҷумҳурии Халқии Хитой афзоиш меёбад. Дар оянда Тоҷикистон 

метавонад содироти калонҳаҷми неруи барқро амалӣ намояд. Ғайр аз ин, 

энергетика метавонад ҳамчун омили муайянкунанда дар сиёсати иқтисоди 

хориҷии Тоҷикистон баромад кунад» [141, с.32]. 

Дар моддаи 2-юми Созишнома байни Ҳукумати Ҷумҳурии Қазоқистон, 

Ҳукумати Ҷумҳурии Қирғизистон, Ҳукумати Ҷумҳурии Тоҷикистон ва 

Ҳукумати Ҷумҳурии Ӯзбекистон дар бораи кори параллелӣ низоми 

энергетикии давлатҳои Осиёи Марказӣ аз 17 июни соли 1999 оварда шудааст, 

ки ҷонибҳо ташкили бозори ягонаи неруи барқ, иқтидорҳо ва таъсиси як 

ҳавзаи  энергетикии минтақавӣ дар Осиёи Марказиро мувофиқи мақсад 

донистанд [14, с.1]. 

Ҳамчунин, дар мақолаи худ Жильцов С. дар ҳаммуалифӣ бо Бименова А. 

оид ба таъсиси бозори неруи барқ дар давлатҳои Осиёи Марказӣ қайд 

кардаанд, ки ҷудошавии давлатҳои Осиёи Марказӣ дар доираи энергетика 

дар солҳои 90-уми асри гузашта дар натиҷаи канда шудани муносибатҳои 

иқтисодии байни ҷумҳуриҳои Иттиҳоди Шӯравӣ оғоз ёфтанд. Воқеаҳои 

мудҳише, ки дар қисме аз давлатҳои соҳибистиқлол рӯй дода буданд, ба 

қатъшавии алоқаи байни ҷумҳуриҳои собиқ Шӯравӣ дар доираи комплекси 

сӯзишворию энергетикӣ ва дар  сиёсати хориҷии онҳо сабаб шуд. Ҳамин тавр, 

ҳаҷми мубодилаи захираҳои энергетикӣ дар байни ҷумҳуриҳои собиқ Шӯравӣ 

нисбат ба ҳаҷми истеҳсоли он ба миқдори хеле калон коста ва халалдор 

гардид. 

Аз ҳамин сабаб, барқарор кардани ҳамкориҳои байни давлатҳои Осиёи 

Марказӣ оид ба  азхудкунии иқтидори энергетикӣ дар замони ҳозира, 

алалхусус бо тезутундшавӣ дар шароити азхудкунӣ ва истифодабарии 

захираҳои обӣ-энергетикӣ, ки хеле муҳим мебошад, алоқамандї дорад [108, 

с.90-100]. 

Сиёсати энергетикии ИДМ, аз он ҷумла, давлатҳои Осиёи Марказӣ дар 

шароити ташаккули бозори минтақавии захираҳои сўзишворию энергетикӣ 

бояд ба стандартҳои ҷаҳонӣ ҷавобгӯй бошанд ва барои ҳамаи ќишрҳои 

одамони касбу кори гуногун, инчунин, ҳар як давлати аъзо рақобатпазирӣ, 

истиқлолияти энергетикӣ ва мустақилияти иқтисодиётро таъмин карда 

тавонад. Барои расидан ба њадафњои стратегї ва таъмини рушду тараќќиёти 

иљтимої-иќтисодї ва энергетикї, њар як давлати Осиёи Марказї, ки дар 

соњањои мухталиф, аз љумла сиёсї, иљтимої ва техникї истиќлолият ба даст 

овардаанд, бояд байни ҳам дар асоси боварї ва бехатарии 

энергиятаъминкунї њамкорињои судмандро ба роњ монанд. Зеро дар 

алоњидагї барои як давлат таъмини рушди босамари соњањои номбурда 

ѓайриимкон аст. Масалан, баъди пошхӯрии Иттиҳоди Шӯравӣ низоми ягонаи 

таъминоти энергетикии Тоҷикистон, ки дар ҳамбастагӣ бо давлатҳои дигари 

Осиёи Марказӣ фаъолият мекард, барҳам хурд. Дар натиҷа, ҳар сол дар 



 

23 

фасли тобистон миқдори зиёди об бидуни коркард аз неругоҳҳо партофта 

мешавад, ки аз он истеҳсоли тақрибан 3,5-4 млрд. кВт*соат то 6,0 млрд. 

кВт*соат неруи барқ имконпазир аст [15]. 

Соли 2017 масъалаи барқарор кардани низоми ягонаи энергетикии 

давлатҳои Осиёи Марказӣ баррасӣ шуд. Зарурати аз нав барқарор кардани 

низоми ягонаи энергетикӣ дар Осиёи Марказӣ бо норасоии неруи барқ дар 

Ҷумҳуриҳои Ӯзбекистон ва Қирғизистон алоқамандӣ дорад. 

Ҳамаи давлатҳои минтақа лоиҳаи қатъномаи муттаҳидкунии Низоми 

энергетикии Осиёи Марказиро қаблан қабул карданд, ки мувофиқи ин санад 

Ҷумҳурии Тоҷикистон дар ояндаи наздик ба Ҷумҳурии Ӯзбекистон ва дигар 

давлатҳои минтақа интиқоли барқро оғоз хоҳад кард [26]. 

Кимсанов У.О. дар таҳқиқоти худ оид ба ташаккули бозори  неруи барқ 

қайд кардааст, ки айни замон коршиносони Иттиҳоди иқтисодии АвруОсиё 

равишҳои консептуалии ташаккули бозори ягонаи неруи барқ дар давлатҳои 

узви Иттиҳоди иқтисодии АвруОсиё ва истифодаи самараноки захираҳои 

обӣ-энергетикӣ дар минтақаи Осиёи Марказиро таҳия намуданд. Дар ин 

росто, корҳо нишон медиҳанд, ки барои татбиқи консепсияи бозори ягонаи 

неруи барқ бояд чунин чораҳои маҷмӯӣ андешида шаванд: 

- сохтмони силсилаи неругоҳҳои барқии обӣ дар Ҷумҳуриҳои Тоҷикистон 

ва Қирғизистон; 

- амали намудани созишномаҳои байнидавлатӣ оид ба истифодаи 

муштараки иқтидорҳои обӣ-энергетикӣ; 

- ташаккули сиёсати одилонаи азхудкунӣ ва истифодаи захираҳои обӣ-

энергетикӣ дар асоси санадҳои меъёрии байналхалқӣ, фаҳмиши мустаҳками 

муаммоҳои азхудкунии иқтидорҳои гидроэнергетикӣ (сармоягузорӣ дар 

сохтмони неругоҳҳои барқии обӣ) ва батанзимдарории захираҳои обӣ ва 

энергетикӣ; 

- ҷалби сармояи хориҷӣ барои сохтмони иқтидорҳои иловагии 

тавлидкунандаи неруи барқ, инфрасохтори энерготранзитӣ ва инфрасохтори 

самарабахши энергетикӣ, инчунин механизми самарабахши ҳамкориҳои 

минтақавӣ бо назардошти манфиатҳои ҳамаи давлатҳои минтақа. 

Дар маҷмӯъ, раванди ҳамгироии комплексҳо ва низомҳои энергетикии 

миллӣ ва минтақавӣ хусусияти объективии марҳилаи кунунии рушди 

энергетикаи ҷаҳонӣ буда, тамоюл ба самти ҷаҳонишавии бозорҳои 

энергетикиро нишон медиҳад. Дар айни замон, Тоҷикистон дорои захираҳои 

беназири табиӣ буда, метавонад, ки танҳо дар натиҷаи азхудкунии захираҳои 

обӣ-энергетикӣ иқтисодиёти худро бомуваффақият рушд диҳад» [145, с.13]. 

Дар Стратегияи миллии рушди Ҷумҳурии Тоҷикистон барои давраи то 

соли 2030 оид ба ташаккули бозори неруи барқ омадааст, ки дар соҳаи 

гидроэнергетика ислоҳоте, ки таъмини шароитҳои кори механизмҳои бозор 

ва фазои рақобатнокро барои фаъолияти мавҷуда ба вуҷуд меоваранд, ба 

анҷом мерасад. Ин давра барои пурра ба анҷом расонидани сохтмони НБО 

«Роғун» ва таъмини истиқлолияти энергетикии кишвар марҳилаи калидӣ 

мебошад. Бозори неруи барқ дар давлатҳои Осиёи Марказӣ таъсис дода 

шуда, ҳамкориҳои мутақобилан судманд дар ин самт фаъол гардонида 

мешаванд [18, с.25]. 

Дар ин росто, Ҷумҳурии Ӯзбекистон ният дорад шумораи кофии хатҳои 

интиқоли барқро ҷиҳати таҳкими ҳамгироии давлатҳои Осиёи Марказиро 

бунёд кунад. Барои пурра ба кор даровардани хатҳои интиқоли барқ, ки аз 

аҳди Иттиҳоди Шӯравӣ ба мерос монда буд, давлатҳои Осиёи Марказӣ ба 

мувофиқа расиданд, ки то охири соли 2019 имконияти таҳияи стратегияи 

муштараки рушди иқтидорҳои тавлидкунандаи неруи барқро дар тамоми 

давлатҳои минтақаи мазкур баррасӣ кунанд [24]. 

Т. Усубалиева қайд мекунад, ки роҳи имконпазири мавқеи минтақавии 

Қирғизистон аз таъсиси консорсиуми дуҷонибаи обӣ-энергетикии 

Қирғизистон ва Тоҷикистон иборат аст, ки метавонад чораҳои муштаракро 

барои ташаккули бозори ягонаи энергетикӣ ва бозори обӣ дар Осиёи 

Марказӣ таҳия ва сиёсати ягонаи нархгузориро дар минтақа амалӣ созад [87, 

с.71]. 



 

25 

Ҳамин тариқ, ба фикри ин ҷониб ташаккули бозори неруи барқ дар 

давлатҳои Осиёи Марказӣ 4 марҳилаи асосиро дар бар мегирад: 

- ташкили бозорҳои миллӣ; 

- шомил кардани савдои наздисарҳадӣ ба бозорҳои миллӣ; 

- ташкили бозори минтақавӣ бо стандартҳои ягона; 

- гузариш ба воситаҳои савдои истеҳсолӣ дар асоси платформаи умумии 

биржавӣ. 

Ҳамзамон, дар Паёмашон ба Маҷлиси Олии Ҷумҳурии Тоҷикистон, 

Асосгузори сулҳу ваҳдати миллӣ-Пешвои миллат, Президенти Ҷумҳурии 

Тоҷикистон, муҳтарам Эмомалӣ Раҳмон оид ба фурӯши неруи барқ қайд 

намуданд: «Вобаста ба масъалаҳои рушди энергетика мехоҳам таъкид 

намоям, ки истифодаи иқтидорҳои бузурги гидроэнергетикии Тоҷикистон 

барои таъмин намудани кишварҳои минтақа бо неруи барқи аз лиҳози 

экологӣ тоза-яке аз асосҳои рушди «иқтисоди сабз»-метавонад ба кам 

гардидани партовҳои гази карбон ба атмосфера мусоидати ҷиддӣ намояд. 

Ҳоло Тоҷикистон, тибқи арзёбии созмонҳои байналмилалӣ доир ба истеҳсоли 

неруи барқи аз лиҳози экологӣ тоза дар ҷаҳон ҷойи шашумро ишғол мекунад. 

Кишвари мо имконият дорад, ки баъди ба кор андохтани иқтидорҳои нав, аз 

ҷумла неругоҳи барқи обии “Роғун” аз лиҳози фоизи истеҳсоли неруи барқ аз 

манбаъҳои таҷдидшаванда дар ҷаҳон ба ҷойи дуюм ё сеюм барояд» [9]. 

Ҳукумати давлатҳои Осиёи Марказӣ хуб медонанд, ки барќароршавии 

ниҳоӣ ва рушди минбаъдаи иқтисодиёт, махсусан бахши энергетикӣ, аз 

афзоиши савдои дохилии байни онҳо ва содироти неруи барқ ба кишварҳои 

ҳамсоя вобаста хоҳад буд. 

В. Гайфутдинова оид ба таъсиси бозори неруи барқ қайд мекунад, ки 

давлатҳои Осиёи Марказї (бо истиснои Туркманистон) метавонанд 

њамкорињоро дар соҳаи электроэнергетика ташаккул диҳанд, ки яке аз 

вазифаҳои он тақвияти тиҷорати захирањои энергетикӣ дар дохили минтақа 

ва берун аз он мебошад [104]. 

Ҳамкориҳо дар соҳаи электроэнергетика дар ҳама давраҳои 

соҳибистиқлолии давлатҳои Осиёи Марказӣ, аз он ҷумла  ҷумҳуриҳои 

Тоҷикистон ва Қирғизистон масъалаи мубрам боқӣ мемонад. Аз ин лиҳоз, ба 

ҷумҳуриҳои номбурда лозим меояд, ки бо давлатҳои Осиёи Ҷанубӣ 

ҳамкориҳои муштаракро тавассути таҳия ва татбиқи лоиҳаи CASA-1000 ба 

роҳ монанд. 

Лоиҳаи CASA-1000-ин бузургтарин лоиҳаи энергетикии Осиёи Марказӣ 

ва Осиёи Ҷанубӣ (Central Asia-South Asia (CASA)) мебошад. Лоиҳа сохтмони 

хатти баландшиддати интиқоли неруи барқро дар бар мегирад, ки дар 

натиҷаи ба итмом расидани сохтмони хатти мазкур низоми энергетикии 

Ҷумҳуриҳои Тоҷикистон, Қирғизистон, Афғонистон ва Покистон бо ҳам 

пайваст мегарданд.  Пурра амалӣ гардидани лоиҳа барои давлатҳои мазкур 

ҷиҳати ташкил намудани бозори неруи барқ имкон фароҳам менамояд.  

Ҷумҳуриҳои Тоҷикистон ва Қирғизистон метавонанд ба кишварҳои Осиёи 

Ҷанубӣ неруи барқи барзиёд истеҳсолкардаашонро дар ҳаҷми 1300 мегаватт 

содир намоянд. 

Амалӣ гардидани лоиҳа барои табодули минтақа кӯмак намуда, 

ҳамзамон ҷиҳати гузоштани қадами муҳим барои ташкил намудани Бозори 

минтақавии неруи барқ дар Осиёи Марказӣ ва Ҷанубӣ (CASAREM) мусоидат 

менамояд. 

Ташаббуси CASAREM натанҳо барои чор давлат муфид буда, балки 

барои такмил додани низоми интиқоли барқ  ва ҳавасмандгардонии 

кишварҳои Осиёи Марказӣ ва Ҷанубӣ ҷиҳати устуворнамоии ҳамкориҳои 

байниминтақавӣ мусоидат менамояд. 

Нақшаи хатсайри транзитӣ тавассути низоми энергетикии давлатҳои 

Осиёи Марказӣ ва Осиёи Ҷанубӣ дар расми 1.1.1 нишон дода шудааст. 

Лоиҳаи CASA-1000 марҳилаи нав ва муҳими сохтмонӣ дар низоми 

амалкунандаи интиқоли неруи барқ дар Осиёи Марказӣ ва Ҷанубӣ башумор 

меравад. Ба туфайли даромадҳо аз содироти неруи барқи аз ҷиҳати экологӣ 

тоза барои давлатҳои Осиёи Марказӣ ва паст намудани сатҳи норасоии неруи 

барқ дар давлатҳои Осиёи Ҷанубӣ, лоиҳаи мазкур дурнамои рушди ҳар ду 

минтақаро хуб менамояд.  

 
Расми 1.1.1. Нақшаи хатсайри транзитӣ тавассути низоми энергетикии  

                     давлатҳои Осиёи Марказӣ ва Осиёи Ҷанубӣ. 

Сарчашма: Нақша дар асоси маълумотҳои лоиҳаи CASA-1000 таҳия гардидааст. 

 

Барои амалисозии CASA-1000 амалиёти стратегӣ ва банақшагирии 

дарозмуддат, иштироки намояндагони бахши хусусӣ ва давлат, ҳамчунин 

дастгирии шарикони рушд лозим меояд. Лоиҳа ҳамкориҳои байниминтақавӣ, 

сармоягузориҳо ба хизматрасониҳои ҷамъиятиро тавон бахшида, ҳамчунин 

барои ҳама зинаҳои аҳолӣ ҷиҳати дастрасии ба манфиатҳои иқтисодӣ 

мусоидат менамояд. 

Дар баробари давлатҳои болозикр барои амалисозии лоиҳаи мазкур 

Бонки умумиҷаҳонӣ, Бонки исломии рушд, Бонки аврупоии таҷдид ва рушд, 

Бонки сармоягузории Аврупо, Агентии ИМА оид ба рушди байналмилалӣ 

(USAID), Департаменти давлатии ИМА, Вазорати ҳамкориҳои 

байналмилалии Бритониёи Кабир (DFID) ва дигар шарикони рушд дастгирӣ 

менамоянд [14-М, с.350-354]. 

Ба ақидаи мо, барои боз ҳам ривоҷу густариш додан ва ба равандҳои 

ҷаҳонишавӣ мутобиқ кардани ҳамкориҳои энергетикӣ байни  давлатҳои 

Осиёи Марказӣ чораҳои зеринро андешидан лозим аст: 

А) Рушди бозори минтақавии неруи барқ ва баланд бардоштани 

иқтидори содиротии давлатҳои Осиёи Марказӣ ба кишварҳои сеюм 

(Афғонистон, Покистон дар доираи CASA-1000). Барои татбиқи пешниҳоди 

мазкур чунин тадбирҳоро андешидан лозим аст: 

• таҳияи якҷояи сиёсати минтақавии сӯзишворию энергетикӣ аз ҷониби 

мақомоти дахлдори давлатҳои Осиёи Марказӣ. Чунин сиёсат бояд ба арзёбии 

талабот ба неруи барқ ва иқтидорҳои истеҳсоли неруи барқ, содироту 

транзити он асос ёбад. Ин амал ба амалисозии сиёсати ҳамоҳангшудаи 

транзит ва содироту интиқоли захираҳои энергетикӣ ба бозорҳои дохилӣ ва 

хориҷӣ мусоидат хоҳад кард. Бинобар ин, ҳукуматҳои давлатҳои Осиёи 

Марказӣ бояд барои таҳия ва татбиқи сиёсати ягонаи минтақавии 

сӯзишворию энергетикӣ як созишномаи барои ҷонибҳо мувофиқро ба имзо 

расонанд; 

• кор карда баромадани нақшаи мувофиқи интиқоли захираҳои 

энергетикӣ, сохтани низомҳои нави нақлиётӣ ва таҷдиди онҳо бо мақсади 

зиёд кардани содироти неруи барқ дар давлатҳои минтақа. 

Б) Ташаккули принсипҳои мувофиқашудаи сиёсати тарифӣ, андозӣ ва 

гумрукӣ дар соҳаи энергетикаи давлатҳои Осиёи Марказӣ. Дар доираи 

сиёсати нархгузорӣ чунин чораҳоро ба сомон бояд расонид: 

• коркарди усулҳои муосир ва нави ҳисоб кардани тарифҳо барои 

транзити захираҳои энергетикӣ (энергияи электрикӣ ва захираҳои нефту газ) 

ва қабул намудани Созишномаҳои дахлдор; 

• тарифҳои роҳи оҳанро барои таҳвили ангишт дар доираи давлатҳои 

Осиёи Марказӣ ва ба кишварҳои сеюм муносиб гардонида Созишномаи 

дахлдорро қабул бояд кард, ки равишҳои умумии ташаккули сиёсати 

тарифиро муайян кунад. 

Дар соҳаи сиёсати андоз чунин тавсия дода мешавад: 

• оид ба соддагардонии низоми андоз дар соҳаи энергетика чораҳо 

андешида бояд шаванд; 

• ба як шакл даровардани номгӯи молҳои зераксизӣ. 

Дар соҳаи сиёсати гумрукӣ бояд санадҳои дахлдори меъёрӣ-ҳуқуқӣ, ки 

тартиби барасмиятдарории гумрукии интиқоли захираҳои энергетикиро дар 

доираи Осиёи Марказӣ ва ба давлатҳои сеюм содда мекунанд, бояд таҳия 

карда шаванд. 

В) Мукаммалгардонии заминаи технологӣ барои ташаккули бозори 

ягонаи неруи барқ. Барои ташаккули бозори ягонаи неруи барқ бояд чунин 

корҳо иҷро карда шаванд: 

• таъмини кори параллелии низомҳои энергетикии давлатҳои Осиёи 

Марказӣ; 

• бунёди иқтидорҳои нави энергетикӣ бо мақсади таъмини амнияти 

энергетикии давлатҳои Осиёи Марказӣ ва қонеъ кардани талаботи давлатҳои 

Осиёи Марказӣ ба неруи барқи арзон; 

• азнавсозӣ ва таҷдиди техникии корхонаҳои энергетикӣ. 

Ҳамин тариқ, пас аз омӯзиши ақидаи олимон ва санадҳои меъёрӣ-ҳуқуқӣ 

ба хулоса омадан мумкин аст, ки бозори неруи барқ дар давлатҳои Осиёи 

Марказӣ – ин маҷмӯи муносибатҳои иқтисодие мебошад, ки ҳангоми 

ҳамгироии давлатҳои Осиёи Марказӣ ташкил шуда, тавассути созишномаҳо, 

санадҳои меъёрӣ-ҳуқуқӣ ва ҳамкориҳои минтақавӣ ба вуҷуд омада, дорои 

хусусиятҳо, принсипҳо ва омилҳои хос мебошад. Бо ибораи дигар, бозори 

неруи барқ дар давлатҳои Осиёи Марказӣ яке аз навъҳои маъмули бозори 

минтақавӣ буда, ташаккул ва рушди он аз муносибатҳои ҳамгироии 

давлатҳои ин минтақа вобаста мебошад ва дар ҳолати рушд кардани он 

мушкилоти бо неруи барқ таъмин гардидани иқтисодиёт ва иҷтимоиёти 

давлатҳои минтақа метавонад ҳалли мусбати худро пайдо кунад. 

1.2. Хусусиятҳо, принсипњо ва омилњои ба бозори неруи барқ дар 

давлатҳои Осиёи Марказӣ  таъсирбахш 

Осиёи Марказӣ аз об, захираҳои гуногуни энергетикӣ, аз ҷумла 

канданиҳои фоиданок (нефт, газ, ангишт) ва бахусус манбаҳои 

барқароршавандаи энергия (гидроэнергетика, бодӣ ва офтобӣ) бой аст. Ин 

захираҳо аз талаботи дохилӣ зиёдтар мебошанд ва метавонанд содироти 

неруи барқро ба бозорҳои хориҷӣ таъмин кунанд. Ғайр аз ин, тақсими 

захираҳои обию энергетикӣ дар минтақаи Осиёи Марказӣ ва дастрасӣ ба он 

нобаробар мебошад. Дар баъзе ҳолатҳо, инфрасохтори воқеӣ ҷавобгӯи 

талабот нест, низомҳои мавҷуда фарсудашуда, беэътимод ва 

ғайрисамарабахш мебошанд. Баъзе нуқтаҳои аҳолинишин имконияти 

таъмини кофиро бо неруи барқ дар мавсимҳои муайяни сол ба миқдори 

зарурӣ надоранд, баъзеи дигарашон бошад аз норасоии об танқисӣ 

мекашанд. Инфрасохтори соҳаҳои энергетика ва обии давлатҳои Осиёи 

Марказӣ муносибати  минтақавиеро инъикос менамоянд, ки 

банақшагирандагони марказии собиқи давлатҳои Иттиҳоди Шӯравӣ 

истифода мебурданд ва ҳоло инфрасохтори мазкур қариб пурра аз байн 

рафтааст. Ин инфрасохтор мубодилаи захираҳои обӣ-энергетикиро аз 

сарҳадҳои маъмурӣ, ки он замон сарҳади давлатӣ набуданд, дарбар 

мегирифт. Низоми идоракунии захираҳои обӣ, пеш аз ҳама, ба сифати 

низоми обёрикунӣ тарҳрезӣ шуда буд ва неруи барқ, ҳамчун маҳсулоти 

ҳамроҳ истеҳсол карда мешуд. Сипас, низоми энергетикӣ бо назардошти 

ҷойгиршавии захираҳои гуногуни энергетикӣ тарҳрезӣ мешуд, ба монанди: 

• Низоми интиқоли неруи барқ дар Осиёи Марказӣ, ҳамчун як шабакаи 

минтақавӣ оид ба содироти неруи барқ аз Ҷумҳурии Қирғизистон ва 

Тоҷикистон; 

• Мубодилаи неруи барқ байни кишварҳои минтақа, тавассути Маркази 

танзимкунӣ (то имрӯз дар Ӯзбекистон ҷойгир аст) ба роҳ монда мешуд; 

• Низоми қубурҳои газ барои интиқол ба ҷануби Қазоқистон, ҷумҳуриҳои 

Қирғизистон ва Тоҷикистон аз Туркманистон ва Ӯзбекистон; 

• Коргоҳҳои коркарди нефт дар давлатҳои тавлидкунандаи нефт -

Қазоқистон, Ӯзбекистон ва Туркманистон ҷойгир буданд ва маҳсулоти 

коркардшуда ба Ҷумҳурии Қирғизистон ва Тоҷикистон интиқол дода мешуд. 

• Истеъмоли ангишт аз сатҳи мавҷудияти ангишти маҳаллӣ ва имконияти 

истифодаи роҳи оҳан барои интиқоли ангишт вобаста буд [102, с.93-100]. 

Дар Иттиҳоди Шӯравӣ дар ҷумҳуриҳои Осиёи Марказӣ як қатор лоиҳаҳо 

оид ба истеҳсоли неруи барқ сохта шуда буданд, ки дар айни замон амалӣ 

гашта истодаанд. Онҳо лоиҳаҳои бузурги гидроэнергетикӣ ба монанди НБО 

«Роғун» ва «Сангтӯда» дар Тоҷикистон ва то андозаи каме НБО «Камбарата» 

дар Ҷумҳурии Қирғизистонро дарбар мегиранд. Ғайр аз он, ба як қатор 

неругоҳҳои аловӣ, ба монанди Талимарҷон дар Ӯзбекистон, Экибастуз дар 

Қазоқистон ва давраи дуввуми Маркази барқу гармидиҳӣ (МБГ) дар 

Ҷумҳурии Қирғизистон сохта шуда истодаанд [50]. 

Баландин Д.В. дар мақолаи илмии худ бо номи «Сохтор ва хусусиятҳои 

бозори неруи барқ: таҳлили байниминтақавӣ (дар мисоли як қатор кишварҳо 

-аъзои созмони ҳамкориҳои иқтисод ва рушд)» оид ба хусусиятҳои бозори 

неруи барқ, менависад, ки ташкили саноат, алалхусус соҳаи энергетика, 

асосан аз рӯйи хусусияти маҳсулоти истеҳсолшаванда, яъне неруи барқ 

муайян карда мешавад, ки хусусиятҳои зеринро доро мебошанд: 

1. Имконнопазирии нигаҳдорӣ ва захира намудан. Неруи барқро нигоҳ 

доштан ё захира кардан мумкин нест ва истеъмоли он бо алоқаи фаврӣ байни 

истеҳсолкунанда ва истеъмолкунандаи ниҳоии нерӯи барқ вобастагӣ дорад ва 

дар реҷаи «вақти воқеӣ» рух медиҳад. 

2. Мавҷудияти ҳатмии инфрасохтори зарурии интиқол. Таҳвили неруи 

барқ ба истеъмолкунанда, ки тавассути хатти интиқоли барқ (инфрасохтори 

шабакавӣ) амалӣ мешавад, яке аз хусусиятҳои муҳими тамоми соҳа дар 

маҷмӯъ, инчунин як қисмати он, яъне неруи барқ ҳамчун маҳсулот мебошад. 

Аз ин нуқтаи назар, неруи барқро ҳамчун маҳсулоти шабакавӣ метавон 

баррасӣ кард. 



 

32 

3. Дараҷаи баланди якрангӣ ва ягонагии ҷараён. Неруи барқ дар табиати 

худ ягона аст - он маҳсулотест, ки ба маънои классикӣ амалан аз рӯи намуди 

маҳсулот ё тамғаи истеҳсолиаш фарқ карданаш номумкин аст. Аммо, худи 

ҷараёни электрикӣ бо чунин хусусиятҳо ба монанди шиддат, басомад, 

эътимоднокии таъминоти барқ ва инчунин як қатор параметрҳои дигари 

физикӣ фарқ мекунад.  

Ҳамин тавр, хусусияти тафовутии маҳсулот дар марҳилаи истеҳсоли 

неруи барқ (атом, гидро-, аловӣ-, шамол- ва ғайра) аз рӯи гурӯҳи 

истеъмолкунандагон (вобаста ба шиддат ва дараҷаи эътимоднокии 

таъминот) ва аз рӯи реҷаҳои истеъмол (шабу рӯз, соатҳои баландтарин, 

тобистон ва зимистон) ҳангоми фурӯш ба истеъмолкунандаи охирин 

мебошад. 

4. Тағйирпазирӣ ва номутаносибии талабот. Арзиши истеъмолии неруи 

барқ ҳамчун маҳсулот дар он аст, ки он захираи калидӣ мебошад ва 

дастгоҳҳои техникии фаъолро ҳам барои мақсадҳои истеҳсолӣ ва ҳам ғайри 

истеҳсолӣ истифода мекунанд. Дар натиҷа, талабот ба неруи барқ тавсифи 

истеҳсолиро ба худ касб мекунад. 

Азбаски истеҳсол ва истеъмоли неруи барқ бо мурури замон мувофиқат 

мекунад, омилҳои муҳимтарини муайянкунандаи динамика ва ҳаҷми 

талаботро метавон чунин ҷудо кард: 

♦ пасту баландшавии ҳаррӯзаи истеъмол, вобаста аз вақти рӯз (рӯз / 

шаб); 

♦ пасту баландшавии мавсимии истеъмол вобаста ба фасл (зимистон / 

тобистон) - истеъмол бо мақсади гармкунӣ ва хунуккунӣ; 

♦ сатҳи истифодаи тавоноии истеҳсолӣ ё шиддатгирӣ, пеш аз ҳама, ба 

маҳсулоти саноатӣ [101, с.167-188]. 

Ба фикри мо, неруи барқ молест, ки бинобар набудани молҳои 

ивазкунандаи он талаботи зиёд дорад. Ҳамин тариқ, хусусиятҳои бозори 

неруи барқ дар давлатҳои Осиёи Марказӣ тавре арзёбӣ мегардад, ки дар 

ҷадвали 1.2.1 нишон дода шудааст. 

Ҷадвали 1.2.1. 
Хусусиятҳои бозори неруи барқ дар давлатҳои Осиёи Марказӣ 

Қазоқистон Туркманистон Ӯзбекистон Тоҷикистон Қирғизистон 
1. Истењсоли назарраси 
нерўи барќ аз њисоби 
неругоҳҳои барқи (аловӣ) 
ҳароратӣ. 
2. Мавҷудияти низоми 
ягонаи амудии идораи 
амалиёти танзимгарӣ. 
3.Консентратсияи 
баланди иқтидорҳои 
тавлидгари энергия. 
4.Ҷойгиршавии 
неругоҳҳои барқӣ  дар 
назди конҳои ангишт. 
5. Истифодаи усули 
омехтаи истеҳсоли неруи 
барқ ва аловӣ. 
6.Ҳиссаи нокифояи неру-
гоҳи барқи обӣ дар 
тавозуни иқтидорњои бар-
қї.  
7. Низоми ҳимояи реле ва 
автоматика, ки устувории 
низоми ягонаи энергети-
киро кафолат медиҳад. 

1. Истењсоли назарраси 
нерўи барќ аз њисоби 
неругоҳҳои барқи (аловӣ) 
ҳароратӣ. 
2. Истеҳсоли нобаробари 

неруи барқ аз ҳисоби 
тамоюлоти истеъмоли он 
дар тӯли сол.  
3.Қисмати зиёди маҳсулот 
барои корҳои таъмирӣ ва 
сохтмони неругоҳҳои барқи 
аловӣ зарур дар кишвар 
истеҳсол намешавад. 
4. Бо ҳам муттаҳид будани 
марказҳои энергетикӣ та-
вассути хатҳои интиқоли 
барқи баландшиддат.  
5.Инҳисори давлатии бозо-
ри неруи барқ дар кишвар. 
6.Ташаккули инфрасохтори 
муосири соҳавӣ аз ҷониби 
ширкатҳои маъруфи љањо-
нї.  

1. Истењсоли назарраси 
нерўи барќ аз њисоби 
неругоҳҳои барқи ало-
вӣ. 
2. Хӯрдашавии фонд-

ҳои тавлидкунанда ва 
интиқолдиҳандаи неруи 
барқ. 
3. Норасоии газ дар 
давраи тирамоҳу зи-
мистон. 
4. Паст будани нишон-
диҳандаҳои техникӣ - 

иқтисодии неругоҳҳои 
барқӣ. 
5. Мушкилоти нора-
соии неруи барқ дар 
ноҳияҳои алоҳида. 
6. Таъмини транзити 
неруи барқ тавассути 
фаъолияти шабакаи 
низоми ягонаи энерге-
тикии Ӯзбекистон. 

1. Вобастагии бозори 
неруи барқ аз захира-
ҳои оби дарёҳо. 
2. Норасоии обанбор-
ҳои бузург барои тав-

лиди неруи барқ дар 
давраҳои камобӣ. 
3. Истеҳсоли аз талабот 
зиёди неруи барқ дар 
давраи баҳору тобис-
тон. 
4. Камчинии сармоягу-
зорињо дар бахши 
бунёди неругоҳҳои бар-
қи обии тарњрезишуда. 
5. Мавҷудияти захираи 
бузурги обию энерге-
тикї дар ҳавзаи дарёҳо. 
6. Имконоти таъмини 
пурраи талабот ба 
неруи барқ ва содироти  
он ба давлатҳои сеюм. 

1. Вобастагии бозори 
неруи барқ аз захираҳои 
оби дарёҳо. 
2. Мавҷудияти хатҳои 
барқии байнидавлатӣ. 

3. Ҳаҷми истеҳсоли назар-
раси неруи барқ дар НБО, 
тақрибан 90 %. 
4. Вобастагии бозори 
неруи барқ аз  воридоти 
ангишт, газ ва сӯзишво-
рии нефтӣ 
5. Мустақилияти низоми 

энергетикии вилоятҳои 
Талас ва Ботканд аз 
низоми ягонаи ҷумҳурӣ. 
6. Эътимоднокии инти-
қоли неруи барқ ба 
истеъмолкунандагон 
тавассути шоҳроҳи магис-
тралӣ. 

Сарчашма: Ҷадвал дар асоси таҳлилу омӯзиши маводи ба мавзӯъ бахшидашуда аз ҷониби муаллиф таҳия шудааст. 

Энергетика қувваи асосии ҳаракатдиҳандаи рушди иқтисодии 

Қазоқистон ба шумор меравад. Дар ҳуҷҷатҳое, ки роҳбарияти кишвар қабул 

кардааст, мақсад ва самтҳои зерин барои рушди он пешбинӣ шудаанд [11]. 

 Афзоиши ҳиссаи Қазоқистон дар бозори ҷаҳонии энергетикӣ аз ҳисоби 

ҷалби сармоя ва технологияҳои ширкатҳои бузурги байналмилалии нефтӣ 

дар лоиҳаҳои нефту газӣ; 

 Рушди низоми қубурҳои нефту газ барои интиқол намудани он. 

Бартараф намудани вобастагии нақлиётӣ ва монополияи нархӣ аз як 

истеъмолкунанда (пеш аз ҳама аз Россия); 

 Таъмини истиқлолияти энергетикии мамлакат аз ҳамсоякишвар (пеш 

аз ҳама, аз Россия); 

 Сиёсати хориҷӣ ва имиҷи кишвар бояд ба баланд бардоштани 

ҳавасмандии абарқудратҳои бузурги ҷаҳонӣ нисбат ба Қазоқистон ҳамчун 

таъминкунандаи ашёи энергетикӣ, мусоидат кунад; 

 Ҷараёни ҷамъоварии сармояи Ғарб на танҳо аз ҷиҳати рушди 

энергетика, балки ҳамчун кафолати таъмини амнияти кишвар, арзёбӣ 

мешавад; 

 Ташкил кардани захираҳои содиротии неруи барқ бо имконоти онҳо 

ба бозорҳои энергетикии кишварҳои ҳамсоя ва бозорҳои ҷаҳонӣ. 

Таҳкими мавқеи Қазоқистон дар бозорҳои ҷаҳонӣ на танҳо аз ҳисоби 

ашёи хом, балки аз ҳисоби коркарди амиқи маҳсулоти он тавассути татбиқи 

технологияҳои пешрафта густариш меёбад [86, с.11-12]. 

Сиёсати энергетикии Туркманистон берун аз доираи стратегияи амнияти 

он, ки ба нигоҳ доштани мақоми расмии «бетарафии мусбӣ» ва мутаносибан 

иштирок накардан дар блокҳои ҳарбӣ мусбат, баррасӣ карда намешавад. Ин 

кишвар дар тамосҳои бисёрвекторӣ бо ҳама харидорони газ қарор дорад. 

Талаботи кишвар ба неруи барқ то соли 2020 (дар навбати аввал аз 

ҳисоби истифодаи гази табиӣ дар МБГ) қонеъ гардонида мешавад. 

Мутобиқи «Стратегияи рушди иқтисодӣ, сиёсӣ ва фарҳангии 

Туркманистон барои давраи то соли 2020» ва "Стратегияи рушди комплекси 

нефту гази Туркманистон барои давраи то соли 2020", истихроҷи нефт то 

соли 2010 то 48 млн. тонна афзоиш ёфт ва содироти он тақрибан ба 33 млн. 

тонна омада расид. Соли 2007 Туркманистон 58 млрд. метри мукааб газ ба 

давлатҳои дигари Осиёи Марказӣ содир кард. Соли 2010 истихроҷи газ ба 120 

млрд. м3 расид ва содироти он бошад 100 млрд. м3-ро ташкил дод. Соли 2010 

истеҳсоли неруи барқ ба 25,5 ГВт / соат дар як сол ба нақша гирифта шуда 

буд ва амалӣ гардид. То соли 2020, истихроҷи нефт дар як сол ба 100 млн. 

тонна ва газ ба 240 млрд. метри мукааб дар сол расонида шуд. Тавре, ки дар 

боло қайд кардем, иҷрошавии ин нақшаҳо дар байни бисёр коршиносон 

шубҳаи ҷиддиро ба вуҷуд овард [23]. 

Вазъи имрӯзаи Ҷумҳурии Ӯзбекистон нишон медиҳад, ки дар фаслҳои 

зимистону баҳор-танқисии таъмини неруи барқ ба таври фаъол сурат 

мегирад. 

Принсипҳои зерини сиёсати энергетикии Ӯзбекистонро метавон номбар 

кард: [35]. 

• Ҳифз ва таҳкими истиқлолияти энергетикии кишвар; 

• Таъмини фаъолияти боэътимод ва устувори иқтидорҳои энергетикӣ, 

таҷдиди техникӣ, таҷдиди неругоҳҳо ва шабакаҳо; 

• Таъмини устувори ҳамаи соҳаҳои иқтисодиёт бо захираҳои сӯзишворӣ- 

энергетикӣ бо роҳи ҳалли масъалаҳои иҷтимоӣ тавассути ташкили заминаи 

боэътимоди ашёи хом ва дастгирии соҳаҳои стратегӣ, инчунин рушди кофии 

низомҳои истихроҷи маъдан, коркард ва тақсимоти захираҳои энергетикӣ; 

• Баланд бардоштани самаранокии истифодаи захираҳои энергетикӣ, 

фароҳам овардани шароити зарурӣ барои татбиқи чорабиниҳои сарфаҷӯии 

энергия бо мақсади нигоҳ доштани истиқлолияти энергетикии кишвар ва 

баланд бардоштани иқтидори содиротӣ; 

• Таъмини диверсификатсияи аз ҷиҳати иқтисодӣ асосноки манбаъҳои 

таъминоти барқ, ки ба самти афзоиши ҳиссаи сӯзишвории ангишт ва 

истифодаи манбаъҳои барқароршавандаи энергия мусоидат кунад, аз ҷумла 

манбаҳои ғайрианъанавӣ, сарчашмаҳои энергия, рушди гидроэнергетикаи 

хурд; 

•  Татбиқи мунтазами унсурҳои муҳити рақобат тавассути омезиши 

усулҳои танзими мустақим ва ғайримустақими бахши энергетика, ташаккули 

бозори неруи барқ аз ҷониби давлат назоратшаванда. 

Ҳадафи асосии стратегияи дохилии энергетикии Ҷумҳурии Қирғизистон 

рушди комплекси сӯзишворию энергетикӣ мебошад, ки таъминоти 

боэътимоди неруи барқ ва сӯзишвориро ба истеъмолкунандагон дар асоси 

манбаҳои энергетикаи худи (пеш аз ҳама аз ҳисоби рушди минбаъдаи 

иқтидорҳои гидроэнергетикии ҳавзаи дарёи Нарин бо сохтмони НБО 

Камбарата №1 ва №2). 

Стратегияи сиёсати хориҷии Қирғизистон дар соҳаи энергетика 

роҳнамои зеринро медиҳад: 

• Ҷалби сармояи хориҷӣ ба соҳаи энергетикаи кишвар барои мусоидат 

намудан ба истеҳсол ва содироти неруи барқ; 

• Содироти неруи барқ бо истифода аз афзалиятҳои рақобатии 

Қирғизистон дар бозори минтақавии неруи барқ [86, с.25]. 

Барои ба ин ҳадафҳо расидан ташкили бозори кушоди минтақавии 

энергетикӣ талаб карда мешавад.   

Љумњурии Тоҷикистон дорои захираҳои бузурги гидроэнергетикӣ буда, 

тақрибан 6,5 %-и онро амалї мегардонаду халос. Ҷумҳурии Тоҷикистон яке 

аз таъминкунандагони манбаи барқароршавандаи энергияи аз љињати 

экологї тоза ба шумор меравад ва дар ҷањон ҷои 8-умро ишғол мекунад 

(имконияти иқтидори истењсоли гидроэнергетикӣ 527 млрд. кВт*соат/сол 

арзёбї карда мешавад). Дар маҷмӯъ дар њудуди Тоҷикистон, зичии шабакаи 

дарёї ба њисоби миёна тақрибан 0,6 км / км2-ро ташкил медињад. Дар байни 

давлатҳои ИДМ вобаста ба ин нишондиҳанда, баъд аз Россия дар љои дуюм 

ќарор дорад [160, с.68]. 

Ҷумҳурии Тоҷикистон бештар аз нисфи захираҳои обии минтаќаро доро 

буда, сиёсати обї-энергетикии кишвар ба самти истифодаи оқилона ва 

саривақтии онњо дар асоси принсипҳои ҳамкорӣ ва манфиатҳои тарафайн 

равона карда шудаанд. Ташаббусҳои маъруфи Президенти Ҷумҳурии 

Тоҷикистон оид ба проблемањои минтақавӣ ва ҷаҳонӣ аз ҷониби ҷомеаи 

ҷаҳонӣ эътироф ва дастгирӣ карда мешаванд. Ин пешниҳодҳо раванди 

ҷаҳонии муносибатҳои нав оид ба  захираҳои обиро оғоз кардааст. Ин 

шањодат аз он медињад, ки Тоҷикистон дар самти таҳияи ҳамкории 

мутақобилан судманд ва ҳамгироӣ дар масъалаҳои обї-энергетикї ва ҳифзи 

захираҳои обї бо кишварҳои минтақа ва ҷаҳонро тарафдор мебошад. 

Дурнамои азхудкунии неруи барќи нисбатан арзон ва аз ҷиҳати экологӣ 

тоза дар кишвар хеле калон аст. Аз нуќтаи назари саҳми минтақавӣ ва ҷаҳонӣ 

оид ба паст кардани фишори экологӣ ба муҳити зист, коҳиш додани 

партовҳои гази карбон ба атмосфера ва таъсири манфии тағйирёбии иқлим 

хеле муҳим мебошад. 

Ҳукумати Тоҷикистон барои гузаронидани сиёсати истифодаи оқилона 

ва ҳифзи захираҳои обї дар саросари кишвар ва минтақа ба Конститутсияи 

Ҷумҳурии Тоҷикистон, Кодекси об ва дигар манбаъҳои қонунгузории кишвар 

такя мекунад. Ќариб 60 % аз захираҳои обии минтаќа дар Тоҷикистон мавҷуд 

аст ва Тољикистон бо ҳисси масъулият барои истифодаи одилона ва 

баробарњуќуќии ин захираҳои обї на танҳо дар кишвар, балки дар 

кишварҳои поёноби Осиёи Марказӣ чораандешї мекунад.  

Захираҳои гидроэнергетикии мавҷуда самти рушди бахши энергетикаи 

љумњуриро дар роҳи сохтмони неругоҳҳои барқии обї, ки дар навбати худ 

имкониятҳои ҷойгиркунии истењсолоти энергияталабро дар Тоҷикистон 

фароҳам меоварад, пурра таъмин менамояд. 

Принсипҳои асосии ташкилӣ-ҳуқуқӣ ва усулҳои танзими фаъолияти 

хоҷагидорӣ дар соҳаи энергетикаи Ҷумҳурии Тоҷикистонро Қонуни 

Ҷумҳурии Тоҷикистон «Дар бораи энергетика» муайян мекунад. Сиёсати 

давлатии Ҷумҳурии Тоҷикистон дар соҳаи энергетика дар асоси механизми 

бозорӣ, институтсионалӣ ва иттилоотӣ оид ба таъмини эътимоднокӣ ва 

рушди он, инчунин ҳифзи манфиатҳои истеъмолкунандагони энергия ба роҳ 

монда шудааст. Принсипҳои асосии сиёсати давлатӣ дар соҳаи энергетика 

инҳоянд: 

1) таъмини истиқлолияти энергетикии кишвар; 

2) рушди гидроэнергетика ҳамчун соҳаи асосии содирот ва ташаккули 

буҷетӣ, ки асоси иқтисодиёти кишвар мебошад [23]. 

Ҳадафҳои Стратегияи энергетикии Тоҷикистон аз инҳо иборат 

мебошанд:[2]. 

- таҳияи дурнамои дарозмуддати талаботи Ҷумҳурии Тоҷикистон ба 

захираҳои энергетикӣ ва роҳҳои имконпазири таъмини онҳо; 

- азхудкунии захираҳои сӯзишворӣ-энергетикӣ ва обӣ, ташкили 

инфрасохтори дахлдор бо ҷалби сармоягузории давлатӣ ва хориҷӣ; 

- дар асоси дурнамои дарозмӯҳлат, бастани созишномаҳои дарозмуддати 

дуҷониба ва бисёрҷонибаи байнидавлатӣ бо кишварҳои истеҳсолкунанда ва 

истеъмолкунандаи неруи барқ оид ба таъминоти захираҳои энергетикӣ бо 

ӯҳдадории тарафҳо; 

- барқароркунии робитаҳои иқтисодӣ ва хоҷагидорӣ дар соҳаҳои 

комплекси сӯзишворӣ-энергетикӣ, таҷҳизоти энергетикӣ ва дигар соҳаҳои 

марбут ба он дар асоси таҳияи барномаҳои байнидавлатии илмӣ-техникӣ 

байни кишварҳои минтақаи АвруОсиё ва омодасозии кадрҳо барои татбиқи 

онҳо; 

- барқарор намудани фаъолияти низоми ягонаи минтақавии газ, нефт, 

ангишт; 

- баланд бардоштани эътимоднокӣ ва бехатарии технологии кори 

қубурҳои интиқоли газ, хатҳои баландшиддат ва дигар таҷҳизот; 

- истифодаи фаъоли неругоҳҳои аз ҷиҳати экологӣ тоза ва бехатар ва 

намудҳои алтернативии энергия; 

- фароҳам овардани шароит барои гузариш дар бахши энергетика ба 

унсурҳои муносибатҳои бозорӣ, ҷалби сармояи дохилӣ ва хориҷӣ, таъмини 

мустақилияти иқтисодии корхонаҳои энергетикӣ ва рушди онҳо дар асоси 

рақобати бозорӣ.  

Ҳамин тариқ, ба ташаккул ва рушди бозори неруи барқ дар минтақаи 

Осиёи Марказӣ метавонанд принсипҳои мушаххаси зерин таъсир расонанд, 

ки дар ҷадвали 1.2.2 оварда шудааст. 

Ҷадвали 1.2.2. 
Принсипҳои фаъолияти бозори неруи барқ дар давлатҳои Осиёи Марказӣ  

Номгӯи принсипҳо 
ва вазифаҳои онњо 

Мақсадҳо 

Принсипи 
мукаммалгардонии 

муносибатҳои бозорӣ 
Вазифа: Мусоидат ва так-
мили  муносибатҳои бозорӣ 

Шаффофияти ҷалби сармоягузорҳо, танзими хароҷоти 
корхонаҳои энергетикӣ, сиёсати нархгузорӣ, эътимоднокӣ 
дар таъмини босифати дастрасӣ ба захираҳои энергетикӣ, 
муайянкунии теъдоди корхонаҳои дар бозори неруи барқ 

фаъолияткунанда, шароити мусоиди корӣ, такмили сиёсати 
давлатӣ дар соҳаи энергетика ва механизми бозории он, 
рушди инноватсионии соҳаи энергетика ва ғ. 

Принсипи таҷдиди сохтори 
ташкилӣ -  иқтисодии 

низоми энергетикӣ 
Вазифа: Татбиқи стратеги-
яи барқарорсозӣ ва афзун-
созии иқтидорҳои мавҷуда 

Баланд бардоштани самаранокии соҳаи энергетика 
тавассути ҷалби сармоягузорӣ, беҳтар кардани истифодаи 
иншооти мавҷудаи энергетикӣ, пешниҳод ба 
истеъмолкунандагон, афзун намудани рақибон, ҷалб 
намудани сармоягузориҳо дар асоси усулҳои гуногуни 
ҷалби сармояи хориҷӣ 

Принсипи таҳияи 
стратегияи ҳамоҳангшудаи 

рушди энергетика 
Вазифа: Таъмини амнияти 
энергетикӣ ва рушди усту-
вор дар минтақа 

- таъмини истиқлолияти энергетикӣ ва татбиқи равишҳои 
минтақавӣ оид ба идоракунии инфрасохтори энергетикии 
кишвар; 
- батадриҷ коҳиш додани талафоти неруи барқ дар бахшҳои 
воқеии иқтисодиёт; 
- нигоҳдорӣ, мустаҳкамкунӣ, барқарорсозӣ ва навсозии 
неругоҳҳои барқӣ, хатҳои интиқоли барқ, низоми 
энергетикӣ ва умуман комплекси истеҳсолӣ – техникӣ; 
- баланд бардоштани нишондиҳандаҳои экологии 
неругоҳҳои барқӣ. 

Принсипи ташаккули 
сиёсати низоми 

энергетикии минтақавии 
самаранок 

Вазифа: Рушди иҷтимоӣ-
иқтисодии минтақа дар 
асоси таъминоти босуботи 
неругоҳҳои барқӣ 

Ягонагии манфиатҳои тамоми кишварҳои минтақаи Осиёи 
Марказӣ. Таъмини самаранок, боэътимод ва бехатари 
неруи барқ бо хароҷоти ҳадди ақали истеҳсол, табдил, 
интиқол ва истеъмоли неруи барқ. 

Принсипи такмили доимии 
низоми интихоби озмунии 

КИТ ва ЛТК 
Вазифа: 
Мукаммалгардонии  
низоми мавҷудаи интихоби 
озмунии КИТ ва ЛТК 

-љорисозии навгонињо дар корҳои илмӣ-тадқиқотӣ ва 
лоиҳаҳои таҷрибавию конструкторӣ бо назардошти 
таҷрибаи пешќадам; 
 - бартараф кардани таназзули техникӣ; 
-рушди механизмҳои амалисозӣ ва тиҷоратикунонии 
натиҷаҳои таҳқиқоти илмӣ; 
- рушди базаи моддию техникии илм; 
- ташаккули бозори маҳсулоти илмӣ - техникӣ ва объектҳои 
ҳуқуқҳои моликияти зеҳнӣ.  

Сарчашма: Ҷадвал дар асоси таҳлилу омӯзишњо аз ҷониби муаллиф таҳия шудааст. 

Принсипҳои тавсифшуда, ки қонунҳои объективии фаъолияти бозори 

неруи барқро инъикос карда, дар ташаккули стратегияҳо ва барномаҳо оид 

ба баланд бардоштани самаранокии таъминоти энергетикии давлатҳои 

Осиёи Марказӣ мусоидат мекунанд, одатан умумӣ мебошанд. Аммо, бо 

назардошти принсипҳои мазкур, шароити воқеии фаъолияти комплекси 

сӯзишворӣ-энергетикии мушаххас дар давлатҳои минтақа ва сатҳи рушди 

истеҳсолоти саноатӣ, сохтори кунунии тавозуни сӯзишворӣ-энергетикӣ, 

дараҷаи таъминоти захираҳои энергетикӣ ва дигар шароити табиӣ, иқтисодӣ 

ва экологиро ба назар гирифтан муҳим аст. 

Рушди бозори неруи барқ дар давлатҳои Осиёи Марказӣ мисли дигар 

намуди бозорҳо, аз як қатор омилҳо вобаста мебошад, ки ба инобат 

гирифтани онҳо зарур аст. Аммо дар адабиёти илмии хориҷӣ чунин 

муносибат роиҷ гаштааст, ки ба омилҳои гуногунираванди инкишофи 

хизматрасониҳои энергетикӣ ҳамчун низоми ягона таъсир мерасонанд. Дар 

адабиёти илмии Осиёи Марказӣ низ чунин муносиботе мавҷуд аст, ки дар 

мутобиқат бо якчанд таҳқиқоти мушаххас оварда шудааст. 

Бобоев Ф.Ҷ. оид ба омилҳои таъсирбахш ба бозори неруи барқ қайд 

мекунад, ки омилҳои асосии таъмини рушди устувори соҳаи энергетикаро ба 

чунин гурӯҳҳо ҷудо кардан мумкин аст: 

- сиёсати давлат дар соҳаи иқтисодиёт дар маҷмӯъ, аз ҷумла дар соҳаи 

энергетика; 

- иқтидори кофии энергетикӣ; 

- таъмини захираҳои инвеститсионӣ; 

- бозори фурӯши захираҳои энергетикӣ; 

- муносибатҳои иҷтимоӣ - иқтисодии бартаридошта [143, с.43]. 

Ҳамзамон Собирова Ш.Р. дар рисолаи номзадии худ дар мавзӯи 

«Танзими давлатии рушди бозори чаканаи хизматрасонии энергетикӣ (дар 

мисоли Ҷумҳурии Тоҷикистон)» оид ба масъалаи мазкур қайд мекунад, ки дар 

қатори омилҳои гуногуни таъсиррасон ба бозори неруи барқ 5 омилро 

метавон пешниҳод кард, ки дар маҷмӯъ вазъи иқтисодии кишварро тавсиф 

мекунанд ва дар рушди бахши энергетикии кишвар нақши муҳим доранд: 1) 

ММД ба сари аҳолӣ, бо сомонӣ; 2) шумораи аҳолии аз ҷиҳати иқтисодӣ 

фаъол дар иқтисодиёти миллии кишвар, бо %; 3) индекси нархҳои 

хизматрасонии неруи барқ, нисбати соли гузашта, бо %; 4)  гардиши 

хизматрасониҳои пулакӣ ба сари ҳар як нафар, бо сомонӣ; 5) ҳиссаи хароҷоти 

давлатӣ, ки барои рушди соҳаи электроэнергетика ҷудо карда мешаванд [158, 

с.71-72]. 

Ин нишондиҳандаҳо имконият медиҳанд, ки вазъи иқтисодии тамоми 

кишвар ва ҷузъҳои муҳимтарини он, масалан, некӯаҳволии мардум тавсиф 

карда шаванд. Дар ин ҷо фарзия алоқамандии мустақим байни вазъи сатҳи 

зиндагии аҳолӣ ва талабот ба хизматрасониҳои чакана дар бахши энергетика 

мавҷуд аст. 

Профессор Хоналиев Н.Х. омилҳои тавсеъаи рушди соҳаи энергетика 

дар Ҷумҳурии Тоҷикистонро ба гурӯҳҳои зерин ҷудо мекунад: -қобилияти 

комплекси энергетикӣ барои таъмин намудани эҳтиёҷоти дохилӣ бо миқдори 

кофии неруи барқ; -сарфакорона истифода бурдани захираҳои энергетикӣ, 

пешгирӣ кардани хароҷоти манфӣ дар низоми энергетикӣ, ки аҳамияти 

муҳим доранд; -устувории бахши энергетикии кишвар дар замони бӯҳронҳои 

иқтисодию сиёсии берунӣ, таҳдидҳои технологӣ ва табиӣ, қобилияти ба ҳадди 

ақал расонидани зарар [134, с.33-37]. 

Ба ақидаи Копцев А.И. ҳадафи асосии сиёсати тарифии ширкатҳои 

тавлидкунандаи неруи барқ кам кардани хароҷот, гирифтани фоидаи баланд 

ва васеъкунии такрористеҳсол ба шумор меравад. Ҳамин тавр, имрӯз мо 

сиёсати нархгузориро ҳамчун омили асосии дохилӣ, ки сохтори арзиши неруи 

барқ ва самаранокии истеҳсоли онро муайян мекунад, баррасӣ карда 

метавонем [121, с.37-42]. 

Зайнутдинова Х.К. дар мақолаи худ бо номи «Дар бораи таъсири 

омилҳои умумӣ ба маркетинги энергияи офтобӣ дар Ӯзбекистон» қайд 

мекунад, ки дар ҷаҳон рушди демографӣ, технологӣ, иқтисодӣ аз ҳисоби 

истифодаи интенсивии захираҳои табиӣ, ки ба таназзул ва фарсудашавии 

онҳо оварда мерасонад, бо суръати бениҳоят баланд идома дорад. Аз ин рӯ, 

таҳлили илмии омилҳои маъмулие, ки ба ин равандҳо таъсир мерасонанд, 

аҳамияти муҳим дорад, ба монанди: ҷомеа, бозори энергетикӣ, технология ва 

сиёсати иқтисодӣ, ки ташкил ва ҳамбастагии онҳо аз муваффақияти таъмини 

энергияи барқароршаванда, аз ҷумла маркетинг ва рушди энергияи офтобӣ, 

вобастагӣ дорад [110, с.9-14]. 

Ба ақидаи олимон Касымова В.М., Архангельская А.В. омилҳои асосие, 

ки ба устуворӣ ва эътимоднокии комплекси сӯзишворию энергетикӣ ва дар 

маҷмӯъ амнияти энергетикии Қирғизистон таъсир мерасонанд, инҳоянд:  

1) устувории вазъи молиявӣ - иқтисодии соҳаҳои комплексӣ;  

2) кифоя будани иқтидори сармоягузории онҳо;  

3) ҳолат ва сатҳи техникии фондҳои асосии истеҳсолӣ;  

4) рушд ва омодагии заминаи ашёии комплекси сӯзишворию энергетикӣ;  

5) тавозуни минтақавии энергетикӣ;  

6) кифоя будани иқтидори захиравии энергетикӣ, захираҳои сӯзишворӣ 

ва коммуникатсияи энергетикӣ; 

7) баланд бардоштани самаранокии истифодаи энергия ва то ҳадди 

имкон асосноккунии энергияғунҷоишии иқтисодиёт; 

8) омодагии фаъолияти комплекси сӯзишворию энергетикӣ дар ҳолатҳои 

фавқулодда [120, с.28-41]. 

Ҳамзамон Воропай Н.И., Подковальников С.В., Труфанов В.В. ва 

дигарон дар китоби худашон бо номи «Асосноккунии  рушди низомҳои 

энергетикӣ: методология, моделҳо, усулҳо, истифодаи онҳо» оид ба омилҳои 

таъсиррасон ба бозори неруи барқ қайд кардаанд, ки бозорҳои ҷаҳонии 

энергетикӣ зери таъсири як қатор омилҳо (иқтисодӣ, сиёсӣ, ниҳодӣ, 

технологӣ) қарор доранд [88, с.142]. 

Ҳамин тариқ, омилҳои ба бозори неруи барқ дар давлатҳои Осиёи 

Марказӣ таъсирбахшро аз нигоҳи муҳаққиқон таҳлилу баррасӣ намуда, дар 

маҷмӯъ онҳоро чунин тасниф намудан мумкин аст (ниг. ба расми 1.2.1.) 

Расми 1.2.1. Омилҳои ба бозори неруи барқ дар давлатҳои Осиёи 

Марказӣ таъсирбахш 

Сарчашма: Расм дар асоси таҳлилу омӯзиши маводи ба мавзӯъ бахшидашуда аз ҷониби  

                       муаллиф таҳия шудааст. 

 

Ҳамин тариқ, дар зербоби мазкур хусусиятҳо, принсипҳо ва омилҳои ба 

бозори неруи барқ дар давлатҳои Осиёи Марказӣ таъсирбахшро мавриди 

баррасӣ қарор дода, чунин натиҷагирӣ намудем: 

1. Давлатҳои Осиёи Марказиро лозим меояд, ки зимни ташаккулу рушди 

бозори ягонаи неруи барқ  хусусиятҳои хоси соҳаи асосии истеҳсолкунандаи 

неруи барқро дар ин давлатҳо ба инобат гиранд. 

2. Бозори неруи барқ дар ҳар яке аз давлатҳои Осиёи Марказӣ дорои 

принсипҳои махсусе мебошанд, ки аз сиёсати иқтисодии ҳамон давлат 

бармеоянд. Аз ин рӯ, ҳангоми ташаккул ва рушди бозори ягонаи неруи барқ 

дар давлатҳои Осиёи Марказӣ ин принсипҳоро дар маҷмӯъ ба инобат 

гирифтан лозим аст.  

3. Ба бозори неруи барқ дар давлатҳои Осиёи Марказӣ омилҳои гуногун 

дар сатҳу дараҷаҳои мухталиф таъсир мерасонанд. Бинобар ин, ҳангоми 

таҳияи шартномаҳо, созишномаҳои ҳамкорӣ дар бахши захираҳои обӣ-

энергетикӣ ба омилҳои номбурда диққати ҷиддӣ додан зарур аст. 

4. Бозори неруи барқ дар давлатҳои Осиёи Марказӣ аз хусусиятҳо, 

принсипҳо ва омилҳои ба ташаккули ин бозор таъсирбахш вобастагии 

мустақим дорад. 

 

1.3. Равишњои методии арзёбии фаъолияти бозори  

неруи барқ дар давлатҳои Осиёи Марказӣ 

Бозори неруи барқ, ки бо ҳама хусусиятҳои хоси худ қисми таркибии 

бозори ягонаи давлатҳои Осиёи Марказӣ мебошад, бидуни истифодаи 

қонуниятҳои умумииқтисодӣ дар муносибатҳои бозорӣ бомуваффақият рушд 

карда наметавонад. Ин қонуниятҳо аз як тараф, ба рушди бозори неруи барқ 

дар минтақаи Осиёи Марказӣ таъсир мерасонида, аз тарафи дигар, 

муносибатҳои бавуҷудомада дар бозори неруи барқ метавонанд суръати рушд 

ё ислоҳоти иқтисодии давлатҳои минтақаи Осиёи Марказиро тезонанд ё ба он 

монеа эҷод кунанд. Вобаста ба ин, ҳалли масъалаҳои ислоҳоти иқтисодӣ ва 

азнавташкилдиҳии комплекси сӯзишворию энергетикӣ (КСЭ) танҳо метавонад 

бо маҷмӯи равишҳои методии мукаммал ва самаранок ба даст ояд. 

Масъалаи фаъолияти бозори неруи барқ ва рушди энергетика дар 

давлатҳои Осиёи Марказӣ ҳамеша дар маркази диққати энергетикҳо ва 

иқтисодчиёни давлатҳои мазкур ва хориҷӣ мебошад. Барои мисол, таҳлил ва 

пешгӯии истеҳсоли неруи барқ бо мақсади қонеъ гардонидани эҳтиёҷоти 

ҷомеа, низоми равишҳо барои омӯзиши равандҳои иқтисодӣ дар соҳаи 

электроэнергетика, истифодаи дастовардҳои пешрафтаи техника ва 

технология, инчунин таъмини фаъолияти самаранокии бозори неруи барқ дар 

шароити ҳамгироии минтақавӣ мавриди таваҷҷӯҳ қарор дода шудааст. Яке аз 

роҳҳои асосии ҳалли масъалаи рушди бозори неруи барқ дар Осиёи Марказӣ 

ва фаъолияту идоракунии он, интихоби равишҳои муносиби методии арзёбии 

фаъолияти бозори мазкур мебошад. 

Ҳамзамон, барои рушди бозори неруи барқ дар давлатҳои Осиёи Марказӣ 

бо истифода аз ин ё он равишҳои методӣ корҳои илмию таҳқиқотии 

баанҷомрасида ниҳоят кам мебошад. Дар масъалаи равишҳои методии 

арзёбии фаъолияти бозори неруи барқ дар давлатҳои Осиёи Марказӣ 

олимони ватанию хориҷӣ баъзе таҳқиқотҳои назаррасро ба анҷом 

расонидаанд. Олими ватанӣ Аламшоева М.М. оид ба истифодаи равишҳои 

методӣ дар рисолаи номзадии худ қайд мекунад, ки дар асоси омӯзиши 

таҷрибаи ватанӣ ва хориҷӣ оид ба асосҳои назариявӣ ва методии пешгӯии 

натиҷаҳои фаъолияти соҳаи электроэнергетика, корҳои илмиро бо 

назардошти сенарияҳои гуногун ва моделҳои иқтисодӣ-математикӣ барои 

пешгӯии низоми энергетикии Тоҷикистон дар давраи миёнамӯҳлат таҳия 

намудан мумкин аст [142, с.43]. 

Афзалиятҳои асосии сиёсати энергетикии кишвар дар Стратегияи 

миллии рушди Ҷумҳурии Тоҷикистон дар давраи то соли 2030 таҳия гардида, 

дар он  вазифаи таъмини амнияти энергетикӣ ва истифодаи самараноки 

неруи барқ гузошта шудааст. Дар ҷараёни моделсозии иқтисодӣ- 

математикии дурнамои рушди соҳаи электроэнергетика дар Тоҷикистон, 

ҳамаи талаботи принсипҳои моделсозӣ бояд иҷро карда шаванд. 

Авезов А. Ҳ. дар рисолаи докториаш равишҳои методиро барои арзёбии 

сохтори мақсадноки низоми ҳамгироишудаи энергетикӣ пешниҳод 

намудааст. Он ба истифодаи муштараки принсипҳои моделсозӣ ва беҳинсозӣ 

(оптимизатсия) асос ёфтааст. Ҳамзамон, моделҳои намоишии манбаи 

маълумотҳо барои интихоби оқилонаро пешниҳод карда аст [141, с.10]. 

Дар ин масъала Подковальников С.В. низ  ақидаронӣ намуда, пешниҳод 

кардааст, ки барои таъмини рушди соҳаи электроэнергетика истифодаи 

моделҳои математикӣ мувофиқи мақсад мебошанд, Ин моделҳо барои 

интихоби оқилонаи дурнамои рушди низоми энергетикӣ бо қисматҳои 

мушаххаси техникӣ-иқтисодӣ, инчунин барои сенарияҳои гуногун, ки манбаи 

маълумотро муайян мекунанд, истифода бурда мешаванд [152, с.41]. 

Таҳқиқотчии рус Королев В.Г. дар таҳқиқоти гузаронидаи худ пешниҳод 

мекунад, ки дар байни дигар заминаҳои гузариш ба моделҳои нав дар 

фаъолияти бозори неруи барқ метавонанд чунин методҳо дохил шаванд: 

- геосиёсӣ - ҷаҳонишавии иқтисодиёт, рақобати байналхалқӣ ва мубориза 

барои бозорҳои ҳамаи соҳаҳои иқтисодиёт, аз он ҷумла бозори неруи барқ; 

- иқтисодӣ-хоҳиши ҷалби сармоягузории назаррас барои хариди 

таҷҳизоти техникӣ ва ҳавасмандиҳои воқеӣ барои баланд бардоштани 

самаранокии ширкатҳои энергетикӣ; 

- технологӣ-рушди технологияҳои иттилоотӣ, инчунин технологияҳои 

баландсамараноки турбинаҳои газӣ ва технологияҳои нав оид ба газ, ки 

имкон диҳанд арзиши сохтмони неругоҳҳои барқӣ кам шуда, рақобатпазирии 

неругоҳҳои хурд таъмин карда шаванд ва ба ин васила замина барои рушди 

истеҳсолкунандагони мустақили неруи барқ фароҳам оварда шавад [146, с.15-

16].  

Дар робита ба ин гузаронидани ислоҳот ва тағйирот дар сохтори 

корхонаҳои энергетикӣ, инчунин истифодаи таҷрибаи бисёр давлатҳои 

Ғарбро ба таври умумӣ баррасӣ намуда, ҷиҳатҳои мусбат ва норасоиҳои 

равандҳои танзимкунандаи онҳоро омӯхтан муфид арзёбӣ мегардад. 

Ҳамзамон, диққати бештар ба он равона карда мешавад, ки кадом методи 

идоракунии давлатии бозори неруи барқ бо шаклҳои рақобат ва тағйирот дар 

сохтори бозори мазкур истифода карда шаванд. 

Дар тақвияти гуфтаҳои боло олими дигари хориҷӣ Филиппова А.В. 

чунин қайд намудааст, ки бо назардошти хусусиятҳои технологии бозори 

неруи барқ, раванди таъминоти неруи барқ бо ҷузъҳои тавозуни неруи барқ 

аз рӯйи формулаи зерин ифода карда мешавад: 

𝐺+𝐼−𝐸 = 𝐶+𝐿, 

ки дар ин ҷо:  

𝐺 – истеҳсоли неруи барқи соф;  

𝐸, 𝐼 –содирот ва воридот;  

𝐶 – истеъмол аз ҷониби ҳамаи намудҳои истеъмолкунандагон;  

𝐿 – талафоти гуногуни табиӣ, аз ҷумла технологӣ, системавӣ ва ғ. [159, 

с.57]. 

Мустафинов Р.К. оид ба масъалаи мазкур қайд мекунад, ки 

дигаргунсозии фаъолияти бозори неруи барқ воситаи расидан ба ҳадафҳои 

стратегии миллӣ буда, аз равишҳои методии истифодашаванда, ки яке аз 

қисматҳои рушди устувор ва амнияти энергетикӣ мебошад, вобастагӣ дорад 

[149, с.185]. 

Тањќиќотчии дигари ин мавзўъ Содиқов Ш.Д. ќайд кардааст, ки сохтори 

шабеҳи тавозуни комплекси сӯзишворӣ - энергетикии Қирғизистон ва 

Тоҷикистон дар якҷоягӣ бо миқдори аз меъёр зиёди иқтидори 

гидроэнергетикӣ бо заминаи азхуднашудаи маъданҳои ашёӣ-минералӣ ва 

ҳаллу фасли як қатор мушкилоти сарҳадӣ, самти дигаргуниҳои 

дарозмуддатро дар ҷумҳуриҳои мазкур муайян мекунанд. Муқаррароти 

ҳуҷҷатҳои мазкур бартарияти меъёрҳои эътимоднокиро дар сохтори 

истеъмолот тавассути истифодаи технологияҳои инноватсионӣ ва сарфаи 

энергияро нишон медиҳад [132, с.110-114]. 

Ущаповский К.В. дар ҳаммуаллифӣ бо Минкович А.В., Костин Ю.Д. оид 

ба фаъолияти бозори неруи барқ қайд намудаанд, ки эътимоднокии низоми 

энергетикӣ дар ҳар лаҳза аз рӯйи талабот ба неруи барқ ва пешниҳоди  неруи 

барқ баҳо дода мешавад. Барои таъмин намудани тавозуни талабот ва 

пешниҳод, низоми энергетикӣ бояд қодир бошад, ки ба таври доимӣ миқдори 

зарурии неруи барқро истеҳсол кунад ва онро ба истеъмолкунанда расонад. 

Нобаробарии баланди истеъмоли неруи барқ соҳаи электроэнергетикаро 

водор мекунад, ки иқтидорҳои истеҳсолии мавҷударо, ки истифодаи он аз 

ҷониби истеъмолкунандаи ниҳоӣ бояд пардохта шавад, нигоҳ дорад [133, 

с.161-166]. 

Оид ба равишҳои методии арзёбии фаъолияти бозори неруи барқ 

Заборовский А.М. аз таҳлили таҷрибаи ҷаҳонӣ пешниҳод мекунад, ки ҷорӣ 

кардани нархҳо (тарифҳо), истифодаи самараноки неруи барқ, ки арзиши 

воқеии онро бо мурури замон инъикос мекунад, метавонад ҳамчун равиши 

муҳими иқтисодӣ дар бозори неруи барқ баромад кунад [109, с.40-50]. 

Дар рисолаи номзадии худ Муллобоев И.С. оид ба равишҳои методии 

арзёбии фаъолияти бозори неруи барқ қайд мекунад, ки одатан, се равиши 

методоӣ барои муайян кардани самаранокии фаъолияти  бозори неруи барқ 

вуҷуд доранд:  

1) самаранокии бозор тавассути қобилияти вай барои ноил шудан ба 

ҳадафҳои муайян ва аз ин рӯ, тавсифи сатҳи самаранокӣ метавонад дар асоси 

таҳлили сатҳи бозор барои расидан ба мақсад мувофиқ бошад; 

2) самаранокӣ тавассути қобилияти бозор дар шароити тағйирёбанда ё 

истифодаи захираҳои табиӣ барои ба даст овардани захираҳои нодир ва 

арзишнок бо мақсади нигоҳдории фаъолияти бозор; 

3) самаранокӣ бо қобилияти бозор то дараҷаи ҳадди ақал қонеъгардонии 

талаботи аҳолӣ ва корхонаҳо бо неруи барқ, инчунин барои бахшҳои 

иқтисодиёт [148, с.11]. 

Инчунин дар масъалаи равишҳои методии фаъолияти бозори неруи барқ 

дар давлатҳои Осиёи Марказӣ Собирова Ш.Р. пешниҳод мекунад, ки 

истифодаи ду модел: 1) модели уфуқӣ-ҳамгирошудаи танзими бахши 

энергетика; 2) модели уфуқӣ-ҳамгироишудаи идоракунии бахши энергетика 

вуҷуд дорад.  

Тибқи равиши аввал, ки дар марҳилаи ибтидоии рушд паҳн шудааст, 

зарурати танзими давлатии пешниҳоди хизматрасониҳои бозори неруи барқ 

аз байн меравад, зеро механизмҳои бозор ба амал меоянд, ки дар натиҷа 

бозори неруи барқ ба худтанзимкунӣ мегузарад. 

Дар равиши дуввум пас аз мураккабии ҷорикунӣ амалӣ намудани методи 

уфуқӣ- ҳамгирошудаи идоракунии энергетикӣ ва самаранокии пасти он 

нишон дода шудааст. Моҳияти ин равиш аз муттаҳид кардани методҳои 

танзими давлатӣ ва бозорӣ (яъне меъёрҳои муқарраркунанда, танзимкунанда 

ва маҳдудкунанда) бо ҷорӣ кардани муносибатҳои рақобатӣ дар раванди 

хизматрасониҳои энергетикӣ иборат аст [158, с.23]. 

Равишҳои мазкурро метавон қобили қабул арзёбӣ кард, аммо онҳо 

зарурати рафъи як қатор мушкилотро дар бар мегиранд, ки муҳимтарини 

онҳо риояи тавозун ҳангоми истифодаи механизмҳои бозорӣ ва давлатӣ оид 

ба танзими бахши энергетика мебошад. 

Дар таҷрибаи таърихӣ аввалин маротиба истифодаи низоми равишҳо 

дар ҳалли мушкилоти энергетикӣ дар соли 1920 аз ҷониби Комиссияи давлатӣ 

оид ба электрикунонии кишварҳои Осиёи Марказӣ ва Россия таҳия шудааст, 

нақшаи ГОЭЛРО мебошад [21, с.7-24]. 

Самадов Ш.Д. оид ба масъалаи мазкур қайд намудааст, ки дар шароити 

муосир шаклҳо ва усулҳои куллан нави муносибатҳои байни 

истеҳсолкунандагон ва истеъмолкунандагони захираҳои энергетикӣ зарур 

аст, ки ин амал самарабахшии талабот ва таклифотро ба неруи барқ таъмин 

мекунад. Онҳо бояд пеш аз ҳама ба фишангҳои молиявию иқтисодӣ ва 

усулҳои маъмурӣ - ҳуқуқӣ асос ёбанд [157, с. 4]. 

Аюпов А.Н. қайд кардааст, ки заминаи ҳуқуқӣ ва ташкилии ҳамкориҳои 

минтақавии давлатҳои Осиёи Марказӣ дар соҳаи истифодаи оқилона ва 

самарабахши захираҳои энергетикӣ, рафъи ихтилофи манфиатҳои миллӣ, бо 

равишҳои гуногуни ташаккули механизми бозорӣ оид ба 

ҳисоббаробаркуниҳои тарафайн зарур аст [100, с.28]. 

Дар масъалаи мазкур Трифонова Т.А., дар ҳаммуаллифи бо Селиванова 

Н.В., Ильина М.Е. дахл намуда, чунин ақида изҳор намуданд, ки фаъолияти 

ҳаётии ҷомеаи ҷаҳонӣ бо тамоюли афзояндаи талабот ба хидматрасониҳои 

бозори неруи барқ алоқаманд аст. Дар таҳқиқотҳои илмӣ ва ҳисобҳо исбот 

шудааст, ки дар охири асри гузашта талабот ба неруи барқ чандин маротиба 

афзудааст [93, с.18]. 

Дар Стратегияи миллии рушди Ҷумҳурии Тоҷикистон барои давраи то 

соли 2030 омадааст, ки рушди соҳаи энергетика аз рӯйи консепсияи 

10/10/10/10 таъмин карда мешавад, аз ҷумла:  

а) иқтидори лоиҳавии низоми энергетикии кишвар ба 10 гВт расонда 

мешавад;  

б) содироти солонаи нерўи барқ ба кишварҳои минтақа ба 10 млрд. 

кВт*соат расонида мешавад;  

в) диверсификатсияи иқтидорҳои низоми энергетикии ҷумҳурӣ тавассути 

зиёд кардани иқтидори дигар манбаъҳои энергия, аз ҷумла ангишт, нефту газ 

ва манбаъҳои барқароршавандаи энергия, дар ҳаҷми на камтар аз 10 фоиз 

таъмин карда мешавад;  

г) талафоти неруи барқ дар ҷумҳурӣ то 10 % паст карда мешавад[18, с.78].  

Вазъи бозори неруи барқро аз рӯйи талабот ва пешниҳод арзёбӣ намудан 

имконпазир мебошад. Аз ин рӯ, дар бозори неруи барқ суръати афзоиши 

талабот ба суръати афзоиши нархҳо баробар аст, ки ба чандирии талабот аз 

рӯйи нарх зарб карда мешавад ва суръати афзоиши даромад ба чандирии 

талабот аз рӯйи даромад зарб карда мешавад. Инро бо формулаи зерин 

ифода кардан мумкин аст: 

d = p*b + g*a 

ки дар ин ҷо: 

d = афзоиши миёнаи талабот дар давраҳои минбаъдаи пешбинишаванда; 

a = чандирии даромад; 

g = афзоиши воқеии даромад дар байни давраҳои минбаъдаи 

пешбинишаванда; 

b = чандирии нарх; 

p = тағйирёбии нархҳои воқеии неруи барқ дар байни давраҳои 

пайдарпайи пешбинишаванда [82, с.8]. 

Аҳамияти талабот ба неруи барқ, ки дар асоси модели мазкур ба даст 

оварда шудааст, маълумотҳои пешгӯишаванда оид ба истеъмоли ниҳоӣ бе 

назардошти кам кардани талафот аз сатҳи ҳозира мебошад. 

Олими дигар Абидов У.А. дар рисолаи илми худ қайд мекунад, ки барои 

таъмини созиш ва реҷаи ҳамоҳангшудаи истеъмоли неруи барқ ба гурӯҳҳои 

алоҳидаи истеъмолкунандагон истифодаи усулҳои дахлдори идоракунии 

талаботро асоснок намудан зарур аст [140, с.7]. 

Амалисозии методҳои оқилонаи тақсимоти неруи барқ байни 

истеъмолкунандагон (бозигарон) аз як тараф имконият медиҳад, ки ҳолати 

кории низоми энергетикӣ муайян карда шавад. Аз тарафи дигар, тавассути 

усули муқоисаи реҷаҳои ёфтшуда ва ҷадвали бори истеъмолкунанда ба 

ҷадвали бори низоми энергетикӣ таъсир мерасонад. 

Ҳамчунин, дар масъалаи мазкур Зардова М.Н. дахл намуда, пешниҳод 

намудааст, ки принсипҳои таҳлили ҳамгироии энергетикӣ аз арзёбии таъсири 

омилҳои иқтисодӣ, сиёсӣ, иҷтимоӣ ва энергетикӣ дар гузашта асос ёфтаанд, 

ки суръат ва самаранокии рушди равандҳои ҳамгироӣ дар Осиёи Марказӣ аз 

онҳо вобастаанд [144, с.20]. 

Аз пешниҳодҳои олими номбурда хулоса баровардан мумкин аст, ки 

принсипҳои мазкурро бо роҳҳои зерин амалӣ кардан имкон дорад: 

1. Таҳлили рушди иқтисодӣ ва суръати афзоиши миқдори аҳолӣ; 

2. Баланд будани нақши давлат дар қабули қарорҳо; 

3. Тақсимоти нобаробари захираҳои энергетикӣ дар минтақаи Осиёи 

Марказӣ; 

4. Идоракунии муштараки захираҳои обӣ – энергетикӣ;  

5. Рушди пасти инфрасохтори энергетикӣ; 

6. Захираҳои энергетикии ба содирот нигаронидашуда; 

7. Масъалаҳои ба экология алоқаманд. 

Ҳамзамон Кушербаев Ж. Е. дар рисолаи илмии худ бо номи «Рушди 

соҳибкорӣ дар бозорҳои рақобатии неруи барқи Ҷумҳурии Қазоқистон» қайд 

мекунад, ки барои ҳалли мушкилоти неруи барқ, ки бо номувофиқатии 

давраи тиҷоратии хоҳиш ва истеъмоли воқеии неруи барқ алоқаманданд, 

инчунин пешниҳодҳои иштирокчиёни бозори чакана таҳияи методикаи 

муқоисавии тиҷоратӣ дар давраи ҳисоббароркунӣ зарурати аввалиндараҷаро 

касб мекунад (айни замон чунин методика вуҷуд надорад). Аммо, татбиқи ин 

чораҳои таъхирнопазир, ки натиҷаҳои молиявии идоракунии ширкатҳои 

энергетикиро мустақиман муайян мекунанд, ба салоҳияти бевоситаи онҳо 

вобастагӣ надорад [147, с.23-24]. 

Инчунин масъалаи мазкур дар ҷаласаи 40-уми низоми энергетикии ИДМ 

тасдиқ карда шуд, ки 21 октябри соли 2011 барои тартиби муайян кардани 

бахшҳои байнидавлатии содирот-воридоти неруи барқ дар бозори ягонаи 

неруи барқи ИДМ баргузор шуда буд. Дар он тартиби равишҳои методии 

ташаккули бахшҳои байнидавлатӣ буриши воридот/содиротро дар байни 

кишварҳои узви ИДМ, аз ҷумла дар се марҳила ба роҳ мондани савдои 

наздисарҳадии неруи барқ бо кишварҳои сеюм муайян карда шуд [22]. 

Черняховская Ю.В. дар мақолаи худ бо номи «Таҳавулоти равишҳои 

методологии арзёбии арзиши неруи барқ. Таҳлили таҷрибаи хориҷӣ» оид ба 

таҳқиқотҳои гузаронидаи Донишгоҳҳои бузурги ИМА дар бораи истифодаи 

равишҳои методии арзёбии арзиши неруи барқ қайд намудааст, ки равиши 

классикӣ дар муайян кардани арзиши муқарраршудаи неруи барқ дар моделе 

пешниҳод шудааст, ки LCOE1 ном дошта, аз ҷониби як пажӯҳиши 

Донишгоҳи Чикаго таҳия гардидааст. LCOE – ин арзиши неруи барқ барои 1 

кВт*соат дар тӯли тамоми мўҳлати истифодабарии неругоҳҳои барқӣ 

мебошад, ки арзиши ҷории даромадро аз истеҳсол ва фурӯши неруи барқ ба 

арзиши хароҷоти ҷорӣ барои иншоот ва истифодабарии неругоҳ баробар 

меҳисобад [135, с.57-68].  

Дар масъалаи таҷрибаи хориҷии истифодаи моделҳои рушди  бозори 

неруи барқ Перов В.В. қайд мекунад, ки дар асоси таҳлили таҷрибаи 

пешқадами хориҷӣ барои рушди бозори неруи барқ чор модели асосии рушди 

бозори неруи барқро фарқ кардан мумкин аст: 

                                                 
1 LCOE - Levelised Cost of Energy/ 

1. Модели амудӣ-ҳамгироишуда; 

2. Модели харидори ягона; 

3. Модели рақобати яклухт; 

4. Модели рақобати яклухт ва чакана [151, с.16]. 

Ќобили ќайд аст, ки њама моделҳои номбурда дар давлатњои ҷаҳон 

мавҷуданд ва аз дараҷаи истифодабариашон фарқ мекунанд. Кишварҳои 

дигар бо истифодаи ин ё он модел соҳаи саноаташонро бо неруи барқ таъмин 

менамоянд. Ба фикри инҷониб, моделҳои мазкур афзалиятҳо ва нуқсонҳои 

худро доранд. 

Аз моделҳои пешниҳодшуда барои шароити кунунии мавҷудияти бозори 

неруи барқ дар давлатҳои Осиёи Марказӣ модели «амудӣ – ҳамгироишуда» 

наздиктар аст. Тавре таҳлили таҷрибаи ҷаҳонии низомҳои ягонаи энергетикӣ 

нишон медиҳад, кам кардани хароҷот барои рушд, истеҳсол, интиқол ва 

тақсимоти неруи барқ метавонад тавассути нақшаҳои гуногуни ташкили 

идоракунӣ ба даст оварда шаванд, ба монанди: идоракунии оқилонаи 

марказонидашуда дар доираи ширкатҳои энергетикӣ тавассути модели амудӣ 

- ҳамгирошуда (Низоми ягонаи энергетикии собиқ Иттиҳоди Шӯравӣ), 

идоракунии мутаносиби ҳамоҳангшуда дар ҳузури якчанд ширкатҳои 

энергетикӣ (ҳавзҳо дар ИМА), бозори рақобатпазир (Англия). 

Интихоби модели нисбатан муносиби идоракунӣ то андозае аз рӯйи 

хусусиятҳои инфрасохтори низомҳои мавҷудаи энергетикӣ, хосиятҳои 

вазифавӣ ва муносибатҳои амволӣ муайян карда мешавад. 

Модели дигаре, ки ҷолиби таваҷҷӯҳ мебошад, модели «Рақобати яклухт 

ва чакана (модели рақобати стандартӣ)» ба шумор меравад, ки чунин 

имкониятҳоро дорад:  

- ҳар як истеъмолкунанда метавонад таъминкунандаеро интихоб кунад ё 

неруи барқро бевосита аз тавлидкунандаи неруи барқ бихарад (гарчанде ки 

истеъмолкунандагони хурд одатан тавассути як ширкати яклухт харидорӣ 

мекунанд); 

- барои рафъи ихтилофи манфиатҳо, танзимгарон тақсими вазифавии 

амалиётҳо оид ба фаъолияти тақсимотӣ ва фурӯшро талаб мекунанд; 

- тарифҳо бартараф карда мешаванд. 

Дар баъзе кишварҳо, масъалаи дастрасии иқтисодии таъмин намудани 

интихоби озоди таҳвилкунандаи неруи барқ бидуни истисно, ба шумули 

истеъмолкунандагони хурд низ кушода аст. 

Модели мазкур дар Британияи Кабир, Зеландияи Нав, Австралия, 

Аргентина, Норвегия, Шветсия, Испания, дар бисёр штатҳои ИМА ва 

Канада ва дар маҷмӯъ, дар ҳама ҷое, ки самаранокии соҳаро баланд 

мебардорад, истифода мешавад. Мушкилоти асосии модел - ин душвориҳои 

пешниҳоди интихоби озод барои ҳамаи истеъмолкунандагони хурд мебошад 

[151, с.17]. 

Роҳҳои комилан нави ҳалли мушкилоти танзимкунии бозори неруи барқ 

аз ҷониби як қатор иқтисодчиён пешниҳод гардидааст, аз ҷумла иқтисодчӣ У. 

Баумол ва дигарон моделе бо номи  «иваз намудани рақобат дар бозор бо 

рақобат барои бозор»-ро пешниҳод намудаанд. Ба ақидаи онҳо, ҳатто агар 

рақобат дар бозор ғайриимкон бошад (як корхонаи инҳисоригардида 

метавонад талаботи бозорро нисбат ба якчанд рақибон бо нархи арзонтар 

қонеъ кунад), дар баъзе ҳолатҳо рақобат барои ҳуқуқи хизматрасонӣ ба бозор 

имконпазир мегардад. Дар ин ҳолат, ҳуқуқ ба хизматрасонӣ дар бозор  ба 

рақибе дода мешавад, ки таносуби беҳтарини нарх ва сифати хизматрасониро 

пешниҳод мекунад [76, с.5-6]. 

Бартарии асосии равиши мазкур дар он аст, ки ба ҷои ба таври сунъӣ 

натиҷагирии рақобат, гузариш ба ташаккули ҳавасмандкунии воқеии рақобат 

сурат мегирад ва аз нигоҳи мо, интихоб ва ҷорӣ кардани равиши мазкур дар 

оянда самараи хуб дода метавонад. 

Ҳамзамон, Домников А.Ю., Домникова Л.В. дар монографияи худ бо 

номи «Идоракунии рушди ҳудудии комплекси истеҳсоли неруи барқ» оид ба 

пешгӯии ҳолати бозори неруи барқ қайд кардаанд, ки пешгӯии вазъи бозори 

неруи барқ бо истифода аз модели эконометрикӣ, ки робитаи байни 

нишондиҳандаҳои соҳаи электроэнергетика ва иқтисодиёти минтақаро 

тавсиф мекунанд, гузаронида шавад [81, с.101].  

Ба ақидаи мо чунин модели эконометрикиро дар муайян намудани 

ҳолати бозори неруи барқ дар давлатҳои Осиёи Марказӣ истифода бурдан ба 

мақсад мувофиқ аст. 

Дар мақолаи илмии худ Захарова М.В. алгоритми арзёбии самаранокии 

модели ташкили муносибатҳои иқтисодиро дар бозори неруи барқ чунин 

муайян намудааст: 

1. Интихоби модели ташкили бозори энергетикӣ; 

2. Тақсимоти марказҳои масъулият дар мувофиқа бо моделҳо; 

3. Истифода аз низоми «Баҳисобгирии мустақим»; 

4. Гурӯҳбандии марказҳои масъулият ба тавлид ва интиқол додани 

маҳсулот; 

5. Ташаккули сохторҳои даромадӣ барои марказҳои масъулиятӣ; 

6. Муайян намудани фоидаи маржиналии марказҳои масъулият [111, с.5-

6]. 

Ҳамин тариқ, таҳлили равишҳои мавҷудаи методии арзёбии фаъолияти 

бозори неруи барқ дар давлатҳои Осиёи Марказӣ, муайян кардани хусусиятҳо 

ва мушкилоти истифодаи онҳо дар шароити воқеияти минтақавӣ нишон дод, 

ки истифодаи равиши амудӣ - ҳамгирошуда барои арзёбии бозори неруи 

барқи минтақавӣ мушкил мебошад.  

Дар доираи омӯзиши масъалаи мазкур, ба ғайр аз моделҳои амудӣ-

ҳамгирошуда, инчунин методҳои даромадӣ, муқоисавӣ ва хароҷотӣ баррасӣ 

карда шуданд.  

Хусусияти фарқкунанда ва бартарии асосӣ аз он иборат аст, ки равиши 

мазкур имкон медиҳад, тағйироти даромадиро ба назар гирифта, онро 

тавассути равишҳои модели иқтисодӣ - математикӣ тавсиф карда, оид ба 

баъзе мушкилоти арзёбии фаъолияти бозори неруи барқ дар давлатҳои 

минтақа натиљагирї намоем. 

Расми 1.3.1. Равишҳои методии арзёбии рушди бозори неруи барқ дар 

давлатҳои Осиёи Марказӣ 

Сарчашма: Расм дар асоси таҳлилу омӯзиши маводи ба мавзӯъ бахшидашуда аз ҷониби  

                       муаллиф таҳия шудааст. 

Сохтор ва 
ҷобаҷокунии 
истеъмолку-
нандагони 
неруи барқ 

Технология ва 
сохтори 

сарчашмаи 
неруи барқ 

 

Принсипҳои 
бунёди 

шабакаи барқӣ 
 
 

Консепсияи ташаккули бозори неруи барқ дар давлатҳои Осиёи Марказӣ   

Талаботҳои 
идоракунии 

реҷаи бозори 
неруи барқ 

 

Беҳтар кардани таъминоти сӯзишвории неругоҳҳои барқӣ 
 

Беҳсозии сохтори истеҳсолкунанда ва 
истеъмолкунанда 

 

Асосноккунии рушди шабакаҳои барқӣ 
 

 Омӯзиши шароити ниҳоии рушди бозори неруи барқ 
 

Омӯзиши шароити фаъолияти ояндаи бозори неруи 
барқ 

Ташаккул ва асосноккунии мунтазами сенарияҳои рушди бозори неруи барқ дар 

давлатҳои Осиёи Марказӣ 

 Таҳлили низоми самаранокии рушди бозори неруи барқ  
 Таҳлили омилҳои ба бозори неруи барқ таъсирбахш 
 Арзёбии комплексии самаранокии сенарияҳои рушди бозори неруи барқ 

Таҳлил ва интихоби қарорҳо оид ба рушди бозори неруи барқ дар ДОМ 

 

Интихоби равишҳои методии мувофиқ барои  бозори неруи барқ дар давлатњои 

Осиёи Марказї 

Талабот ба неруи барқ 
Хусусиятҳои таҷҳизот 
Нархи сӯзишворӣ 
 
 

Алоқаҳои берунии бозори неруи 
барқ 

 Рушди МБГ; 
 Рушди НБА 
 Рушди НБО ва таъминоти обан-
борҳои онҳо; 
 Тақсимоти истеҳсоли неруи барқ; 
 Таҳлили рақобатпазирии неругоҳҳои 
гуногун ва технологияҳои интиқоли 
энергетикӣ; 
 Азнавсозӣ ва аз байн бурдани 
таҷҳизот. 

Таҳқиқоти шароити берунаи бозори неруи барқ дар давлатҳои Осиёи Марказӣ 

Вобаста аз тањлилу тањќиќи аќидаи олимони мактабњои  гуногун мо  дар 

расми 1.3.1 равишҳои методии арзёбии рушди бозори  неруи барқ дар 

давлатҳои Осиёи Марказиро пешнињод намудем, ки ба фикри инљониб, ба 

интихоби равишҳои методии мувофиқ барои бозори неруи барқ дар минтақаи 

мазкур мусоидат карда метавонад. 

Хулоса, таҳияи механизми ҳуқуқии ташкил ва фаъолияти бозори неруи 

барқ дар Осиёи Марказӣ аҳамияти муҳим дорад. Татбиқи он андешидани 

чораҳои мушаххасро барои амиқсозии ҳамкорию ҳамгироӣ дар соҳаи 

энергетика талаб мекунад. Ноил шудан ба тавозуннокии талабот ва 

пешниҳоди захираҳои энергетикӣ дар бозори дохилӣ ва рушди самарабахши 

транзитии ҳар як давлат, инчунин афзун намудани имкониятҳои онҳо барои 

содироти неруи барқ ба кишварҳои сеюм бояд ҳамчун равиши асосӣ ба 

инобат гирифта шавад. 

Дар маҷмуъ, зимни ҷамъбасти боби якум чунин хулосаи хусусияти 

навгонӣ дошта ба даст омаданд: 

1. Бозори неруи барқ дар давлатҳои Осиёи Марказӣ – ин маҷмӯи 

муносибатҳои иқтисодие мебошад, ки дар раванди ҳамгироии давлатҳои 

Осиёи Марказӣ ташкил шуда, тавассути созишномаҳо, санадҳои меъёрӣ-

ҳуқуқӣ ва ҳамкориҳои минтақавӣ ба вуҷуд омада, дорои хусусиятҳо, 

принсипҳо ва омилҳои хос мебошад. Бо ибораи дигар, бозори неруи барқ дар 

давлатҳои Осиёи Марказӣ яке аз бахшҳои бозори минтақавӣ буда, ташаккул 

ва рушди он аз суръатёбии ҳамгироии давлатҳои ин манотиқ вобаста 

мебошад ва дар ҳолати рушд кардани он мушкилоти бо неруи барқ таъмин 

гардидани соҳаҳои иқтисодӣ ва иҷтимоии давлатҳои минтақа метавонад 

ҳалли мусбии худро пайдо кунад. 

2. Хусусиятҳо, принсипҳо ва омилҳои ба бозори неруи барқ дар 

давлатҳои Осиёи Марказӣ таъсирбахшро мавриди баррасӣ қарор дода, чунин 

натиҷагирӣ намудем: - давлатҳои Осиёи Марказиро лозим меояд, ки зимни 

ташаккулу рушди бозори ягонаи неруи барқ хусусиятҳои хоси соҳаи асосии 

истеҳсолкунандаи неруи барқро дар ин давлатҳо ба инобат гиранд; - бозори 



 

58 

неруи барқ дар ҳар яке аз давлатҳои Осиёи Марказӣ дорои принсипҳои 

махсусе мебошанд, ки аз сиёсати иқтисодии ҳамон давлат бармеоянд. Аз ин 

рӯ, ҳангоми ташаккулу рушди бозори ягонаи неруи барқ дар давлатҳои 

Осиёи Марказӣ ин принсипҳоро дар маҷмӯъ ба инобат гирифтан лозим аст; - 

ба бозори неруи барқ дар давлатҳои Осиёи Марказӣ омилҳои гуногун дар 

сатҳу дараҷаҳои мухталиф таъсир мерасонанд. Бинобар ин, ҳангоми таҳияи 

шартномаҳо, созишномаҳои ҳамкорӣ дар бахши захираҳои обӣ-энергетикӣ ба 

омилҳои номбурда диққати ҷиддӣ додан зарур аст; -  бозори неруи барқ дар 

давлатҳои Осиёи Марказӣ аз хусусиятҳо, принсипҳо ва омилҳои ба 

ташаккули ин бозор таъсирбахш вобастагии мустақим дорад. 

3. Таҳлили равишҳои мавҷудаи методии арзёбии фаъолияти бозори 

неруи барқ дар давлатҳои Осиёи Марказӣ, муайян кардани хусусиятҳо ва 

мушкилоти истифодаи онҳо дар шароити воқеияти минтақавӣ нишон дод, ки 

истифодаи равиши амудӣ - ҳамгирошуда барои арзёбии бозори неруи барқи 

минтақавӣ мушкил мебошад. Дар доираи омӯзиши масъалаи мазкур, ба ғайр 

аз модели амудӣ-ҳамгирошуда, инчунин усулҳои даромадӣ, муқоисавӣ ва 

хароҷотӣ баррасӣ карда шуданд. Хусусияти фарқкунанда ва бартарии асосӣ 

аз он иборат аст, ки равиши мазкур имкон медиҳад, тағйироти даромадиро 

ба назар гирифта, онро тавассути равишҳои модели иқтисодӣ - математикӣ 

тавсиф карда, оид ба баъзе мушкилоти арзёбии фаъолияти бозори неруи барқ 

дар давлатҳои минтақа натиљагирї карда шавад. 

БОБИ II. ТАҲЛИЛ ВА АРЗЁБИИ ВАЗЪИ БОЗОРИ НЕРУИ БАРҚ ДАР 

ДАВЛАТҲОИ ОСИЁИ МАРКАЗӢ 

2.1. Таҳлили вазъи бозори неруи барқ дар давлатҳои Осиёи Марказии 

дорои захираҳои истихрољии энергетикӣ 

Давлатҳои Осиёи Марказӣ, пас аз ба даст овардани истиқлолият барои 

низоми миллии энергетикӣ, фаъолияти истеҳсол, тақсимот, истеъмоли неруи 

барқ, зеристгоҳҳои трансформаторӣ ва хатҳои интиқоли барқи худ пурра 

масъулиятро ба дӯш гирифтанд. Бо мақсади нигоҳ доштани афзалиятҳои 

низомҳои энергетикии давлатҳои мазкур дар доираи Созмони ҳамкории 

иқтисодӣ байни давлатҳои минтақа моҳи ноябри соли 1991 дар Ашқобод 

«Созишнома дар бораи кор паралелии низомҳои энергетикии ҷумҳуриҳои 

Қазоқистон, Қирғизистон, Ӯзбекистон, Тоҷикистон ва Туркманистон» ба имзо 

расонида шуд. Дар Созишномаи мазкур қарор дар бораи назорати 

марказонидашудаи амалиётӣ-танзимгарӣ дар минтақаи Осиёи Марказӣ, ки аз 

ҷониби Маркази танзимгарони минтақавии «Нерӯ» амалӣ хоҳад шуд, қабул 

гардид [157, с.103]. 

Пеш аз ҷамъбаст ва таҳлили вазъи бозори неруи барқ дар давлатҳои 

Осиёи Марказӣ, мо тавсифи муфассали сохтор, истеҳсол, татбиқ, 

нишондиҳандаҳои техникӣ - иқтисодӣ ва дурнамои ҳамгироии низоми 

энергетикии ҳар як давлати минтақаро дар алоҳидагӣ нишон медиҳем. 

Бозори неруи барқ дар Ҷумҳурии Қазоқистон. Рушди устувори 

комплекси энергетикии Қазоқистон ва ҷустуҷӯи босуръати иқтидорҳо яке аз 

вазифаҳои калидии ҷумҳурӣ ба шумор меравад, чунки қонеъгардонии 

талаботи дохилии аҳолӣ ва корхонаҳо, инчунин пешрафти минбаъдаи рушди 

устувори иқтисодиёти кишвар ва васеъкунии имкониятҳои содироти неруи 

барқ аз он вобастагӣ дорад. 

Таҳлили вазъи муосири бозори неруи барқ дар Ҷумҳурии Қазоқистон 

нишон медиҳад, ки имконияти мавҷудаи рушди соҳаи электроэнергетикаро 

истифода бурда, масъалаи кам кардани фарсудашавии таҷҳизоти неругоҳҳову 

шабакаҳо ва баланд бардоштани ҷалби сармоягузорӣ ба соҳаи мазкур зарур 

аст.  

Соли 2021 истеҳсоли неруи барқ дар Ҷумҳурии Қазоқистон дар 190 адад 

неругоҳҳои барқии шаклҳои гуногуни моликият ба роҳ монда шудааст. 

Иқтидори умумии неругоҳҳои барқии Қазоқистон 23957,3 МВт ва иқтидори 

муқаррарии онҳо 19004,0 МВт мебошад. 

Диаграммаи 2.1.1. 
Истеҳсоли неруи барқ дар Ҷумҳурии Қазоқистон дар солҳои 2013-2020 (млрд. 

кВт*соат) 

 
Сарчашма: Диаграмма дар асоси маълумотҳои https://kapital.kz/ таҳия гардидааст. 

 

Аз маълумотҳои дар диаграммаи 2.1.1 нишондодашуда маълум 

мегардад, ки истеҳсоли неруи барқ дар солҳои 2013-2020 рӯ ба афзоиш 

ниҳодааст, неругоҳҳои барқи Ҷумҳурии Қазоқистон дар соли 2020 108,1  млн. 

кВт*соат неруи барқ истеҳсол кардаанд, ки нисбат ба соли 2019 1,9 % зиёд 

мебошад. Афзоиши истеҳсолот дар ҳама минтақаҳои низоми энергетикии 

Ҷумҳурии Қазоқистон мушоҳида карда мешавад.  

Дар соли 2020 дар Ҷумҳурии Қазоқистон аз рӯйи ҳамаи сарчашмаҳои 

истеҳсолӣ 108 085,8 млн. кВт*соат неруи барқ истеҳсол карда шудааст, аз он 

ҷумла дар  Неругоҳҳои барқи аловӣ (НБА) - 86662,6 млн. кВт*соат, 

Неругоҳҳои барқи турбинаи газӣ (НБТГ) - 9527,7 млн. кВт*соат, Неругоҳҳои 

барқи обӣ (НБО) - 9545,8 млн. кВт*соат, Неругоҳҳои барқи бодӣ (НББ) - 

1094,1 млн. кВт*соат, Неругоҳҳои барқи офтобӣ (НБО) - 1250,7 млн. кВт*соат 

ва Дастгоҳҳои биогазӣ (ДБГ) - 4,9 млн. кВт*соат. 

92,6
94,6

91,6
94,6

103,1

107,1 107,5 108,1

2013 2014 2015 2016 2017 2018 2019 2020

https://kapital.kz/

Дар диаграммаи 2.1.2 истеҳсоли неруи барқ аз рӯйи сарчашмаҳои 

истеҳсолӣ нишон дода шудааст.  

Диаграммаи 2.1.2. 
Истеҳсоли неруи барқ дар Ҷумҳурии Қазоқистон дар соли 2020 аз рӯйи сарчашмаҳои 

истеҳсолӣ (млн. кВт*соат) 
 
 

Сарчашма: Диаграмма дар асоси маълумотҳои https://kapital.kz/ таҳия гардидааст. 

 

Динамикаи истеъмоли неруи барқ дар Ҷумҳурии Қазоқистон барои 

солҳои 2016-2020 дар асоси маълумотҳои оморӣ таҳия гардидааст. 

Ҷадвали 2.1.1. 
Динамикаи истеъмоли неруи барқ дар Ҷумҳурии Қазоқистон дар солҳои 2016-2020 (млрд. 

кВт*соат) 

№ Минтақаҳо 

Солҳо Муқоисаи соли 
2020 нисбати 

соли 2016 
2016 2017 2018 2019 2020 

Истеъмоли неруи барқ (млрд. кВт*соат) 
млрд. 

кВт*соат 
% 

1. 
Минтақаи 
шимолӣ 

61,8 64,9 67,8 69,1 70,5 8,7 14,1 

2. Минтақаи ғарбӣ 11,5 12,4 13,4 13,4 13,5 2 17,4 

3. Минтақаи ҷанубӣ 19 20,5 21,9 22,7 23,3 4,3 22,6 

Ҳамагӣ дар Ҷумҳурии 
Қазоқистон 

92,3 97,8 103,2 105,2 107,3 15,0 16,3 

Сарчашма: Љадвал дар асоси маълумотҳои samruk energy, аз тарафи муаалиф таҳия  

                                шудааст. 

 

Мувофиқи маълумоти омории Ҷумҳурии Қазоқистон, дар соли 2020 

динамикаи истеъмоли неруи барқ дар ҷумҳурӣ соли 2020 нисбат ба соли 2016 

https://kapital.kz/

15,0 млрд. кВт*соат ё ин ки 16,3 % афзоиш ёфтааст. Ҳамин тариқ, дар ҳамин 

давра дар минтақаи шимоли ҷумҳурӣ истеъмол 14,1 %, дар ғарб 17,4 % ва дар 

ҷануб 22,6 % афзудааст. 

Дар Ҷумҳурии Қазоқистон барои муосирсозии низоми энергетикии 

кишвар корҳо бошидат ҷараён доранд. Азбаски тақрибан 20 %-и иқтидори 

мавҷудаи тавлиди неруи барқ дар Ҷумҳурии Қазоқистон то солҳои 1970-ум ба 

кор андохта шуда буд, кишвар имкон дорад аз ангишт (ҳиссаи он тақрибан 70 

%-ро ташкил медиҳад) ва дигар сӯзишвориҳо ба монанди газ, инчунин 

манбаъҳои барқароршаванда ва энергияи атомӣ ба таври васеъ истифода 

барад. Дар доираи корҳо оид ба такмил додани модели бозори неруи барқ 

моҳи июни соли 2014 Қарори Ҳукумати Ҷумҳурии Қазоқистон «Дар бораи 

тасдиқи Консепсияи рушди комплекси сӯзишворӣ-энергетикии Ҷумҳурии 

Қазоқистон то соли 2030» қабул карда шуд [45]. 

Ҳамин тариқ, динамикаи содироту воридоти неруи барқ дар Ҷумҳурии 

Қазоқистон дар ҷадвали зер нишон дода шудааст. 

Ҷадвали 2.1.2. 
Динамикаи содирот-воридоти неруи барқ дар Ҷумҳурии Қазоқистон  

дар солҳои 2016-2020 (млн. кВт*соат) 

Номгӯй 

Солҳо Муқоисаи соли 
2020 нисбати 

соли 2016 2016 2017 2018 2019 2020 

Содирот-воридоти неруи барқ  
(млн. кВт*соат) 

млн. 
кВт*соат 

(+,-) 

% 
(+,-) 

Содироти неруи барқ 2910,9 5795,8 4882,4 4374,3 1968,7 -942,2 -32,4 

ба Федератсияи Россия 2773,1 5788,1 4876,3 4368,2 1105,9 -1667,2 -60,1 
ба низоми ягонаи 
энергетикии О.М. 

137,8 7,7 6,1 6,1 862,8 725 526,1 

Воридоти неруи барқ 1146,0 1268,9 1313,6 1316,5 1555,4 409,4 35,7 

аз Федератсияи Россия 1132,9 1259,9 1310,2 1313,2 1240,6 107,7 9,5 
аз низоми ягонаи 
энергетикии О.М. 

13,1 8,9 3,3 3,3 314,8 301,7 2403,1 

Сарчашма: Љадвал дар асоси маълумотҳои samruk energy, аз тарафи муаалиф таҳия  

                       шудааст. 

 

Аз маълумотҳои ҷадвали 2.1.2 маълум мегардад, ки содироти неруи барқ 

дар Ҷумҳурии Қазоқистон ба камшавӣ майл дорад. Соли 2020 нисбат ба соли 

2016 содироти неруи барқ аз ҷумҳурӣ ба миқдори 942,2 млн. кВт*соат ё ин ки 

32,4 % кам гардидааст. Дар солҳои таҳлилӣ содирот ба Федератсияи Россия 

ба миқдори 60,1 % кам гардидааст.  Ба низоми ягонаи энергетикии Осиёи 

Марказӣ бошад дар соли 2020 нисбат ба соли 2016 ҳаҷми содироти неруи 

барқ ба миқдори 725 млн. кВт*соат зиёд шудааст. Воридоти неруи барқ дар 

Ҷумҳурии Қазоқистон соли 2020  нисбат ба соли 2016 409,4  млн. кВт*соат 

зиёд гардидааст. Дар давраи таҳлилӣ ба ҷумҳурӣ аз Федератсияи Россия 107,7 

млн. кВт*соат ва аз низоми ягонаи энергетикии Осиёи Марказӣ бошад  301,7 

млн. кВт*соат неруи барқ ворид гардидааст. 

Нархҳо (тарифҳо) барои неруи барқ аз тарафи таъминкунандаи барқ, 

муассисаҳои зертобеи Ҷамъияти саҳомии «KEGOC»-и Ҷумҳурии Қазоқистон 

бевосита ва тавассути шабакаҳои истифодабарандагон интиқол дода 

мешавад, муқаррар карда мешавад. Динамикаи тарифҳои неруи барқи 

Ҷумҳурии Қазоқистон дар ҷадвали 2.1.3. оварда шудааст. 

Ҷадвали 2.1.3.  
Тарифҳои неруи барқ дар Ҷумҳурии Қазоқистон  

тайи солҳои 2013-2021 (сенти ИМА/кВт*с) 

№ 
Номгӯи 

истеъмолкунандагон 

Солҳо Муқоисаи 
соли 2020 
нисбати 

соли 2013 
бо фоиз 

2013 2014 2015 2016 2017 2018 2019 2020 

1. Истеҳсолкунандаи 
неруи барқ 

8,57 8,07 7,02 2,58 2,84 2,89 1,95 1,95 -77,2 

2. Шахсони воқеӣ 6,97 6,41 5,20 3,49 3,49 3,49 3,01 3,01 -38,1 

3. Шахсони ҳуқуқӣ 9,39 8,81 7,68 5,22 5,22 5,22 4,51 4,51 -51,9 

4. Эҳтиёҷоти хоҷагии ҶС 
«KEGOC» 

4,86 4,52 3,96 2,36 2,55 2,45 1,51 1,33 -72,6 

5. Арзиши транзитии 
неруи барқ 

0,73 0,73 0,91 0,60 0,68 0,64 0,65 0,67 -8,2 

6. Тарифҳо барои инти-
қоли неруи барқ 
тавассути шабакаҳои 
барқии ҶС «KEGOC» 

0,73 0,73 0,91 0,60 0,68 0,64 0,65 0,67 -8,2 

Сарчашма: Љадвал дар асоси маълумотҳои кумитаи иҷроияи Шӯрои  
                                Электроэнергетикии ИДМ, аз тарафи муаалиф таҳия шудааст. 

 

Аз маълумотҳои ҷадвали 2.1.3, маълум мегардад, ки нархҳо (тарифҳо)-и 

неруи барқ дар Ҷумҳурии Қазоқистон дар солҳои таҳлили рӯ ба камшавӣ 

ниҳодааст. Дар солҳои таҳлили тарифҳо барои ташкилотҳои 

истеҳсолкунандаи неруи барқ ба миқдори 77 % паст шудааст, яъне агар нархи 

1 кВт*соат неруи барқ дар соли 2013 8,57 сенти ИМА-ро ташкил намояд, пас 

ин нишондиҳанда дар соли 2020 ба 1,95 сенти ИМА баробар шудааст. Дигар 

нишондиҳандаҳо ҳам дар солҳои таҳлилӣ ба пастшавӣ майл намудааст, ки ин 

дастгирии давлатӣ ба истеъмолкунандагони неруи барқ мебошад. 

Ҳамин тариқ, бо назардошти таҳлилҳои пешниҳодшуда метавон 

хулосабарорӣ кард, ки Ҷумҳурии Қазоқистон сол то сол ба воридоти ҳаҷми 

зиёдтари неруи барқ ниёз пайдо мекунад. Аз ин сабаб ҳамгироии бозори 

неруи барқи Қазоқистон бо бозори неруи барқи давлатҳои ҳамсоя ва 

махсусан низоми ягонаи энергетикии Осиёи Марказӣ зарур аст ва ин омил 

метавонад масъалаи норасоии неруи барқро ҳал намояд.  

Бозори неруи барқ дар Ҷумҳурии Туркманистон. Дар яке аз 

баромадҳояш собиқ Президенти Ҷумҳурии Туркманистон Гурбонгулӣ 

Бердимуҳаммадов қайд намуд, ки таъсиси низоми муосири энергетикӣ омили 

ҷудонашавандаи рушди бомуваффақияти тамоми маҷмӯи иқтисоди миллӣ 

мебошад ва ҳангоми навсозии он кишвар ба ҷалби таҷрибаи пешқадами 

ҷаҳонӣ такя мекунад ва зарурати дастгирии пурраи рушди соҳаи 

электроэнергетикаро аввалиндараҷа мешуморад [32]. 

Ҷумҳурии Туркманистон иқтидори комплекси энергетикиро мунтазам 

афзоиш медиҳад, то талаботи афзояндаи неруи барқро барои рушди саноат, 

сохтмон ва хизматрасонӣ таъмин кунад. 

Ба туфайли сиёсати мақсадноки собиқ Президенти Туркманистон, 

Гурбангулӣ Бердимуҳаммадов оид ба рушди соҳа дар даҳ соли охир 

маҳсулнокии баландтарини соҳаи электроэнергетикаи Туркманистон ба 

чунин сатҳ расонида шуд: 3251,2 МВт иқтидори нав ба кор даромад, ки 75 

фоизи он ба давраи солҳои 2006-2016 рост меояд. 

Мутобиқи «Консепсияи рушди соҳаи электроэнергетикаи Туркманистон 

барои солҳои 2013-2020», ки бо ташаббуси раҳбари ҷумҳурӣ таҳия шудааст, 

сохтани 14 неругоҳи барқии аловӣ бо иқтидори 3854 мегаватт ба нақша 

гирифта шудааст. Татбиқи Консепсия дар ду марҳила пешбинӣ шудааст. 

Ҷадвали 2.1.4.  
Сохтор ва тавсифи мухтасари иқтидорҳои тавлидкунандаи неруи барқ 

дар Ҷумҳурии Туркманистон 
№ Номгӯи неругоҳҳои 

барқӣ 
Иқтидори 

муайяншудаи  
тавлиди неруи 

барқ (МВт) 

Шумораи 
воҳидҳои 

тавлидкунанда 
 

Иқтидори 
муқарраршудаи 

неругоҳҳои 
барқӣ  (МВт) 

Неругоҳҳои барқӣ  
1. НБО Марв 210/215/48,9 7/1/3 1831,7 
2. МБГ Туркманбашӣ 210 2 420,0 

3. МБГ Сейдин 80 2 160,0 
4. НБО Абадан 123/50/25 2/1/1 321,0 
5. НБО Ашхобод 127,1 2 254,2 

6. НБО Ахал 127,1/126,1/47,5/46,7 2/2/2/1 648,1 
7. НБО Дервезин 126,1 4 504,4 
8. НБО Авазин 127,1 2 254,2 
9. НБО Балканобод 127,1/42,1 2/3 380,5 
10. НБО Дашогуз 127,1 1 254,2 
11. НБО Лебап 49,7 3 149,2 

Манбаъҳои барқароршавандаи энергия 
1. НБО Ҳиндукуш 0,4 3 1,2 

Сарчашма: Ҷадвал дар асоси маълумотҳои Шӯрои электроэнергетикии ИДМ таҳия  
                      гардидааст. Реҷаи дастрасӣ: http://energo-cis.ru/ (санаи муроҷиат 10.05.2020) 

 

Марҳилаи аввал (солҳои 2013-2016) аллакай бомуваффақият ба анҷом 

расид: сохтмони неругоҳҳои барқии газӣ дар вилоятҳои Ахал, Лебап ва 

Марв, таҷдиди неругоҳҳои барқӣ дар шаҳрҳои Сайд, Балканобод ва Абадан, 

инчунин сохтмони хатҳои интиқоли барқи баландшиддат. Бо мавриди 

баҳрабардорӣ қарор додани се турбини хурд дар охири соли 2013 ва ду 

турбина дар соли 2014, иқтидори неругоҳи барқи обии Ахал 648,1 МВт-ро 

ташкил дод. 

Ба истифода додани неругоҳи барқии Лебап дар моҳи майи соли 2014 бо 

иқтидори 149,2 МВт, имкон дод, ки таъмини боэътимодии неруи барқ дар 

вилоят беҳтар карда шавад. Айни ҳол дар Лебап як неругоҳи газии турбинӣ 

бо иқтидори  432 МВт сохта шуда истодааст, ки ин ба иқтидор ва дурнамои 

воридшавӣ ба бозори берунаи неруи барқ-ба Афғонистон ва берун аз он 

таъсири калон мерасонад. 

Соли 2015 дар вилояти Ахал НБО-и «Дервазин» мавриди баҳрабардорӣ 

қарор гирифт, ки дар он чор турбинаи газӣ бо иқтидори умумии 504,4 МВт 

насб карда шуданд. Ба кор андохтани иншооти мазкур иқтидори энергетикии 

вилоят ва пойтахти кишвар – шаҳри Ашқободро хеле баланд кард. Татбиқи 

марҳилаи аввали Консепсия имкон дод, ки соли 2016 истеҳсоли неруи барқ 

дар муқоиса бо соли 2005 ду баробар зиёд карда шавад. Дар марҳилаи дуюми 

татбиқи Консепсия - солҳои 2017-2020 боз 6 неругоҳи барқӣ сохта шуд ва ин 

гузариш ба давраи муттаҳид намудани неругоҳҳои газии турбинӣ ба шумор 

меравад. Соли 2020, истеҳсоли неруи барқ беш аз 26,3 млрд. кВт*соатро 

ташкил дода, содироти он тақрибан 6,1 млрд. кВт*соатро ташкил медиҳад ва 

сармоягузорӣ барои рушди соҳаи электроэнергетика аз 5 млрд. доллар зиёд 

мебошад [32].  

Динамикаи истеҳсоли неруи барқ дар диаграммаи 2.1.3 оварда шудааст. 

 
Диаграммаи 2.1.3. Динамикаи истеҳсоли неруи барқ дар Ҷумҳурии Туркманистон  
                            дар солҳои 2013-2020  
Сарчашма: Диаграмма дар асоси маълумоти Омори солонаи Туркманистон/Кумитаи  
                      давлатии омори Ҷумҳурии Туркманистон.-Ашхобод-2020. – С.125-126  
                       таҳия гардидааст. 
 

Мутобиқи таҳлилҳои коршиносони соҳаи оморӣ аз рӯйи натиҷаҳои соли 

2020 соҳаи электроэнергетикаи Туркманистон сатҳи баландро нишон дода 

буд. Зиёда аз 26,4 млрд. кВт*соат неруи барқ дар ин сол истеҳсол шудааст, ки 

нисбат ба соли 2013 30,0 фоиз зиёд аст. Тибқи маълумотҳои диаграммаи 2.1.3 

ҳамасола истеҳсоли неруи барқ рӯ ба афзоиш дорад, ба ғайр аз соли 2017, ки 

21,2 млрд. кВт*соат неруи барқ истеҳсол намудаанд ва ин нишондиҳанда 

0

5

10

15

20

25

30

2013 2014 2015 2016 2017 2018 2019 2020

20,3
22,2 22,4

23,7

21,2

24,0
25,1

26,4



 

67 

нисбат ба соли 2016 ба миқдори 2,5 млрд. кВт*соат ё ин ки 10,5 % кам 

мебошад. 

Динамикаи тарифҳои неруи барқи Ҷумҳурии Туркманистон дар ҷадвали 

2.1.5. оварда шудааст. 

Ҷадвали 2.1.5.  
Тарифҳои неруи барқ дар Ҷумҳурии Туркманистон  

тайи солҳои 2013-2021 (сенти ИМА/кВт*с) 

№ 
Номгӯи 

истеъмолкунандагон 

Солҳо Муқоисаи 
соли 2020 
нисбати 

соли 2013 
бо фоиз 

2013 2014 2015 2016 2017 2018 2019 2020 

1. Барои шахсони ҳуқуқии 
аз ҳисоби буҷет маблағ-
гузоришаванда 

0,70 0,74 0,33 0,33 0,98 0,98 0,98 0,98 +40,00 

2. Барои шахсони ҳуқуқии 
худмаблағгузори давла-
тӣ ва ғайридавлатӣ  

0,70 0,74 0,33 0,33 1,79 1,79 1,79 1,79 +155,71 

3. Барои шаҳрвандони 
хориҷӣ 

0,42 0,42 0,71 0,71 0,62 0,62 0,62 0,62 +47,62 

4. Барои шахсони ҳуқуқии 
хориҷӣ 

5,60 5,80 5, 20 5,20 3,58 3,58 3,58 3,58 -36,93 

5. Барои намояндагиҳои 

дипломатӣ, консулҳои 
давлатҳои хориҷӣ ва 
намояндагиҳои доимии 
онҳо дар Туркманистон 

0,70 0,74 0,33 0,33 0,98 0,98 0,98 0,98 +40,00 

6. Барои аҳолии Туркма-
нистон, ки ба фаъоли-
яти соҳибкорӣ машғул 
нестанд (бо назардошти 
андоз аз арзиши илова-
шуда), ки аз лимити 
ройгон зиёд истеъмол 
намудаанд 

0,42 0,42 0,71 0,71 0,71 0,71 0,71 0,71 +69,05 

Сарчашма: Ҷадвал дар асоси маълумотҳои «Туркменпортал» таҳия гардидааст.  

                      Рељаи дастрасӣ: http:// turkmenportal.com//, (санаи мурољиат 25.09.2022) 

 

Аз маълумотҳои ҷадвали 2.1.5, маълум мегардад, ки нархҳо (тарифҳо)-и 

неруи барқ дар Ҷумҳурии Туркманистон дар солҳои таҳлили рӯ ба афзоиш 

ниҳодааст. Дар солҳои таҳлили тарифҳо барои шахсони ҳуқуқии аз ҳисоби 

буҷет маблағгузоришаванда ва ба онҳо баробар ба миқдори 40% афзоиш 

ёфтааст, яъне агар нархи 1 кВт*соат неруи барқ дар соли 2013 0,70 сенти 

ИМА-ро ташкил намояд, пас ин нишондиҳанда дар соли 2020 ба 0,98 сенти 

ИМА баробар шудааст. Ҳамзамон аз маълумотҳои ҷадвали мазкур маълум 

мегардад, ки дар солҳои таҳлили аз ҳама фоизи баланд барои шахсони 

ҳуқуқии худмаблағгузории давлатӣ, барои шахсони ҳуқуқии ғайридавлатӣ – 

155,71 % ва аз ҳама фоизи паст барои шахсони ҳуқуқии хориҷӣ, ки фаъолияти 

худро тавассути намояндагӣ дар Туркманистон амалӣ менамоянд – 36,93 % - 

ро ташкил медиҳад. 

Тарифҳо барои ҳисоби масрафи барқи истифодагардида, ба ҳама 

гурӯҳҳои истифодабарандагон зарур мебошад. Тибқи қарори собиқ 

Президенти Ҷумҳурии Туркманистон ба истифодабарандагони неруи барқ 

муассисаҳо, ташкилотҳо, идораҳо, коргоҳҳои ҳудудии мустақил, иншоот, 

майдонҳои сохтмонй, манзилҳои истиқоматӣ ва ҳамаи истифодабарандагони 

неруи барқ, ки тавассути қабулкунакҳои неруи барқ ба шабакаҳои барқ 

пайваст ҳастанд, дохил мешаванд, ки нархи неруи барқро бо назардошти 

андоз аз арзиши иловашуда пардохт мекунанд. 

Ҳамин тариқ, бо вуҷуди бӯҳрони идомаёбандаи иқтисодии ҷаҳонӣ аз 

таҳлили бозори неруи барқ дар Љумҳурии Туркманистон чунин хулосабарорӣ 

намудан мумкин аст: 

1. Бозори неруи барқ дар Љумҳурии Туркманистонро аксаран аз ҳисоби 

неругоҳҳои барқии ҳароратӣ бо барқ таъмин мекунанд. 

2. Истеҳсоли неруи барқ дар соҳаи электроэнергетика дар Туркманистон 

босуръат рушд карда истодааст, яъне афзоиши солонаи истеҳсоли неруи барқ 

тақрибан 6,2 фоизро ташкил дода, ҳаҷми содироти он низ афзоиш ёфтааст. 

3. Соҳаи энергетикаи кишвар дар асоси Консепсияи рушди соҳаи 

электроэнергетикаи Туркманистон барои солҳои 2013-2020 марҳила ба 

марҳила рушд карда истодааст. 

Бозори неруи барқ дар Ҷумҳурии Ӯзбекистон. Талабот ба неруи барқ аз 

ҷониби соҳаи саноат ва аҳолии Ӯзбекистон бо дараҷаи рушди фарҳанги 

ҷомеаи шаҳрвандӣ, самаранокӣ ва сарфаҷӯии неруи барқ, ҳамчунин низоми 

ягонаи энергетикӣ муайян карда мешавад. Ин омилҳо бо ҳам алоқаманданд 

ва дар якҷоягӣ сенарияҳои имконпазири рушди иҷтимоӣ - иқтисодии 

ҷумҳуриро ташкил медиҳанд. 

Истеҳсоли неруи барқ дар Ӯзбекистон камтар диверсификатсия карда 

шуда, асосан аз ҳисоби гази табиӣ таъмин мешавад. Зиёда аз 80 фоизи 

иқтидори муқарраршудаи неруи барқ дар Ӯзбекистон бо истифодаи гази 

табиӣ, зиёда аз 10 фоиз гидроэнергетика ва 5 фоиз бо ангишт таъмин карда 

мешавад. 

Ҷадвали 2.1.6. 

Сохти неругоҳҳои барқӣ дар низоми энергетикии Ҷумҳурии Ӯзбекистон 
Р/т Номгӯи Миқдори 

генераторҳо, 
адад   

Иқтидори 
муқарраршуда, 

МВт  

Эзоҳ 

Неругоҳҳои барқӣ аловӣ 
1. НБА Сирдарин 10 3000 --- 
2. НБА Ново-

Ангрен 
7 2100 --- 

3. НБА Тошканд 12 186 --- 
4. НБА 

Талимарҷон 
3 1700 (дар лоиҳа 

2600) 
- оғози сохтмон - соли 1974, 
- ба истифодадиҳӣ - соли 2004,  
- азнавсозӣ аз соли 2014 идома 
дорад. 

5. НБА Навоӣ 11 1250 --- 

6. НБА Тахиатош 5 730 --- 
7. НБА Ангрен 10 484 --- 
8. НБА Фарғона 6 305 -- 

Неругоҳҳои барқии обӣ 
1. НБО Чарвак 4 620 --- 
2. НБО Ҳоҷикент 3 165 --- 

3. НБО Фарҳод 4 126 дар ҳудуди Тоҷикистон ҷойгир 
шудааст 

4. НБО Ғазалканд 3 120 --- 

5. НБО Андиҷон 4 140 --- 

6. НБО Туямуюн 6 150 --- 

Сарчашма: Ҷадвал дар асоси маълумотҳои «Ӯзбекэнерго» таҳия гардидааст. Рељаи  

                       дастрасӣ: http://uzbekenergo.ru/, (санаи мурољиат 15.05.2020) 

 

Дар айни замон, дар кишвар ду ширкати асосӣ фаъолият мекунанд, ки ба 

истеҳсоли неруи барқ машғуланд. Инҳо ҶСК «Ӯзбекэнерго»-тақрибан 90 

фоизи ҳаҷми умумии неруи барқ дар неругоҳҳои барқи газӣ истеҳсол мешавад 

ва ҶСК «Ӯзбекгидроэнерго» бо 37 неругоҳи барқи обӣ, тақрибан 10 фоизи 

тавлиди неруи барқро ба низоми ягонаи энергетикӣ таъмин мекунанд. 

Иқтидори умумии неругоҳҳои барқӣ дар Ӯзбекистон 14 100 МВт ва истеҳсоли 

солонаи неруи барқ беш аз 70,0 млрд кВт*соатро ташкил медиҳад. 

Неругоҳҳои барқи обӣ бо иқтидори 1 885 МВт вобаста ба ҳаҷми об дар сол 

тақрибан 6,5 млрд. кВт*соат неруи барқ тавлид мекунанд [4, с.3]. 

Ба ғайр аз иншоотҳои гидротехникӣ, ки ба шабакаи ягонаи энергетикӣ 

пайвастанд (аз ҷониби ҶСК «Ӯзбекэнерго»), дар кишвар неругоҳҳои барқие 

фаъолият мекунанд, ки зери назорати Вазорати кишоварзӣ ва захираҳои об 

қарор дошта, иқтидори умумии онҳо 300-400 МВт арзёбӣ мешавад [48]. 

Маълумот дар бораи истеҳсоли неруи барқ дар солҳои 2013-2020 дар 

диаграммаи зер нишон дода шудааст. 

Диаграммаи 2.1.4. Истеҳсоли неруи барқ дар Ӯзбекистон дар солҳои 2013-2020, млрд.  
                           кВт*соат. 
Сарчашма: Диаграмма дар асоси маълумоти сарчашмаҳои озоди интернетӣ таҳия  
                      шудааст. Рељаи дастрасӣ https://knoema.ru/atlas/(санаи мурољиат  
                      20.05.2021) 

 

Дар солҳои 2013-2020 истеҳсоли неруи барқ афзоиш ёфта, дар соли 2020 

ба 66,4 млрд. кВт*соат дар як сол  баробар шуд, ки аз нишондиҳандаи 

даҳсолаи охири асри гузашта (дар соли 1990 – 55,8 млрд. кВт*соат) 10,6 млрд. 

кВт*соат зиёдтар мебошад. Истеъмоли дохилии неруи барқ тақрибан ба 

истеҳсоли он мутобиқат мекунад. 

Неругоҳҳои барқи обии калон ва миёна бо назардошти вазифаҳои на 

танҳо истеҳсоли неруи барқ, балки обёрикунӣ низ кор мекунанд. Дар солҳои 

2006-2013 истеъмоли неруи барқ 10,5 % зиёд шуд, яъне аз 37,20 млрд. кВт*соат 

то 41,57 млрд. кВт*соат расид. Дар ҳашт соли баъдӣ ин нишондиҳанда дар 

https://knoema.ru/atlas/(санаи

ҳудуди 41,6-69,1 млрд. кВт*соат буд. Маълумоти дахлдор дар диаграммаи зер 

нишон дода шудааст. 

 
Диаграммаи 2.1.5. Истеъмоли неруи барқ дар Ӯзбекистон дар солҳои 2013-2020,  

                               млрд. кВт*соат 
Сарчашма: Диаграмма дар асоси маълумоти сарчашмаҳои озоди интернетӣ таҳия  
                       шудааст. Рељаи дастрасӣ https://knoema.ru/atlas/(санаи мурољиат  
                       20.05.2021) 

 

Дар соҳаи гидроэнергетика таҷрибаи назарраси илмию амалӣ ҷамъ 

оварда шудааст. Зиёда аз 85 сол аст, ки Институти лоиҳакашӣ-таҳқиқотии 

«Гидропроект» дар соҳаи мазкур фаъолият намуда, аз солҳои 90-ум инҷониб 

бойгонӣ, кадрҳои баландихтисос ва заминаи моддӣ-техникиро нигоҳ 

медорад. Соли 2009 ба ҶСК «Гидропроект» супориш дода шуд, ки ба татбиқи 

барномаи миллӣ оид ба таҳияи ҳуҷҷатҳои зарурӣ барои навсозии куллии 

воситаҳои асосӣ, сохтмони неругоҳҳои барқии обӣ, таҷҳизоти нав ва 

истифодаи дигар манбаҳои барқароршавандаи энергияро шурӯъ кунад. 

Идоракунии соҳаи электроэнергетикаи ватанӣ ба зиммаи ҶСК 

«Ӯзбекэнерго» вогузор шудааст. Дар моҳи майи соли 2017 сохтори алоҳида 

барои ҳалли масъалаҳои рушди гидроэнергетика - ҶСК «Ӯзбекгидроэнерго» 

таъсис дод. Неругоҳҳои барқи обӣ, гидротехникӣ ва иншооти дигар, инчунин 

дороиҳои Ассотсиатсияи «Ӯзсувэнерго» (сохтори собиқи Вазорати 

кишоварзӣ ва хоҷагии об) ба тавозуни ҶСК «Ӯзбекэнерго» дохил карда 

шудаанд. Вазифаҳои калидии ҶСК «Ӯзбекгидроэнерго» аз  инҳо иборатанд: 

- татбиқи сиёсати ягона дар соҳаи истеҳсоли неруи барқ, идоракунии 

неругоҳҳои барқи обӣ ва иншоотҳои гидротехникӣ; 

41,57 42,75 44,24 45,4 48,04

59,34
64,61

69,1

- таҳия ва татбиқи барномаҳои рушди гидроэнергетика бо мақсади 

баланд бардоштани ҳиссаи гидроэнергетика дар қисми хароҷоти тавозуни 

энергетикӣ; 

- иҷрои лоиҳаҳои сармоягузорӣ оид ба сохтмон ва таҷдиди неругоҳҳои 

барқи обии амалкунандаи бузург, миёна ва хурд; 

- рушди ҳамкорӣ бо ширкатҳои хориҷӣ, ниҳодҳои молиявӣ, ҷалби 

сармояи хориҷӣ; 

- муносибгардонии истифодаи захираҳои обӣ бо назардошти хусусиятҳои 

иқлимию табиии кишвар ва ғайраҳо; 

-  тайёркунӣ, бозомӯзӣ ва такмили ихтисоси кадрҳо [28]. 

То моҳи марти соли 2018 Ӯзбекистон неруи барқро аз Ҷумҳурии 

Қирғизистон ворид карда, ба Ҷумҳурии Исломии Афғонистон содир мекард 

(аз соли 2002, ба миқдори 0,5-1,5 ГВт/соат дар як сол). Дар нимаи аввали соли 

2018 Ӯзбекистон воридоти неруи барқро аз Ҷумҳурии Тоҷикистон барқарор 

кард. Шояд дар оянда кори пурраи ҳалқаи энергетикии Осиёи Марказӣ 

барқарор карда шавад. Маълумотҳои савдои неруи барқ дар ҷадвали 2.1.7 

оварда шудаанд. 

Дар кишвар дарозии умумии шабакаҳои интиқол ва тақсимоти неруи 

барқ ба масофаи 230000 км зиёд карда шудааст. Асоси иқтисодиёти 

шабакаҳоро хатҳои интиқоли барқии шиддати 500 кВ (1800 км), 220 кВ (6200 

км) ва 110 кВ (12000 км) ташкил медиҳанд ва қисми зиёди онҳо дар нимаи 

дуввуми асри гузашта (тақрибан 30 сол пеш) сохта шудаанд. Онҳо бо 

назардошти хусусиятҳои низоми комплекси энергетикии минтақа 

(Ӯзбекистон - Қирғизистон - Тоҷикистон - Қазоқистон - Россия) тарҳрезӣ 

шудаанд, ки таъминоти мутақобилаи маҳсулотҳои сӯзишворӣ-энергетикӣ, аз 

қабили газ, маҳсулоти нефтӣ, ангишт ва неруи барқро пешбинӣ мекард. 

Ҳамин тариқ, Ӯзбекистон таъминкунандаи асосии неруи барқ ба 

Афғонистон ба шумор меравад. Дар дурнамои миёнамӯҳлат, бо барқарорсозӣ 

ва васеъкунии алоқаҳои барқии байнидавлатӣ дар минтақа, низоми 

энергетикии Афғонистон метавонад ба «ҳалқаи энергетикии» Осиёи Марказӣ 

дохил карда шавад. 

Ҷадвали 2.1.7.  
Савдои берунаи неруи барқи Ҷумҳурии Ӯзбекистон  

дар солҳои 2013-2020 (млрд. кВт*соат) 

Неруи барқ  Солҳо 

2013 2014 2015 2016 2017 2018 2019 2020 

млрд. кВт*соат 

Содирот 8,11 7,22 6,81 6,77 7,59 7,36 7,31 2,7 

Воридот 7,23 6,44 5,52 5,28 6,95 8,45 8,37 5,3 

Сарчашма: Љадвал дар асоси маълумоти сарчашмаҳои озоди интернетӣ ҳисоб карда 

                      шудааст. Рељаи дастрасӣ https://knoema.ru/atlas/ (санаи мурољиат 20.05.2020) 

                       

Хусусияти асосии низоми тарифии Ӯзбекистон уҳдадории пешпардохти 

барои интиқоли неруи барқ бо ёрии ҳисобкунакҳои муосир ва худкоркунии 

низоми ҳисоби тиҷоратии неруи барқ барои тамоми категорияҳои 

истеъмолкунанда ба шумор меравад. Мувофиқи маълумоти ҶС «Шабакаҳои 

барқии минтақавӣ» ба ҳолати соли 2021 100% истеъмолкунандагони неруи 

барқ бо ҳисобкунакҳои муосир таъмин карда шуд. Насби ҳисобкунакҳои  

барои тамоми истеъмолкунандагон то охири соли 2021 тибқи Қарори Девони 

Вазирони Ҷумҳурии Ӯзбекистон «Дар бораи чораҳои тезонидани татбиқи 

худкоркунии низоми ҳисобгирӣ ва назорати неруи барқ» аз 28.09.2020, таҳти 

№594 пурра ба охир расонида шуд. 

Сарфи назар аз насби назарраси ҳисобкунакҳои муосир ва иқтидори 

эҳтимолӣ барои истифодаи онҳо, танҳо истеъмолкунандагони тиҷоратии 

ғайрибуҷетӣ  имкони истифодаи тарифҳои аз рӯйи давраҳо фарқкунандаро 

доранд. Барои ҳисоббаробаркунӣ бо дигар истеъмолкунандагон тарифи 

якхела истифода мешавад (ниг. ҷадвали 2.1.8). 

Аз маълумотҳои ҷадвали 2.1.8, маълум мегардад, ки нархҳо (тарифҳо)-и 

неруи барқ дар Ҷумҳурии Ӯзбекистон дар солҳои таҳлили рӯ ба пастшавӣ 

ниҳодааст. Соли 2020 нисбат ба соли 2013 тарифҳо барои неруи барқ барои 

аҳолӣ 48,3 % кам шудааст. Нархи неруи барқ барои категорияи алоҳидаи 

истеъмолкунандагон, барои дигар шахсони ҳуқуқӣ низ дар соли 2020 нисбат 

ба соли 2013 21,7% паст гардидааст. 

https://knoema.ru/atlas/%20(санаи

Ҷадвали 2.1.8.  
Тарифҳои неруи барқ дар Ҷумҳурии Ӯзбекистон  

тайи солҳои 2013-2021 (сенти ИМА/кВт*с) 

№ 
Номгӯи 

истеъмолкунандагон 

Солҳо Муқоисаи 
соли 2020 
нисбати 

соли 2013 
бо фоиз 

2013 2014 2015 2016 2017 2018 2019 2020 

1. Неруи барқ барои 
аҳолӣ 

6,0 6,0 5,9 5,9 5,9 2,5 3,0 3,1 -48,3 

2. Неруи барқ барои 
категорияи алоҳидаи 
истеъмолкунандагон 

6,0 6,0 5,9 5,9 5,9 4,0 4,4 4,7 -21,7 

3. Неруи барқ барои 
дигар шахсони 
ҳуқуқӣ 

6,0 6,0 5,9 5,9 5,9 2,5 4,0 4,7 -21,7 

Сарчашма: Љадвал дар асоси маълумотҳои кумитаи иҷроияи Шӯрои Электроэнергетикии 

                     ИДМ, аз тарафи муаалиф таҳия шудааст. 

 

Ҳамин тариқ, баъд аз таҳлилу омӯзиши вазъи бозори неруи барқ дар 

давлатҳои Осиёи Марказии дорои захираҳои истихроҷии энергетикӣ дар 

алоҳидагӣ, тариқи љадвал чунин хулоса баровардан мумкин аст (нигаред ба 

љадвали 2.1.9). 

Дар љадвали 2.1.9 вазъи истеҳсол, истеъмол содирот ва воридоти неруи 

барқ барои давлатҳои Осиёи Марказӣ, ки дорои захираҳои истихрољии 

энергетикӣ (Қазоқистон, Туркманистон ва Ӯзбекистон) мебошанд, дар 

алоҳидагӣ барои солҳои 2013-2020 мушаххасан таҳлил гардидааст. Чӣ хеле, 

ки аз љадвал бармеояд, агар истеҳсоли неруи барқ дар Љумҳурии Қазоқистон 

дар соли 2013 92,6 млрд. кВт*соатро ташкил дода бошад, пас дар соли 2020 

истеҳсоли неруи барқ ба 108,1 млрд. кВт*соат расонида шудааст, ки ин 

миқдор нисбат ба соли 2013 16,7 % зиёд аст. Вале дар муқоиса нисбати 

истеъмол дар давраи таҳлилӣ, ин нишондиҳанда дар соли 2013 – 89,6 млрд. 

кВт*соат ва дар соли 2020 – 107,3 млрд. кВт*соатро ташкил додааст, ки 

зиёдшавии он ба 19,7 % баробар аст. Аз ин хулоса баровардан мумкин аст, ки 

гарчанде Љумҳурии Қазоқистон истеҳсоли неруи барқро дар соли 2020 нисбат 

ба соли 2013 16,7 % зиёд карда бошад ҳам, вале фоизи истеҳсолот нисбати 

истеъмолот 3,0 % камтар мебошад. Дар солҳои таҳлилӣ Љумҳурии 

Қазоқистон содироти неруи барқро аз ҳамасола зиёд дар соли 2018, яъне 9,9 

млрд. кВт*соат расонидааст. Воридоти неруи барқро бошад аз ҳама кам дар 

соли 2014, яъне ба 0,6 млрд. кВт*соат расонид. Таҳлилҳои гузаронидашуда аз 

он гувоҳӣ медиҳанд, ки дар байни давлатҳои Осиёи Марказӣ, ки дорои 

захираҳои истихрољии энергетикӣ мебошанд, Љумҳурии Қазоқистон оид ба 

истеҳсоли неруи барқ дар сафи пеш қарор дорад. 

Љадвали 2.1.9. 
Вазъи бозори неруи барқ дар давлатҳои Осиёи Марказии дорои захираҳои истихроҷии 

энергетикӣ дар солҳои 2013-2020 
№ Солҳо Воҳиди ченак Истеҳсол Истеъмол Содирот Воридот 

Љумҳурии Қазоқистон 

1. 2013 млрд. кВт*соат 92,6 89,6 3,2 0,8 
2. 2014 млрд. кВт*соат 94,6 91,6 2,9 0,6 
3. 2015 млрд. кВт*соат 91,6 90,9 1,8 1,8 
4. 2016 млрд. кВт*соат 94,6 92,3 2,9 1,1 
5. 2017 млрд. кВт*соат 103,1 97,8 5,1 1,2 
6. 2018 млрд. кВт*соат 107,1 103,2 9,9 1,3 
7. 2019 млрд. кВт*соат 107,5 105,1 2,1 1,4 
8. 2020 млрд. кВт*соат 108,1 107,3 2,0 1,5 

Љумҳурии Туркманистон 
1. 2013 млрд. кВт*соат 20,28 12,51 2,85 - 
2. 2014 млрд. кВт*соат 22,23 13,42 3,21 - 
3. 2015 млрд. кВт*соат 22,40 15,09 3,20 - 

4. 2016 млрд. кВт*соат 23,7 15,09 3,20 - 
5. 2017 млрд. кВт*соат 21,19 15,09 3,20 - 
6. 2018 млрд. кВт*соат 24,0 19,0 4,35 - 
7. 2019 млрд. кВт*соат 25,1 20,33 6,15 - 
8. 2020 млрд. кВт*соат 26,4 20,3 6,1 - 

Љумҳурии Ӯзбекистон 
1. 2013 млрд. кВт*соат 54,6 41,57 8,11 7,23 
2. 2014 млрд. кВт*соат 55,8 42,75 7,22 6,44 
3. 2015 млрд. кВт*соат 57,7 44,24 6,81 5,52 
4. 2016 млрд. кВт*соат 59,1 45,4 6,77 5,28 
5. 2017 млрд. кВт*соат 60,8 48,04 7,59 6,95 
6. 2018 млрд. кВт*соат 62,4 59,34 7,36 8,45 
7. 2019 млрд. кВт*соат 61,6 64,61 7,31 8,37 
8. 2020 млрд. кВт*соат 66,4 69,1 2,7 5,3 

Сарчашма: Љадвал дар асоси таҳлилу омӯзиши муаллиф таҳия гардидааст. 

 

Агар истеҳсоли неруи барқ дар Љумҳурии Туркманистон дар соли 2013 

20,28 млрд. кВт*соатро ташкил дода бошад, пас дар соли 2020 ин 

нишондиҳанда  ба 26,4 млрд. кВт*соат расонида шудааст. Истеъмоли он 

бошад, агар дар соли 2013 12,51 млрд. кВт*соатро ташкид диҳад, пас ин 

нишондиҳанда дар соли 2020 ба 20,3 млрд. кВт*соат расидааст. Содироти 

неруи барқ дар солҳои таҳлили аз ҳама зиёд дар солҳои 2019-2020 ба қайд 

гирифта шудааст, ки ба 6,1 млрд. кВт*соат мерасад. Қобили қайд аст, ки 

Љумҳурии Туркманистон дар солҳои таҳлилӣ аз ягон давлати дигар неруи 

барқро ворид накардааст.  

Љумҳурии Ӯзбекистон бошад дар соли 2013 ба миқдори 54,6 млрд. 

кВт*соат неруи барқ истеҳсол намудааст. Дар соли 2020 бошад ҳаљми 

истеҳсолро ба 66,4 млрд. кВт*соат расонидааст. Истеъмоли неруи барқ 

бошад, дар соли 2020 69,1 млрд. кВт*соатро ташкил медиҳад, ки нисбати 

истеҳсол 2,7 млрд. кВт*соат зиёд мебошад. Воридоти неруи барқ дар соли 

2020 5,3 млрд. кВт*соатро ташкил додааст.  

 

2.2. Баҳодиҳии бозори неруи барқ дар давлатҳои Осиёи Марказии дорои 

захираҳои гидроэнергетикӣ 

Давлатҳои Осиёи Марказӣ дорои захираҳои назарраси энергетикӣ 

мебошанд. Бо вуҷуди ин, тақсимоти ин захираҳо (энергетикаи гармӣ ва 

гидроэнергетика) дар ҳудуди давлатҳои Осиёи Марказӣ гуногун аст. 

Ҷумҳуриҳои Қирғизистон ва Тоҷикистон дорои иқтидори бузурги 

гидроэнергетикӣ мебошанд, аммо миқдори ками захираҳои сӯзишвории 

истихроҷшавандаро, ки барои мақсадҳои тиҷоратӣ истифода мешаванд, 

доранд. Бозори неруи барқ дар давлатҳои Осиёи Марказии дорои захираҳои 

гидроэнергетикӣ бештар аз ҳисоби истеҳсоли неруи барқи обӣ фаъолияти 

худро ба роҳ мемонад, аз ин лиҳоз арзёбии онҳоро дар алоҳидагӣ дида 

мебароем. 

Бозори неруи барқ дар Ҷумҳурии Қирғизистон. Энергетика ба вазъ ва 

дурнамои рушди иқтисодиёти миллии Қирғизистон таъсири ҳалкунанда 

мерасонад: зиёда аз 3 %-и ММД, тақрибан 15 % ҳаҷми маҳсулоти саноатӣ ва 

зиёда аз 5 % даромади буҷети ин кишварро  энергетика ташкил медиҳад. 

Рушди шабакаҳои энергетикӣ қариб барои аксарияти аҳолӣ дастрасиро 

бо неруи барқ таъмин мекунад. Ҳамзамон, аз нуқтаи назари истеъмоли неруи 

барқ ба ҳар сари аҳолӣ (1809 кВт*соат), Ҷумҳурии Қирғизистон аз 

нишондиҳандаҳои ҷаҳонӣ (2972 кВт*соат), инчунин аз нишондиҳандаҳои 

кишварҳои ҳамсоя: Қазоқистон (5085 кВт*соат), Тоҷикистон (2172 кВт*соат) 

қафо мондааст [136, с.13]. 

Истеҳсоли неруи барқ асосан аз ҷониби ҷамъияти саҳҳомии кушодаи 

«Неругоҳҳои барқӣ» (ҶСК «Неругоҳҳои барқӣ») амалӣ карда мешавад. Неруи 

барқ тавассути шабакаҳои баландшиддат аз ҷониби ҷамъияти саҳҳомии 

кушодаи «Шабакаҳои миллии барқии Қирғизистон» интиқол дода мешавад. 

Чор ширкати минтақавии тақсимоти барқ вазифаҳои тақсимотро тавассути 

шабакаҳои аз 35 кВ ва камтар аз он ба истеъмолкунандагони ниҳоӣ амалӣ 

мекунанд, ки инҳоянд: ҶСК «Северэлектро», ҶСК «Ҷалолободэлектро», ҶСК 

«Ошэлектро» ва ҶСК «Востокэлектро». Дар айни замон, ҳамаи корхонаҳои 

номбаршуда як қисми Ҷамъияти саҳҳомии холдингии миллии энергетикӣ 

мебошанд ва филиалҳои он ба шумор мераванд. Саҳмдори асосии пакети 

назоратӣ (80%) давлат мебошад [105, с.13].  

Иқтидори умумии неругоҳҳои барқӣ 3 788 МВт-ро ташкил медиҳад, аз 

ҷумла 19 НБО бо иқтидори умумии 3071 МВт ва 2 НБА бо иқтидори умумии 

716 МВт (ниг. ҷадвали 2.2.1). 

Ҷадвали 2.2.1. 
Иқтидори умумии неругоҳҳои барқӣ дар Ҷумҳурии Қирғизистон 

№ Номгӯй Соли 
бакордароӣ 

Иқтидори 
муқарраршуда, 

МВт 

Иқтидори 
мавҷуда, 

МВт 
1. НБО Токтогул 1975 1200 1200 
2. НБО Курпсей 1981 800 800 
3. НБО Тош-Кумир 1985 450 450 
4. НБО Шамалди-Сей 1994 240 240 
5. НБО Уч-Курган 1961 180 175 
6. НБО Ат-Башин 1970 40 37 
7. НБО Камбаратин-2 2010 120 100 
8. НБО-и хурд – 12 адад 1940-1960 42 30 
9. НБА-и ш. Бишкек 1961 666 520 
10. НБА-и ш. Ош 1966 50 35 

Ҳамагӣ 3788 3587 

Сарчашма: Љадвал дар асоси маълумотҳо пешниҳоднамудаи Э.Дыйканов МБЭ ва   
                       самаранокии энергетикӣ таҳия шудааст.  

 

Дар айни замон, низоми энергетикии дорои низоми истеҳсол, интиқол ва 

тақсимот, дар умум талаботи кишварро ба неруи барқ ва гармидиҳии 

марказонидашудаи шаҳрҳои Бишкек ва Ошро таъмин намуда, ҳаҷми 

истеҳсолотро мӯътадил нигоҳ медорад. 

Ҳаҷми умумии истеҳсоли неруи барқ дар Ҷумҳурии Қирғизистон дар як 

сол 13-15 млрд кВт*соатро ташкил медиҳад, ки истеъмоли дохилии он 90 % 

неруи барқи истеҳсолшударо ташкил медиҳад. 

Дар гузашта қисме аз неруи барқи истеҳсолшуда дар вақтҳои гуногун ба 

Ҷумҳурии Қазоқистон, Ҷумҳурии Халқии Хитой, Тоҷикистон ва Ӯзбекистон 

содир карда мешуд. Низоми энергетикии Қирғизистон дар гузашта бо низоми 

энергетикии минтақаи Осиёи Марказӣ параллел кор мекард ва қисми 

ҷудонашавандаи низоми ягонаи энергетикии Осиёи Марказӣ ба шумор 

мерафт. Идоракунии кори шабонарӯзии неругоҳҳо ва шабакаҳои низоми 

энергетикии Қирғизистон, муносибатҳо бо дигар низомҳои энергетикӣ ба 

Хадамоти танзимгарии марказӣ, ки воҳиди сохтории ҶСК «Шабакаҳои 

миллии барқи Қирғизистон» мебошад, вобаста аст. 

Таҳлили тавозуни таҳвили неруи барқ нишон дод, ки дар солҳои охир 

тамоюли афзоиши истеъмоли дохилии неруи барқ ба назар мерасад. 

Дар аввали соли 1990-ум, аҳолии Ҷумҳурии Қирғизистон 16 % аз тамоми 

неруи барқ, ки ба бозори дохилӣ дода мешуд, истеъмол мекард; буҷет бошад 

– 19 %; ба соҳаи саноат, кишоварзӣ, истеъмолкунандагони тиҷоратӣ – 65 % 

рост меомад. Ин ба он вобаста буд, ки истихроҷи ангишт дар як сол беш аз 5 

млн. тоннаро ташкил медод, ки аз он 4,5 млн. тонна дар дохили ҷумҳурӣ 

истеъмол шуда, 2,5 млрд. метри мукааб гази табиӣ ва 600 ҳазор тонна 

сӯзишворӣ ворид карда мешуд. 

Айни замон, сохтори истеъмоли неруи барқ ба таври назаррас тағйир 

ёфтааст, зеро аҳолӣ тақрибан 60,5 % ҳаҷми умумии неруи барқро дар бозори 

дохилӣ истеъмол мекунад; буҷет - 10,5 %; саноат, кишоварзӣ ва 

истеъмолкунандагони тиҷоратӣ – 29 %-ро ташкил медиҳанд. Барои муқоиса, 

диаграммаи 2.2.1 сохтори истеъмоли неруи барқро дар соли 1990 ва то соли 

2020 нишон медиҳад. 

Диаграммаи 2.2.1. Сохтори истеъмоли неруи барқ дар Ҷумҳурии Қирғизистон дар  

                             соли 1990 ва 2020. 

Сарчашма: Диаграмма дар асоси маълумоти Қирғизистон дар рақамҳо тартиб дода шуда-  

                     аст./Кумитаи миллии омори Љумҳурии Қирғизистон-Бишкек-2021.-С.70-72. 

 

Агар бо соли 1990 муқоиса намоем, маълум мегардад, ки дар соли 2020 

истеъмоли неруи барқ аз ҷониби аҳолӣ 3-4 маротиба зиёд шудааст. 

Реҷаи кории шабакаҳои барқӣ дар давраи тирамоҳу зимистон аз ҳама 

шадид мебошанд ва чанд соли охир давраи тирамоҳу зимистон дар шароити 

афзоиши беназорати истеъмоли неруи барқ ва иқтидорҳо қарор дорад.  

Афзоиши истеъмоли неруи барқ боиси аз ҳад зиёд фарсуда шудани 

таҷҳизот, маҳдудияти маҷбурӣ ба истеъмолкунандагон ва афзоиши сатҳи 

садамаҳо мегардад. Аз ин рӯ, ҶСК «Шабакаҳои миллии барқи Қирғизистон» 

дар давраи сербории баландтарин дучори як қатор мушкилиҳо мегардад: 

1. Дар натиҷаи афзоиши истеъмоли неруи барқ, низоми энергетикии 

Қирғизистон айни замон дар доираи имконоти ниҳоии худ кор мекунад, яъне 

истеъмоли иқтидорҳо дар як рӯз дар фасли зимистон ба 93 %-и иқтидори 

мавҷудаи неругоҳҳо (3368 МВт) мерасад ва қариб ҳамаи захираҳо сарф 

мешаванд [136, с.17]. 

2. Дар низоми энергетикӣ манбаҳои тавоноии реактивӣ кофӣ нестанд, 

тавозуни тавоноии реактивӣ дар шабакаҳои барқии Шимоли Қирғизистон 

дар давраи зиёдтарини сарбориҳо аз ҳисоби гирифтани он аз Қазоқистон 

таъмин карда мешавад. 

аҳолӣ

16%

буҷет

19%

саноат, 

кишоварзӣ, 

истеъмолоти 

тиҷоратӣ

65%

Сохтори истеъмоли неруи барқ дар 

Ҷумҳурии Қирғизистон дар соли 1990

Саноат 

53%

Кишоварзӣ

26%

Дигар 

соҳаҳо

21%

Сохтори истеъмоли неруи барқ дар 

Ҷумҳурии Қирғизистон дар соли 

2020

3. Дар зеристгоҳи шиддати 220 кВ, ки дар шабакаҳои барқии Шимоли 

низоми энергетикӣ ҷойгиранд, шиддати аз меъёр пасттар дида мешавад. 

4. Афзоиши истеъмоли неруи барқ боиси аз ҳад зиёд хӯрдашавии 

таҷҳизот мегардад. 

Яке аз воситаҳои муҳими танзими муносибатҳои бозорӣ низоми нарх ва 

тарифҳо ба шумор мераванд. Тавассути танзими нарх (тариф) ба рушди 

иктисодиёт ва фаъолияти иқтисодии соҳаҳои он таъсир мерасонад. 

Дар соҳаи энергетика низ барои муқаррар намудани мувозинат ва 

таъмини устувории он низоми нархҳо ташкил карда мешавад. Бо ёрии 

танзими он мувозинати байни манфиатҳои истеъмолкунандагони неруи барқ 

ва шахсоне, ки дар истеҳсоли он иштирок мекунанд, муқаррар карда 

мешавад. 

Бо маќсади таъмини амнияти энергетикии Љумњурии Ќирѓизистон, 

рушди устувор, инчунин фаъолияти мўътадил ва боэътимоди соҳаи 

энергетикаи кишвар дар шароити норасоии нерўи барќ, сиёсати 

миёнамўњлати нархњои нерўи барќ таҳия карда шуд (ниг. ҷадвали 2.2.2). 

Ҷадвали 2.2.2.  
Тарифҳои неруи барқ дар Ҷумҳурии Қирғизистон 

тайи солҳои 2013-2021 (сенти ИМА/кВт*с) 

№ 
Номгӯи истеъмол-

кунандагон 

Солҳо Муқоисаи 
соли 2020 
нисбати 

соли 2013 
бо фоиз 

2013 2014 2015 2016 2017 2018 2019 2020 

1. Саноат ва сохтмон 2,72 2,57 3,47 3,17 3,08 3,07 3,06 3,06 +12,5 
2. Соҳаҳои буҷетӣ 2,72 2,57 3,47 3,78 3,67 2,61 2,60 2,60 -4,4 

3. Кишоварзӣ 2,72 2,57 3,47 3,19 2,28 2,31 2,33 2,33 -14,3 

4. Аҳолӣ 1,45 1,30 1,19 1,44 1,48 1,47 1,45 1,45 0 

5. Истеъмолкунанда-
гони яклухт – фурӯ-
шандагон 

0,95 0,95 0,93 0,93 0,83 0,83 0,84 0,84 -11,6 

6. Эҳтиёҷоти худии 
низо-ми энергетикӣ 

0,72 0,65 0,54 0,50 0,51 0,50 0,50 0,50 -30,5 

7. Дигар соҳаҳо 2,72 2,57 3,47 3,14 3,14 2,84 2,84 2,84 +4,4 

Сарчашма: Љадвал дар асоси маълумотҳои кумитаи иҷроияи Шӯрои Электроэнергетикии 

                     ИДМ, аз тарафи муаалиф таҳия шудааст. 

 

Аз маълумотҳои ҷадвали 2.2.2, маълум мегардад, ки нархҳо (тарифҳо)-и 

неруи барқ дар Ҷумҳурии Қирғизистон дар солҳои таҳлили соҳаи саноату 

сохтмон  ва дигар соҳаҳо баланд шудааст, аммо дар соҳаҳои буҷетӣ, 

кишоварзӣ, истеъмолкунандагони яклухт - фурӯшандагон ва эҳтиёҷоти 

дохилии низоми энергетикӣ рӯ ба пастшавӣ ниҳодааст. Тарифҳо барои аҳолӣ 

бошад дар солҳои таҳлили бе тағйир боқӣ мондааст. 

Ҳамин тариқ, осебпазирии фаъолияти низоми энергетикии Қирғизистон 

инҳо ба шумор мераванд: 

− вобастагии истеҳсоли неруи барқи силсиланеругоҳҳои барқи обии 

Токтогул аз ҳаҷми обе, ки дар обанбори Токтогул захира карда мешавад; 

− ҳиссаи ками интиқоли барқ тавассути низомҳои энергетикии 

кишварҳои ҳамсоя; 

− амалан мавҷуд набудани захираҳо барои истеҳсоли тавоноии фаъол ва 

манбаҳои нокифояи тавоноии реактивӣ дар давраи сербории ниҳоӣ; 

− фарсудашавӣ ва сербории изофии таҷҳизот. 

Чунин нуқтаи назарро аксари муҳаққиқони ин мавзӯъ дар Љумҳурии 

Қирғизистон дастгирӣ менамоянд [92, с.16, 118, с.43]. 

Ғайр аз ин, натиҷаҳои таҳлили фаъолияти иншооти энергетикии ҷумҳурӣ 

нишон доданд, ки айни замон бахши энергетика дорои мушкилотҳои зерин 

мебошад, ки ба дараҷаи муайян ба самаранокии низоми энергетикии 

Қирғизистон таъсир мерасонанд ва муҳимтарини онҳо ба фикри инљониб 

инҳоянд: 

1. Номутаносибӣ дар сохтори тақсимоти иқтидорҳои тавлидшаванда. 

Манбаҳои асосии тавлиди неруи барқ, неругоҳҳои барқи обӣ мебошанд, ки 

дар ҷануби кишвар ҷойгиранд ва истеъмолкунандагони асосӣ бошанд дар 

шимол қарор доранд. Иқтидори мавҷудаи неругоҳҳои барқи обии Ҷануб 2955 

МВт ё 87,7 % тамоми иқтидори муқарраршуда ва истеъмоли неруи барқ дар 

Шимол 70 % аз истеъмоли умумиро ташкил медиҳад. 

2. Афзоиши назарраси истеъмоли неруи барқ ва иқтидорҳо, махсусан дар 

солҳои охир. Реҷаи фаъолият дар шабакаҳои барқӣ ҳангоми интиқоли неруи 

барқ дар давраи тирамоҳу зимистон аз ҳама шадид мебошанд.  

3. Норасоии амалии захираҳои истеҳсоли неруи барқ. Вобастагии 

мустақими истеҳсоли неруи барқи силсилаи неругоҳҳои барқи обии Токтогул 

аз ҳаҷми обе, ки дар обанбори Токтогул захира карда мешаванд ва ин сабаб 

маҳдуд шудани интиқоли неруи барқ ба истеъмолкунандагон дар солҳои 

камобӣ мегардад. 

4. Фарсудашавии баланди таҷҳизоти электрикӣ. Қафомонии суръати 

рушд, таҷдид ва навсозии шабакаҳои барқӣ аз суръати афзоиши истеъмоли 

неруи барқ, ки сабабҳои асосии сербории таҷҳизот ва дар натиҷа зиёдшавии 

садамаҳо мегарданд ва самаранокию эътимоднокии таъминоти неруи барқро 

ба истеъмолкунандагон ба таври назаррас коҳиш медиҳанд. 

5. Норасоии манбаҳои тавоноии реактивӣ дар шабакаҳои барқӣ, ки дар 

натиҷа ба инҳо оварда мерасонад: -тавозуни тавоноии реактивӣ дар 

шабакаҳои барқии Шимоли Қирғизистон айни замон дар давраи сербории 

зиёд бо сабаби гирифтани неруи барқ аз Ҷумҳурии Қазоқистон таъмин карда 

мешавад; -ҷараёни тавоноии реактивӣ ба воситаи хатти интиқоли барқ бо 

шиддати 110-500 кВ афзоиш меёбад, ки ба зиёд шудани талафоти неруи барқ 

ва кам шудани тавоноии фаъол сабаб мешавад; -пайдоиши норасоии 

тавоноии реактивӣ дар гиреҳҳои сарборӣ ва кам шудани шиддат дар 

зеристгоҳҳо омили камшавии захираи устувории статикии сарборӣ мешавад. 

6. Сатҳи баланди талафоти неруи барқ. Талафот ва напардохтани 

маблағи неруи барқ аз ҷониби истеъмолкунандагон норасоии захираҳои 

молиявиро ба вуҷуд меорад, ки ба фаъолияти ширкатҳои энергетикӣ ва 

иқтисодиёти кишвар таъсири манфӣ мерасонад. 

7. Тарифҳои пасти арзиши неруи барқ. Тарифҳои амалкунанда дар 

Ҷумҳурии Қирғизистон истеҳсолкунандагон ва истеъмолкунандагони 

захираҳои энергетикиро барои коҳиш додани хароҷоти барқ ҳавасманд 

намекунанд. Бинобар ин, талаб карда мешавад, ки сиёсати амалкунандаи 

нархгузорӣ дар соҳаи энергетика такмил дода шавад. 

8. Ҳисобкунии номукаммали истеъмоли неруи барқ ва гармӣ. Дар айни 

замон, ширкатҳои энергетикӣ барои беҳтар кардани баҳисобгирӣ чораҳо 

андешида истодаанд, аммо ин раванд ҳанӯз ҳам қонеъкунанда нест. 

Бозори неруи барқ дар Ҷумҳурии Тоҷикистон. Дар солҳои ислоҳоти 

иқтисодӣ (солҳои 1991 – 2013) дар соҳаи энергетика як қатор дигаргуниҳои 

сохторӣ ва иқтисодӣ ба амал омадаанд. Иқтидори умумии неругоҳҳо дар соли 

2017 - 5718 ҳазор кВт*соатро ташкил додааст, ки дар муқоиса бо соли 1990 

(4500,2 ҳазор кВт*соат) 27,1 % афзудааст. Ҳамзамон, иқтидори неругоҳҳои 

барқи обӣ аз сабаби пурра ба кор андохтани агрегатҳои НБО Помир-1, НБО 

Сангтӯда-1, НБО Сангтӯда-2 ва сохтмони якчанд неругоҳҳои хурди барқӣ дар 

давраи зикршуда 1823 ҳазор кВт*соат ё 45,1 % афзоиш ёфта неруи барқи 

истеҳсолкардаи неругоҳҳои барқу гармидиҳӣ, ки асосан ба сӯзишвории 

дизелӣ кор мекунанд 143,1 ҳазор кВт*соат кам шудааст [143, с.64]. 

Динамикаи афзоиши истеҳсоли неруи барқ дар диаграммаи 2.2.2 нишон 

дода шудааст.  
 

 
Диаграммаи 2.2.2. Истеҳсоли неруи барқ дар неругоҳҳои барқӣ дар солҳои 2013-2020,  
                            млрд кВт*соат 
Сарчашма: Диаграмма дар асоси маълумоти Тољикистон: 30 соли Истиқлолияти давлатӣ  
                      таҳия гардидааст. /Агентии омори назди Президенти Ҷумҳурии  Тоҷикистон. – 
                      Душанбе 2021.- С.415  

 

Истеҳсоли солонаи неруи барқ дар кишвар дар соли 2020 ба 19 млрд 771 

млн. кВт*соат мерасад. Истифодаи иқтидорҳои муқарраршудаи неругоҳҳои 

барқи обӣ дар давраи зимистон аз мутобиқати таъминоти обии онҳо 

вобастагии пурра дорад. Неругоҳи барқи обии Норак бо иқтидори 

муқарраршудаи 3 млн. кВт*соат неруи барқро барои эҳтиёҷоти ҷумҳурӣ 

истеҳсол мекунад ва ҳамзамон обро барои обёрӣ (барои Ҷумҳурии 

Тоҷикистон ва ҷумҳуриҳои ҳамсоя) таъмин менамояд, ки ин дар зимистон дар 

шароити маҳдудияти захираҳои обӣ самаранокии истифодаи иқтидори 

муқарраршударо коҳиш медиҳад. Ин ҳолатҳо боиси қатъ шудани истеъмоли 

даврии неруи барқ дар фасли тирамоҳу зимистон мегардад. 

Истеҳсоли неруи барқ дар Ҷумҳурии Тоҷикистон дар соли 2020 дар 

муқоиса ба нишондиҳандаи соли 2013 15,5 % афзоиш ёфтааст. Динамикаи 

истеҳсоли неруи барқ дар ҷадвали 2.2.3 ва шарҳи графикии он дар 

диаграммаи 2.2.3 оварда шудааст. 

Ҷадвали 2.2.3.  
Истеҳсоли неруи барқ дар Ҷумҳурии Тоҷикистон (млрд. кВт*соат) 

Нишондиҳандаҳо 
Солҳо 

2013 2014 2015 2016 2017 2018 2019 2020 

Истеҳсолот 17,1 16,5 17,2 17,2 18,1 19,7 20,6 19,8 

Аз он ҷумла:  

НБО, млрд. кВт*соат  17,07 16,31 16,9 16,8 17,2 18,4 19,2 18,1 

МБГ, млрд. кВт*соат  0,04 0,16 0,04 0,04 0,04 1,3 1,4 1,7 

Сарчашма: Љадвал дар асоси маълумоти Тољикистон: 30 соли Истиқлолияти давлатӣ  
                       /Агентии омори назди Президенти Ҷумҳурии Тоҷикистон. – Душанбе  
                       2021.- С.415 таҳия гардидааст. 

 

Ҳаҷми назарраси неруи барқ дар Ҷумҳурии Тоҷикистон дар неругоҳҳои 

барқи обӣ истеҳсол карда мешавад, ки ин тақрибан 91,4 % буда, арзиши он 

дар муқоиса нисбат ба дигар манбаъҳои истеҳсоли неруи барқ хеле паст 

мебошад. Аз тарафи дигар, Тоҷикистон тақрибан 70 %-и эҳтиёҷоти худро ба 

захираҳои сӯзишворӣ тавассути воридоти гаронбаҳо таъмин мекунад. 

Таҳлили нишондиҳандаҳои диаграммаи 2.2.3. нишон медиҳанд, ки 

истеҳсоли неруи барқ дар ҷумҳурӣ тағйирёбанда аст, ки сабаби асосии он 

таъминоти об дар обанборҳои неругоҳҳои барқӣ мебошад. Тавре ки маълум 

аст, неруи барқ дар НБО бо назардошти ҷараёни об дар обанбор ва таъмини 

фаъолияти пурсамари он истеҳсол карда мешавад. 

Диаграммаи 2.2.3. Динамикаи истеҳсоли неруи барқ дар солҳои 2013-2020, 
                              млрд. кВт*соат  
Сарчашма: Диаграмма дар асоси маълумоти Тољикистон: 30 соли Истиқлолияти   
                   давлатӣ/Агентии омори назди Президенти Ҷумҳурии Тоҷикистон.-  
                       Душанбе 2021.- С.416 таҳия гардидааст. 

 

Дар давраи баҳору тобистон, вақте ки сатҳи обанбор баланд аст ва обе, 

ки барои обёрӣ бароварда мешавад, энергияи электрикии зиёдатиро ба вуҷуд 

меорад, ки ҷумҳурӣ метавонад онро ба кишварҳои ҳамсоя тавассути низоми 

ягонаи энергетикии Осиёи Марказӣ содирот кунад. Истеъмоли неруи барқ 

дар соли 2020 ба зиёда аз 15,4 млрд. кВт*соат расид (диаграммаи 2.2.4), ки 

дар муқоиса ба соли 2013 0,8 млрд. кВт*соат ё 4,9 % камтар мебошад[18, с.20]. 

Диаграммаи 2.2.4. Истеҳсол ва истеъмоли неруи барқ дар солҳои 2013-2020 

 
Сарчашма: Диаграмма дар асоси маълумоти Тољикистон: 30 соли Истиқлолияти давлатӣ  
                      /Агентии омори назди Президенти Ҷумҳурии  Тоҷикистон.-Душанбе 2021.-  
                      С.416 таҳия гардидааст. 

Аз замони соҳибистиқлолӣ дар Ҷумҳурии Тоҷикистон тамоюли тағйири 

сохтори истеъмоли неруи барқ ба назар мерасад, дар ҳоле ки истеъмоли 

умумӣ бетағйир боқӣ мемонад. Дар сохтори истеъмоли комплекси 

сӯзишворӣ-энергетикӣ дар Ҷумҳурии Тоҷикистон ҳиссаи неруи барқ аз 45 % 

то 75 % афзоиш ёфт. 

Бозори неруи барқи Ҷумҳурии Тоҷикистон дар таъсири рушди 

иқтисодиёти ҷумҳурӣ ҳиссаи калон дорад. Бозори мазкур асосан сиёсати 

иқтисодии субъектҳои хоҷагидориро дар доираи идоракунии хароҷот ва 

воситаҳои молиявии онҳо муайян мекунад. Сиёсати буҷети хонаводаҳо 

асосан бо тағирёбии пардохтҳои коммуналӣ, ки бевосита ба тағйирёбии 

тарифҳои неруи барқ вобаста аст, муайян карда мешавад. 

Ҷадвали 2.2.4.  

Истеъмоли неруи барқ аз рӯйи соҳаҳо, млн. кВт*соат 

Нишондиҳандаҳо 
Солҳо Муқоисаи соли 

2020 нисбати 2015 
(бо %) 

2015 2016 2017 2018 2019 2020 

Саноат 4242 4114 3790 3783 3990 2744 -35,3 
Сохтмон 45 67 227 39 46 57 +26,7 

Кишоварзӣ 2496 2807 2754 2241 2338 2619 +4,9 

Нақлиёт 45 35 30 7 8 8 -82,2 

Дигар соҳаҳо 1417 1293 1724 2625 2740 3135 +121,2 

Аҳолӣ 4914 4845 5424 5579 6019 6857 +39,5 

Ҳамагӣ 13159 13161 13949 14274 15141 15420 +17,2 

Сарчашма: Љадвал дар асоси маълумоти Тољикистон: 30 соли Истиқлолияти давлатӣ  
                       /Агентии омори назди Президенти Ҷумҳурии  Тоҷикистон.-Душанбе 2021. 
                       - С.416 таҳия гардидааст.  

 

Бозори неруи барқ дар Ҷумҳурии Тоҷикистон дигаргуниҳои ҷиддӣ ва 

ислоҳоти сохториро тақозо мекунад, аммо тавре ки дар боло зикр гардид, 

захираҳои молиявии маҳдуд ташаккули тарифҳои одилонаи бозори неруи 

барқро барои истеъмолкунандагон тақозо мекунад. Тарифҳои амалкунанда 

неруи барқ дар Ҷумҳурии Тоҷикистон тариқи ҷадвал нишон дода шудааст 

(ниг. ҷадвали 2.2.5). 

Аз маълумотҳои ҷадвали 2.2.5, маълум мегардад, ки нархҳо (тарифҳо)-и 

неруи барқ дар Ҷумҳурии Тоҷикистон дар солҳои таҳлили соҳаи саноат, 

нақлиёт ва кишоварзӣ баланд шудааст, аммо дар самти аҳолӣ ва эҳтиёҷоти 

дохилии низоми энергетикӣ тарифҳо рӯ ба пастшавӣ ниҳодааст. 

Ҷадвали 2.2.5.  

Тарифҳои неруи барқ дар Ҷумҳурии Тоҷикистон 

тайи солҳои 2013-2021 (сенти ИМА/кВт*с) 

№ 
Номгӯи 

истеъмолкунан-
дагон 

Солҳо Муқоисаи 
соли 2020 
нисбати 

соли 2013 
бо фоиз 

2013 2014 2015 2016 2017 2018 2019 2020 

1. Саноат  2,37 3,17 2,86 2,40 2,68 2,95 3,32 3,47 +46,41 
2. Нақлиёт 1,50 1,68 1,57 1,24 2,01 2,29 2,53 2,62 +74,67 

3. Кишоварзӣ 0,60 0,55 0,48 0,39 0,74 0,82 0,87 0,91 +51,67 

4. Аҳолӣ 2,32 2,38 2,04 1,66 1,79 1,92 2,16 2,20 -5,17 

5. Эҳтиёҷоти худии 
низоми энергетикӣ 

6,57 6,81 5,79 4,70 5,11 5,44 6,16 6,16 -6,24 

Сарчашма: Љадвал дар асоси маълумотҳои кумитаи иҷроияи Шӯрои Электроэнергетикии  
                     ИДМ, аз тарафи муаалиф таҳия шудааст. 

 

Ҳамин тариқ, баъд аз таҳлилу омӯзиши бозори неруи барқ дар Љумҳурии 

Тољикистон чунин натиҷагирӣ намудан мумкин аст: 

1. Дар соли 2020 неруи барқ дар бозори неруи барқ дар Љумҳурии 

Тољикистон, асосан аз ҳисоби НБО таъмин мегардад, яъне 91,4 фоиз 

истеҳсоли неруи барқ аз иқтидорҳои мавҷудаи шабакаҳои барқии умумӣ ба 

НБО рост меояд. 

2. Истеҳсоли неруи барқ дар Љумҳурии Тољикистон рӯ ба афзоиш аст, 

барои мисол дар давраи таҳлилӣ, аз 17,1 млрд. кВт*соат дар соли 2013 ба 19,8 

млрд. кВт*соат дар соли 2020 расонида шудааст. 

3. Дар бозори неруи барқ дар Љумҳурии Тољикистон оид ба сохтори 

истеъмол мавқеи аввалро аҳолӣ ишғол мекунад, ки зиёда 1/3 ҳиссаи умумии 

истеъмол мебошад. Пас аз омӯзиш ва баррасии вазъи бозори неруи барқ дар 

давлатҳои Осиёи Марказии дорои захираҳои гидроэнергетикӣ чунин 

хулосабарорӣ намудан мумкин аст (нигаред ба љадвали 2.2.6). 

Дар љадвали 2.2.6 вазъи истеҳсол, истеъмол, содирот ва воридоти неруи 

барқ барои давлатҳои Осиёи Марказӣ, ки дорои захираҳои гидроэнергетикӣ 

(Қирғизистон ва Тољикистон) мебошанд, дар алоҳидагӣ барои солҳои 2013-

2020 мушаххасан таҳлил гардидааст. 

Љадвали 2.2.6. 
Вазъи бозори неруи барқ дар давлатҳои Осиёи Марказии дорои захираҳои 

гидроэнергетикӣ дар солҳои 2013-2020 
№ Солҳо Воҳиди ченак Истеҳсол Истеъмол Содирот Воридот 

Љумҳурии Қирғизистон 
1. 2013 млрд. кВт*соат 14,1 11,95 0,4 - 
2. 2014 млрд. кВт*соат 14,6 13,2 0,3 0,33 
3. 2015 млрд. кВт*соат 13,0 11,96 0,2 0,55 
4. 2016 млрд. кВт*соат 13,1 11,71 0,2 0,13 
5. 2017 млрд. кВт*соат 15,4 12,65 1,21 - 
6. 2018 млрд. кВт*соат 15,6 14,5 0,7 0,4 
7. 2019 млрд. кВт*соат 15,1 15,1 0,2 0,2 
8. 2020 млрд. кВт*соат 15,3 15,5 0,3 0,5 

Љумҳурии Тољикистон 
1. 2013 млрд. кВт*соат 17,1 16,2 1,0 0,11 
2. 2014 млрд. кВт*соат 16,5 15,2 1,3 0,05 
3. 2015 млрд. кВт*соат 17,2 15,8 1,3 0,06 
4. 2016 млрд. кВт*соат 17,2 15,9 1,4 0,10 
5. 2017 млрд. кВт*соат 18,1 16,8 1,4 0,11 
6. 2018 млрд. кВт*соат 19,7 15,5 2,9 0,55 
7. 2019 млрд. кВт*соат 20,6 15,1 3,1 0,28 
8. 2020 млрд. кВт*соат 19,8 15,4 1,9 0,38 

Сарчашма: Љадвал дар асоси таҳлилу омӯзиши муаллиф таҳия гардидааст. 

 

Чӣ хеле, ки аз љадвал бармеояд, агар истеҳсоли неруи барқ дар Љумҳурии 

Қирғизистон дар соли 2013 14,1 млрд. кВт*соатро ташкил дода бошад, пас ин 

рақам дар соли 2020 ба 15,3 млрд. кВт*соат расонида шудааст, яъне 8,5 % 

афзудааст. Вале агар истеъмолро дар давраи таҳлилӣ қиёс намоем, ин 

нишондиҳанда дар соли 2013 – 11,95 млрд. кВт*соат ва дар соли 2020 – 15,5 

млрд. кВт*соатро ташкил додааст, ки зиёдшавии он 29,7 % аст. Дар солҳои 

таҳлилӣ Љумҳурии Қирғизистон содироти неруи барқро ба 3,51 млрд. 

кВт*соат ва воридоти онро ба 2,11 млрд. кВт*соат расонидааст. 

Љумҳурии Тољикистон дар соли 2013 ба миқдори 17,1 млрд. кВт*соат 

неруи барқ истеҳсол намудааст. Истеъмоли он бошад, дар соли 2013 ба 16,2 

млрд. кВт*соат мерасад, яъне истеҳсоли неруи барқ нисбат ба истеъмоли он 

5,3 % зиёд мебошад. Содироти неруи барқ дар солҳои таҳлилӣ аз ҳама зиёд 

дар соли 2019 мебошад, ки 3,1 млрд. кВт*соатро ташкил медиҳад. Воридоти 

неруи барқ аз ҳама кам дар соли 2014 буд, ки ба 0,05 млрд. кВт*соат расид.  

Дар соли 2020 бошад истеҳсоли неруи барқ ба 19,8 млрд. кВт*соат расонида 

шуда, истеъмоли он бошад 15,4 млрд. кВт*соатро ташкил дод. 

Ҳамин тариқ, ҳамчунин дар маҷмӯъ таърифҳои неруи барқро дар 

давлатҳои Осиёи Марказӣ таҳлил намуда, натиҷаҳои онро дар ҷадвали зер 

баҳодиҳӣ намудем (ниг. ҷадвали 2.2.7). 

Љадвали 2.2.7. 

Тарифҳои миёнаи неруи барқ дар давлатҳои Осиёи Марказӣ барои солҳои 2016-2020 

(сенти ИМА/кВт*соат) 

Давлатҳо Соли 2016 Соли 2020 
Аҳолӣ Бахши воқеии 

иқтисодиёт 
Аҳолӣ  Бахши воқеии 

иқтисодиёт 
Қазоқистон 3,49 3,90 3,01 3,23 
Туркманистон 0,71 1,38 0,71 1,59 
Ӯзбекистон 5,9 5,9 3,1 4,7 
Қирғизистон 1,44 3,38 1,45 2,66 
Тоҷикистон 1,66 1,34 2,20 2,33 

Сарчашма: Ҷадвал дар асоси таҳлилу омӯзиши муаллиф таҳия гардидааст. 

 

Дар љадвали 2.2.7 бар меояд, ки тарифҳо ба ҳисоби миёна дар давлатҳои 

Осиёи Марказӣ дар соли 2016 аз ҳама баланд дар Ҷумҳурии Ӯзбекистон ҳам 

барои аҳолӣ ва ҳам дар бахши воқеии иқтисодиёт 5,9 сенти ИМА-ро ташкил 

медиҳад. Тарифҳои паст бошад дар ин сол дар Ҷумҳурии Туркманистон, яъне 

барои аҳолӣ 0,71 ва дар Ҷумҳурии Тоҷикистон бошад дар бахши воқеии 

иқтисодиёт 1,34 сенти ИМА мебошад. Тамоюли баландшавии тарифҳо дар 

соли 2020 дар Ҷумҳурии Ӯзбекистон ҳам барои аҳолӣ ва ҳам дар бахши 

воқеии иқтисодиёт мушоҳида мегардад. Барои аҳолӣ 3,1 сент ва дар бахши 

воқеии иқтисодиёт 4,7 сенти ИМА мебошад. Тамоюли пастшавии тарифҳо 

бошад дар Ҷумҳурии Туркманистон ба чашм мерасад. 

 

2.3. Арзёбии рушд ва мушкилоти бозори неруи барқ дар  

Ҷумҳурии Тоҷикистон 

Дар тӯли солҳои соҳибистиқлолӣ Ҷумҳурии Тоҷикистон ба монанди 

дигар давлатҳои ҷаҳон масъалаи рушди босуръати тамоми соҳаҳои 

иқтисодиётро яке аз вазифаҳои афзалиятнок мешуморад. Фарқияти назаррас 

байни шароити Тоҷикистон ва бисёре аз давлатҳои дигар дар он аст, ки 

Ҷумҳурии Тоҷикистон ба норасоии неруи барқ дар аввали ба даст овардани 

Истиқлолияти давлатӣ рӯ ба рӯ гардида буд. Ҳалли мушкилоти рушди 

иқтисодӣ ҳамчун масъалаи объективие дар назар дошта мешавад, ки ба 

васеъшавӣ, ташаккул ва рушди оқилонаи тамоми бахшҳои энергетика, аз 

ҷумла соҳаи электроэнергетика мусоидат карда, ҳамчун замина на танҳо 

барои тамоми соҳаҳои иқтисодиёти кишвар хизмат мекунад, балки ба баланд 

шудани сатҳи зиндагии аҳолӣ низ таъсири мусбат мерасонад. 

Дар алоқамандӣ ба гуфтаҳои боло бо назардошти нақши муҳими соҳаи 

мазкур дар пешрафт ва рушди устувори хоҷагии халқи мамлакат Ҳукумати 

Љумҳурии Тољикистон дар солҳои истиқлолият барои танзими давлатии 

рушди соҳаи энергетикаи ҷумҳурӣ, аз ҷумла бозори неруи барқ чораҳои 

ҷиддӣ андешида истодааст. Пеш аз ҳама, заминаи зарурии санадҳои меъёрию 

ҳуқуқӣ фароҳам оварда шуд. Қонунҳо «Дар бораи энергетика», «Дар бораи 

истифодаи манбаҳои барқароршавандаи энергия», «Дар бораи сарфаҷӯи ва 

самаранокии энергия», «Дар бораи бехатарии иншоотҳои гидротехникӣ», 

инчунин як қатор фармонҳо ва қарорҳои Ҳукумат ва фармонҳои Президенти 

Ҷумҳурии Тоҷикистон ба тасвиб расонида шудаанд, аз ҷумла Қарори 

Ҳукумати Ҷумҳурии Тоҷикистон «Дар бораи тасдиқи тадбирҳои татбиқи 

афзалиятҳои лоиҳаҳо дар бахши энергетикаи Ҷумҳурии Тоҷикистон» қабул 

карда шудаанд [49]. 

Ғайр аз ин, баъзе масъалаҳои сармоягузорӣ ба соҳаи энергетика (аз 

ҷумла, дар бораи тартиби додани имтиёзҳо ва субсидияҳо) дар Қонуни 

Ҷумҳурии Тоҷикистон «Дар бораи сармоягузорӣ» дар назар дошта шудааст. 

Ҳамаи далелҳои дар боло зикргардида аз ҷиддияти тасмими Ҳукумати 

Ҷумҳурии Тоҷикистон дар масъалаи рушди бозори неруи барқ шаҳодат 

медиҳанд. Бо вуҷуди ин, мушкилоти энергетикӣ, ки ҳанӯз дар солҳои аввали 

истиқлолият ба вуҷуд омада будаанд, ҳанӯз пурра ҳалли худро наёфтаанд ва 

таваҷҷӯҳи боз ҳам бештарро тақозо доранд, ки онро Ҳукумати Ҷумҳурии 

Тоҷикистон тадриҷан амалӣ карда истодааст. 

Барои арзёбии рушди бозори неруи барқ дар Ҷумҳурии Тоҷикистон 

иқтидори истеҳсолӣ ва захираҳои асосии энергетикии он таъсири бевоситаи 

худро мерасонад. (ниг. ба ҷадвали 2.3.1).  

 



 

91 

Ҷадвали 2.3.1.  

Иқтидори асосии энергетикӣ дар Ҷумҳурии Тоҷикистон 

Захираҳои сӯзишвории 

истихроҷшаванда 
Захираи асоси мавҷуда 

Коркарду истихроҷ дар соли 

2020 

Захираи нефт 117 млн. тонна 24,5 ҳаз. тонна 

Гази табиӣ 5,7 млрд.м3 0,7 млн.м3 

Ангишт 4,5 млрд. тонна 2029,1 ҳаз. тонна 

Иқтидори гидроэнергетикӣ 527 млрд. кВт*соат 18114 млн. кВт*соат 

Сарчашма: Ҷадвал дар асоси таҳлилу омӯзишњо аз ҷониби муаллиф таҳия  

                       шудааст. 

 

Маълумоти дар ҷадвали 2.3.1 овардашуда бори дигар тасдиқ менамояд, 

ки Тоҷикистон дорои захираҳои энергетикии кофӣ на танҳо барои 

худтаъминкунӣ, инчунин барои ворид шудан ба бозори неруи барқ дар 

давлатҳои Осиёи Марказӣ ба сифати содиркунандаи неруи барқ мебошад. 

Инчунин, бо назардошти он ки дар байни захираҳои энергетикии 

номбаршуда, захираҳои гидроэнергетикӣ аз ҷиҳати ҳаҷм ва аз ҷиҳати 

дастрасии технологӣ дар ҷои аввал меистанд, мусаллам аст, ки он дар 

марҳилаи нави рушди кишвари мо манбаи муҳимтарин истеҳсоли неруи барқ 

маҳсуб меёбад ва неруи барқ намуди асосии маҳсулот дар бозори неруи барқи 

Ҷумҳурии Тоҷикистон хоҳад буд. 

Тамоюлҳои муосир дар бозори ҷаҳонии энергетикӣ зарурати таҳияи 

чунин як стратегияи рушди энергетикаро дар Тоҷикистон талаб менамояд, ки 

он ба азхудкунӣ ва истифодаи самарабахши иқтидору захираҳои асосии 

гидроэнергетикии худӣ нигаронида шуда бошад [98, с.10].  

Гидроэнергетика дар Тоҷикистон манбаи барқароршаванда ва аз ҷиҳати 

экологӣ тоза мебошад, ки ҳаљми он аз эҳтиёҷоти худӣ зиёд аст. Ҷумҳурии 

Тоҷикистон дорои захираҳои бузурги гидроэнергетикӣ буда, ҳаҷми он ба 527 

млрд кВт*соат/сол баробар мебошад. Бо дарназардошти шароитҳои техникӣ 

захираҳои гидроэнергетикии Тоҷикистон ба 317 млрд. кВт*соат баробар 

буда, дар соли 2020 19,8 млрд. кВт*соат ё 3,8 фоизи он мавриди истифода 

қарор дорад [20, с.416]. 

Инчунин барои арзёбии рушди бозори неруи барқ дар Ҷумҳурии 

Тоҷикистон, истеҳсоли неруи барқ аз ҳисоби гармӣ мавриди омӯзиш қарор 

дода шуд. Айни замон, ҳадди аққал се кони ангишт мавҷуданд, ки аз онҳо дар 

ояндаи наздик истеҳсоли неруи барқ дар назар дошта шудаанд ва инҳо 

конҳои Зиддӣ, Шӯроб ва Фон Яғноб мебошанд [161, с.319]. 

Мутобиқи маълумоте, ки аз Вазорати энергетика ва захираҳои оби 

Ҷумҳурии Тоҷикистон ба даст омадааст, захираи имконпазири нефт дар 

Тоҷикистон тақрибан 117 млн. тонна ва газ бошад 5,7 млрд.м3-ро ташкил 

медиҳанд. Дар Ҷумҳурии Тоҷикистон айни замон якчанд ширкатҳои 

иктишофи нефту газ фаъолият доранд. 

Дар аксари кишварҳои пешрафта, неруи барқ дар неругоҳҳои барқи 

аловӣ истеҳсол мешавад, ки боиси ифлосшавии муҳити атроф мегардад ва аз 

ин рӯ мушкилоти аср боқӣ мемонад. Барои ҳалли ин мушкилот, истихроҷи 

неруи барқро аз намудҳои анъанавии захираҳо кам кардан лозим ва бештар 

намудҳои энергияи аз ҷиҳати экологӣ тоза ва барқароршаванда, ба монанди 

гидроэнергетика, энергияи офтоб, шамол ва геотермалиро ҷустуҷӯ ва 

истифода кардан зарур аст. Мақсад ва вазифаи соҳаи энергетикаи ҷаҳонӣ 

ҷустуҷӯи манбаҳои алтернативии энергия, самаранокии экологӣ ва иҷтимоӣ-

иқтисодии онҳо мебошад. Ҷумҳурии Тоҷикистон бо манбаҳои азими 

захираҳои барқароршаванда ва аз ҷиҳати экологӣ тоза бой аст ва қариб 

тамоми неруи барқи дар Ҷумҳурии Тоҷикистон истеҳсолшаванда аз 

захираҳои обӣ гирифта мешавад. Захираҳои обро дар истеҳсоли неруи барқ 

самаранок истифода бурдан мумкин аст, зеро он аз ҳама роҳи пурсамар ва 

арзонтарини ба даст овардани неруи барқ байни тамоми намудҳои манбаҳои 

барқароршавандаи энергия дар Тоҷикистон мебошад. Неруи барқе, ки 

тавассути неругоҳҳои барқи обӣ истеҳсол мешавад, на танҳо роҳи арзони 

истеҳсоли он, балки аз ҷиҳати экологӣ ҳам тоза мебошад. Бехатарии экологӣ 

муҳимтарин омил барои давлат ва шаҳрвандони он маҳсуб меёбад. Агар 

захираҳои гидроэнергетикӣ барои сохтмони неругоҳҳои барқи обии нав 

истифода бурда шавад, дар оянда тамоми кишвар бо неруи барқ таъмин 

карда мешавад ва Тоҷикистон аз ҷиҳати содироти неруи барқ яке аз 

кишварҳои песаф мегардад. Ҷумҳурии Тоҷикистон, бинобар маҳдудияти 

захираҳои нефту газ, наметавонад онҳоро барои истеҳсоли неруи барқ 

истифода кунад. Аз ин рӯ, танҳо захираҳои гидроэнергетикӣ ва қисман 

ангишт, ки дар ҷои дуввум аст, захираи асосии истеҳсоли неруи барқ боқӣ 

мемонанд.  

Оид ба масъалаи захираи имконпазири ангишт Хоналиев Н.Х. қайд 

мекунад, ки захираи имконпазири ангишт зиёда аз 4 млрд. тоннаро ташкил 

медиҳад, ки аз он 714,14 млн. тоннааш дар тавозуни энергетикии Тоҷикистон 

қарор дорад [94, с.61]. 

Сарфи назар аз он, ки Тоҷикистон дорои захираҳои бузурги ангишт аст, 

он барои истеҳсоли неруи барқ хеле кам истифода мешавад. Аз сабаби он, ки 

нархи ангишт қиммат аст, мутаносибан нархи неруи барқ низ гарон хоҳад 

шуд ва аз ҳамин лиҳоз дар Ҷумҳурии Тоҷикистон истеҳсоли неруи барқ 

бештар аз ҳисоби неругоҳҳои барқи обӣ ба роҳ монда шудааст, ки арзишаш 

нисбати барқи тавассути ангиш истеҳсолшуда қариб 6-8 маротиба пасттар 

аст. Истифодаи ангишт ё захираҳои нефту газ барои истеҳсоли неруи барқ 

барои иқтисодиёти Тоҷикистон самаранок нест ва аҳолӣ наметавонад барои 

энергияи аз ангишт, нефт ва газ истеҳсолшуда маблағи зиёд пардохт кунад. 

Аламшоева М.М. қайд мекунад, ки агар барои истеҳсоли 1 кВт*соат 

неруи барқ 1,5 кг ангишт хароҷот шавад, пас барои истеҳсоли 1 млрд. 

кВт*соат неруи барқ, 1,5 млн. тонна ангишт талаб карда мешавад. Айни 

замон нархи як тонна ангишт дар макони истихроҷ на камтар аз 300 

сомониро ташкил медиҳад ва бо назардошти расонидани он ба 

истеъмолкунанда, ҳадди аққал 350 сомониро ташкил медиҳад [142, с.62].  

Ҳамин тариқ, истеҳсоли 1 млрд. кВт*соат неруи барқ дар НБА 525 млн. 

сомониро ташкил медиҳад, ки ин хеле гарон мебошад. Ин маънои онро 

дорад, ки танҳо хароҷоти сӯзишворӣ дар арзиши аслии 1 кВт*соат неруи 

барқе, ки дар Маркази барқу гармӣ истеҳсол мешавад, 0,525 сомониро 

ташкил медиҳад. Бо назардошти ААИ (18 %) ва фоидаи 

банақшагирифташуда 20 % нархи 1 кВт*соат неруи барқ 0,74 сомониро 



 

94 

ташкил медиҳад. Бо назардошти омилҳои номбаршуда нархи фурӯши неруи 

барқ барои аҳолӣ 3,4 маротиба гаронтар мешавад. 

Ҳаҷми манбаҳои барқароршавандаи захираҳои гидроэнергетикӣ, ки 

метавонанд мавриди истифода қарор гиранд, аз истеъмоли ҷории неруи барқ 

дар Осиёи Марказӣ 3,5 баробар зиёданд. Дигар намудҳои манбаъҳои 

барқароршавандаи энергия ба монанди энергияи офтобӣ ва бодӣ, энергияи 

биомасса, манбаъҳои геотермалӣ тақрибан 10 % эҳтиёҷоти энергетикии 

ҷумҳуриро таъмин карда метавонанд [77, с.33]. 

Айни замон, камтар аз 4 % иқтидори мавҷуда аз имкониятҳои техникӣ ва 

аз ҷиҳати иқтисодӣ самарабахши захираҳои гидроэнергетикии Тоҷикистон ва 

камтар аз 1 % аз дигар манбаҳои барқароршавандаи энергия истифода 

мешаванд. Тақрибан 10 % аҳолии Ҷумҳурии Тоҷикистон дар минтақаҳои 

дурдасти кӯҳистон зиндагӣ мекунанд, ки онҳо дар баробари водиҳои дарёҳои 

хурд ва наздикии рӯдҳо буданашон аз низоми марказонидашудаи барқ хеле 

дур ҳастанд. Мавриди зикр аст, ки рӯдҳои хурд дар тамоми қаламрави 

Тоҷикистон тақрибан баробар тақсим шудаанд ва манбаҳои онҳо калон 

мебошанд [43].  

Ҳоло, дар ҷумҳурӣ лоиҳаҳои афзалиятноки сохтмони неругоҳҳои барқии 

обии хурд таҳия гардидааст, то ки дар ҳар як дарёчаи хурд дар наздикии 

истеъмолкунандагон неругоҳи барқии обии хурд сохта, ба истифода дода 

шаванд. Арзёбии пешакӣ нишон медиҳанд, ки дар соҳилҳои дарёҳои 

минтақаҳои кӯҳии ҷумҳурӣ сохтани беш аз 900 неругоҳҳои барқи обии хурд 

бо иқтидори аз 100 то 3000 кВт*соат аз ҷиҳати техникӣ ва иқтисодӣ 

имконпазир аст. Мутобиқи баҳодиҳии коршиносон, истифодаи энергияи 

дарёҳои хурд метавонад талаботи тақрибан 500-600 ҳазор нафар аҳолии дар 

минтақаҳои дурдасти кишвар зиндагикунандаро дар андозаи 50-70 фоиз ва 

дар баъзе ҳолатҳо 100 фоиз ба неруи барқ қонеъ гардонанд. Имрӯзҳо аҳолии 

манотиқи кӯҳистон бо истифода аз маблағҳои худ ва маблағгузории донорҳо 

ба сохтани неругоҳҳои барқи обии хурд фаъолона шурӯъ карда истодаанд 

[53]. 

Пешгӯиҳои нигаронкунанда дар робита бо гармшавии глобалӣ дода 

мешавад. Аз соли 1957 то 2000 захираҳои об дар пиряхҳои Помир-Олой беш 

аз 25 % коҳиш ёфтанд ва ин раванд ба таври шадид идома дорад. Тибқи 

маълумот, то соли 2025 дар Ҷумҳурии Тоҷикистон ҳазорҳо пиряхҳои хурд аз 

байн мераванд, масоҳати пиряхҳо 20 % ва захираи яхҳо 25 % кам мешаванд 

(Зарафшон, Кофарниҳон, Вахш ва Панҷ) 7 % кам мешавад. 

Ин ҳолат ба камшавии дарёҳои ба давлатҳои поёноб ҷорибуда оварда 

мерасонад. Аз ин рӯ, Осиёи Марказӣ ва хусусан Ҷумҳурии Тоҷикистон лозим 

меояд, ки аз манбаҳои дигари истеҳсоли неруи барқ истифода намоянд. 

Тоҷикистон дорои иқтидори истифодаи партовҳои кишоварзӣ, ҳамчун 

манбаи энергия мебошад, аз ҷумла биогаз аз чорвои калони шохдор ва поруи 

парранда. Ҳоло дар Тоҷикистон якчанд генераторҳои таҷрибавии биогаз 

фаъолият мекунанд. Ғайр аз он, иқтидорҳо барои тавлиди энергия тавассути 

усули термохимиявии табдил додани биомасса аз партовҳои саноатӣ мавҷуд 

аст [7, с.15]. 

Иқлими Ҷумҳурии Тоҷикистон барои истифодаи неруи барқи офтобӣ 

хеле мусоид мебошад. Солона 280-330 рӯзи офтобӣ мавҷуд аст ва шиддати 

радиатсияи умумии офтоб дар давоми сол дар минтақаҳои доманакӯҳ аз 280 

то 925 МҶ / м2 ва дар минтақаҳои баландкӯҳ аз 360 то 1120 МҶ / м2 тағйир 

меёбад. Истифодаи мавҷудаи неруи барқи офтобӣ дар Тоҷикистон метавонад 

10-20 %-и талаботи истеъмолкунандагонро таъмин намояд. Иқтидори 

тахминии энергияи офтоб дар Тоҷикистон тақрибан 25 млрд. кВт*соатро дар 

сол ташкил медиҳад. Ин иқтидор дар амал истифода намешавад, агар дар 

баъзе ҳолатҳо истифодаи онро барои гарм кардани об ба назар нагирем [54]. 

Захираҳои геотермалӣ дар Тоҷикистон ба қадри кофӣ омӯхта нашудаанд. 

Маълумот дар бораи истифодаи обҳои гарм умуман дастрас нест, гарчанде 

ки он дар баъзе минтақаҳои Тоҷикистон, масалан дар минтақаи Хоҷа Оби 

Гарм истифода мешавад. Дар баробари дигар манбаъҳои барқароршавандаи 

энергия барои минтақаҳои кӯҳии Тоҷикистон, табдилдиҳандаҳои 

термоэлектрикӣ метавонанд барои истеҳсоли неруи барқ, инчунин истифодаи 

иқтидорҳои пасти ҳарорати замин ва рӯдҳо бо истифода аз насосҳои гармӣ ба 

мақсад мувофиқ мебошад. 

Дар Ҷумҳурии Тоҷикистон истеҳсоли неруи барқ аз ҳисоби бод хеле кам 

аст, аммо истифодаи он ҳамчун манбаи иловагӣ ба энергияи асосӣ дар баъзе 

минтақаҳо асоснок карда шудааст. Боди шадид ва ландшафти кишвар дар 

минтақаҳои кӯҳии Федченко ва Анзоб, ба ҷараёни ҳаво дар шаҳри Хуҷанд ва 

ноҳияи Файзобод мусоидат мекунад. Суръати миёнаи солонаи шамол дар ин 

минтақаҳо тақрибан 5-6 м/с мебошад. Суръати миёнаи бод дар ҳамворӣ ва 

водиҳо 3-4 м/с аст [77, с.34-37]. 

Иқтидори низоми энергетикии Ҷумҳурии Тоҷикистон дар соли 1990 ба 

4500,2 ҳазор кВт баробар буд ва дар охири соли 2016 ин нишондиҳанда ба 

6577 ҳазор кВт баробар шуд, ки ин аз ҳисоби ба кор даровардани НБО 

Сангтӯда-1 (670 МВт), НБО Сангтӯда-2 (220 МВт), МБГ Душанбе-2 (100 

МВт) ва якчанд НБО-и хурд ба миқдори 39,6 % зиёд шудааст. Дар тӯли 10 

соли охир иқтидори интиқолии низоми энергетикии ҷумҳурӣ то ба 1520 

мегаватт афзуда, зиёда аз 1300 километр хатҳои баландшиддати интиқоли 

неруи барқ сохта ба истифода дода шуданд [9]. 

Дар айни замон, соҳаи электроэнергетикаи Тоҷикистонро 9 неругоҳи 

обии калон ва миёна бо иқтидори 4965,47 ҳазор кВт ва 3 МБГ бо иқтидори  

418 ҳазор кВт, инчунин 283 НБО-и хурд бо иқтидори муқарраршудаи 26860,6 

кВт*соат муаррифӣ мекунанд (ниг. ҷадвали 2.3.2). 

Аз маълумоти дар ҷадвали 2.3.2 овардашуда бармеояд, ки истеҳсоли 

неруи барқ сол то сол рӯ ба афзоиш оварда истодааст, яъне агар дар соли 

2015 истеҳсоли неруи барқ 17 млрд. 162 млн. кВт*соатро ташкил дода бошад, 

пас ин нишондиҳанда дар соли 2020 ба 19,8 млрд. кВт*соат расонида 

шудааст, яъне истеҳсоли неруи барқ 15,2 % зиёд шудааст. Сабаби асосии 

афзоиши он ба кор даровардани иқтидорҳои нави истеҳсолӣ, аз ҷумла пурра 

ба кор даровардани НБО «Тоҷикистон», агрегати якум ва дуюми НБО 

«Роғун», инчунин ба истифода додани якчанд НБО-и хурд ба шумор меравад. 

Ҷадвали 2.3.2.  
Нишондиҳандаҳои асосии техникӣ-иқтисодии низоми энергетикии  

Ҷумҳурии Тоҷикистон дар солҳои 2015-2020 

2015  17162 13159 
(100%) 

4242 
(32,3%) 

45 
(0,3%) 

45 
(0,3%) 

2496 
(19,0%) 

1417 
(10,8%) 

4914 
(37,3%) 

1396 63 

2016  17232 13161 
(100%) 

4114 
(31,3%) 

67 
(0,5%) 

35 
(0,3%) 

2807 
(21,3%) 

1293 
(9,8%) 

4845 
(36,8%) 

1428 103 

2017 18144 13949 
(100%) 

3790 
(27,2%) 

227 
(1,6%) 

30 
(0,2%) 

2754 
(19,7%) 

1724 
(12,4%) 

5424 
(38,9%) 

1421 110 

2018 19742 14274 
(100%) 

3783 
(26,5%) 

39 
(0,3%) 

7 
(0,05%) 

2241 
(15,7%) 

2625 
(18,4%) 

5579 
(39,0%) 

2945 559 

2019 20677 15141 
(100%) 

3990 
(26,4%) 

46 
(0,3%) 

8 
(0,05%) 

2338 
(15,4%) 

2740 
(18,1%) 

6019 
(39,8%) 

3175 281 

2020 19771 15420 
(100%) 

2744 
(17,8%) 

57 
(0,4%) 

8 
(0,05%) 

2619 
(17,0%) 

3135 
(20,3%) 

6857 
(44,5%) 

1870 379 

Сарчашма: муаллиф љадвалро дар асоси маълумотҳои Тоҷикистон: 30 соли Истиқлолияти   
                    давлатӣ /Агентии омори назди Президенти Ҷумҳурии  Тоҷикистон.-Душанбе- 

                    2021. С.416. таҳия намудааст. 

 

Иқтидори низоми энергетикии Тоҷикистон аз 4424 МВт. (соли 2000) то 

6577 МВт. (соли 2016) ё ин ки нисбат ба соли 2000-ум 48,0 % зиёд шудааст. 

Ҳиссаи неругоҳи барқи обӣ 89,1 % аз иқтидори муқарраршуда ва маркази 

барқу гармидиҳӣ 719 ҳазор кВтро ё ин ки  танҳо 10,9 % ташкил медиҳад. 

Истеҳсоли неруи барқ дар соли 2000-ум 14247 млн. кВт*соатро ташкил дода 

буд ва дар соли 2020 ин нишондиҳанда ба 19 млрд. 771 млн. кВт*соат ё ин ки 

38,8 % зиёд шудааст. Истеҳсоли неруи барқ дар соли 2016, ки асосан аз 

неругоҳҳои барқи обӣ иборат аст, 16632 млн. кВт*соатро ташкил медиҳад. 

Ҷиҳати дигари ин масъала он аст, ки баъзе низоми тақсимоти неруи барқ 

дар соҳаи энергетика пурра кӯҳна шудаанд, ки ин боиси вайроншавӣ ва 

талафоти зиёд дар шабакаҳои тақсимоти неруи барқ мегардад (ниг. ҷадвали 

2.3.3). Маълумоти дар ҷадвали 2.3.3 овардашуда на танҳо талафоти зиёд дар 

шабакаҳои энергетикии Тоҷикистон, балки камшавии чунин талафотро дар 

солҳои охир ба таври возеҳ нишон медиҳад. 

Ҷадвали 2.3.3.  

Талафоти неруи барқ дар шабакаҳои истифодабарии умумии  

Ҷумҳурии Тоҷикистон дар солҳои 2013-2020 

Нишондиҳандаҳо 
Солҳо 

2013  2014  2015  2016  2017  2018  2019  2020 

Неруи барқ истеҳсол 
карда шудааст (млн. 
кВт*соат)  

16147  16472  17162  17232 18144  19742 20677 19771 

Талафот дар шабакаҳои 
истифодабарии умум 
(млн. кВт*соат)  

2985  2804 2670  2746  2884  2878  2429  2549 

Ҳиссаи талафот ба ҳаҷми 

истеҳсолот (бо %)  

18,5 17,0  14,1  15,5  15,9  14,6  11,7  12,9 

Сарчашма: Љадвал дар асоси маълумотҳои Тоҷикистон: 30 соли Истиқлолияти давлатӣ 
                       /Агентии омори назди Президенти Ҷумҳурии  Тоҷикистон.-Душанбе 2021.-  
                       С.416 таҳия гардидааст.  

 

Аз маълумотҳои дар ҷадвал овардашуда, дида мешавад, ки онҳо 

хусусияти пасту баландшавӣ доранд, яъне дар баъзе солҳо зиёдтар ва дар 

солҳои дигар - нисбатан камтар мешаванд. Аз ҷумла, агар дар соли 2013 

ҳаҷми талафот 2 млрд. 985 млн. кВт*соат ё 18,5 %-и ҳаҷми истеҳсолотро 

ташкил дода бошад, пас дар соли 2020 он ба 2 млрд. 549 млн. кВт*соат ё 12,9 

фоизи ҳаҷми умумии истеҳсоли неруи барқро ташкил медиҳад, ки дар 

муқоиса бо соли 2013 14,6 % ё ин ки 432 млн. кВт*соат коҳиш ёфтаст. Бо 

чунин талафоти неруи барқ, пешбурди сиёсати самаранокии нархгузорӣ ва 

танзими оқилона дар бозори неруи барқ ғайриимкон аст. 

Дар соли 2020 ҳаҷми неруи барқи истеҳсолшуда дар ҷумҳурӣ нисбат ба 

соли 2019  4,4 фоиз кам шуда, ба 19,8 млрд. кВт*соат расонида шуд. Аз ин 

миқдор 18,1 млрд. кВт*соат ба неругоҳҳои барқи обӣ ва 1,7 млрд. кВт*соат ба 

Марказҳои барқу гармидиҳӣ рост меояд. Аз рӯйи фоиз бошад, маълум шуд, 

ки беш аз 91,4 % неруи барқ дар неругоҳҳои барқи обӣ тавлид мешавад. Дар 

марказҳои барқу гармидиҳӣ бошад, танҳо 8,6 % неруи барқ истеҳсол карда 

шудааст (ниг. ба диаграммаи 2.3.1) [61]. 

Диаграммаи 2.3.1. Саҳми НБО ва МБГ дар истеҳсоли неруи барқи  

Ҷумҳурии Тоҷикистон 

 

Сарфи назар аз он, ки соҳаи электроэнергетика босуръат рушд карда 

истодааст, дар назди Ҳукумати Ҷумҳурии Тоҷикистон мушкилоти таъмини 

дастрасии боэътимод ва босифати неруи барқ барои тамоми аҳолии кишвар 

истодааст. Хусусан, дар давраи аввали солҳои таҳлилӣ, яъне аз соли 2013 то 

2017 аҳолӣ дар давраи мавсими зимистонгузаронӣ, ки 5 моҳ дар як сол идома 

дошт, ба мушкилоти таъмини боэътимод ва босифати барқ дучор меомаданд. 

Аз ин рӯ, Тоҷикистон дар фасли зимистон аз воридоти энергия вобаста аст, 

масалан дар соли 2018 нисбат ба солҳои қаблӣ воридоти неруи барқ зиёд 

шудааст, яъне 559 млн. кВт*соат [19, с.94]. 

Мутобиқи маълумотҳои Паёми Президенти Ҷумҳурии Тоҷикистон ба 

Маҷлиси Олии Ҷумҳурии Тоҷикистон аз 26 декабри соли 2018, Ҷумҳурии 

Тоҷикистон дар соли 2018 пурра бо неруи барқ таъмин гардида буд. Дар 

Паёмашон Асосгузори сулҳу ваҳдати миллӣ-Пешвои миллат, Президенти 

Ҷумҳурии Тоҷикистон муҳтарам Эмомалӣ Раҳмон қайд намуданд, ки мо 

имсол на танҳо қадами устуворро барои расидан ба истиқлолияти энергетикӣ 

гузоштем, балки бори аввал дар тӯли 27 соли соҳибихтиёрии кишварамон дар 

тӯли ду соли охир ҷумҳуриро бо неруи барқи худӣ пурра таъмин кардем ва 

қариб 3 млрд. кВт*соат неруи барқ содир намудем [9]. 

91,4 % НБО 

8,6 % МБГ

Кишварҳои асосии воридкунандаи неруи барқ ба Ҷумҳурии Тоҷикистон 

Ӯзбекистон ва Туркманистон буданд, аммо бинобар барҳам хӯрдани  низоми 

ягонаи энергетикии Осиёи Марказӣ дар соли 2010 ҷумҳурӣ аз ин кишварҳо 

неруи барқ намегирифт. Танҳо ба миқдори ночиз аз Ҷумҳурии Қирғизистон 

неруи барқ ворид карда мешуд. Дар давраи то соли 2018 неруи барқ танҳо ба 

Афғонистон ва Қирғизистон содир карда мешуд. Аз соли 2011 сар карда 

содироти неруи барқ аз воридоти он зиёдтар аст. Воридоти неруи барқ дар 

соли 2020 379 млн. кВт*соатро ташкил дод, дар ҳоле ки дар соли 2018 559 

млн. кВт*соат буд, ё 32,2 фоиз кам шуд ва содироти неруи барқ дар соли 2020 

нисбат ба соли 2015 474 млн. кВт*соат зиёд шуд. Соли 2019 Ҷумҳурии 

Тоҷикистон ба Афғонистон, Ӯзбекистон ва Қирғизистон 2,9 млрд. кВт*соат 

неруи барқ ба маблағи 91,3 млн. доллари ИМА содир кард [61]. 

Амалӣ намудани сиёсати давлатӣ дар бозори неруи барқ, банақшагирӣ ва 

пешгӯии динамикаи талабот ва пешниҳод ба ҳамаи намудҳои захираҳои 

энергетикӣ ба зиммаи Вазорати энергетика ва захираҳои оби Ҷумҳурии 

Тоҷикистон вогузор карда шудааст. 

Ширкати саҳҳомии холдингии кушодаи «Барқи Тоҷик» монополисти 

асосии бозори неруи барқ дар Ҷумҳурии Тоҷикистон буда, вазифаи асосии он 

таъмини бозор бо маводҳои истеҳсолӣ ва эҳтиёҷоти коммуналию маишии 

аҳолии кишвар бо энергияи электрикӣ ва гармӣ, эҳтиёт ва дар ҳолати 

коршоямӣ нигоҳ доштани иншоотҳои энергетикӣ, амалӣ намудани ҳамлу 

нақл, таҳвил, тақсимот, азнавташкилнамоӣ, фурӯши неруи барқ ва гармӣ ба 

ҳисоб меравад. 

Ширкати саҳҳомии холдингии кушодаи «Барқи Тоҷик» масъули татбиқи 

амалии лоиҳаҳо ва барномаҳое мебошад, ки аз буҷети давлатӣ маблағгузорӣ 

мешаванд, аз ҷумла лоиҳаҳое, ки ба рушди бозори неруи барқ дар Ҷумҳурии 

Тоҷикистон нигаронида шудаанд. Шарикони дигари муҳими давлатӣ дар 

рушди бозори неруи барқи Ҷумҳурии Тоҷикистон сохторҳои давлатии зерин 

ба шумор мераванд:  

- Кумитаи ҳифзи муҳити зист, ки масъули роҳбарӣ оид ба стратегияҳо 

дар соҳаи экология мебошад; 

- Хадамоти зиддиинҳисории назди Ҳукумати Ҷумҳурии Тоҷикистон 

(масъалаҳо оид ба нархҳо ва тарифҳо);  

- Вазорати рушди иқтисод ва савдо ва вазорати меҳнат, муҳоҷират ва 

шуғли аҳолии Ҷумҳурии Тоҷикистон (ҳарду мақомот барои паст кардани 

сатҳи камбизоатӣ масъуланд);  

- Кумитаи давлатии сармоягузорӣ ва идораи амволи давлатии Ҷумҳурии 

Тоҷикистон (масъули ҷалби сармояи дохилӣ ва хориҷӣ);  

- Агентии стандартизатсия, метрология, сертификатсия ва нозироти 

савдои назди Ҳукумати Ҷумҳурии Тоҷикистон (масъалаҳои стандартикунонӣ 

ва сертификатсиякунонӣ);  

- Вазорати молия ва Кумитаи давлатии сармоягузорӣ ва идораи амволи 

давлатии Ҷумҳурии Тоҷикистон (маблағгузории давлатии лоиҳаҳои бузурги 

энергетикӣ, инчунин ҷалби сармоягузории иловагӣ). 

Бахши хусусӣ: Айни замон дар Ҷумҳурии Тоҷикистон бозори воқеии 

неруи барқ ба таври расмӣ мавҷуд нест. Истеҳсол, интиқол ва тақсимоти он 

дар ихтиёри давлат буда, аз ҷониби Ширкати саҳҳомии холдингии кушодаи 

«Барқи Тоҷик», ки ягона инҳисори табиӣ дар бозори неруи барқ мебошад, 

марказонида шудааст. Аз тарафи дигар, аллакай ба низоми энергетикии 

ҷумҳурӣ неругоҳҳои барқи обии корпоративии ҶСК «Сангтӯда-1» (670 МВт) 

ва зиёда аз 30 НБО хурди корпоративӣ ва хусусӣ бо иқтидори умумии 55 МВт 

пайваст карда шудаанд. Инчунин дар соли 2012 НБО «Сангтӯда-2» (220 МВт) 

пурра ба истифода дода шуд. 

Таъмини неруи барқ дар ВМКБ аз ҷониби ширкати хусусии «Помир 

энерҷӣ» сурат мегирад, ки ба он дар асоси Созишномаи Консессионӣ бо 

Ҳукумати Ҷумҳурии Тоҷикистон шабакаҳои барқӣ ва иқтидорҳои 

тавлидкунандаи неруи барқи ба Ширкати саҳҳомии холдингии кушодаи 

«Барқи Тоҷик» тааллуқдошта ба мӯҳлати 25 сол интиқол дода шудаанд. 

Ҷадвали 2.3.4. 

Сохтори институтсионалӣ-идоравии фаъолиятбарии бозори  

неруи барқ дар Ҷумҳурии Тоҷикистон 

Шӯрои миллии рушд дар назди Президенти Ҷумҳурии Тоҷикистон 
Ҳамоҳангсозӣ бо донорҳо ва ташкилотҳои байналмилалии молиявӣ оид ба масъалаҳои рушд, 

аз ҷумла дар бахши энергетика 

Ниҳодҳои сиёсӣ: 
Маҷлиси Олии Ҷумҳурии Тоҷикистон, 
Президенти Ҷумҳурии Тоҷикистон, 
Ҳукумати Ҷумҳурии Тоҷикистон, 
Вазорати энергетика ва захираҳои оби Ҷумҳурии 
Тоҷикистон, 
Вазорати рушди иқтисод ва савдои Ҷумҳурии 

Тоҷикистон 

Мақомотҳои танзимкунанда: 
Ҳукумати Ҷумҳурии Тоҷикистон, 
Вазорати энергетика ва захираҳои оби 
Ҷумҳурии Тоҷикистон, 
Хадамоти зиддиинҳисории назди 
Ҳукумати Ҷумҳурии Тоҷикистон, 
Агентии стандартизатсия, метрология, 
сертификатсия ва нозироти савдои назди 
Ҳукумати Ҷумҳурии Тоҷикистон 

Корхонаҳои истеҳсоли 
неруи барқ 

- ШСХК «Барқи Тоҷик» 
- ШЭ «Помир энерҷӣ» 
- ҶСК «НБО Сангтӯда-
1» 
- ҶСК «НБО Сангтӯда-
2» 
- Соҳибони хусусӣ ва 
ҷамъиятии неругоҳҳои 
обии барқии хурд  

Корхонаҳо оид ба 
тақсимоти неруи барқ 
- ШСХК «Барқи 
Тоҷик» 
- ШЭ «Помир энерҷӣ» 
- Шабакаҳои 
тақсимоти неруи барқ 
ба истеъмолкунанда-
гони яклухт 

Корхонаҳо оид ба  
интиқоли неруи 

барқ 
- ШСХК «Барқи 
Тоҷик» 
- ШЭ «Помир 
энерҷӣ» 
- Корхонаҳои 
шабакаҳои 
тақсимотӣ 

Корхонаҳои истеҳсол,  
таъминоти гармӣ ва 

сӯзишворӣ 
- ШСХК «Барқи 
Тоҷик» 
- «Хоҷагии манзилию 
коммуналӣ» 
-Шабакаҳои 
гармидиҳӣ 
- Ҷамоатҳо 

Ташкилотҳои ғайридавлатӣ ва ҷамъиятӣ 
«Ассосиятсияи энергетикҳои Тоҷикистон», «Ассотсиятсияи энергияи барқароршаванда», 

Фонди ҷамъиятии «Маркази рушди гидроэнергетикаи хурди Тоҷикистону Норвегия» 
Шӯрои ҳамоҳангсозии ассотсиатсияҳои соҳибкорон ва ташкилотҳои ҷамъиятӣ, 

Ассосиатсияи миллии хоҷагиҳои деҳқонӣ ва ғайраҳо  

Сарчашма: Ҷадвал дар асоси омӯзиши муаллиф аз маълумотҳои Ҳисоботи «Арзёбии  
                       фаврӣ ва таҳлили камбудиҳо дар бахши энергетикаи Тоҷикистон» таҳия  
                        гардидааст. 
 

Яъне, масъалаи тиҷоратикунонии соҳа, ки ҳамчун вазифаи асосии 

марҳилаи аввали таҷдиди сохтори бозори неруи барқ дар кишвар муайян 

карда мешавад, рӯз то рӯз рушд меёбад. 

Дар барномаи миёнамуҳлати рушди Ҷумҳурии Тоҷикистон барои солҳои 

2021-2025 ба мушкилоти асосии бозори неруи барқ дар Ҷумҳурии 

Тоҷикистон, роҳҳои бартарафсозии онҳо аҳамияти бештар дода шуда, 

инчунин натиҷаҳои ниҳоӣ пешбинӣ гардидааст, ки дар ҷадвали 2.2.5 оварда 

шудааст. 

Ҷадвали 2.3.5. 
Мушкилоти асосӣ, роҳҳои бартараф намудани он ва натиҷаҳои ниҳоӣ  

дар бозори неруи барқи Ҷумҳурии Тоҷикистон 
№ Мушкилоти асосӣ Роҳҳои бартараф намудани 

онҳо 
Натиҷаҳои ниҳоӣ 

1. Вазни қиёсии истеҳсоли 
неруи барқи дар НБО 
истеҳсолшуда дар 
ҷумҳурӣ 92-95 фоиз 
истеъмоли умумии неруи 
барқро ташкил медиҳад 

Таҷдиди НБО-и мавҷуда ва 
сохтани НБО-и нав, аз ҷумла 
НБО «Даштиҷум», Шӯроб ва 
ба итмом расонидани НБО 
«Роғун», ки фоизи истеҳсоли 
неруи барқро нисбат ба 
истеъмоли он зиёд мекунад  

- дар натиҷа норасоии неруи 
барқ дар фасли тирамоҳу 
зимистон бартараф мегардад; 
- Ҷумҳурии Тоҷикистон дар 
бозори неруи барқи давлатҳои 
Осиёи Марказӣ мавқеи 
назаррасро ишғол менамояд. 

2. Қарзи баланди берунӣ 

дар соҳаи 
электроэнергетикаи 
ҷумҳурӣ 

Афзун гардонидани 
имкониятҳои 
ташаккулдиҳандаи буҷети 
давлатӣ аз ҳисоби КСЭ дар 
асоси татбиқи иқтидори 
содиротии энергетикаи 
ватанӣ ва имкониятҳои 
лоиҳаи CASA-1000; 
Баланд бардоштани пардохт-
пазирии аҳолӣ ва истеъмол-
кунандагони бузурги 
саноатӣ.  

- хизматрасонии қарзи берунии 

дар КСЭ ҷамъшуда аз ҳисоби 
баланд бардоштани 
самаранокии корхонаҳои КСЭ, 
такмили сиёсати тарифӣ, 
истифодаи иқтидори содиротии 
энергетикаи барқии ватанӣ 
беҳтар мегардад. 

3. Сиёсати тарифии 
номуносиби неруи барқ 

зимни вуҷуд доштани 
маданияти пасти 
истеъмоли неруи барқ ва 
сатҳи баланди талафоти 
он 

Таъсиси мақоми мустақил 
оид ба коркарди сиёсати 
тарифӣ, баланд бардоштани 
маданияти истифодаи неруи 
барқ аз ҷониби шахсони 
воқеӣ ва ҳуқуқӣ. 

- афзоиши маҳсулнокии энергия 
аз ҳисоби такмили технология, 
афзоиши истифодаи таҷҳизоти 
истеҳсолии мавҷуда, такмили 
ташкили истеҳсолот, талафоти 
неруи барқ то 10-12 фоиз аз 
ҳаҷми умумии истеҳсоли он 
коҳиш дода мешавад. 

4. Менеҷменти заифи 
энергетикӣ, набудани 
малакаҳои тиҷоратӣ ва 
молиявии идоракунӣ 

Баланд бардоштани 
самаранокии менеҷменти 
энергетикӣ ва молиявӣ дар 
КСЭ тавассути татбиқи 
сиёсати кадрии самаранок ва 
такмили ихтисоси ҳайати 
кормандон, аттестатсияи 
мунтазам ва сертификатсияи 
менеҷерон дар корхонаҳои 
энергетикӣ 

- самаранокии идоракунии КСЭ 
аз ҳисоби ташаккули модули 
кадрии дорои сифати дахлдор 
дар зернизомҳои соҳавии КСЭ;  
- татбиқи усулҳои муосири 
менеҷменти энергетикӣ;  
- таҷдиди ширкатҳои 
энергетикӣ, бозсозӣ ва 
замонавикунонии объект-ҳои 
амалкунанадаи энергетикӣ. 

5. Истифодаи нокифояи 
энергетикаи сабз, аз 
ҷумла офтоб, бод ва 
маводи биологӣ 

Баланд бардоштани 
иқтидори энергетикии 
мамлакат, аз ҳисоби 
энергияи офтоб, бод ва 
маводи биологӣ тавассути 
технология-ҳои пешрафтаи 
энергетикӣ  

- ҳиссаи энергетикаи 
ғайрисӯзишворӣ аз ҳисоби 
истифодаи МБЭ (офтобӣ, бодӣ, 
биологӣ ва геотермалӣ), зиёд 
карда мешавад. 

Сарчашма: Ҷадвал дар асоси омӯзиши муаллиф аз маълумотҳои Барномаи миёнамӯҳлати 
                    рушди Ҷумҳурии Тоҷикистон барои солҳои 2021-2025-С.69-70 таҳия гардидааст. 

Барои ноил гардидан ба натиҷаҳое, ки дар ҷадвал нишон дода шудааст, 

норасоии неруи барқ дар фасли тирамоҳу зимистон пурра бартараф гардида, 

Ҷумҳурии Тоҷикистон дар бозори неруи барқи давлатҳои Осиёи Марказӣ 

мавқеи назаррасро ишғол намояд. 

Ҳамин тариқ, гарчанде мушкилиҳо дар бозори неруи барқи Ҷумҳурии 

Тоҷикистон вуҷуд доранд, аммо аз ҷадвали 2.2.5 бармеояд, ки бартарафсозии 

онҳо аз таҷдиди НБО-и мавҷуда ва сохтани НБО-и нав, афзунгардонии 

имкониятҳои ташаккулдиҳандаи буҷети давлатӣ аз ҳисоби КСЭ дар асоси 

татбиқи иқтидори содиротии энергетикаи ватанӣ ва имкониятҳои лоиҳаи 

CASA-1000, баландбардории пардохтпазирии аҳолӣ ва истеъмолкунандагони 

бузурги саноатӣ, таъсиси мақоми мустақил оид ба коркарди сиёсати тарифӣ, 

баланд бардоштани маданияти истифодаи неруи барқ аз ҷониби шахсони 

воқеӣ ва ҳуқуқӣ, самаранокии менеҷменти энергетикӣ, инчунин афзун 

гардонидани иқтидори энергетикии мамлакат, аз ҷумла энергияи сабз (офтоб, 

бод ва маводи биологӣ) тавассути технологияҳои пешрафтаи энергетикӣ 

вобастагии зиёд дорад. 

Баъд аз тањќиќотњои гузаронидашудаи боби дуюм ба чунин хулосањо 

омадан мумкин аст: 

1. Таҳлили вазъи бозори неруи барқ дар давлатҳои Осиёи Марказии 

дорои захираҳои истихроҷии энергетикӣ (Қазоқистон, Туркманистон ва 

Ӯзбекистон) нишон дод, ки истеҳсоли неруи барқ дар Ҷумҳурии Қазоқистон 

дар солҳои таҳлилӣ 16,7 % афзудааст. Вале агар дар муқоиса нисбати 

истеъмол дар давраи таҳлилӣ қиёс намоем, ин нишондиҳанда ба 19,7 % 

баробар аст. Аз ин хулоса баровардан мумкин аст, ки гарчанде Ҷумҳурии 

Қазоқистон истеҳсоли неруи барқро дар соли 2020 нисбат ба соли 2013 16,7 % 

зиёд карда бошад ҳам, вале фоизи истеҳсолот нисбати истеъмолот 3,0 % 

камтар мебошад. Дар солҳои таҳлилӣ Ҷумҳурии Қазоқистон содироти неруи 

барқро аз ҳамасола зиёд дар соли 2018, яъне 9,9 млрд. кВт*соат расонида 

шудааст. Воридоти неруи барқ бошад аз ҳама кам дар соли 2014, яъне ба 0,6 

млрд. кВт*соат расонид.  

Агар истеҳсоли неруи барқ дар Ҷумҳурии Туркманистон дар соли 2013 

20,28 млрд. кВт*соатро ташкил дода бошад, пас дар соли 2020 ин 

нишондиҳанда  ба 26,4 млрд. кВт*соат расонида шудааст. Истеъмоли он 

бошад, дар соли 2013 12,51 млрд. кВт*соатро ташкид дода дар соли 2020 ба 

20,3 млрд. кВт*соат расонида шудааст. Содироти неруи барқ дар солҳои 

таҳлили аз ҳама зиёд дар соли 2019-2020 ба қайд гирифта шудааст, ки ба 6,1 

млрд. кВт*соат мерасад. Қобили қайд аст, ки Ҷумҳурии Туркманистон дар 

солҳои таҳлили аз ягон давлати дигар неруи барқро ворид накардааст.  

Ҷумҳурии Ӯзбекистон бошад, дар соли 2013 ба миқдори 54,6 млрд. 

кВт*соат неруи барқ истеҳсол намудааст. Дар соли 2020 ҳаҷми истеҳсолро ба 

66,4 млрд. кВт*соат расонидааст. Истеъмоли неруи барқ дар соли 2020 –ум  

69,1 млрд. кВт*соатро ташкил медиҳад, ки нисбати истеҳсол 2,7 млрд. 

кВт*соат зиёд мебошад. Воридоти неруи барқ дар соли 2020 5,3 млрд. кВт* 

соатро ташкил додааст. Таҳлилҳои гузаронидашуда аз он гувоҳӣ медиҳад, ки 

дар байни давлатҳои Осиёи Марказӣ, ки дорои захираҳои истихроҷии 

энергетикӣ мебошанд, Ҷумҳурии Қазоқистон оид ба истеҳсоли неруи барқ дар 

сафи пеш қарор гирифтааст. 

2. Арзёбии вазъи бозори неруи барқ дар давлатҳои Осиёи Марказии 

дорои захираҳои гидроэнергетикӣ (Тоҷикистон ва Қирғизистон) нишон дод, 

ки агар истеҳсоли неруи барқ дар Ҷумҳурии Қирғизистон дар соли 2013 14,1 

млрд. кВт*соатро ташкил дода бошад, пас ин рақам дар соли 2020 ба 15,3 

млрд. кВт*соат расонида шудааст, яъне 8,5 % афзудааст. Вале агар нисбати 

истеъмол ба истеҳсолро дар давраи таҳлилӣ қиёс намоем, ин нишондиҳанда 

дар соли 2013 – 11,95 млрд. кВт*соат ва дар соли 2020 – 15,5 млрд. кВт*соатро 

ташкил додааст ва зиёдшавии он 29,7 % аст. Аз ин хулоса баровардан мумкин 

аст, ки гарчанде Ҷумҳурии Қирғизистон истеҳсоли неруи барқро дар соли 

2020 нисбат ба соли 2013 8,5 % зиёд карда бошад ҳам, вале фоизи истеҳсолот 

нисбати истеъмолот 21,2 % камтар мебошад. Дар солҳои таҳлилӣ Ҷумҳурии 

Қирғизистон содироти неруи барқро ба 3,51 млрд. кВт*соат ва воридоти онро 

ба 2,11 млрд. кВт*соат расонидааст. 

Ҷумҳурии Тоҷикистон дар соли 2013 ба миқдори 17,1 млрд. кВт*соат 

неруи барқ истеҳсол намудааст. Истеъмоли он бошад, дар соли 2013 ба 16,2 

млрд. кВт*соат мерасад, яъне истеҳсоли неруи барқ нисбат ба истеъмоли он 

5,3 % зиёд мебошад. Содироти неруи барқ дар солҳои таҳлилӣ аз ҳама зиёд 

дар соли 2019 мебошад, ки 3,1 млрд. кВт*соатро ташкил медиҳад. Воридоти 

неруи барқ аз ҳама кам дар соли 2014 буд, ки ба 0,05 млрд. кВт*соат баробар 

буд.  Дар соли 2020 бошад истеҳсоли неруи барқ ба 19,8 млрд. кВт*соат 

расонида шудааст. Истеъмоли он бошад дар ин сол 15,4 млрд. кВт*соатро 

ташкил додааст.  

3. Арзёбии рушди бозори неруи барқ дар Ҷумҳурии Тоҷикистон нишон 

дод, ки он дар навбати худ аз чунин нишондиҳандаҳо таркиб ёфтааст: 

неругоҳҳои барқи обӣ ва Марказҳои гармию барқӣ. Дар соли 2020 ҳаҷми 

неруи барқи истеҳсолшуда дар ҷумҳурӣ нисбат ба соли 2015 15,2 % афзуда, ба 

19,8 млрд. кВт*соат расонида шуд. Аз ин миқдор 18,1 млрд. кВт*соат ба 

неругоҳҳои барқи обӣ ва 1,7 млрд. кВт*соат ба Марказҳои гармию барқӣ 

рост меояд. Аз рӯйи фоиз бошад, маълум шуд, ки беш аз 91,4 % неруи барқ 

дар неругоҳҳои барқи обӣ тавлид мешавад. Дар марказҳои барқу гармидиҳӣ 

бошад, танҳо 8,6 % неруи барқ истеҳсол карда шудааст. Муаллиф мушкилоти 

рушди бозори неруи барқ дар Ҷумҳурии Тоҷикистонро чунин арзёбӣ 

менамояд: - вазни қиёсии истеҳсоли неруи барқи дар НБО истеҳсолшуда дар 

ҷумҳурӣ 91,4 фоиз истеҳсоли умумии неруи барқро ташкил медиҳад; - қарзи 

баланди берунӣ дар соҳаи электроэнергетикаи ҷумҳурӣ; - сиёсати тарифии 

номуносиби нерўи барқ зимни вуҷуд доштани маданияти пасти истеъмоли 

неруи барқ ва сатҳи баланди талафоти он; - менеҷменти заифи энергетикӣ, 

набудани малакаҳои тиҷоратӣ ва молиявии идоракунӣ. 

БОБИ III. САМТҲО ВА РОҲҲОИ ТАШАККУЛ ВА РУШДИ БОЗОРИ 

НЕРУИ БАРҚ ДАР ДАВЛАТҲОИ ОСИЁИ МАРКАЗӢ 

3.1. Рушди равандҳои интегратсионӣ дар бозори неруи барқи давлатҳои 

Осиёи Марказӣ 

Амалигардонии ҳамкориҳо дар раванди интегратсияи бозори неруи 

барқи давлатҳои Осиёи Марказӣ ба рушди устувори давлатҳо, баланд 

бардоштани сатҳу сифати рушди иқтисодӣ ва аз байн бурдани таҳдидҳои 

фаромиллӣ мусоидат хоҳад кард. Афзалияти равандҳои интегратсионӣ аз 

зарурати барқарор ва рушди муносибатҳои судманд байни давлатҳои Осиёи 

Марказӣ дар бозори неруи барқ вобаста аст, ки мақсади асосии он ғанӣ 

гардонидани бозори дохилии ҳар як давлат бо намудҳои арзони захираҳои 

энергетикӣ, қонеъ гардонидани талаботи истеъмолкунандагон ба онҳо ва 

афзоиши имкониятҳои содироти захираҳои энергетикӣ ба давлатҳои ҳамсоя, 

аз қабили Афғонистон ва Покистон ба шумор меравад. 

Айни замон, барои рушди равандҳои интегратсионӣ дар бозори неруи 

барқ дар давлатҳои Осиёи Марказӣ аллакай заминаҳои муайяни ҳуқуқӣ 

фароҳам оварда шудаанд. Вале новобаста аз бастани шартномаҳо ва 

созишномаҳои дахлдор, равандҳои интегратсионии бозори неруи барқ дар 

давлатҳои мазкур ба суръати дилхоҳ нарасидааст. Сабаби асосӣ дар он аст, 

ки мақомотҳои салоҳиятдори давлатҳои Осиёи Марказӣ механизми 

мушаххаси татбиқи қарорҳои қабулшударо ҳанӯз ҳам пурра таҳия 

накардаанд. 

Оид ба масъалаи равандҳои интегратсионии бозори неруи барқ дар 

давлатҳои Осиёи Марказӣ ва рушди он аз љониби муҳаққиқони соҳаи 

иқтисодиёти ватанӣ ва хориљи дуру наздик пешниҳоду ақидаҳои мушаххас 

оварда шудааст. Аз он љумла, ба ақидаи Абдувалиева Н.А. ҳадафҳои 

афзалиятноки (стратегӣ) рушди иқтисодии давлатҳои Осиёи Марказӣ, 

амиқгардонӣ ва рушди равандҳои интегратсионӣ дар соҳаи энергетика аз 

ташаккули минбаъдаи бозори ягонаи неруи барқ дар Осиёи Марказӣ асос 

меёбад. Ин ба воситаи пурра қонеъ кардани талаботи давлатҳои Осиёи 

Марказӣ ба неруи барқи арзон ва аз ҷиҳати экологӣ тоза ба даст меояд [138, 

с.113]. 

Барои ин зарур аст, ки шароити мусоиди содироти захираҳои 

энергетикиро ба дигар давлатҳо фароҳам оварда, дар дохили минтақа барои 

истифодаи оқилонаи захираҳои об чораҳои умумӣ андешида, афзоиши 

интиқоли неруи барқ  байни давлатҳо ва истифодаи самараноки имкониятҳои 

транзитӣ таъмин карда шаванд. 

Дар тақвияти гуфтаҳои боло, зарурати таҳияи механизми мукаммали 

ҳуқуқии ташкил ва фаъолияти бозори ягонаи неруи барқ, ки татбиқи он 

андешидани чораҳои мушаххасро дар самти амиқтар кардани ҳамкории 

интегратсионӣ дар соҳаи энергетика, ноил шудан ба тавозуни талабот ва 

таъминоти захираҳои энергетикӣ дар бозори дохилӣ, самаранок инкишоф 

додани иқтидори транзитии давлатҳои Осиёи Марказӣ ва афзоиши 

имкониятҳои онҳо барои содироти неруи барқро дар назар дорад, пеш 

омадааст. 

Ба ақидаи Касымова М.В. асоси ҳамкориҳоро дар рушди истифодаи 

устувори неруи барқ дар минтақа низоми ягонаи энергетикӣ ва газӣ ташкил 

медиҳанд. Ҳамгироии самарабахши низоми таъминоти барқро дар минтақа, 

тавассути ташаккули бозорҳои дохилии рақобатпазир ва иштироки фаъолона 

дар бозорҳои энергетикии беруна таъмин кардан мумкин аст. Низоми мазкур 

бояд ба монанди инҳисори табиӣ ба таври дастаҷамъона идора ва танзим 

карда шаванд. Идоракунии дастаҷамъӣ тавассути саҳмдорон (давлатҳои 

Осиёи Марказӣ) ҳамчун модели маъмулии идоракунӣ бояд ба ташкили 

дастгирии сиёсӣ барои ислоҳоти комплекси энергетикии минтақа кӯмак карда 

тавонад [117, с.55-56]. 

Дар ин росто, бо кӯмак ва дастгирии фаъолонаи шарикони рушд ва 

созмонҳои байналмилалӣ, дар заминаи таҳкими бозори неруи барқ ва 

амнияти обӣ – энергетикӣ, инчунин рушди равандҳои ҳамгироӣ дар 

давлатҳои Осиёи Марказӣ як қатор созишномаҳо ва қарордодҳо баста 

шуданд. 

Пас аз барҳамхӯрии Иттиҳоди Шӯравӣ дар соли 1991 ҳамаи панҷ 

ҷумҳурии Осиёи Марказӣ истиқлолият ба даст оварданд. Амалан яку якбора, 

давлатҳо ба Бонки умумиљаҳонӣ пайвастанд: барои мисол Љумҳурии 

Қазоқистон аввалин шуда дар моҳи июни соли 1992 ба Бонки умумиҷаҳонӣ 

ҳамроҳ шуд, дигар кишварҳо зуд ба он пайравӣ карданд. Љумҳурии 

Тоҷикистон, бошад аз ҳама охир дар моҳи июни соли 1993 ба бонки мазкур 

ҳамроҳ гардид. Бонки умумиљаҳонӣ аз кори кишварҳои Осиёи Марказӣ дар 

самти баланд бардоштани сатҳи зиндагӣ ва таъмини рушди иқтисодӣ 

дастгирӣ мекунад. Ба ғайр аз дигар лоиҳаҳо, Бонки умумиҷаҳонӣ ва 

Барномаи СММ оид ба муҳити зист фаъолияти Фонди байналмилалии 

наҷоти баҳри Аралро дастгирӣ карданд. Аз ҷумла, дар таҳияи барномаи 

якуми Ҳавзаи баҳри Арал, ки мақсади он ба эътидол овардан ва барқарор 

кардани минтақаи атрофи баҳр, баланд бардоштани самаранокии 

идоракунии захираҳои обии фаромарзӣ ва иқтидори ташкилотҳои минтақавӣ 

нигаронида шуда буд, саҳми бонки мазкур назаррас аст.  

Азбаски аввалин барномаи Ҳавзаи баҳри Арал самаранокии худро исбот 

кард, Бонки умумиљаҳонӣ ҳамкориро бо Фонди байналмилалии наҷоти баҳри 

Арал идома дода, дар омодасозии барномаи дуюми Ҳавзаи баҳри Арал (2003-

2010), барномаи сеюми Ҳавзаи баҳри Арал (2011-2015) ва таҳлили минбаъдаи 

натиҷаҳои онҳо иштирок кард. 

Аз соли 2009 инҷониб Бонки умумиљаҳонӣ бо давлатҳои Осиёи Марказӣ 

ва ташкилотҳои байналмилалии рушд (аз ҷумла Котиботи давлатии 

Ҳукумати Швейтсария оид ба масъалаҳои иқтисодӣ, Вазорати рушди 

байналмилалии Британияи Кабир, Иттиҳоди Аврупо ва Агентии ИМА оид 

ба рушди байналмилалӣ) ҳамкорӣ дошта, дар таҳкими амнияти обӣ-

энергетикии давлатҳои Осиёи Марказӣ дар шароити тағйирёбии муҳити 

ҷаҳонӣ тавассути Барномаи рушди захираҳои обӣ-энергетикии Осиёи 

Марказӣ саҳми худро гузошта истодааст.  

Ҳарчанд, ки давлатҳои Осиёи Марказӣ бо Фонди байналмилалии наҷоти 

баҳри Арал ҳамкорӣ доштанд, шарикии онҳо дар соҳаи идоракунии об, 

савдои неруи барқ тавассути низоми энергетикии Осиёи Марказӣ ва дигар 

соҳаҳо бо мурури замон дар марҳилае заифтар шуданд, ки сабаби асосии он 

қабули стратегияҳои миллии рушд буд. Стратегияҳои мазкур дар асоси 

принсипи ҷуғрофӣ ва ба назар гирифтани захираҳои табиии мавҷуда, таҳия 

гардида буданд. 

Давлатҳои дар поёноби дарёҳо қарордошта - Қазоқистон, Туркманистон 

ва Ӯзбекистон аз ашёи хоми карбогидрид бой мебошанд ва ин захираҳои 

табиӣ амнияти энергетикии онҳоро таъмин мекунад. Ҷумҳуриҳои 

Қирғизистон ва Тоҷикистон чунин манбаҳои энергетикӣ надоранд, аммо дар 

айни замон иқтидори назарраси гидроэнергетикӣ доранд. Мутаносибан, 

давлатҳое, ки дар болооби дарёҳо ҷойгиранд ва камбуди захираҳои 

энергетикии канданиҳои фоиданокро аз сар мегузаронанд, саъй доранд, ки 

иқтидори гидроэнергетикии худро рушд диҳанд ва бо мурури замон  

метавонанд ба содиркунандагони асосии неруи барқ ба Осиёи Марказӣ ва 

Љанубӣ табдил ёбанд. 

Аммо дар гузашта давлатҳои поёноб боварӣ доштанд, ки рушди 

лоиҳаҳои гидроэнергетикӣ дар кишварҳои болооб метавонад ба иқтисодиёти 

онҳо таъсири манфӣ расонад, ки ин ақида куллан хато буд, зеро дар 

истеҳсоли неруи барқ тавассути НБО талафоти об ба вуљуд намеояд. Сабаби 

ихтилофи назар дар минтақа ҷадвали ҷараён ва харољоти манбаҳои маъмули 

об буданд, яъне кишварҳои поёноб обро барои обёрӣ дар баҳор ва тобистон 

истифода мебаранд ва кишварҳои болооб майл доштанд, ки аз манбаҳои 

дарёҳо барои истеҳсоли неруи барқ дар зимистон истифода баранд. Агар 

давлатҳои болооби дарёҳо барориши обро мувофиқи эҳтиёҷоти худ анҷом 

медоданд, дар кишварҳои поёноб барои обёрӣ дар давраи нашъунамои 

маҳсулотҳои соҳаи кишоварзӣ об намерасид. 

Бо гузашти вақт, ин ихтилофот боиси мушкилот дар идоракунии 

захираҳои обии фаромарзӣ ва суст шудани низоми энергетикии Осиёи 

Марказӣ гардид, ки барои минтақа талафоти ҷиддӣ буд, зеро низоми мазкур 

дар маҷмӯъ талаботи истеъмолкунандагонро қонеъ карда, арзиши умумии 

истеҳсоли неруи барқро то андозае коҳиш медод. Аммо дар солҳои охир, 

равандҳои интегратсионӣ дар бозори неруи барқи давлатҳои Осиёи Марказӣ 

аз нав шиддат гирифтанд. Тағйиротҳои сиёсӣ дар Љумҳурии Ӯзбекистон дар 

соли 2017 имкон доданд, ки як қатор масъалаҳои марбут ба аломатгузории 

марз ҳал карда шаванд, аз ҷумла барқароркунии гузаргоҳҳо, парвозҳои нави 

байналмилалӣ, васеъкунии савдои минтақавӣ ва барқароркунии хатҳои неруи 

барқ. Давлатҳои Осиёи Марказӣ, инчунин ба ҳамкорӣ дар робита бо 

сохтмони неругоҳҳои бузурги обӣ изҳори ҳавасмандӣ карданд. 

Раиси Кумитаи иҷроияи Фонди байналмилалии наҷоти Арал-дар 

Туркманистон оид ба барқарор кардани муколамаи минтақавӣ дар 

масъалаҳои идоракунии маҷмӯии захираҳои обӣ - энергетикӣ таваҷҷӯҳ зоҳир 

кард ва дар натиља соли 2017 дар Љумҳурии Туркманистон Форуми 

байналмилалии экологии Осиёи Марказӣ баргузор гардид. Дар ин Форум 

таҳияи Барномаи чоруми ҳавзаи баҳри Арал пешниҳод карда шуд. Тамоюли 

возеҳи таҳкими амнияти минтақа ва ҳамгироии иқтисодӣ тавассути 

созмонҳои минтақавӣ, аз қабили Созмони Ҳамкории Шанхай, Иттиҳоди 

иқтисодии Авруосиё, Барномаи ҳамкории иқтисодии минтақавии Осиёи 

Марказӣ ва инчунин тавассути ташаббусҳои минтақавие, ба монанди «Як 

камарбанд ва як роҳ» -и Ҷумҳурии Халқии Хитой мушоҳида мешаванд.  

Созмони Ҳамкории Шанхай яке аз намунаҳои платформаи муколама оид 

ба масъалаҳои энергетика мебошад. Созмони мазкур ба масоили амниятӣ 

сарукор дорад. Бо вуҷуди ин, ҳамкориҳо дар соҳаи энергетика кайҳост, ки 

дар рӯзномаи Созмон қарор дорад ва музокирот дар бораи ташкили «Клуби 

энергетикӣ» ҳанӯз соли 2004 оғоз ёфта буд ва созишномаи он соли 2013 

расман ба имзо расид. Клуби энергетикии мазкур як мақоми машваратӣ 

мебошад ва аз ҷиҳати шакл ба Шӯрои кории ташкилот монанд аст. Ҳадафи 

асосии он мусоидат ба муколамаи факултативӣ дар байни аҳли илм, 

мансабдорони давлатӣ ва доираҳои тиҷоратии кишварҳои аъзо мебошад. 

Клуби энергетикии Созмони Ҳамкории Шанхай дар доираи созмони мазкур 

як созмони ғайриоддӣ аст, зеро дар соли 2017 Љумҳурии Туркияро ба ҳайси 

раисикунанда пешниҳод карда буданд ва ин дар ҳоле буд, ки вай ҳатто узви 

СҲШ нест. Дигар кишварҳое, ки аъзои СҲШ набуда, дар Клуби энергетикии 

СҲШ фаъоланд: Афғонистон, Белорусия, Эрон, Муғулистон ва Шри-Ланка 

мебошанд.  

Байни панҷ узви Иттиҳоди иқтисодии АвруОсиё соли 2019 бозори ягонаи 

энергетикиро дар соҳаи электроэнергетика ташкил намуда, мубодиларо дар 

бозори умумии нефт (то соли 2021) ва бозори ҳамгирошудаи гази табиӣ (то 

соли 2025) ба нақша гирифтаанд. Бино ба гузоришҳо, заминаи интегратсияи 

техникии он ва рамзҳои шабакавӣ ба қоидаҳое асос ёфтааст, ки ҳоло дар 

минтақаи савдои озоди ИДМ истифода мешаванд. Интегратсияи истеъмоли 

неруи барқ дар Иттиҳоди иқтисодии АвруОсиё аз ҷониби Комиссияи 

иқтисодӣ, ки дар шаҳри Москва љойгир мебошад, амалӣ карда мешавад, ки 

он ба монанди Комиссияи Аврупоӣ фаъолият мекунад. 

Дар доираи Комиссияи Иқтисодии Авруосиё Шуъбаи энергетикӣ амал 

мекунад, ки онро вазири масъули портфелҳои энергетикӣ ва инфрасохторӣ 

назорат мекунад. Гарчанде ки Иттиҳоди иқтисодии АвруОсиё аз Клуби 

энергетикии СҲШ фарқ мекунад, барои ҳалли масъалаҳои меъёрӣ ва техникӣ 

дар бозори ягонаи энергетикӣ фаъолона кор мекунад ва дар ҳоли ҳозир он аз 

панҷ кишвари Осиёи Марказӣ танҳо дутоашро дар бар мегирад. 

Бо назардошти он, ки Тоҷикистон, Туркманистон ва Ӯзбекистон – 

кишварҳое ҳастанд, ки бидуни онҳо ҳамгироии Осиёи Марказӣ дар дилхоҳ 

шакл душвор ба назар мерасад ва ин кишварҳо аъзои Иттиҳоди иқтисодии 

АвруОсиё нестанд, таҳдиди воқеие вуҷуд дорад, ки меъёрҳои техникӣ ва 

танзимӣ дар ташаккули бозори ягонаи энергетикӣ дар Иттиҳоди иқтисодии 

АвруОсиё таҳия шуда, баъзе душвориҳоро аз сабаби номувофиқии 

чаҳорчӯбаи меъёрӣ ба миён меоранд [131, с.162-177]. 

Аминљонов Ф.С. дар масъалаи рушди равандҳои интегратсионӣ дар 

бозори неруи барқи давлатҳои Осиёи Марказӣ, кайд намудааст, ки 

механизми истифодаи муштараки захираҳо, ки низоми ягонаи энергетикии 

Осиёи Марказиро ба қадри кофӣ ва боэътимод бо захираҳои энергетикӣ 

таъмин карда тавонад, дар миёнаҳои солҳои 2000 аз байн рафт. Сиёсати нави 

энергетикӣ, ки ба самти ташкили низоми мустақил, вале дарвоқеъ аз 

ҳамсояҳо вобастабуда, яъне низомҳои миллӣ нигаронида шуда, на танҳо ба 

амнияти энергетикии кишварҳои минтақа таҳдид мекунад, балки ба 

дараҷаҳои мухталиф ба рушди иҷтимоию иқтисодии давлатҳои Осиёи 

Марказӣ халал мерасонад. Бо мақсади коҳиш додани таъсири манфии 

низомҳои мустақили энергетикӣ, Бонки Осиёии Рушд барномаи ҳамкории 

минтақавии иқтисодии Осиёи Марказиро дастгирӣ намуд, ки он ҳамчун яке 

аз воситаҳои асосии таъмини дастрасии боэътимод ба захираҳои энергетикӣ 

ба шумор меравад. Ҳамкории минтақавии иқтисодии Осиёи Марказӣ ба 

ҳалли тақсимоти нобаробар ва тағйирёбии мавсимии истеҳсоли нерӯӣ барқ 

дар минтақа равона шудааст, ки ин дар навбати худ бояд ба баланд шудани 

сатҳи зиндагӣ ва рушди иқтисодӣ оварда расонад. Афзалияти ҳамкориҳои 

минтақавӣ дар бозори неруи барқ ба самти ҳамкории минтақавии иқтисодии 

Осиёи Марказӣ нигаронида шудааст [97, с.53-64]. 

Қайд кардан муҳим аст, ки дар Осиёи Марказӣ инфрасохтори зарурӣ 

барои рушди равандҳои интегратсионӣ дар бозори неруи барқ аллакай сохта 

шудааст, ки ин ба истифодаи захираҳои обӣ – энергетикӣ алоқаманд 

мебошад. Дар самти энергетика низоми ягонаи энергетикӣ бо тамоми 

унсурҳояш дохил мешавад. 

Петров Г. Н. дар мақолаи худ бо номи «Гидроэнергетика ва нақши он 

дар интегратсияи минтақавии давлатҳои Осиёи Марказӣ» ба масъалаи 

мазкур дахл намуда, қайд кардааст, ки омилҳое ҳастанд, ки барои ҳамаи 

давлатҳои минтақа маъмуланд ва бартарии равандҳои интегратсиониро дар 

бозори неруи барқи давлатҳои Осиёи Марказӣ нишон медиҳанд. Ҳамин тавр, 

муттаҳидкунии низомҳои энергетикӣ, ҳатто ба маънои сирф техникӣ, 

ҷанбаҳои мусбат дорад: 

1. Муттаҳидкунии низоми энергетикӣ, ки фарогирии ҳудуди он дар 

минтақаҳои гуногун ва дар вақти муайян имкон медиҳад, ҷадвали истеъмоли 

неруи барқро, бахусус дар давоми рӯз коҳиш дода истифодаи оқилонаи онро 

таъмин кунад. Ҳамчунин, вай имкон медиҳад, ки давомнокии истифодаи 

агрегатҳои барқӣ зиёд карда шуда, иқтидори муқарраршудаи неругоҳҳои 

барқӣ, ҳангоми истеҳсоли неруи барқ коҳиш ёбад. 

2. Дар муттаҳидкунии низоми энергетикӣ захираҳои фавқулода дар 

неругоҳҳои барқии алоҳида низ метавонанд аксар вақт ба таври назаррас кам 

карда шаванд. 

3. Дар муттаҳидкунии низоми энергетикӣ сохтори низоми мазкур аз 

ҳисоби истифодаи оқилонаи намудҳои гуногуни неругоҳҳои барқӣ беҳтар 

карда мешавад. Ин махсусан барои Осиёи Марказӣ хос аст, ки дар он низоми 

энергетикии Тоҷикистон ва Қирғизистон асосан бо неругоҳҳои барқи обӣ ва 

низоми энергетикии Ӯзбекистон, Қазоқистон ва Туркманистон бошад, бо 

неругоҳҳои барқи аловӣ фаъолият мекунанд. 

4. Муттаҳидкунии низоми энергетикӣ эътимоднокӣ ва бехатарии 

таъминоти барқро ба истеъмолкунандагон зиёд карда, қобилияти низомиро 

афзун намуда, идоракунии онҳоро содда ва такмил медиҳад [129, с.117-131]. 

Ҳамин тариқ, ба ақидаи инљониб дар натиљаи муттаҳидкунии низоми 

энергетикии давлатҳои Осиёи Марказӣ дар маҷмӯъ ва ҳам барои ҷузъҳои 

алоҳидаи он самараи назарраси иқтисодӣ ба вуҷуд меояд. 

Интегратсияи энергетикии давлатҳои Осиёи Марказӣ яке аз омилҳои 

таъмини рушди устувори иҷтимоию иқтисодӣ дар шароити ҷаҳонишавии 

муосир мебошад. Ояндаи давлатҳои минтақаи Осиёи Марказӣ аз фаъол 

шудани хоҳиши умумии онҳо барои рушди равандҳои интегратсионӣ дар 

бозори неруи барқ вобастагии амиқ дорад. 

Вобаста ба гуфтаҳои боло Алиева Р.Р. қайд менамояд, ки манфиати 

умумии давлатҳои минтақаи Осиёи Марказӣ ба ҳалли мушкилоти минтақавӣ 

дар заминаи захираҳои мавҷудаи сӯзишворӣ-энергетикӣ ва обӣ барои 

ташаккули бозори ягонаи минтақавӣ шароит фароҳам оварда, махсусгардонӣ 

ва ҳамоҳангсозии истеҳсоли неруи барқро васеъ карда, барои фурӯши неруи 

барқ рақобатпазирии бештарро фароҳам меорад, ки ин боиси тақвият ва 

рушди иқтисоди миллӣ ва минтақавӣ мегардад [96, с.187-198]. 

Барои рушду тараққиёти интегратсия дар бозори неруи барқи давлатҳои 

Осиёи Марказӣ ба ақидаи мо зарурати татбиқи тадбирҳои зерин дар ҳар як 

давлат лозим аст: 

- таҳия, татбиқ ва мониторинги барномаҳои миллии энергетикӣ ва ба 

назар гирифтани манфиатҳои минтақавӣ дар онҳо; 

- кӯшиши ҳадди аксар барои ташаккул ва рушди бозори минтақавии 

захираҳои энергетикӣ; 

- истифодаи максималӣ аз энергияи алтернативӣ - бод, офтоб ва 

геотермалӣ; 

- рушди босуръати гидроэнегетикаи хурд; 

- таҳия ва татбиқи сиёсати дурусти сарфаи энергия ва об; 

- таҳия ва татбиқи механизми таъмини талаботи экологӣ аз ҷониби 

истеҳсолкунандагон ва истеъмолкунандагони неруи барқ; 

- асосноккунии тарифҳо ва нархҳои миллӣ ва байнидавлатии неруи барқ. 

Дар ҷамъбаст аз гуфтаҳои боло, бояд қайд кард, ки муваффақияти 

ҳамгироии энергетикии давлатҳои Осиёи Марказӣ бо мувофиқати механизми 

ташкилию иқтисодии он, аз ҷумла некӯаҳволӣ, усулҳои иқтисодӣ, санадҳои 

меъёрии ҳуқуқӣ ва ҳамкории байнидавлатӣ муайян карда мешавад. 

Ҳамзамон, оид ба масъалаи мазкур Зияева З.Ж. дар мақолаи худ бо номи 

«Нақши равандҳои интегратсионии давлатҳои аъзои Иттиҳодияи иқтисодии 

АвруОсиё ва Созмони Ҳамкории Шанхай дар рушди захираҳои энергетикии 

Тоҷикистон» қайд кардааст, ки равандҳои интегратсионӣ бо сатҳу сифати 

баландтар имкон медиҳанд, ки ҳалли комплексии мушкилоти муҳимтарини 

иқтисодӣ, энергетикӣ, обӣ ва экологии минтақа дар асоси нишондиҳандаҳои 

зерин бояд ба даст оварда шавад: 

- татбиқи барномаҳои бузурги миллӣ, байналмилалӣ ва минтақавӣ дар  

соҳаҳои иқтисодӣ, энергетикӣ, экологӣ ва обёрӣ; 

- рушди интегратсионии байнидавлатии иқтисодиёт, ташаккули бозори 

минтақавӣ бо захираҳои назарраси молӣ ва инфрасохтори бозор; 



 

116 

- барқарор намудани муносибатҳои бозории мутақобилан судманди 

байнидавлатӣ дар байни истеҳсолкунандагон ва истеъмолкунандагони 

захираҳои энергетикӣ ва обӣ; 

- барқарор ва нигоҳдории баробарии экологӣ дар минтақа, ҳифзи муҳити 

зист ва меросии байни давлатҳо; 

- муайян намудани афзалиятҳои миллии азнавсозии иқтисодӣ,  

ҳамоҳангсозии онҳо ва муайян кардани афзалиятҳои минтақавӣ дар рушди 

соҳаҳои энергетика бо мақсади таъмини пешгирии муноқишаҳои байни 

давлатҳо; 

- ташаккули низоми дастгирии байнидавлатии лоиҳаҳои сармоягузорӣ 

дар соҳаи энергетика; 

- дар амалияи муносибатҳои байнидавлатӣ ҷорӣ намудани механизмҳои 

бозории таъминоти неруи барқ [113, с.85-89]. 

Барои давлатҳои минтақа имкониятҳои васеъ барои ҳамкорӣ дар 

соҳаҳои анъанавӣ ва нави энергетикӣ, аз қабили: карбогидридҳо, захираҳои 

гидроэнергетикӣ, энергияи ҳастаӣ ва технологияҳо барои истифодаи 

манбаҳои барқароршавандаи энергия фароҳам оварда шудааст. Дар 

баробари ҳамкории наздик бо давлатҳои Осиёи Марказӣ дар соҳаи амнияти 

энергетикӣ, технологияҳои нав, энергетикаи ҳастаӣ ва захираҳои 

гидроэнергетикӣ ҳамкориҳо дар соҳаи экологияро баррасӣ кардан зарур аст. 

Дар ин самт ҳукуматҳо ва вазоратҳои салоҳиятдори давлатҳои минтақа 

як қатор созишномаҳо ва шартномаҳоро байни давлатҳои Осиёи Марказӣ 

дар соҳаи электроэнергетика таҳия карда аллакай раванди татбиқи ин 

созишномаҳоро ҷиҳати амиқтар кардани равандҳои интегратсионии 

давлатҳои манфиатдор дар минтақа оғоз намуданд, ки дар љадвали 3.1.1 

инъикоси худро ёфтааст. 

Чӣ хеле, ки аз љадвали 3.1.1 бармеояд, тамоми созишномаҳои басташуда 

дар заминаи дуҷониба ё бисёрҷониба ба имзо расидаанд ва ба рушди 

ҳамкориҳои мутақобилаи иқтисодӣ бахшида шудаанд, аммо ҳамкориҳо дар 

соҳаи энергетика аз самтҳои муҳимтарин ва афзалиятноки он номбар 

шудааст. 

Љадвали 3.1.1. 
Санадҳо оид ба равандҳои интегратсионӣ дар бозори неруи  

барқи давлатҳои Осиёи Марказӣ 

№ Номгӯи ҳуљљатҳо Иштирокчиён 
Санаи 
қабули 
ҳуљљат 

Осиёи Марказӣ (дар маљмӯъ) 
1. Созишнома оид ба транзити неруи барқ ва 

иқтидорҳо. 
Давлатҳои аъзои ИДМ 

25.01.2000 

2. Қарори Шӯрои иқтисодии Иттиҳоди 

Давлатҳои Мустақил оид ба лоиҳаи 
Консепсияи ташаккули бозори ягонаи неруи 
барқ. 

Давлатҳои аъзои ИДМ 

23.05.2005 

3. Созишнома оид ба ҳамоҳангсозии 
муносибатҳо дар низоми энергетикаи Осиёи 
Марказӣ. 

Давлатҳои Осиёи 
Марказӣ 27.10.2004 

4. Созишнома оид ба ҳамоҳангсозии расмиёти 
гумрукии интиқоли неруи барқ тавассути 
сарҳадҳои гумрукии давлатҳои аъзои 
Иттиҳоди Давлатҳои Мустақил. 

Давлатҳои Осиёи 
Марказӣ 

22.11.2007 

5. Созишнома дар бораи ташаккули бозори 
ягонаи неруи барқ дар асоси принсипҳои 
консепсияи қаблан қабулшуда. 

Россия, Қазоқистон,   
Қирғизистон ва 

Тољикистон 

2007 

6. Протокол дар бораи марҳилаҳои ташаккули 
бозори ягонаи неруи барқ. 

Россия, Қазоқистон,   
Қирғизистон ва 

Тољикистон 
2010 

7. Созишнома оид ба хариди неруи барқ дар 
доираи лоиҳаи CASA-1000. 

Қирғизистон, 
Тољикистон, 

Афғонистон ва 
Покистон 

24.04.2015 

8. Эъломия оид ба ҳамкориҳои минтақавӣ дар 
соҳаи ислоҳоти энергетикӣ ва ташкили бозори 
ягонаи неруи барқ. 

Давлатҳои Осиёи 
Марказӣ ва 
Афғонистон 

04.07.2019 

Љумҳурии Қазоқистон 

1. Ёддошти ҳамкорӣ дар доираи комплекси 
сӯзишворӣ-энергетикӣ. 

Федератсияи Россия ва 
Љумҳурии Қазоқистон 

05.10.2000 

2. Созишнома дар бораи ҳамкориҳо оид ба 
энергияи ҳастаӣ (Евратом) дар соҳаи 
истифодаи осоиштаи неруи ҳастаӣ. 

Љумҳурии Қазоқистон 
ва Иттиҳоди Аврупо 08.05.2008 

3. Созишнома дар бораи сохтмон ва истифодаи 
минбаъдаи агрегати сеюми НБ-и Экибастуз-2. 

Љумҳурии Қазоқистон 
ва Федератсияи Россия 

11.09.2009 

4. Созишнома дар бораи чораҳои таъмини кори 
параллелии низоми ягонаи энергетикии 
Федератсияи Россия ва Ҷумҳурии Қазоқистон. 

Љумҳурии Қазоқистон 
ва Федератсияи Россия 11.11.2009 

5. Созишнома дар бораи ҳамкорӣ дар соҳаи 
истифодаи осоиштаи неруи ҳастаӣ. 

Љумҳурии Қазоқистон 
Япония, ҶХХ 

02.03.2010 
10.03.2011 

6. Шартнома дар бораи кори параллелии низоми 
энергетикӣ. 

Љумҳурии Қазоқистон 
ва Федератсияи Россия 

23.04.2010 

идомаи ҷадвали 3.1.1. 

7. Созишнома дар бораи ҳифзи низоми экологии 
ҳавзаи дарёи фаромарзии Урал. 

Љумҳурии Қазоқистон 
ва Федератсияи Россия 

04.10.2016 

8. Созишнома дар бораи ҳамкории таҳқиқоти 
илмӣ ва коркард дар соҳаи энергетикаи ҳастаӣ. 

Љумҳурии Қазоқистон 
ва Федератсияи Россия 

15.09.2017 

9. Шартнома дар бораи истифодаи захираҳои 
обӣ-энергетикии силсилаи обанборҳои Норин-
Сирдарё. 

Қазоқистон, 
Қирғизистон ва 

Ӯзбекистон 
22.06.2018 

Љумҳурии Қирғизистон 
1. Шартнома дар бораи кори параллелии низоми 

энергетикӣ. 
Қирғизистон ва 

Қазоқистон 
06.04.2002 

2. Созишнома дар бораи рушди ҳамкорӣ дар 
соҳаи электроэнергетика. 

Љумҳурии Қирғизистон 
ва Федератсияи Россия 

09.10.2008 

3. Созишнома дар бораи сохтмони НБО-и 
Қамбарота-1. 

Љумҳурии Қирғизистон 
ва Федератсияи Россия 

25.03.2009 

4. Шартномаи қарзӣ - қарзи имтиёзнок барои 
татбиқи лоиҳаи «Навсозии хатҳои интиқоли 
барқ дар ҷануби Қирғизистон». 

Љумҳурии Қирғизистон 
ва Чин 14.06.2011 

5. Созишнома оид ба лоиҳаи сохтмони хатти 
интиқоли барқи 500 кВ-и Датка-Кемин ва 
зеристгоҳи 500 кВ Кемин. 

Љумҳурии Қирғизистон 
ва Чин 05.06.2012 

6. Протоколи сенздаҳуми Комиссияи 
байниҳукуматии Қирғизистон ва Тоҷикистон 
оид ба баррасии комплексии масъалаҳои 
дуҷониба. 

Љумҳурии Қирғизистон 
ва Љумҳурии 
Тољикистон 

28.08.2014 

7. Созишнома барои дар қаламрави Қирғизистон 
сохтани 10 неругоҳи барқи обии хурд ва ду 
неругоҳи бузург (87 МВт ва 47 МВт) дар дарёи 
Норин. 

Љумҳурии Қирғизистон 
ва Љумҳурии Чехия 

10.07.2017 

8. Созишномаи грантии Фондҳои бунёди 
бисёрдонорӣ оид ба интиқол ва савдои неруи 
барқ дар Осиёи Марказӣ ва Ҷанубӣ («CASA-
1000»). 

Љумҳурии 
Қирғизистон, ББТР ва 

Ассосиатсияи 
байналхалқии рушд 

08.08.2019 

Љумҳурии Тољикистон 
1. Созишнома оид ба ҳамкорӣ дар соҳаи 

энергетика, саноат, нақлиёт ва сохтмон. 
Љумҳурии Тољикистон 
ва Љумҳурии Украина 

27.04.2002 

2. Созишнома дар бораи тартиб ва шартҳои 
иштироки ҳиссаи Федератсияи Россия дар 
сохтмони НБО Сангтӯда-1. 

Љумҳурии Тољикистон 
ва Федератсияи Россия 16.10.2004 

3. Созишнома дар бораи сохтмони НБО 
Сангтӯда-2 бо иқтидори 220 МВт. 

Љумҳурии Тољикистон 
ва ҶИЭ 

19.01.2005 

4. Созишномаи дуҷониба дар бораи сохтмони 
хатти интиқоли барқи 500 кВ-и «Ҷануб-
Шимол» бо дарозии 350 км ва созишнома дар 
бораи сохтмони хатти интиқоли барқи 220 кВ-
и «Лолазор- Хатлон» бо дарозии 90 км. 

Љумҳурии Тољикистон 
ва Чин 

14-
16.06.2006 

5. Созишнома дар бораи ҳамкорӣ дар соҳаи 
интиқол ва транзити неруи барқи 

Туркманистон ба Тоҷикистон. 

Тољикистон, 
Ӯзбекистон ва 
Туркманистон 

27.09.2007 

6. Ёддошти тафоҳум оид ба рушди лоиҳаҳои нави 
энергетикӣ дар Ҷумҳурии Тоҷикистон. 

Љумҳурии Тољикистон 
ва Федератсияи Россия 

29.08.2008 

идомаи ҷадвали 3.1.1. 
7. Созишнома дар бораи ҳамкорӣ оид ба 

истифодаи НБО Сангтӯда-1. 

Љумҳурии Тољикистон 
ва Федератсияи Россия 

30.07.2009 

8. Созишнома оид ба ҳамкорӣ дар соҳаи рушд ва 
идоракунии захираҳои обии дарёҳои Панҷ ва 
Амударё. 

Љумҳурии Тољикистон 
Афғонистон 25.10.2010 

9. Ёддошти тафоҳум оид ба ҳамкорӣ дар соҳаи 
энергетика. 

Љумҳурии Тољикистон 
ва Федератсияи Россия 05.10.2012 

10. Созишнома дар бораи «Лоиҳаи минтақавии 
хатти интиқоли барқ CASA – 1000». 

Љумҳурии Тољикистон 
ва Бонки АТР 

30.07.2015 

11. Протокол аз ҷаласаи гурӯҳи кории муштарак 
оид ба истифодаи оқилонаи захираҳои обӣ ва 
энергетикӣ. 

Љумҳурии Тољикистон 
ва Ӯзбекистон 20.10.2016 

12. Созишнома оид ба ҳамкорӣ дар соҳаи 
истифодаи осоиштаи неруи ҳастаӣ. 

Љумҳурии Тољикистон 
ва Федератсияи Россия 

25.02.2017 

13. Созишнома доир ба  таъсис  додани  ҷамъияти 
саҳомии муштарак, омодасозии арзёбии 
техникӣ - иқтисодии сохтмон ва 
истифодабарии ду неругоҳи барқи обӣ дар 
ҳавзаи дарёи Зарафшон. 

Љумҳурии Тољикистон 
ва Ҷумҳурии 
Ӯзбекистон 10.06.2021 

Љумҳурии Туркманистон 

2. Созишнома дар бораи густариши ҳамкориҳои 
стратегӣ дар соҳаи энергетика ва мошинсозӣ. 

Љумҳурии 
Туркманистон ва 

Федератсияи Россия 
22.12.2009 

3. Эъломия оид ба рушди ҳамкориҳо дар соҳаи 

энергетика барои таҳияи созишномаи 
чаҳорчӯбавӣ дар бораи минбаъд интиқол 
додани гази табиӣ аз Туркманистон ба 
Аврупо. 

Туркманистон, 
Озарбойљон, Туркия ва 

Иттиҳоди Аврупо 01.05.2015 

4. Созишнома дар бораи хариди неруи барқ аз 
љониби  Афғонистон дар доираи лоиҳаи хатти 
интиқоли барқ аз лоиҳаҳои туркманӣ-афғонӣ. 

Љумҳурии 
Туркманистон ва 

Љумҳурии исломии 
Афғонистон 

29.10.2019 

Љумҳурии Ӯзбекистон 
2. Созишнома оид ба ҳамкорӣ дар соҳаи 

истифодаи осоиштаи неруи ҳастаӣ. 
Љумҳурии Ӯзбекистон 
ва Федератсияи Россия 

29.12.2017 

3. Созишнома оид ба хариди неруи барқ байни 
«Ӯзбекэнерго» ва ширкати SkyPower Global. 

Љумҳурии Ӯзбекистон 
ва ИМА 

28.04.2018 

4. Созишнома оид ба ҳамкорӣ дар сохтмони 
неругоҳи ҳастаӣ дар қаламрави Ӯзбекистон. 

Љумҳурии Ӯзбекистон 
ва Федератсияи Россия 

07.09.2018 

5. Созишнома дар бораи шарикӣ байни 
Ҳукумати Ҷумҳурии Ӯзбекистон ва Агентии 
Рушди Фаронса оид ба татбиқи Барномаи 
ҳамкорӣ барои солҳои 2018-2021. 

Љумҳурии Ӯзбекистон 
ва Љумҳурии Фаронса 

12.10.2018 

6. Созишномаҳо оид ба шартҳои асосии 
маблағгузории лоиҳаҳои гидроэнергетикӣ дар 
қаламрави Ҷумҳурии Ӯзбекистон байни 
Корпоратсияи давлатии рушди Федератсияи 
Россия ва Бонки Миллии фаъолияти хориҷии 

иқтисодии Ҷумҳурии Ӯзбекистон. 

Љумҳурии Ӯзбекистон 
ва Федератсияи Россия 

30.05.2019 

Сарчашма: Ҷадвал дар асоси таҳлилу омӯзишҳои муаллиф таҳия гардидааст. 

Инчунин муаллиф дар рисолаи илмии худ оид ба рушди равандҳои 

интегратсионӣ ва ба роҳ мондани ҳамкориҳо байни давлатҳои Осиёи 

Марказӣ қайд мекунад, ки  дар соли 2020 истеҳсоли неруи барқ дар давлатҳои 

мазкур 236 млрд. кВт*соат, истеъмол 227,6 млрд. кВт*соат, содирот 13,0 

млрд. кВт*соат ва воридот бошад ба 7,7 млрд. кВт*соат расонида шуд (ниг. 

диаграммаи 3.1.1). 

 

 

Диаграммаи 3.1.1. Вазъи бозори неруи барқ дар давлатҳои Осиёи Марказӣ дар  
                            соли 2020 
Сарчашма: Диаграмма дар асоси таҳлилу омӯзиши муаллиф таҳия гардидааст. 

 

Айни замон, барои рушди равандҳои интегратсионӣ дар бозори неруи 

барқи давлатҳои Осиёи Марказӣ аллакай заминаҳои муайяни ҳуқуқӣ фароҳам 

оварда шудаанд. Вале новобаста аз бастани шартномаҳо ва созишномаҳои 

дахлдор, равандҳои интегратсионии бозори неруи барқ дар давлатҳои мазкур 

ба суръати дилхоҳ нарасидааст. Сабаби асосӣ дар он аст, ки мақомотҳои 

салоҳиятдори давлатҳои Осиёи Марказӣ механизми мушаххаси татбиқи 

қарорҳои қабулшударо ҳанӯз ҳам пурра таҳия накардаанд. Диссертант рушди 

муносибатҳои интегратсионӣ дар бахши захираҳои энергетикиро таҳлил 

намуда, чунин натиљагирӣ намудааст: 

•  Дар давлатҳои Осиёи Марказӣ энергетика дар баробари захираҳои 

табиӣ нақши «локомотив»-ро дар иқтисодиёт ва сиёсати бисёрљанбаи 

иқтисодӣ иҷро мекунад.  

236

227,6

13 7,7

Истеҳсол

Истеъмол

Содирот

Воридот



 

121 

•  Хусусияти ҳамкории энергетикӣ ва аҳамияти пешбарандаи он барои 

давлатҳои Осиёи Марказӣ аз он иборат аст, ки он ба монанди ҳамкории 

иқтисодӣ ва сиёсӣ аст. Аз ҳамкории энергетикӣ, тарафайн бештар 

манфиатдоранд. Ҳамкории  

•  Дараҷаи эътимоднокии бахши энергетика ва омодагии давлатҳои 

Осиёи Марказӣ ба интегратсияи он, пеш аз ҳама аз нуқтаи назари 

манфиатҳои сиёсии ин далатњо калидӣ арзёбӣ мегардад. 

•  Азбаски энергетика самти афзалиятноки ҳукуматҳои минтақа ба ҳисоб 

меравад ва аз сабаби он, ки минтақа захираҳои бузурги энергетикӣ ва 

истифоданашуда дорад, афзоиши назарраси истеҳсол ва содироти неруи 

барқро дар ояндаи наздик метавон пешгӯӣ кард. 

•  Давлатҳои Осиёи Марказӣ амалан аз иқтидори ҳамкорие, ки дар соҳаи 

энергетикаи худ дар замони шӯравӣ ба вуҷуд оварда буданд, ба таври 

даркорӣ истифода намебаранд.  

 

3.2. Таљдиди инноватсионӣ дар соҳа ва бозори неруи барқи давлатҳои 

Осиёи Марказӣ 

Давлатҳои Осиёи Марказӣ дорои захираҳои зиёди энергетикӣ мебошанд. 

Дар баробари рушди иқтисодиёт, беҳтар гардидани соҳаи иҷтимоӣ ва 

болоравии сатҳи зиндагии аҳолӣ талабот ба таъминоти неруи барқ низ 

меафзояд. Ин ҳама дар навбати худ, ислоҳоти соҳаи электроэнергетика, 

муайян намудани стратегияи рушди минбаъдаи он, аз он ҷумла љорӣ 

намудани технологияҳои инноватсиониро дар соҳаи мазкур талаб мекунад. 

Ба ақидаи коршиносон, барои навсозӣ, ислоҳот ва ҷорӣ намудани 

технологияҳои инноватсионӣ дар бозори неруи барқи Осиёи Марказӣ, 

сармоягузории калон талаб карда мешавад. Дар раванди ҷорӣ намудани 

технологияҳои инноватсионӣ дар бозори неруи барқи Осиёи Марказӣ 

сармоягузорони хориҷӣ ва донорҳои байналмилалӣ нақши муҳимро 

мебозанд. Дар стратегияи такмил ва татбиқи технологияҳои инноватсионӣ 

дар соҳаи электроэнергетикаи тамоми давлатҳои Осиёи Марказӣ ба ҷалби 

ширкатҳои энергетикии хориҷӣ дар раванди навсозӣ ва рушди соҳаҳои 

энергетикаи миллӣ аҳамияти аввалиндараља дода мешавад. Иштироки 

сармоя ва технологияи хориҷӣ дар навсозии соҳаи электроэнергетика дар 

Осиёи Марказӣ афзалиятҳои зиёдро ба бор меорад. Ғайр аз таҷрибаи 

истеҳсолӣ ва самаранокии истифодабарӣ, барои ҷуброни захираҳои маҳдуди 

молиявии дар ихтиёри соҳа буда, сармоягузории хориҷӣ низ лозим аст. Соҳаи 

электроэнергетика сармояи зиёдро талаб мекунад [74, с.17-18].  

Аз гуфтаҳои боло маълум мегардад, ки бозори неруи барқ дар давлатҳои 

Осиёи Марказӣ ба ислоҳот ниёз дорад. Ба ақидаи мо, он аз таъмини 

фаъолияти самарабахши бозори мазкур дар шароити баробарҳуқуқии ҳамаи 

иштирокчиёни бозор иборат аст. Ислоҳоти бозори неруи барқ дар давлатҳои 

Осиёи Марказӣ ҳадафҳои зеринро пайгирӣ менамояд: 

- аз љониби давлатҳо муайян кардани инфрасохтори заифгашта, бесамар 

ва иншоотҳои соҳаи энергетика, ки сохтмонашон ба итмом нарасидаанд ва 

сохтмонашон дарозмуддат; 

- таъмини шароит барои татбиқи раванди таљдид ва инноватсиякунонии 

бозори неруи барқ дар давлатҳои минтақа; 

- танзими ҳадди аксари раванди гузариш ба бахши хусусӣ, ҳангоми 

нигоҳдории корхонаҳои асосӣ дар соҳаи энергетикаи давлатҳо; 

- риояи принсипҳои демократӣ дар раванди таљдиди корхонаҳои соҳаи 

энергетика, баробарҳуқуқии кормандон ва таъмин намудани манфиатҳои 

иљтимоии тамоми иштирокчиёни бозор. 

Зияев Ж.З. оид ба ислоҳоти бозори мазкур ақидаронӣ намуда, дар асоси 

заминаҳои меъёрӣ-ҳуқуқӣ ва мукаммалгардонӣ, инчунин дурнамои он дар 

соҳаи электроэнергетика, ки ҳалли баъзе вазифаҳоро талаб мекунад, чунин 

пешниҳод намудааст: 

- ҳаракати озоди сармоя, сармоягузорӣ, захираҳо байни давлатҳои Осиёи 

Марказӣ ва афзалияти таљҳизоти инноватсионии технологӣ; 

- таҳия ва истифодаи механизмҳои муносиби тарафайн дар бозори неруи 

барқи давлатҳои Осиёи Марказӣ бо назардошти манфиатҳои аъзои бозори 

мазкур; 

- механизми инноватсионии банақшагирии пардохт дар бозори неруи 

барқи давлатҳои Осиёи Марказӣ[113, с.85-89]. 

Ҳамин тариқ, гуфтан мумкин аст, ки  раванди таљдид ва модернизатсияи 

бозори неруи барқ дар давлатҳои Осиёи Марказӣ бо истифода аз 

технологияҳои инноватсионӣ,  дар сатҳу сохторҳои гуногуни бозори мазкур, 

аз љумла бо љалби васеъ ва истифодаи самараноки сармояи дохиливу хориљӣ 

такони љиддие дар самти таъмини талаботи бо прогрессияи геометрӣ 

афзояндаи аҳолӣ, саноат, иқтисодиёт, бахши хусусӣ ва дигар соҳаҳои хољагии 

халқи давлатҳои ин минтақа ба электроэнергия хоҳад дод. 

Барои тасдиқи гуфтаҳои боло арзёбии ҳолати истифодаи технологияҳои 

инноватсионӣ дар раванди таљдид ва модернизатсияи бозори неруи барқ дар 

давлатҳои Осиёи Марказиро дида мебароем. 

Љумҳурии Қазоқистон. Барои иқтисодиёти Ҷумҳурии Қазоқистон бозори 

неруи барқ аҳамияти махсус дорад, зеро соҳаҳои асосии кишвар, аз қабили 

металлургия ва истихроҷи нефту газ бо энергияталабии баланд хосанд. 

Мувофиқи ин, рақобатпазирии саноати вазнини Қазоқистон ва сифати 

зиндагии аҳолӣ бештар аз таъминоти боэътимод ва босифати неруи барқ бо 

нархҳои дастрас ба истеъмолкунандагон вобаста аст. 

Тибқи гузориши рушди байналмилалии инноватсионӣ (GII) дар соли 

2018, Қазоқистон дар категорияи «шохиси инноватсионии ҷаҳонӣ» дар ҷаҳон 

љои 74-умро ишғол мекунад, ки ин нисбат ба соли 2017 4 мавқеъ баландтар 

аст; дар категорияи зершохиси «саҳмгузорӣ дар навоварӣ» бошад, ҷои 55-ум 

ва дар рейтинги «натиҷаи навоварӣ» – дар ҷои 91-ум мебошад [115, с.425-429].  

Рақамҳои дар боло овардашуда аз боздеҳии ками сармоягузорӣ ба рушди 

инноватсионӣ шаҳодат медиҳанд. Сабабҳои асосии монеаи рушди 

инноватсионӣ – ин рушд накардани рақобат дар бозор, заифии таъминоти 



 

124 

барномавӣ, набудани ҳамкории зич байни донишгоҳҳо ва саноат, 

нокифоягии кластери инноватсионӣ ва ғайра мебошад. 

Дар шароити чолишҳои нави рушди устувор ва рақобати баланд 

ширкатҳои муосир ба низоми менељменти самарабахш, чандирӣ ва ҷавобгӯ 

ба талаботҳо ниёз доранд. Барои баррасии тамоюлҳои пешрафтаи соҳаи 

мазкур, ба инноватсия ҳамчун объекти идоракунӣ рӯ овардан зарур аст. 

Фаъолияти инноватсионӣ ҳамчун объекти идоракунӣ бо як қатор хусусиятҳо 

тавсиф карда мешавад, ки талаботи мушаххаси татбиқи самараноки онро 

муайян мекунанд.  

Тибқи таҳлилҳои коршиносони соҳавӣ таљдиди идоракунӣ дар низоми 

энергетикии Ҷумҳурии Қазоқистон љорӣ карда шудааст ва низоми мазкурро 

шартан ба се минтақа - Шимол, Ҷануб ва Ғарб тақсим кардаанд[17, с.7]. 

Дар доираи татбиқи лоиҳаи «Модернизатсияи низоми энергетикии 

миллӣ, марҳилаҳои 1 ва 2», беш аз 80 % таҷҳизоти зеристгоҳҳои барқӣ бо 

технологияҳои муосир ва рақамӣ иваз карда шуданд. Ҳамзамон, 75 % -и 

ҳаљми дарозии умумии хатҳои интиқоли барқи 110-1150 кВ, ки дар тавозуни 

ҶСК «KEGOC» қарор доштанд ва мӯҳлати истифодаи он аз 30 сол гузашта 

буд соли 2018 иваз карда шуданд [17, с.6-8].  

Аз гуфтаҳои боло маълум мегардад, ки низоми технологии ҶСК 

«KEGOC» тибқи сохтори инноватсионии назорати диспетчерӣ тақсим карда 

мешаванд, то идоракунии боэътимоди шабакаро ҳам дар сатҳи минтақавӣ ва 

ҳам дар марказ таъмин кунанд. 

ҶСК «KEGOC» яке аз субъектҳои соҳаи электроэнергетика буда, 

намудҳои гуногуни иттилоот ва сифати хизматрасониро ҷамъ ва муттаҳид 

менамояд. Ҳама иттилооти гирифташуда барои иҷрои вазифаҳои маъмури 

шабакавии низоми ягонаи энергетикии Қазоқистон ва ташаккул додани 

ҳисоботи идоракунӣ ва молиявии ширкат, ки дар асоси он қарорҳои 

истеҳсолӣ ва идоракунӣ қабул карда мешаванд, истифода мегардад. Дар 

расми 3.2.1 самтҳои рушди инноватсионии технологияҳои амалкунандаи ҶСК 

«KEGOC» оварда шудааст [52].  

Расми 3.2.1. Самтҳои рушди инноватсионии технологияҳои амалкунандаи ҶСК  
                 «KEGOC» 
Сарчашма: Расм дар асоси таҳлилу омӯзишҳо аз тарафи муаллиф таҳия гардидааст. 

 

Ҳамин тариқ, модернизатсияи ба нақша гирифташуда, татбиқи 

технологияҳои инноватсионӣ дар неругоҳҳои барқии мавҷуда, барои бунёди 

неругоҳҳои нав бо таъминоти пурра ва боэътимод, инчунин истифодаи 

оқилонаи таҷҳизоти истеҳсоли неруи барқ замина мегузорад. 

Љумҳурии Қирғизистон. Иқтидори гидроэнергетикии Љумҳурии 

Қирғизистон имкон медиҳанд, ки дар оянда шароити содироти ҳаљми зиёди 

неруи барқ баррасӣ карда шавад. Аммо, пас аз ба даст овардани истиқлолият 

ва даст кашидан аз идоракунии мутамаркази иқтисодиёти нақшавӣ, соҳаи 

электроэнергетикаи Ҷумҳурии Қирғизистон ба як қатор мушкилоти таъҷилии 

техникӣ, молиявӣ ва иқтисодӣ дучор омад, ки барои ҳалли оқилона ва 

мутавозини онҳо ҳанӯз роҳҳои муайян пайдо нашудааст. 

Барои ҳалли масъалаҳои дар боло зикршудаи соҳа, имрӯз дар сатҳи 

сохторҳои давлатӣ тадбирҳои муайян андешида мешаванд. Дар назария, 

онҳоро ба тадбирҳои экстенсивӣ ва интенсивӣ тақсим кардан мумкин аст. Аз 

ин нуқтаи назар, тадбирҳои ҷории дар соҳаи электроэнергетика 

Таъмини равишҳои комплексии татбиқ, рушд ва истифодаи низоми 

технологӣ. 

 

Рушди минбаъда ва ҳамгироии низоми инноватсионии технологӣ, аз 

ҷумла захираи иқтидори ҳисоббарор бо мақсади таъмини муттасилии 

иҷрои бизнес- равандҳо. 

 

Автоматикунониии ҳисобкунии дараљаи фарсудашавӣ, муайян 

кардани шохиси ҳолати техникӣ ва дигар нишондиҳандаҳо барои 

дороиҳои ҶСК«KEGOC». 

Таҳияи сиёсати ягонаи техникӣ барои ЉСК «KEGOC», ки бояд бо 
сиёсати рушди соҳаи электроэнергетика дар Қазоқистон бо 
назардошти тамоюлҳои ҷаҳонӣ ва гузариш ба иқтисоди рақамӣ зич 
алоқаманд бошад. 

Муҳимияти санадҳои меъёрӣ-ҳуқуқӣ ва ҳуҷҷатҳои меъёрӣ-техникӣ бо 
мақсади таъмини якхелагӣ дар истилоҳот ва таърифҳо, 
ҳавасмандгардонии ҷорӣ намудани технологияҳои пешрафта, аз ҷумла 
технологияи рақамӣ. 

амалишаванда бештар ба тадбирҳои экстенсивӣ алоқаманданд, зеро онҳо бо 

сатҳи баланди сармоягузориҳо ва афзоиши сармояи асосӣ, инчунин сатҳи 

пасти ҷорикунии техникаву технологияҳои инноватсионӣ хос мебошанд [124, 

с.130]. 

Дар солҳои охир Љумҳурии Қирғизистон барои рушд ва 

модеринизатсияи бозори неруи барқи худ кӯшишҳои зиёдеро ба харҷ додааст. 

Сатҳи воридсозии технологияҳои инноватсионӣ дар раванди модернизатсияи 

бозори неруи барқи Љумҳурии Қирғизистон дар љадвали 3.2.1. нишон дода 

шудааст. 

Љадвали 3.2.1. 
Воридсозии технологияҳои инноватсионӣ дар раванди модернизатсияи  

бозори неруи барқ дар Љумҳурии Қирғизистон 
№ Намуди инноватсияҳо Макони 

љорисозии 

инноватсияҳо 

Самти модернизатсия ва 

инноватсия 

Солҳо 

1. Модернизатсияи дастгоҳи 

тақсимотии кушодаи -500 кВ 

НБО Токтогул  азнавсозии техникӣ 2017 

2. Таҷдиди дастгоҳҳои тақси-

мотии кушодаи-500 кВ бо 

иваз намудани муҳлати хиз-

матрасонии тамоми таҷҳи-

зот 

НБО Токтогул азнавсозии техникӣ 2017 

3. Ба кор даровардани иншо-

оти нави тозакунии оби 

кимиёвӣ 

ш. Бишкек кам кардани истифодаи 

реагентҳо ва ҷорӣ 

намудани технологияҳои 

муосири мембранӣ 

2019 

4. Оғоз ёфтани маркази ҳисоб-

баробаркунии энергетикӣ  

ҳудуди 

Љумҳурии 

Қирғизистон 

таъмини дақиқӣ ва 

шаффофияти тамоми 

низоми энергетикии 

кишвар 

2019 

5. Модернизатсияи низоми 

танзимкунии агрегати якум 

НБО Токтогул барқарорсозии ҳолати 

кори аввалаи агрегатҳои 

неругоҳ 

2019 

Сарчашма: Љадвал дар асоси таҳлилу омӯзишҳо аз тарафи муаллиф таҳия   

                       гардидааст.  

 

Чӣ хеле ки аз љадвали 3.2.1 бармеояд раванди љорӣ намудани 

технологияҳои инноватсионӣ дар доираи барномаи модернизатсияи соҳаи 

электроэнергетикаи Љумҳурии Қирғизистон иқтидори истеҳсолиро зиёд 

намуда, дақиқии дастгоҳу таљҳизоти низоми энергетикиро баланд бардошта, 

сатҳи партовҳои гулхонаиро дар ҳудуди љумҳурӣ кам намудааст. Ба назари 

мо, асосан раванди инноватсионӣ дар бозори неруи барқи Љумҳурии 

Қирғизистон аз инҳо иборат мебошанд: 

1. НБО Токтогул - марҳилаи навбатии таҷдиди техникиро паси сар кард. 

Дар доираи барқарорсозӣ дар НБО-и Токтогул, навсозии дастгоҳи 

тақсимкунии кушодаи -500 кВ ба анҷом расид. 

2. Таҷдиди дастгоҳи тақсимкунии кушодаи - 500 кВ бо иваз кардани 

мӯҳлати истифодашудаи стандартии тамоми таҷҳизот эътимоднокии 

интиқоли неруи барқро баланд бардошт. Аз оғози насби таљҳизот дар 

зеристгоҳи барқии НБО-и Токтогул 4 трансформатори блокии 500 кВ бо 

иқтидори 400 МВА насб карда шуд. Трансформаторҳо бо низоми муосири 

ташхис ва назорати ҳолати таҷҳизот муҷаҳҳаз мебошанд [66]. 

3. Ба кор даровардани корхонаи нави тозакунии оби кимиёвӣ дар 

Маркази барқии гармидиҳии Бишкек. Пас аз ба кор даровардани коргоҳи 

нав эътимоднокӣ боло рафта, хароҷот барои истеҳсоли оби тозашуда аз 

ҳисоби кам шудани истифодаи реагентҳо ва ҷорӣ намудани технологияҳои 

муосири мембранӣ кам шуд. Қаблан, яъне пеш аз ивазкунӣ технологияи ионӣ 

истифода мешуд. Таҷҳизоти нав ба стандартҳои экологӣ ҷавобгӯ буда, дар 

рељаи худкор фаъолият мекунанд, ки ин кори таҷҳизоти МБГ-и Бишкекро 

осон кард. Арзиши сохтмон 4,5 млн. доллари ИМА-ро ташкил медиҳад 

(сохтмони мазкур дар доираи лоиҳаи навсозии МБГ-и Бишкек амалӣ 

гардидааст). 

4. Ифтитоҳи маркази ҳисоббаробаркунии энергетикӣ яке аз лоиҳаҳои 

муҳим дар доираи амалигардонии Фармони Президенти Ҷумҳурии 

Қирғизистон «Дар бораи соли рушди минтақаҳо ва рақамисозӣ эълон 

кардани соли 2019» мебошад [36]. 

Гуфтаҳои боло, шаҳодат аз он медиҳад, ки дар бозори неруи барқи 

Љумҳурии Қирғизистон раванди инноватсионӣ бо маром љараён дорад. Дар 

бозори неруи барқ, марҳилаи љорикунии инноватсияҳо маҳз тавассути 

воридоти таҷҳизот ва технологияҳои муосир ба амал омада истодааст. 

Ҳамин тариқ, таҳқиқотҳо нишон доданд, ки љорӣ намудани 

инноватсияҳо дар бозори неруи барқи Ҷумҳурии Қирғизистон тавассути 

фаъолияти Маркази илмӣ-техникии Қирғизистон «Нерӯ» амалӣ карда 

мешаванд. Дар заминаи Маркази илмӣ-техникии Қирғизистон «Нерӯ» 

департаменти ташкили корҳои лоиҳакашӣ барои иҷрои корҳои гуногун 

(таҳқиқот ва лоиҳакашӣ) оид ба сохтмон ва таҷдиди неругоҳҳои хурди барқӣ 

обӣ таъсис дода шудааст. Воридот ва љорӣ кардани технологияҳои 

инноватсионӣ дар бозори неруи барқи Љумҳурии Қирғизистон тавассути 

департаменти мазкур амалӣ мегардад [155, с.71]. 

Љумҳурии Тољикистон. Равандҳои инноватсионӣ дар соҳаи 

электроэнергетикаи Љумҳурии Тољикистон аз аввали солҳои ба даст 

овардани Истиқлолияти давлатӣ шурӯъ гардид. Дар яке аз минтақаҳои кӯҳии 

Тоҷикистон - Вилояти Мухтори Кӯҳистони Бадахшон аввалин қисмати 

лоиҳаи энергетикӣ оид ба модели РРР (Private Public Partnership) татбиқ шуд. 

Соли 2002 ширкати ЉСК «Помир Энерљӣ» таъсис ёфта идоракунии соҳаи 

электроэнергетикаи вилояти Бадахшон аз тобеияти ширкати “Барқи Тољик” 

озод шуда ба тобеияти ин ширкат вогузор карда шуд. Ин ҳам аз љараёни 

инноватсионӣ дар идоракунии соҳаи электроэнергетикаи љумҳурӣ шаҳодат 

медиҳад [72]. 

Соли 2012 бо кӯмаки молиявии Ҳукумати Ҳиндустон НБО-и Варзоб 

таҷдид ва азнавсозӣ карда шуд. Модернизатсияи неругоҳи мазкур бо харҷи 20 

млн. доллари ИМА аз ҷониби Ҳукумати Ҳиндустон ба амал бароварда шуд. 

Баъд аз навсозӣ иқтидори ҳар як агрегати он беш аз 1 МВт афзуда, иқтидори 

умумии неругоҳ 9,5 МВт-ро ташкил дод. Пудратчиёни генералии лоиҳаи 

таҷдиди НБО-и Варзоб ширкатҳои ҳиндии Bharat Heavy Electricals Limited 

(BHEL) ва National Power Corporation (NHPC) буданд. 

Соли 2009 дар низоми энергетикии Тоҷикистон тағйирот ба амал омад, 

ки ин ҳамкории муштараки Тољикистон бо Федератсияи Россия оид ба 

истифодадиҳии НБО-и Сангтӯда-1 дар дарёи Вахш бо иқтидори 670 МВт 

мебошад. Соли 2011 дар ҳамкории муштарак бо Ҷумҳурии Исломии Эрон, 

агрегати 1-и НБО-и Сангтӯда-2 ва дар соли 2014 агрегати дуввуми он ба 

истифода дода шуд. Иқтидори умумии неругоҳҳои мазкур 890 МВт-ро 

ташкил дода, дар онҳо технологияҳои навтарини истеҳсол, интиқол ва 

баҳисобгирии неруи барқ насб шудаанд [69]. 

Дар доираи Созишномаи қарзии байни Ҳукумати Ҷумҳурии Тоҷикистон 

ва «Эксимбонк»-и Ҷумҳурии Мардумии Чин дар соли 2014 марҳалаи якуми 

МБГ Душанбе-2 бо иқтидори 100 МВт ба истифода дода шуд. Соли 2015, 

сохтмони марҳилаи дуюми МБГ «Душанбе-2» бо иқтидори 300 МВт оғоз ёфт. 

Иншооти мазкур дар моҳи декабри соли 2016 ба кор андохта шуд ва дар айни 

ҳол иқтидори умумии маркази барқу гармидиҳӣ бо назардошти марҳилаи 

якум (100 МВт), 400 МВт-ро ташкил медиҳад.  

Дар доираи сохтмони комплексии МБГ «Душанбе-2», зеристгоҳҳои 

барқии «Шаҳринав 220/110 кВ», «Хонақо 110/35/10», хатҳои интиқоли барқи 

110 кВ-и «Хонақо-Шаҳринав» сохта ба истифода дода шуд [46].  

Љиҳати дигари ворид намудани технологияҳои инноватсионӣ дар соҳаи 

электроэнергетикаи љумҳурӣ интиқоли неруи барқ бо камтарин талафот ба 

шумор меравад. Дар ин самт соли 2009 ХИБ – 500 кВ «Љануб - Шимол» ба 

истифода дода шуда буд.  

Соли 2011 хатти интиқоли барқи 220 кВ-и байнидавлатии Тоҷикистон ва 

Афғонистон мавриди истифода қарор гирифт, ки бо навтарин технологияи 

инноватсионӣ роҳандозӣ шуда буд.  

Дар соли 2015 хатти интиқоли барқи 220 кВ –и Қайроққум-Ашт дар 

вилояти Суғд бо дарозии 74,3 км ва 181 сутун ба истифода дода шуд. Хатти 

интиқоли мазкур неруи барқро аз НБО Қайроқум ба сокинони ноҳияи Ашт 

бо талафоти камтарин неруи барқро интиқол медиҳад, инчунин тавассути 

дастгоҳҳои инноватсионии насбшуда, истеъмолкунандагони ноҳияи Ашт ба 

шабакаи ягонаи энергетикии ҷумҳурӣ ҳамроҳ гардиданд. 

Ҳамчунин, бояд қайд кард, ки лоиҳаи таҷдиди  Неругоҳи барқи обии 

«Норак» дар ду марҳала бо ҷалби 6 млрд. сомонӣ амалӣ гардида истодааст, 

ки баъди ин дар неругоҳи мазкур технологияи инноватсионӣ пурра насб 

мегардад [123]. 

Соли 2018 агрегати якуми Неругоҳи барқи обии «Роғун» ба кор 

дароварда шуд. Инчунин хатти баландшиддати интиқоли неруи барқи 500 

кВ-и «Душанбе-Роғун» ба истифода дода шуд.  

Ҳамзамон, дар соли 2018 Дастгоҳи тақсимкунандаи пӯшидаи элегазии 

Неругоҳи барқи обии «Роғун» ба фаъолияти шурӯъ кард. Соли 2019 агрегати 

дуюми Неругоҳи барқи обии «Роғун» ба кор дароварда шуд. Ба кор 

даровардани агрегати дуюми неругоҳ неруи барқи аз он тавлидшаванда ба 

низоми ягонаи энергетикии мамлакат интиқол дода шуд. 

 

 

 

 

 

 

 

 

 

 

 

 

 

 

 

 
Расми 3.2.2. Љорисозии инноватсия ва модернизатсияҳо дар низоми энергетикии  
                     Љумҳурии Тољикистон 
Сарчашма: Расм дар асоси омӯзишу таҳлилҳо аз љониби муаллиф таҳия гардидааст. 

 

Чӣ хеле, ки аз расм бармеояд, Љумҳурии Тољикистон дар самти 

истифодаи технологияҳои муосир ва азнавкунии фондҳои асосии истеҳсоли 

энергия ва барқарорсозии манбаҳои тавлиди энергия хеле қадамҳои устувор 

гузоштааст. 

Инноватсия ва модернизатсияҳо дар бозори неруи барқи Ҷумҳурии Тољикистон 

Фаъолияти 

инноватсионӣ 

Технология ва 

таљҳизот 
Низоми идоракунӣ 

Фаъолияти 

сармоягузорӣ 

- истифодаи технология 

ва таљҳизоти муосир; 

- азхудкунии 

дастовардҳои 

пешрафтаи илмӣ, 

технологӣ ва техникӣ; 

- тайёркунӣ ва 

азнавтайёркунии кадрҳо; 

- корҳои илмӣ-таҳқиқотӣ 

ва таљрибавӣ – 

конструкторӣ дар соҳаи 

электроэнергетика. 

 

 

- азнавкунии фондҳои 

асосии истеҳсолӣ; 

- консентратсияи 

истеҳсоли энергия; 

- имкониятҳо барои 

барқароркунии манбаъҳои 

тавлидкунандаи энергия; 

- пешгирии ифлосшавии 

муҳити зист. 

 

 

 

 

 

- ҳолат ва самаранокии 

механизмҳои танзими 

давлатӣ дар бозори неруи 

барқ; 

- мукаммалгардонии 

қонунгузории энергетикӣ; 

- ҳамгироии ширкатҳои 

энергетикии минтақаи 

Осиёи Марказӣ. 

 

 

 

 

 

- ҳаљми сармоягузорӣ ба 

соҳаи электроэнергетика; 

- ҳаҷми зарурии 

сармоягузорӣ барои 

хариди таҷҳизоти техникӣ; 

- вазъи молиявӣ-

иқтисодии корхонаҳои 

соҳаи электроэнергетика; 

- љолибнокии 

сармоягузорӣ ба соҳаи 

электроэнергетика; 

- кам кардани хавфҳои 

сармоягузорӣ. 

Соли 2018 Қарори Ҳукумати Ҷумҳурии Тоҷикистон таҳти №234, ки 

созмон додани ду шахси ҳуқуқии алоҳида-ҶСК «Шабакаҳои 

интиқолдиҳандаи барқ» ва ҶСК «Шабакаҳои тақсимоти барқ» дар заминаи 

шахси ҳуқуқии мавҷуда-ШСХК «Барқи Тоҷик»-ро тақозо менамояд, қабул 

гардид. ҶСК «Шабакаҳои интиқолдиҳандаи барқ» ва ҶСК «Шабакаҳои 

тақсимоти барқ» барои хизматрасониҳои интиқолию тақсимотии  неруи барқ  

дар кишвар, ба ғайр аз Вилояти Мухтори Кӯҳистони Бадахшон  масъул 

гардиданд. Низоми энергетикии Вилояти Мухтори Кӯҳистони Бадахшон аз 

ҷониби  ширкати «Помир Энерҷӣ»  дар асоси Шартномаи консессионӣ 

хизматрасонӣ  мешавад [62]. 

Яке аз навгониҳои бузург дар бозори неруи барқи Тољикистон дар соли 

2020 ба истифода додани бузургтарин неругоҳи барқи офтобӣ мебошад, ки 

айни замон баландтарин дар ҷаҳон маҳсуб меёбад. Ин неругоҳи офтобӣ бо 

тавоноии 180 кВт*соат неруи барқ дар ноҳияи Мурғоб гузошта шудааст. 

Неругоҳи барқи офтобӣ барои тақвияти тавоноии неругоҳи барқи обии 

«Тоҷикистон» насб шуд, ки 1.5 мегаватт неруи барқ ҳосил мекунад [25]. 

Љумҳурии Туркманистон. Низоми муосири энергетикӣ омили муҳими 

рушди босуръати иқтисодиёти Туркманистон ба шумор меравад. Мувофиқи 

барномаҳои татбиқи саноатикунонӣ дар кишвар корхонаҳои бузурги саноатӣ 

сохта шуданд ва сохта мешаванд, ки ин зарурати навсозии инфрасохтори 

бозори неруи барқро тақозо мекунад [137]. 

Ба кор даровардани нахустин неругоҳи барқии буғии даврии омехта дар 

Љумҳурии Туркманистон, ки дар асоси идоракунии ҳамоҳангшуда бо НБО-и 

Марв кор мекунад, дар ҳаёти кишвар як рӯйдоди таърихан муҳим буд. 

Неругоҳи барқии муосири мазкур дар афзоиши иқтидори содиротии 

Туркманистон нақши муҳим дорад. Иқтидори умумии он – 1574 мВт-ро 

ташкил медиҳад. Дар неругоҳи мазкур 4 турбинаи газӣ ва 2 турбини буғии аз 

љониби ширкати машҳури Америкоӣ - «General Electric» насб шудааст. 

Омезиши ду намуди таљҳизот истеҳсоли неруи барқи иловагиро таъмин 

мекунад. Ба ғайр аз ин, харољоти гази табиӣ, ки ба сифати сӯзишворӣ 

истифода мегардид кам шуда, 2-3 маротиба ҳаљми партовҳои зараровари ба 

атмосфера ихрољшаванда коҳиш меёбад [57]. 

Дар љадвал асосан, раванди инноватсионӣ ва зиёд намудани иқтидорҳои 

нав тавассути ҳамкориҳо бо ширкатҳои бонуфузи истеҳсолкунандагони 

технологияҳои инноватсионии муосири соҳаи электроэнергетика бо нишон 

додани бартариятҳо аз истифодаи чунин технологияҳо оварда шудааст.  

Љадвали 3.2.2. 
Модернизатсияи инфрасохтор ва сохтмони иқтидорҳои нав  

дар бозори неруи барқи Ҷумҳурии Туркманистон 

№ Намуди иншоот Ширкати 
воридкунандаи 

таљҳизот 

Иқтидор, 
МВт 

Самаранокӣ аз 
љорикунии 

инноватсияҳо 

Сол 

1. Сохтмони турбинаи 
барқию газии Ашқобод  

 «Дженерал 
Электрик 

Пауэр системс» 
(ИМА)  

246  Кам кардани 
сарбории неругоҳҳои 
барқии мавҷуда  

2005 

2. Сохтмони турбинаи 
барқию газии Дошоуз  

 «Дженерал 
Электрик 

Пауэр системс» 
(ИМА)  

366  Кам кардани 
сербории неругоҳҳои 
барқии мавҷуда  

2011 

3. Якљоякунии истгоҳи 

барқии буғию газии 
Марв, иборат аз 4 
турбинаи газӣ ва 2 
турбинаи буғӣ  

Ширкати 
Америкаии 

«General 
Electric» 

1574  2-3 маротиба кам 
намудани ҳаҷми 
партобҳои зараровар 
ба атмосфера  

2019 

4. Сохтани турбинаи газӣ 
дар музофоти Ахал  

 

Ширкати 
туркии «Calik 
Eneji Sanayive 
Ticaret A.S» 

252,2  Имконияти пайваст 
кардани зеристгоҳҳои 
трансформаторӣ, 
дигар низоми беруна, 
таъминоти барқ, газ, 
об. 

2016 

Сарчашма: Љадвал дар асоси таҳлилу омӯзишҳо аз тарафи муаллиф таҳия гардидааст. 
 

Мутобиқи «Консепсияи рушди соҳаи электроэнергетикаи Туркманистон 

барои солҳои 2013-2020», боз як лоиҳаи бузурги инвеститсионӣ дар вилояти 

Лебап - бунёди неругоҳи турбини газӣ оғоз ёфт. Иншооти мазкур дорои 

иқтидори 432 мегаватт  буда, бо таҷҳизоти пешрафтаи технологии 

инноватсионӣ муҷаҳҳаз мебошад ва онро ширкати «Sumitomo» (Љопон) сохта 

истода аст [27]. 

Ҳамин тариқ, дар асоси маълумотҳои идораи омори Туркманистон, дар 

солҳои охир аз 14 неругоҳи пешбинишуда 6 неругоҳи турбинии газ сохта ба 

истифода дода шудааст, ки неругоҳҳои мазкур бо тамоми таљҳизоти 

инноватсионӣ муљаҳҳаз гардонида шудаанд. Дар мамлакат 13 неругоҳи барқӣ 

мавҷуд аст, ки бо 14 турбини буғӣ ва 32 дастгоҳи турбинаҳои газӣ фаъолият 

мекунанд. Ҳамаи корхонаҳои энергетикӣ бо технологияҳои муосир, ки ба 

стандартҳои ҷаҳонӣ ҷавобгӯ мебошанд, муҷаҳҳаз гардонида шудаанд ва ин 

имкон медиҳад, ки гази табиӣ сарфа ва партовҳои зараровар ба атмосфера 

коҳиш ёбанд. 

Љумҳурии Ӯзбекистон. Дар марҳилаи муосир рушди инноватсионии 

иқтисодӣ, махсусан соҳаи энергетикаи Ӯзбекистон самаранок идома дорад. 

Ҳадафи асосӣ-қонеъ кардани талаботи афзояндаи истеъмолкунандагон ба 

неруи барқ, модернизатсия ва таҷдиди неругоҳҳои барқӣ ва шабакаҳои 

барқии мавҷуда ба шумор меравад. Бунёди иқтидорҳои нави истеҳсоли неруи 

барқ дар асоси технологияҳои истеҳсолии баландсамари неруи барқ, такмил 

додани низоми ҳисобкунӣ ва иҷрои уҳдадориҳо оид ба таҳвили неруи барқ 

барои содирот ва нигоҳ доштани амнияти энергетикии кишвар ба даст 

оварда мешавад. Тибқи таҳлили коршиносон солҳои охир дар Љумҳурии 

Ӯзбекистон корҳо оид ба ислоҳот ва таҷдиди сохтори бозори неруи барқ оғоз 

ёфтанд. Барои ҳалли мушкилоти солҳои тӯлонӣ мављудбуда фармони 

Президент «Дар бораи чораҳои ба куллӣ такмил додани низоми идоракунии 

соҳаи сӯзишворию энергетикии Ҷумҳурии Ӯзбекистон» аз 1 феврали соли 

2019 саривақтӣ гардид [5]. 

Мувофиқи фармони мазкур, Вазорати энергетика таъсис дода шуд, 

вазифаҳои танзими давлатӣ ва фаъолияти санљишӣ дар соҳаи 

электроэнергетика маҳдуд карда шуданд. Марҳилаи дигари такмили корҳо 

фаъолият дар самти равандҳои инноватсионии бозори неруи барқ мебошад. 

Асос барои самти мазкур фармони роҳбари давлат «Дар бораи стратегияи 

рушд ва ислоҳоти минбаъдаи соҳаи электроэнергетикаи Ҷумҳурии 

Ӯзбекистон» ба шумор рафта, аз 27 марти соли 2019 бароварда шуд. Тибқи 

санади мазкур, дар заминаи ҶСК «Ӯзбекэнерго» се ширкати алоҳида, яъне 

ЉС «Иссиклик электр станциялари», «Ӯзбекистон миллий электр 

тармоқлари» ва «Ҳудудий электр тармоклари» ташкил карда шуд, ки як 

навъи навоварӣ дар сохтори идоракунии бозори неруи барқи Љумҳурии 

Ӯзбекистон ба шумор меравад.  

Дар натиҷа, заминаи ҷорӣ намудани принсипҳои бозори неруи барқ ва 

ташаккули муҳити рақобатӣ ба вуҷуд омад. Ҳамчунин, дар тӯли як сол дар 

доираи шарикии давлат ва бахши хусусӣ лоиҳаҳо оид ба ҷалби 2 млрд. 

доллар сармояи мустақим ва сохтмони 6 неругоҳи нав бо иқтидори 2700 МВт 

оғоз гардиданд, ки тамоми таљҳизотҳои воридшудаи онҳо технологияи 

инноватсионии муосир мебошанд [12]. 

Дар Љумҳурии Ӯзбекистон равандҳои инноватсиониро дар соҳаи 

электроэнергетика тавассути модернизатсияи соҳа амалӣ карда истодаанд. 

Як қатор иншоотҳои энергетикӣ бо технологияҳои навтарин таъмин ва 

баъзеи дигарашон аз нав сохта ба истифода дода шуданд, аз љумла НБО-и 

нави «Камчик», сохтмони блоки энергетикии 130-150 МВт дар НБА-и Ангрен 

бо истихроҷи гармӣ тавассути сӯзондани ангишти хокистарӣ, 

модернизатсияи «НБА Тахиатош» бо иқтидори 210 МВт ба схемаи гардиши 

обтаъминкунии техникӣ, сохтмони хатти интиқоли барқи 500 кВ «НБА-и 

Сирдарё - НБА-и Ново-Ангрен», модернизатсияи «НБО-и Фарҳод», 

«Силсилаи НБО-и Шаҳрихон», «Силсилаи НБО-и Бозсӯи-Поён», «Силсилаи 

НБО-и Қодирӣ», «Силсилаи НБО-и Тошканд», «Силсилаи НБО-и Чирчик» ва 

«Силсилаи НБО-и Самарқанд» [70]. 

Ҳамин тариқ, имрӯзҳо дар назди низоми энергетикии Љумҳурии 

Ӯзбекистон вазифаҳои муҳим ва масъулиятҳои бузург истодаанд. Омили 

асосӣ самаранокии иқтисодии технологияҳои воридшаванда ба соҳаи 

электроэнергетика мебошад. Агар дар тамоми раванди истеҳсол, тақсим, 

таъмин ва истифодаи неруи барқ фарҳанги истеъмол вуҷуд надошта бошад, 

ба даст овардани натиҷаҳои чашмдошт душвор хоҳад шуд. Дар ин росто, 

ҷорӣ намудани низоми автоматикунонидашудаи баҳисобгирӣ ва назорати 

истеъмоли неруи барқ дар ҷумҳурӣ муҳим арзёбӣ мегардад. 

Љадвали 3.2.3. 

Модернизатсия ва љорӣ намудани технологияҳои инноватсионӣ  

дар низоми энергетикаи Љумҳурии Ӯзбекистон  
№ Номгӯи сохтмонҳо дар соҳаи 

электроэнергетика 
Иқтидор, 

МВт 
Макони 

амалигардонии 
инноватсияҳо 

Соли ба 
истифодадиҳӣ 

1. Энергоблоки конденсатсионии 
№ 1 

800 НБА 
Талимарљон 

2004 

2. Насби таљҳизоти буғию газӣ 478 НБА Навоӣ 2013 

3. Насби турбинаи газии  
когенератсионӣ 

27,15 МБА Тошканд 2014 

4. Насби ду блоки буғию газӣ 450 НБА 
Талимарљон 

2016 

5. Блоки энергетикӣ 150 НБА Ангрен 2016 

Сарчашма: Љадвал дар асоси таҳлилу омӯзишҳо аз тарафи муаллиф таҳия гардидааст. 

 

Хулоса, дар соҳа ва бозори неруи барқи давлатҳои Осиёи Марказӣ 

раванди таљдиди инноватсионӣ дар зинаҳои гуногун идома ёфта истодаанд, 

ки аз таҳлилу арзёбии он чунин натиљагириҳо намудан мумкин аст: 

1. Дар солҳои охир тамоми сохтори идоракунии низоми энергетикӣ 

Љумҳурии Қазоқистон таљдид ва азнавсозӣ карда шуд, инчунин дар доираи 

татбиқи лоиҳаи «Модернизатсияи низоми энергетикии миллӣ, марҳилаҳои 1 

ва 2», беш аз 80 % таҷҳизоти зеристгоҳҳои барқӣ бо технологияҳои муосир ва 

рақамӣ иваз карда шуданд. 

2. Раванди љорӣ намудани технологияҳои инноватсионӣ дар доираи 

барномаи модернизатсияи соҳаи электроэнергетикаи Љумҳурии Қирғизистон  

дар маљмӯъ иқтидори истеҳсолиро зиёд намуда, дақиқии дастгоҳу таљҳизоти 

низоми энергетикиро баланд бардошта, сатҳи партовҳои гулхонаиро дар 

ҳудуди љумҳурӣ кам намудааст. 

3. Барои љорӣ намудани инноватсияҳо дар бозори неруи барқи Ҷумҳурии 

Қирғизистон Маркази илмӣ-техникии Қирғизистон бо номи «Нерӯ» таъсис  

дода шуд. 

4. Дар Љумҳурии Тољикистон дар доираи фаъолияти инноватсионӣ 

лоиҳаҳои таҷдиди неругоҳи барқи обии «Норак» дар ду марҳала бо ҷалби 6 

млрд. сомонӣ, неругоҳи барқи обии «Сарбанд» бо ҷалби 170 млн. доллари 

ИМА, ки аз ин миқдор 136 млн. доллари ИМА ҳамчун грант аз ҷониби Бонки 

Осиёии Рушд ва 34 млн. доллари ИМА аз ҳисоби Ширкати саҳҳомии 

холдингии “Барқи Тоҷик”, неругоҳи барқи обии «Қайроқум» бо ҷалби 159 

млн. доллари ИМА, дар ду марҳила бо маблағгузории Бонки аврупоии 

таҷдид ва рушд,  Бонки сармоягузории  Аврупо ва “Фонди байналмилалии 

иқлими сабз” амалӣ гардида истодааст, ки баъди ин дар неругоҳҳои мазкур 

технологияи инноватсионӣ пурра насб мегардад. 

5. Барои пурра ба роҳ мондани раванди модернизатсия ва инноватсия 

дар бозори неруи барқи Љумҳурии Тољикистон љалби сармоягузорони дохилӣ 

ва хориљӣ аз љониби Ҳукумати Љумҳурии Тољикистон тамоми шароитҳо 

(кафолати эътимоднокӣ ва кам кардани хавфи таваккал) фароҳам оварда 

шудааст.  

6. Дар Љумҳурии Туркманистон раванди инноватсионӣ ва зиёд намудани 

иқтидорҳои нави энергетикӣ тавассути ҳамкориҳо бо ширкатҳои бонуфузи 

истеҳсолкунандагони технологияҳои инноватсионии соҳаи 

электроэнергетика ба роҳ монда шудааст. 

7. Ҳамаи корхонаҳои энергетикии Љумҳурии Туркманистон бо 

технологияҳои инноватсионӣ, ки ба стандартҳои ҷаҳонӣ ҷавобгӯ мебошанд, 

муҷаҳҳаз гардонида шудаанд ва имконияти сарфаи гази табиӣ ва коҳиш 

додани партовҳои зарароварро ба атмосфера таъмин менамояд. 

8. Љорӣ намудани равандҳои инноватсионӣ дар бозори неруи барқи 

Љумҳурии Ӯзбекистон бо қабули Стратегия  рушд ва ислоҳоти минбаъдаи 

соҳаи электроэнергетикаи Ҷумҳурии Ӯзбекистон вусъати тоза гирифт, дар ин 

росто дар заминаи ҶСК «Ӯзбекэнерго» се ширкати алоҳида, яъне ЉС 

«Иссиклик электр станциялари», «Ӯзбекистон миллий электр тармоқлари» ва 

«Ҳудудий электр тармоклари» ташкил карда шуд.  

9. Дар Љумҳурии Ӯзбекистон баъди ҷорӣ намудани технологияи 

инноватсионӣ низоми назорати истеъмоли неруи барқ худкор гардонида шуд. 

3.3. Таљрибаи ҷаҳонии рушди бозорҳои неруи барқи минтақавӣ ва 

имконоти истифодаи онҳо дар давлатҳои Осиёи Марказӣ 

Энергетика соҳаи аз ҷиҳати стратегӣ муҳим барои ҳар як давлати 

иқтисодиёташ рушдёфта ва рушдкунанда арзёбӣ мегардад, дар ҳоле ки нақши 

энергетика дар иқтисоди ҷаҳонӣ мунтазам меафзояд. 

Бо назардошти хусусиятҳои технологӣ, соҳаи электроэнергетика муддати 

тӯлонӣ соҳаи «маҳаллӣ» буд ва дар нимаи дуюми асри XX низомҳои 

энергетикӣ аз миқёси миллӣ ба сатҳи љаҳонӣ гузашт. 

Таҷрибаи фаъолияти муттаҳидкунии бозорҳои энергетикӣ нишон 

медиҳад, ки афзалияти равандҳои интегратсионии соҳаи электроэнергетика 

коҳиш додани эҳтиёҷот ба захираҳои энергетикӣ бо сабаби баробаркунии 

сербории неруи барқ (ҳам рӯзона ва ҳам солона) дар давлатҳои аъзо, 

васеъшавии бозорҳои неруи барқ ва дар натиҷа афзоиши сатҳи рақобат дар 

бозори нави муттаҳидшуда ба шумор меравад. 

Омӯзиши ҳамаҷонибаи равандҳои интегратсионӣ дар бозори неруи 

барқи минтақаҳои гуногуни љаҳон ва имконоти истифодаи таљрибаи онҳо дар 

бозори неруи барқи давлатҳои Осиёи Марказӣ мақсади асосӣ ба шумор 

меравад. Аз ин лиҳоз, мо кӯшиш намудем, ки дар кори худ таърих ва 

марҳилаҳои ташаккул, талаботҳо барои иштирок, нишондиҳандаҳо, 

принсипҳо, ҳадафҳо ва моделҳои фаъолияти бозори неруи барқ дар 

минтақаҳои гуногуни љаҳон, аз он љумла Америкаи Љанубӣ, Америкаи 

Марказӣ, Осиёи Љанубу Шарқӣ, ИМА ва Аврупоро мавриди таҳлилу омӯзиш 

қарор диҳем ва имконоти истифодаи баъзе аз таљрибаҳои онҳоро дар бозори 

неруи барқи давлатҳои Осиёи Марказӣ баҳогузорӣ намудем. 

Бозори неруи барқ дар давлатҳои минтақаи Америкаи Љанубӣ. 

Америкаи Ҷанубӣ дар байни дигар давлатҳои рӯ ба тараққӣ аввалин 

шуда ислоҳоти соҳаи электроэнергетикаро оғоз кард, ки ба ташкили бозори 

рақобатпазири неруи барқ равона карда шуда буд [56].  

Бозори неруи барқ дар давлатҳои Америкаи Љанубиро аз рӯйи 

нишондиҳандаҳое тавсиф намудан мумкин аст, ки дар расми 3.3.1 тасвир 

гардидаанд. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 
 

Расми 3.3.1. Хусусиятҳои асосии бозори неруи барқ дар минтақаи Америкаи  
                    Љанубӣ 
Сарчашма: Расм дар асоси таҳлилу омӯзишҳои муаллиф таҳия гардидааст. 

 

Чӣ гунае, ки дар расми 3.3.1 оварда шудааст, иштирокчиёни бозори 

неруи барқ дар минтақаи Америкаи Љанубӣ давлатҳои Аргентина, Бразилия 

ва Уругвайро дар бар мегирад. Дар минтақаи Америкаи Ҷанубӣ ба  лоиҳаи 

Иштирокчиёни бозор (Аргентина, Бразилия Уругвай) 

Давлатҳои сатҳи даромаднокиашон аз миёна боло 

Алоқамандии иқтисодиёти Бразилия ва Аргентина бо Уругвай 

Иштироки давлатҳои минтақаи Америкаи Љанубӣ дар лоиҳаи Garabi 

Кӯмак барои пӯшонидани норасоии  неруи барқ ба Бразилия 

Захираҳои назарраси гидроэнергетикӣ ва газӣ 

Тафовут дар сохтори истеҳсоли неруи барқ: - Аргентина – энергияи гармӣ 

(64%); - Бразилия – гидроэнергетика (71 %). 

Осебпазирии бахши гидроэнергетикаи Бразилия ҳамчун асос барои ташкили 

хатҳои байнисистемавии лоиҳаи Garabi хизмат мекунад. 

Мувофиқати муҳлатҳои давраи серобӣ дар Бразилия бо моҳҳои сардии 

зимистон дар Аргентина 

Мувофиқати таъмини ҳамгироии минтақавӣ дар соҳаи электроэнергетика ба 

ҳадафҳои иттиҳодияи минтақавии савдои МЕРКОСУР. 

Ҳар як кишвар танзимгарони худро дар бозор дорад (Аргентина - ENRE, 

Бразилия - ANEEL) 

Танзимгарони системавӣ дар лоиҳаи Garabi иштирок мекунанд (Аргентина - 

CAMMESA, Бразилия - ONS) 

Нархгузорӣ вобаста ба пардохти моҳона барои 1000 МВт иқтидори 

кафолатнок 



 

139 

интегратсионии Garabi таваҷҷӯҳи зиёд дода мешавад ва лоиҳаи мазкур 

ташкили мубодилаи неруи барқро байни низоми энергетикии танҳо ду 

давлат, Аргентина ва Бразилия ба роҳ мемонад. 

Бозори неру барқ дар давлатҳои минтақаи Америкаи Марказӣ. 

Минтақаи Америкаи Марказӣ ҳудудеро дар бар мегирад, ки ноҳияҳои 

ҷанубии Мексикаро бо Колумбия мепайвандад. Ба он ҳафт кишваре дохил 

мешаванд, ки шумораи умумии аҳолии онҳо тақрибан 40 млн. нафарро 

ташкил медиҳад: Гватемала, Салвадор, Гондурас, Коста-Рико, Никарагуа, 

Панама ва Белиз. Барои фаъолияти мунтазам ва самараноки бозори мазкур 

дар доираи шартномаҳои ҳудудӣ давлатҳо ӯҳдадор шуданд, ки як қатор 

принсипҳоро риоя намоянд, ки дар расми 3.3.2 нишон дода шудааст.  

 

 

 

 

 

 

 
 

 

 

 

 

 

 

 

 

 

 

 

 

Расми 3.3.2. Принсипҳои асосии фаъолияти бозори неруи барқ дар давлатҳои  
                   минтақаи Америкаи Марказӣ 
Сарчашма: Расм дар асоси таҳлилу омӯзишҳои муаллиф таҳия гардидааст. 

 

Дар сохтори тавлиди неруи барқ дар минтақаи Америкаи Марказӣ 

гидроэнергетика бартарӣ дорад. Дар соли 2019-ум 46 % неруи барқро 

неругоҳҳои обӣ ва танҳо 9 % -ро неругоҳҳои ҳароратӣ, ки бо сӯзишвории 

истихрољӣ фаъолият мекунанд, истеҳсол карданд. Қисми боқимондаи неруи 

Принсипҳои асосии 
фаъолияти бозори неруи 

барқ дар давлатҳои 
минтақаи Америкаи 

Марказӣ 

Созишнома оид ба 
бозори давлатҳои 

Америкаи Марказӣ 

Ташкили бозори 

минтақавии неруи 

барқ 

Таъсиси маъмури 
минтақавии низоми 

энергетикӣ ва 
бозори энергетикӣ 

Таъсиси ширкатҳои 
минтақавии интиқоли неруи 

барқ, ки дар онҳо ҳар як 
кишвар ҳиссаи аксариятро дар 

ихтиёр дошта бошад 

Сохтани хатти 
интиқоли барқи 

магистралии 
байнидавлатӣ 

Таъсиси 
танзимгари 
минтақавӣ 

барқ аз ҳисоби когенератсия, манбаъҳои геотермалӣ ва дигар манбаҳои 

барқароршавандаи энергия истеҳсол карда шудааст. Аз ҷумла, Коста-Рико 

дорои иқтидори хуб барои сохтани неругоҳҳои нави барқи обӣ мебошад, ки 

барои фаъолияти  бозори минтақавӣ хидмат карда метавонад [58, с.82-87]. 

Ислоҳот ва рушди бозори неруи барқ дар ҳафт давлати Америкаи 

Марказӣ (ба истиснои Белиз) бо суръати гуногун пеш мераванд. Дар натиҷа, 

бозори неруи барқ дар минтақаи мазкур дорои сохторҳои гуногунљабҳа буда, 

нобаробар рушд мекунад. Давлатҳои мавриди баррасӣ қарордодашуда ду 

модели ташкили бозори неруи барқро амалӣ кардаанд: 

1. Гватемала, Салвадор, Никарагуа ва Панама дар ислоҳоти худ 

бахшҳои тавлид, интиқол ва тақсимоти неруи барқро људо намуданд. 

2. Гондурас ва Коста-Рико ширкатҳои амудӣ-муттаҳидшударо нигоҳ 

медоранд ва рақобат танҳо бо шартномаҳои тавлидӣ бо як харидор маҳдуд 

мегардад. 

Ҳамаи давлатҳои аъзои бозори неруи барқ дар минтақаи Америкаи 

Марказӣ танзимгарони неруи барқро таъсис додаанд ва моликияти 

давлатиро дар ширкатҳои шабакаҳои барқии магистралӣ нигоҳ медоранд. 

Бозори неруи барқ дар давлатҳои Осиёи Љанубу Шарқӣ  (минтақаи 

Меконги Бузург). Минтақаи Меконги Бузург (GMS2) қаламрави васеъ (2,6 

млн. километри мураббаъ)-и Осиёи Ҷанубу Шарқиро дар нимҷазираи 

Ҳиндустон ишғол мекунанд. Минтақа одатан панҷ кишвар (Мянма, Лаос, 

Таиланд, Камбоҷа ва Въетнам), музофотҳои Юнан ва Гуанси-Чжуани Чинро 

дар бар мегирад. Дарёи Меконг аз ин давлатҳо мегузарад ё тавассути 

қисматҳои марзҳои давлатии онҳо берун меравад. Марҳилаҳои ташаккули 

бозори неруи барқ дар минтақаи Меконги Бузург дар љадвали 3.3.1 оварда 

шудааст. 

Бо назардошти хусусиятҳои иқтисодиёт ва равандҳои сиёсӣ дар 

давлатҳои мухталифи аъзои бозори неруи барқ дар минтақаи Меконги Бузург 

муҳлати равандҳои интегратсионӣ барои марҳилаҳои ниҳоии 3 ва 4 муайян 

                                                 
2 The Greater Mekong Subregion 

карда нашудааст ва аз бисёр ҷиҳат ба суръати либерализатсияи бозорҳои 

миллии неруи барқ вобаста аст.  

Љадвали 3.3.1. 

Марҳилаҳои ташаккули бозори неруи барқ дар минтақаи Меконги Бузург 

Марҳилаҳо Ташаккули бозори неруи барқи минтақавӣ 

I 

Неруи барқ танҳо байни ду кишвар дода мешуд ва баъдтар имкон дод, 

ки тиҷорати наздисарҳадӣ байни ҳама аъзоҳои кишварҳои узви GMS ба 

роҳ монда шавад. 

II 

Он бо қобилияти хариду фурӯши байни ҳар як аъзои давлатҳои GMS бо 

истифода аз шабакаҳои давлати сеюми минтақавӣ тавсиф карда 

мешавад. Аммо дар ин марҳила, қобилияти мавҷудаи фаромарзӣ 

маҳдуд мегардид. 

III 
Рушди инфрасохтор барои тиҷорати наздисарҳадӣ ба тарафи сеюм, 

инчунин ба корхонаҳои ғайридавлатӣ. 

IV 

Бозори рақобати комили минтақавӣ дар марҳилаи 4 пешбинӣ шудааст, 

ки асоси он бояд таъсиси бозори неруи барқ дар давлатҳои GMS бо 

бисёр ширкатҳои мустақил - харидорон ва фурӯшандагон бошад. 

Сарчашма: Љадвал дар асоси таҳлилу омӯзишҳои муаллиф таҳия гардидааст. 

 

Бозори неруи барқ дар ИМА (бозори PJM). Мавзеи љойгиршавии 

бозори неруи барқи минтақаи PJM дар ИМА буда, 13 иёлотро пурра ё қисман 

дар бар мегирад. Бозори неруи барқ ва иқтидорҳои PJM пас аз бозори 

яклухти неруи барқи Федератсияи Россия дуюмин бозори неруи барқ дар 

ҷаҳон аст. 

Бозори неруи барқи PJM зиёда аз 960 аъзо - ширкатҳои тавлидкунанда, 

шабакавӣ ва фурӯшро дар бар мегирад, ки тақрибан ба 61 млн. нафар аҳолии 

минтақаи мазкур хизмат мерасонанд. Иқтидори муқарраршудаи низоми 

энергетикӣ таҳти назорати танзимгари системавии PJM қарор дошта дар 

охири соли 2015 177,7 ГВт буда, иқтидори баландтарин ва истеҳсоли неруи 

барқ дар ҳамон сол мутаносибан 166 ГВт ва 793 ҳазор ГВт-соатро ташкил 

дода буд. Дарозии хатҳои магистралии интиқоли неруи барқ 116 ҳазор км 

мебошад [30]. 

Таърихи бозори неруи барқи PJM аз соли 1927 оғоз ёфтааст, вақте ки се 

ширкати энергетикӣ бартариҳои пайвастшавии низоми энергетикӣ ва 

самаранокии истифодаи захираҳои тавлидкунандаро дарк намуда, дар ҷаҳон 

аввалин муттаҳидкунии бозори неруи барқро (ҳавзи энергетикӣ) ба роҳ 

монданд. Як қатор ширкатҳои энергетикии дигар солҳои 1956, 1965 ва 1981 ба 

PJM ҳамроҳ шуданд. Дар тӯли ин вақт, бозори неруи барқи PJM аз ҷониби 

шуъбаи амалиётии яке аз аъзои он идора карда мешуд [44]. 

Талаботҳои аъзошавӣ ва иштирок дар бозори неруи барқи PJM дар 

расми 3.3.3 оварда шудааст. 

 

 

 

 
 

 

 

 

 

 

 

 

 

 

 

 

 

 

 

 

Расми 3.3.3. Талабот барои иштирок дар бозори неруи барқ дар ИМА  
                     (бозори PJM) 
Сарчашма: Расм дар асоси таҳлилу омӯзишҳои муаллиф таҳия гардидааст. 

 

PJM бозори неруи барқ (дар вақти воқеӣ, рӯз ба пеш), бозори иқтидорҳо 

ва бозори ҳуқуқҳои молиявӣ оид ба интиқоли неруи барқро дар бар мегирад. 

Ғайр аз он, тиҷорати неруи барқро тибқи созишномаҳои дуҷониба, ки 

истеҳсолкунандагони неруи барқ мустақиман бо истеъмолкунандагон 

бастаанд, анҷом медиҳад. Модели бозори неруи барқи PJM бар он асос 

ёфтааст, ки пардохтҳо барои интиқоли захираҳои энергетикӣ, неруи барқ, 

низоми хизматрасонӣ дар давраи дарозмуддат бояд тамоми хароҷотро, ки ба 

истеҳсоли неруи барқ алоқаманд аст, пӯшонад [75, с.31-53]. 

Бозори неруи барқ дар давлатҳои Аврупо (бозори Nord Pool). Nord Pool 

яке аз бузургтарин биржаи энергетикӣ дар ҷаҳон аст. Бозори мазкур дар 

Талабот барои иштирок дар бозори неруи барқ дар ИМА (бозори PJM) 

Иштирокчии PJM бояд инҳо 

бошад: 

- соҳиби таҷҳизоти низоми 

интиқоли барқ; 

- соҳиби таљҳизоти тавлид-

кунандаи неруи барқ; 

- дигар таъминкунандаи 

неруи барқ; 

- ширкатҳои тақсимкунанда ё 

истеъмолкунандаи охирон. 

Барои ворид шудан ба PJM, 

ҷонибҳои манфиатдор бояд: 

- изҳороти дахлдорро тавас-

сути почта ба Президенти 

PJM фиристад; 

- бастаи ҳуҷҷатҳои заруриро 

тайёр намояд; 

- ҳаққи узвиятро барои PJM 

пардохт кунад. 

 

Аъзои PJM вазифадор аст, 

ки дар пардохти хароҷоти 

марбут ба фаъолияти PJM 

саҳм гузорад. 

Аъзои PJM вазифадор аст, 

ки ҳама дастурҳоро оид ба 

ҳолатҳои фавқулоддаи 

низоми энергетикӣ иҷро 

кунад. 

 

Аъзои PJM масъул аст, ки дар 

банақшагирӣ ва истифодаи 

таҷҳизоти худ бо дигар аъзои 

PJM барои таъмини 

эътимоднокӣ ҳамкорӣ кунад. 

 

Дар расмиёти банақшагирии 

рушди низоми интиқоли 

барқи минтақавӣ иштирок 

кунад. 

давлатҳои Скандинавия (Норвегия, Шветсия, Финляндия, Дания), Олмон, 

давлатҳои назди Балтика ва Британияи Кабир амал мекунад [107, с.6-12].  

Таърихи ташаккули бозори неруи барқи Nord Pool дар љадвали 3.3.2 

оварда шудааст. 

Љадвали 3.3.2. 

Таърихи ташаккули бозори неруи барқ дар давлатҳои Аврупо (бозори Nord Pool) 

№ Солҳо Таъсисёбӣ ва тағйиротҳо дар сохтори бозори минтақавии неруи барқи 
Nord Pool 

1. 1993 Таъсиси бозори ягонаи неруи барқ дар давлатҳои Норвегия ва Шветсия 
бо номи Nord Pool 

2. 1998 Ҳамроҳ гардидани Финляндия 

3. 1999 Бозори ҷудогонаи тавозунии неруи барқи Elbas оғоз ёфт. Ин бозор аз 
ибтидо дар дохили низоми энергетикии Финляндия ва Шветсия ба роҳ 
монда шуда буд. 

4. 2000 Ҳамроҳ гардидани Дания. 

5. 2002 Ширкати нав бо номи Nord Pool Spot AS таъсис дода шуд, ки тамоми 
амалиётҳои савдои Nord Pool-ро идора мекард. 

6. 2004 Данияи Шарқӣ ба бозори тавозунии савдои неруи барқ – Elbas ҳамроҳ 
шуд. 

7. 2005 Nord Pool Spot як ҳавзаи тиҷоратиро дар Олмон оғоз намуда, дастрасии 
ҷуғрофиро ба минтақаи таҳти назорати гурӯҳи шведии Vattenfall Europe 
AG таъмин намуд. 

8. 2006 Nord Pool Spot ҳавзаи бозори савдои тавозунии неруи барқ, яъне- Elbas-ро 
дар Олмон гирифт. 

9. 2007 Оғози низоми нави савдо - SESAM. 

10. 2008 Аз замони пайдоиши бозор, миқдори зиёди амалиётҳо бори аввал ба қайд 
гирифта шуд, ки ҳиссаи 70 % -и он дар бозори Elspot мебошад.  

11. 2009 Норвегия ба савдои дохилии рӯзона дар бозори тавозунии ҳавзаи Elbas 
ҳамроҳ шуд. 

12. 2010 Nord Pool Spot ва NASDAQ OMX Commodities биржаи энергетикии 
N2EX-ро, ки дар Британияи Кабир воқеъ аст, назорат мекунад. Nord Pool 
Spot платформаи савдоро дар Эстония оғоз кард ва ба ширкатҳои 

муайяншуда дар Литва қарорҳои мушаххаси техникӣ пешниҳод мекунад. 

13. 2011 Бозори тавозунии савдои неруи барқи  Elbas дар шароити тиљорати 
дохилии рӯзона дар Нидерланд ва Белгия фаъолияткарда, бо биржаи 
энергетикии нидерландии Amsterdam Power Exchange (APX) ва биржаи 
энергетикии белгиягии Belpex, ки  литсензия ба даст овардаанд, пайваст 
шуданд. 

14. 2012 Nord Pool Spot ҳавзаи тиљоратиро дар Литва оғоз намуд. 

15. 2013 Elspot платформаи шабонарӯзии амалиёти тиҷоратиро дар Латвия оғоз 
кард. Бозори рӯзонаи дохилӣ, бозори тавозунии савдои неруи барқ Elbas, 
амалиёти мукаммалро дар Латвия ва Литва таъмин кард. 

16. 2014 Nord Pool Spot соҳиби ягонаи биржаи энергетикии ҳавзаи Англия гардид. 
Амалигардонии лоиҳаи муттаҳид сохтани бозори неруи барқи Аврупои 

Шимолӣ-Ғарбӣ мутобиқи лоиҳаи Пайвасти минтақавии нархҳо (Price 
Coupling of Regions, PCR). 

идомаи ҷадвали 3.3.2. 

17. 2015 Nord Pool Spot захираҳои интернетиро барои савдои шабонарӯзӣ оид ба 
савдои дохилии рӯзона оғоз кард (Day Ahead Web и Intraday Web). Nord 
Pool Spot танзимгари энергетикии 10 бозори энергетикӣ дар Аврупо 
мешавад, ба монандӣ: Австрия, Дания, Эстония, Финляндия, Фаронса, 
Британияи Кабир, Латвия, Литва, Нидерландия, Шветсия. 

18. 2016 Nord Pool Spot бренди худро ба Nord Pool иваз кард. Nord Pool 
танзимгари энергетикӣ дар Белгия, Олмон ва Полша шуд. Nord Pool ба 
хизматрасонӣ дар бозорҳои Булғористон ва Хорватия оғоз кард. 

Сарчашма: Љадвал дар асоси таҳлилу омӯзишҳои муаллиф таҳия гардидааст. 

 

Айни замон қисми асосии бозори неруи барқи Nord Pool - шабакаи 

барқии муттаҳидшудаи чор давлати Скандинавия барои таъмини нархҳои 

минтақавии баробар тавоноии кофӣ дорад.  

Принсипи асосии фаъолияти бозори неруи барқи Nord Pool шаффофияти 

иттилоотӣ ва дастрасӣ ба он мебошад. Тамоми нархҳо ва ҳаҷми 

харид/фурӯши неруи барқ барои ҳамаи минтақаҳо бо тақсимоти ҳарсоата дар 

сомонаи расмии Nord Pool нашр карда мешавад. 

Шӯрои танзимгарони энергетикии Аврупо соли 2000 барои таҳияи 

мавқеи ягонаи танзимгарони миллӣ оид ба масъалаҳои гуногуни рушди 

энергетика таъсис дода шудааст. 

Бо мақсади таъмини шаффофияти тиҷорати неруи барқ ва татбиқи 

муқаррароти Низомномаи 1227/2011 байни Парлумони Аврупо ва Шӯро дар 

бораи шаффофияти бозори савдои яклухти неруи барқи Nord Pool ва 

танзимгарони миллии давлатҳои иштирокчӣ ёддошти тафоҳум ба имзо 

расонида шуд. Дар асоси ёддошти тафоҳуми мазкур Nord Pool ва 

танзимгарони миллӣ назорати бозор, мубодилаи иттилоот ва тафтиши 

қонуншиканиро амалӣ мекунанд. 

Танзимгарони системавӣ дар бозори Nord Pool – ин ташкилотҳои 

ғайритиҷоратие мебошанд, ки нисбати иштирокчиёни бозор бетараф ва 

мустақиланд. Танзимгарони системавӣ барои устувории кори низоми 

энергетикӣ ва бехатарии таъминот бо неруи барқ дар қаламрави 

назоратшаванда масъул мебошанд. Танзимгарони системавии низоми 

энергетикӣ дар бозори Nord Pool барои таъмини кори мӯътадили низоми 

энергетикии ҳамгироишуда ва кори боэътимоди хатҳои интиқоли 

магистралии барқ  масъулияти муштарак доранд [55]. 

Nord Pool таҳвили неруи барқро назорат мекунад, то ки тамоми 

фаъолияти тиҷоратии марбут ба бозорҳои амалкунанда ба Кодекси 

«Қоидаҳои рафтор дар бозор»[13] ва қонунҳои амалкунанда мутобиқат 

кунанд. 

Боҷҳо барои хизматрасонӣ дар бозори неруи барқи Nord Pool давра ба 

давра ҳисоб карда мешаванд ва мутобиқи тарофаҳои қабулнамудаи бозори 

мазкур пардохт мешаванд. Ҳар як иштирокчӣ бояд мустақилона андозҳои 

дахлдорро, ки аз фаъолияти тиҷоратии ӯ бармеоянд, бидуни ҳеҷ гуна ҷуброн 

аз ҷониби иштирокчии дигари муомила ё аз љониби Nord Pool пардохт кунад. 

Ҳисоббаробаркуниҳо барои пардохти ҳаққи Nord Pool мутобиқи Қоидаҳои 

клирингии Nord Pool гузаронида мешаванд ва бояд дар нуқтаҳои савдои 

дахлдор ба инобат гирифта шаванд [75, с.75-95]. 

Бозори неруи барқ дар давлатҳои Аврупо (бозори ягона). Моҳи феврали 

соли 1986 Санади ягонаи Аврупо (The Single European Act) ба имзо расид ва 

он соли 1987 мавриди амал қарор гирифт. Мақсади санади мазкур ташкили 

бозори ягонаи Аврупоӣ бо ҳаракати озоди молҳо, захираҳои меҳнатӣ, 

хизматҳо ва сармоя мебошад.  

Баъд аз омӯзиши ҳуљљатҳои таъсисёбӣ ҳадафҳо ва моделҳои фаъолияти 

бозори ягонаи неруи барқ дар давлатҳои Аврупоро тариқи расм пешниҳод 

намудем (ниг. расми 3.3.4). 

Дар аввал бозори мазкур, бо мақсади ба вуҷуд овардани бозори дохилии 

неруи барқ дар Аврупо ва даст кашидан аз монополияи давлатӣ дар бозори 

миллии неруи барқ пешбинӣ шуда буд.  Айни замон дар қаламрави Иттиҳоди 

Аврупо 42 танзимгарони системавӣ аз 35 давлат фаъолият доранд ва онҳо дар 

ассотсиатсияи ENTSO-E муттаҳид шудаанд, ки мутобиқи Бастаи сеюми 

энергетикӣ вазифаҳои банақшагирии умумиаврупоӣ ва ҳамоҳангсозии 

фаъолияти низоми энергетикии баробарро иҷро мекунанд [84, с.68-89]. 

Дар ҳудуди Иттиҳоди Аврупо 9 биржаи асосии энергетикӣ мавҷуданд, ба 

монандӣ: Nord Pool, EEX, IPEX, Powernext, APX NL, APX UK, Belpex, 

Endex, GME ва Omel, аммо дар солҳои охир тамоюли ба ҳам пайвастани 

биржаҳои мазкур ва густариши онҳо дар ин қаламрав мушоҳида мешавад. 

Ҳамаи биржаҳои номбурдашуда дар асоси тиҷорати рељаи «рӯзона ба пеш», 

баъзеашон бо рељаи «дохили рӯзона», инчунин «бозорҳои тавозунӣ» ва 

«бозорҳои истеҳсоли воситаҳои молиявӣ» фаъолият мекунанд [34]. 

 

 

 

 
 

 

 

 

 

 

 

 

 

 

 

 

 

 

 

 

 

 

Расми 3.3.4. Ҳадафҳо ва моделҳои фаъолияти бозори ягонаи неруи барқ дар 
                   давлатҳои Аврупо  
Сарчашма: Расм дар асоси таҳлилу омӯзишҳои муаллиф таҳия гардидааст. 

 

Ҳамин тариқ, баъд аз таҳлилу омӯзиши таљрибаи бозори неруи барқ дар 

минтақаҳои гуногуни љаҳон аз тарафи муаллиф эҳтимолияти истифода ва 

љорӣ кардани баъзе аз онҳоро дар бозори неруи барқи давлатҳои минтақаи 

Осиёи Марказӣ пешниҳод менамоем: 

I. Аз таҳлили бозори неруи барқ дар давлатҳои минтақаи Амрикои 

Ҷанубӣ чунин хулоса бармеояд:  

Ҳадафҳо ва моделҳои 

фаъолияти бозори 

ягонаи неруи барқ 

дар давлатҳои 

Аврупо  

Дастрасии  

баробари 

давлатҳои аъзо ба 

шабакаҳои барқӣ 

Модели 

«харидори 

ягона» 

Татбиқи функсияҳои ширкатҳои 
амудӣ-ҳамгироишуда оид ба 

интиқоли неруи барқ новобаста 
аз дигар намудҳои фаъолият 

Модели 
«дастрасии озод 
барои шахсони 

сеюм» 
 

Ба ҳар як 
интиқолдиҳанда ва 

тақсимкунанда, 
танзимкунандаи 
алоҳида таъин 

кардан 

Таҳияи қоидаҳои 
танзимкунии муноқишаҳо 

оид ба сохтмони 
неругоҳҳои нави барқӣ 

- аз ҳисоби гуногунии манбаҳои тавлиди неруи барқ дар фаслҳои барои 

баъзе давлатҳо номусоид (фасли сармо) норасоии неруи барқ, аз тарафи 

аъзоҳои дигари бозори неруи барқ пурра таъмин гардад;  

- ҳар як давлат барои шаффофии савдои байниҳамдигарии неруи барқ, 

танзимкунандаҳои худро бояд дар бозори мазкур дошта бошад;  

- новобаста аз қонунгузориҳои миллӣ бояд миқдори неруи барқи 

интиќолшаванда бо нархи муайяни дар шартнома муқарраршуда байни 

давлатҳои минтақаи Осиёи Марказӣ (барои мисол, нархи 1000 МВт дар 

шабонарӯз) дастрас карда шавад. 

II. Аз таҳлили бозори неруи барқ дар давлатҳои минтақаи Амрикои 

Марказӣ чунин хулоса бармеояд:  

- таъсиси ширкатҳои магистралии интиқолдиҳандаи неруи барқ дар 

давлатҳои минтақаи Осиёи Марказӣ ва нигоҳ доштани саҳми аксари давлат 

дар ширкатҳои мазкур;  

- ташкили Шӯрои электрофикатсиякунонӣ дар Осиёи Марказӣ (ШЭОМ), 

ҳамчун платформа барои баррасии масъалаҳои пайдошуда ва ҳамоҳангсозии 

фаъолияти бозори неруи барқ дар давлатҳои минтақа;  

- таъсиси комиссия оид ба робитаҳо дар бозори неруи барқи давлатҳои 

Осиёи Марказӣ;  

- ташкили маъмури системавии минтақавӣ, танзимгар ва маъмури бозори 

минтақа. 

III. Омӯзиши бозори неруи барқ дар давлатҳои минтақаи Осиёи Ҷанубу 

Шарқӣ (минтақаи Меконги Бузург) нишон медиҳад, ки баъзе аз  таҷрибаҳои 

онро дар мисоли кишварњои минтаќаи Осиёи Маркази ҷорӣ намудан ба 

маќсад мувофиқ аст, ки њолатњои зеринро метавон људо намуд:  

- савдои байни ду давлати шарик бо истифода аз шабакаҳои давлати 

дигари аъзо бе мамоният ба роҳ монда шавад (дар ин марҳила ҳаҷми интиқол 

метавонад дар меъёри муайян маҳдуд бошад);  

- инкишофи инфрасохтор барои савдои байнисарҳадӣ, ҳамзамон 

имконияти иштироки шахсони сеюм, ки ба ширкатҳои давлатӣ алоқаманд 

нестанд, мавҷуд аст;  

- фаъолияти бозори неруи барқ дар давлатҳои Осиёи Марказӣ бо 

истифода аз ниҳодҳои ҳамоҳангсоз, аз он ҷумла Форум, Кумита, Гурӯҳи 

мақсаднок ва Гурӯҳи кории банақшагирӣ амалӣ мешавад (котиботи ниҳодҳои 

мазкур доимӣ набуда, вобаста ба зарурат дар давлатҳои аъзо, ки вохурӣ 

баргузор мегардад, ҷамъ меоянд); 

- имконияти нагирифтани маблағ ё гирифтани маблағи ночиз барои 

транзити неруи барқ аз шабакаҳои худ, ҳангоми савдо миёни давлатҳои 

Осиёи Марказӣ.  

IV. Омӯзиши бозори неруи барқ дар ИМА (бозори PJM) нишон медиҳад, 

ки баъзе аз талаботҳои аъзошавӣ ба бозорро дар бозори неруи барқи 

давлатҳои Осиёи Марказӣ истифода бурдан мумкин аст аз он љумла:  

- иштирокчиёни бозори неруи барқ дар давлатҳои Осиёи Марказӣ бояд 

дорои таҷҳизоти тавлидкунанда, интиқолдиҳанда, ширкатҳои тақсимкунанда 

ва ё истеъмолкунандаи нињоии неруи барқ бошанд (дар доираи 

созишномаҳои фаъолияти бозори мазкур);  

- барои ворид шудан ба бозори мазкур, тарафҳои манфиатдор бояд 

бастаи ҳуҷҷатҳои заруриро таҳия ва ҳаққи аъзошавӣ ба бозори мазкурро 

пардохт кунанд;  

- аъзоёни бозори мазкур вазифадоранд, ки дар пардохти хароҷоти 

марбут ба фаъолияти бозор иштирок намоянд;  

- аъзоёни бозори мазкур вазифадоранд, ки ҳама дастурҳоро оид ба 

ҳолатҳои фавқулодда дар низоми энергетикӣ иҷро кунанд; -давлатҳои аъзо 

бояд фаъолияти худро дар ҳамкорӣ бо дигар аъзоёни бозори неруи барқи 

давлатҳои Осиёи Марказӣ ба нақша гирифта идора кунанд, то эътимоднокӣ 

таъмин карда шавад. 

V. Омӯзиши нишондиҳандаҳои бозори неруи барқ дар давлатҳои Аврупо 

(бозори Nord Pool) нишон медиҳад, ки баъзе аз таҷрибаи онҳоро дар бозори 

неруи барқи давлатҳои Осиёи Марказӣ истифода бурдан мумкин аст:  

- мувофиқаи якҷояи қоидаҳои савдои неруи барқ ва аз байн бурдани боҷи 

давлатӣ дар хариду фурӯши неруи барқ;  

- ҳамгироии энергетикии давлатҳои Осиёи Марказӣ барои дар якҷоягӣ 

боз ҳам самараноктар истифода кардани манбаъҳо (масалан 

гидроэнергетика) дар ҳошияи равандҳои интегратсионӣ дар бозори неруи 

барқ фаъолона дастгирӣ намудани якдигар дар масъалаҳои гуногуни сиёсӣ;  

- ҳамчун принсипи асосӣ қабул намудани шаффофияти маълумот ва 

дастрасии он. Ҳамагуна нарх ва ҳаҷми хариду фурӯши неруи барқ ҳамасоата 

дар сомонаи бозор интишор шаванд; -коркарди назари ягона аз тарафи 

танзимгарони бозорҳои миллӣ аз рӯйи масъалаҳои гуногуни рушди 

энергетика;  

- таҳияи стандартҳои ягона аз ҷониби мақомоти марбут ба соҳаи мазкур 

(бояд таъсис дода шавад) дар давлатҳои Осиёи Марказӣ. 

VI. Аз таҳлили бозори неруи барқ дар давлатҳои Аврупо (бозори ягона) 

бармеояд, ки қисме аз равандҳои ташаккули бозори мазкур барои истифода 

дар бозори неруи барқи давлатҳои Осиёи Марказӣ мувофиќ мебошад, аз он 

ҷумла:  

- таҳияи қоидаҳои танзимкунии муноқишаҳо оид ба сохтмони 

неругоҳҳои нави барқӣ аз ҷониби давлатҳои Осиёи Марказӣ;  

- дастрасии  баробари давлатҳои аъзо ба шабакаҳои барқии муштарак;  

- ҷорӣ намудани моделҳои «харидори ягона», «дастрасии озод барои 

шахсони сеюм» дар ҳудуди бозори неруи барқи давлатҳои Осиёи Марказӣ;  

- ба ҳар як ширкати интиқолдиҳанда ва тақсимкунандаи неруи барқ 

таъин кардани танзимкунандаи алоҳида. 

Дар даҳсолаи охир кишварҳои Осиёи Марказӣ рушди назарраси 

иқтисодиро нишон доданд: суръати афзоиши ММД дар минтақа ба ҳисоби 

миёна тақрибан 5 %-ро ташкил дод. Аммо, дар давраи коҳиши нархи нефт, 

гази табиӣ ва коҳиш ёфтани интиқоли маблағ аз ҷониби муҳоҷирон, минтақа 

бо коҳиши даврагии афзоиш рӯ ба рӯ шуд. Дар давраи бӯҳрони кунунӣ, ки аз 

ҳисоби пандемияи COVID-19 ба вуҷуд омадааст, минтақа таназзули 

иқтисодиро низ аз сар мегузаронад [71]. 

Таҳлилу арзёбии бозорҳои неруи барқ дар мамолики минтақаҳои 

гуногуни ҷаҳон ба мо имконият дод, ки оид ба паҳлӯҳои мусбии ташкили 

ҳамгироиҳои байнидавлатӣ хулосабарорӣ ва натиҷагирӣ намуда, натиҷаҳои 

беҳтарин ва аз нигоҳи иқтисодӣ-иҷтимоӣ самараноки ин таҷрибаҳоро барои 

бозори неруи барқ дар давлатҳои Осиёи Марказӣ тавсия ва пешниҳодҳо 

намоем. Ҳамчунин дар хотимаи ин зербоб, мо кӯшиш намудем, ки оид ба 

дурнамои рушди бозори неруи барқ дар давлатҳои Осиёи Марказиро барои 

давраи солҳои 2020-2030 тавассути усули коррелятсионӣ-регрессионӣ 

пешниҳод намоем. 

Усули таҳлилии коррелятсионӣ-регресионӣ-ин яке аз усулҳои маъмули 

таҳқиқоти оморӣ ба шумор меравад, ки вобастагии ин ё он нишондиҳандаро 

аз як ё якчанд тағйирёбандаҳои мустақил нишон медиҳад.   

Таҳлили коррелятсионӣ барои муайян кардани алоқамандии 

нишондиҳандаҳои интихобшуда кӯмак мерасонад. Агар алоқамандӣ мавҷуд 

бошад, пас зиёд кардани як нишондиҳанда оё ба баланд бардоштани 

нишондиҳандаи дигар (коррелятсияи мусбӣ) таъсир мерасонад ё не, ё ин ки 

баръакс паст кардани як нишондиҳанда ба паст шудани нишондиҳандаи 

дигар (коррелятсияи манфӣ). 

Барои таҳияи дурнамо бо истифодаи усули коррелятсионӣ-регресионӣ 

дар барномаи Microsoft Office Excel функсияи махсус бо номи ПРЕДСКАЗ 

барномарезӣ гардидааст. Функсияи мазкур қиматҳои ояндаро бо истифодаи 

қиматҳои аллакай мавҷудбуда ҳисоб ё пешгӯи менамояд. Қимати 

пешгӯишаванда-ин қимати y мебошад, ки ба қимати додашудаи x мутобиқат 

мекунад. Қиматҳои ибтидоии x ва y пешакӣ маълуманд; қиматҳои нав бо 

истифодаи регресияи хаттӣ пешгӯӣ карда мешаванд. Ин функсияро барои 

пешгӯии ояндаи фурӯш, талабот ба таҷҳизот ё тенденсияи талабот истифода 

буран мумкин аст.  

Функсияи ПРЕДСКАЗ аргументҳои зеринро дорад: 

 x - аргументи  ҳатмӣ. Нуқтаи додаҳо, ки барои онҳо қиматҳо пешгӯӣ 

мешаванд; 

 қиматҳои_маълуми_x-аргументи ҳатмӣ. Массиви алоқаманд ё 

фосилаи додаҳо. 

 қиматҳои_маълуми_y-аргументи ҳатмӣ. Массиви мустақил ё фосилаи 

додаҳо. 

Муодила барои функсияи ПРЕДСКАЗ намуди a+bx дорад, ки дар инҷо: 

𝑎 = 𝑦̅ − 𝑏𝑥̅ 

ва 

𝑏 =
∑(𝑥 − 𝑥̅)(𝑦 − 𝑦̅)

∑(𝑥 − 𝑥̅)2
 

дар инҷо x ва y қимати миёнаи додаҳои интихобшуда мебошанд, ки 

тавассути функсияи СРЗНАЧ ба даст оварда мешаванд. 

Ҳамин тариқ, усулҳои номбаршуда, ки аксаран дар таҳлилу таҳқиқотҳои 

оморӣ якҷоя истифода мегарданд ба мо имкон дод, ки бо истифода аз 

нишондиҳандаҳои омории мавҷудаи бозори неруи барқ дар давлатҳои Осиёи 

Марказии дурнамои истеҳсол, истеъмол, содирот ва воридоти неруи барқро 

барои солҳои 2020-2030 таҳия намоем (ниг. ҷадвали 3.3.3).  

Ҷадвали 3.3.3. 
Дурнамои рушди бозори неруи барқ дар давлатҳои Осиёи Марказӣ  

(млрд.кВт*соат) 

Давлатҳо 

Солҳо 

2020 2025 2030 

в
о

р
и

о

т
 

Қазоқистон 108,1 107,3 2,0 1,5 124,8 120,4 8,4 2,0 139,3 134,1 11,0 2,5 
Туркманистон 26,4 20,3 6,1 0,0 28,1 26,9 7,6 0,0 31,1 33,1 9,8 0,0 
Ӯзбекистон 66,4 69,1 2,7 5,3 70,8 83,5 6,8 9,8 77,5 102,5 6,6 11,3 
Қирғизистон 15,3 15,5 0,3 0,5 16,7 17,1 0,8 0,3 18,1 19,4 1,1 0,3 
Тоҷикистон 19,8 15,4 1,9 0,4 23,7 15,2 4,8 0,6 27,0 14,9 6,6 0,9 

Сарчашма: Ҷадвал дар асоси таҳлилу омӯзиши маводи ба мавзӯъ бахшидашуда аз  ҷониби  
                     муаллиф таҳия шудааст. 

Аз ҷадвали 3.3.3, маълум мегардад, ки дар солҳои пешгӯишаванда, дар 

тамоми давлатҳои Осиёи Марказӣ ҳаҷми истеҳсол, истеъмол, содирот ва 

воридоти неруи барқ рӯ ба афзоиш оварда аст. Аммо дар Ҷумҳурии 

Тоҷикистон ҳаҷми истеъмоли неруи барқ дар солҳои минбаъда ба камшавӣ 

майл намуда истодааст, ба фикри инҷониб сабаби асосии камшавии 

истеъмоли неруи барқ аз таҷҳизоти каммасраф ва технологияҳои 

инноватсионии ҳозиразамон истифода намудани истеъмолкунандагони неруи 

барқ мебошад. 

Ҳамин тариқ, баъд аз таҳлили бозорҳои неруи барқи минтақаҳои 

гуногуни ҷаҳон ва пешниҳоди дурнамои рушди бозори неруи барқ дар 

давлатҳои Осиёи Марказӣ чунин натиҷагирӣ намудан мумкин аст: 

1. Вобаста ба мушкилоти ба вуқуъпайваста, рушди равандҳои -

интегратсионии иқтисодиёти минтақа тавассути афзоиши ҳаљми тиљорати 

захираҳои энергетикӣ байни давлатҳои Осиёи Марказӣ ва Љанубӣ, алахусус 

Афғонистон ва Покистон  метавонад ба барқароршавии иқтисодиёти 

минтақа, дастгирии рушди иқтисодӣ ва ҳамкориҳои минтақавӣ мусоидат 

намояд. Воқеаҳои муҳими сиёсӣ ва геоиқтисодии минтақа дар чанд соли охир 

муносибатҳои наверо ба вуҷуд оварданд, ки барои рушди равандҳои 

интегратсионии давлатҳои Осиёи Марказӣ мусоид аст. Дар ду нишасти 

сарони давлатҳои Осиёи Марказӣ, ки солҳои 2018 ва 2019 дар Қазоқистон ва 

Ӯзбекистон баргузор шуданд, даъват ба амал оварда шуд, ки ҳамкориҳо дар 

бахши энергетика тавассути васеъкунии имкониятҳои тиҷорати захираҳои 

энергетикӣ ва ҳавасмандгардонии рушди инфрасохтори муосири 

гидроэнергетикӣ тақвият дода шаванд. 

2. Тамоюлҳои охир дар минтақа, ки рӯҳбаландкунандаанд нишон 

медиҳанд, ки беҳтар шудани шароити геополитикӣ имкониятҳоро барои 

амалӣ кардани манфиатҳои назарраси иқтисодии тиҷорати неруи барқ 

афзоиш хоҳад дод.  

3. Таљрибаи бозорҳои неруи барқи минтақаҳои гуногуни љаҳон нишон 

медиҳад, ки таъсиси чунин котибот як қадами муҳим дар самти таъмини 

дастгирии зарурии сиёсии давлатҳои алоҳида оид ба ҳавасмандгардонии 

ҳамкориҳои минтақавии энергетикӣ ва бастани созишномаҳои дахлдори 

байниҳукуматӣ мебошад, ки ҳадафҳояшро муайян намуда, роҳи густариши 

ҳамкориҳоро дар соҳаи электроэнергетика дар байни давлатҳои минтақа 

муайян мекунад.  

4. Мавқеи стратегии минтақа имкон медиҳад, ки вай ҳамчун марказ 

барои савдои неруи барқ байни Осиёи Шарқӣ ва Аврупо гардад. Ин бахусус 

бо назардошти марзҳои муштарак бо кишварҳои Осиёи Ҷанубӣ, ба монанди 

Афғонистон ва Покистон, ки талабот ба неруи барқ дар онҳо босуръат 

меафзояд, муҳиммият дорад. Рушди лоиҳаҳои энергетикии байниминтақавии 

CASA-1000 ва TUTAP, ки кишварҳои Осиёи Марказӣ ва Ҷанубиро бо ҳам 

мепайвандад, имкониятҳои тиҷорати неруи барқро дар байни минтақаҳо зиёд 

мекунад. Хатҳои интиқоли байнисистемавии мазкур барои такмили 

минбаъдаи пайвастшавӣ ба шабакаи интиқоли неруи барқ имконият фароҳам 

меоранд, ки тиҷорати неруи барқ берун аз минтақаи Осиёи Марказӣ то 

бозорҳои Чин, Авруосиё ва Шарқи наздик ба роҳ монда шавад.  

5. Дар тақвияти гуфтаҳои боло ва пешниҳоди Бонки умумиљаҳонӣ 

сенарияи рушди бозори неруи барқи давлатҳои Осиёи Марказиро дар расми 

зер нишон медиҳем. (ниг. расми 3.3.5) 

Бо истифода аз сенарияи бозори неруи барқ дар давлатҳои Осиёи 

Марказӣ, ки дар асоси маълумотҳои Бонки умумиљаҳонӣ барои давлатҳои 

минтақаи мазкур ва Афғонистону Покистон таҳия шудааст, манфиатҳои 

иқтисодӣ, таҳкими алоқаҳои минтақавӣ ва васеъкунии тиҷорати неруи барқ 

дар Осиёи Марказӣ арзёбӣ карда мешаванд. 

6. Тибқи ҳисобҳое, ки дар доираи сенарияи мазкур ба даст оварда 

шудааст, фоидаи иқтисодӣ дар андозаи то 6,4 млрд. доллари ИМА (бо 

арзиши тахфифшуда) дар давраи аз соли 2020 то 2030 ба даст оварда 

мешавад. Ин асосан ба воситаи беҳтар намудани истифодаи иқтидори 

гидроэнергетика ва энергияи гармӣ дар минтақаи Осиёи Марказӣ, 

банақшагирии муштараки ҳаҷми иқтидори захиравӣ, кам кардани талаботи 

истеъмолкунандагони неруи барқ (аз љумла аҳолӣ), инчунин коҳиш додани 

хароҷоти сӯзишворӣ, яъне гузариш аз истеҳсоли газӣ ба истеҳсоли 

гидроэнергетика, амалӣ карда шавад. 

 

 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Расми 3.3.5. Сенарияи рушди бозори неруи барқ дар давлатҳои Осиёи Марказӣ.  
Сарчашма: Расм дар асоси таҳлилу омӯзишҳои муаллиф аз маълумотҳои Бонки  
                      умумиљаҳонӣ https://www.vsemirnyjbank.org/ru/news/feature/2020/10/20/   
                      central- asia-electricity- trade-brings-economic-growth-and-fosters-regional-  
                      cooperation таҳия гардидааст. 

 

7. Пас аз ба кор даровардани лоиҳаҳои CASA-1000 ва TUTAP, онҳо 

метавонанд бо афзоиши тиҷорати неруи барқ аз Осиёи Марказӣ бо 

Афғонистон ва Покистон мусоидат намоянд ва фоидаи иловагӣ дар ҳаљми то 

Сенарияи рушди бозори неруи барқ дар давлатҳои Осиёи Марказӣ 

 

ТАЛАБОТ БА САРМОЯГУЗОРӢ 

Арзиши дисконтии низоми мазкур 155 

млрд. долл. аз соли 2019 то 2030-ро дар 

бар мегирад (бо назардошти 

маблағгузории иқтидорҳои 

тавлидкунандаи неруи барқ дар андозаи 42 

млрд. долл.). 

ЭЪТИМОДНОКИИ ТАЪМИНИ 

НЕРУИ БАРҚ 

Аз соли 2019 то 2030 талабот ба 

неруи барқ дар Осиёи Марказӣ ва 

Љанубӣ 46% зиёд мегардад, яъне аз 

389 млрд.кВт*соат ба 568 млрд. 

кВт*соат 

ФОИДА АЗ САВДО: 

- Баланд бардоштани бехатарӣ ва эътимоднокии энергетикӣ; 

- Баланд бардоштани самаранокӣ ва натиљавии истифодаи инфрасохтор (бо 

дарназардошти банақшагирии якљояи иқтидорҳои захиравӣ); 

- Кам кардани харољот барои сӯзишворӣ аз ҳисоби гузариш аз истеҳсоли барқи газӣ ба 

барқи обӣ; 

- Сарфаи тадбиқи сармоягузорӣ аз ҳисоби андоза; 

- То соли 2030 сатҳи воридшавии МБЭ то иқтидори 30 млн. кВт*соат неруи барқ.  

 

БАРОИ ИҚТИСОДИЁТ: 
- Фоида аз савдо дар андозаи 6,4 
млрд. долл.(бо арзиши дисконтӣ) 
дар  муддати 10 соли оянда дар 
Осиёи Марказӣ; 
- Манфиатҳои иловагӣ дар андозаи 
2,6 млрд. долл. аз савдои байни 
Осиёи Марказӣ ва Афғонистону 
Покистон. 

 

БАРОИ МИНТАҚА ВА ЉОМЕА: 

- Муътадилгардонии вазъ ва таъмини 

сулҳ дар минтақа; 

- Рушди иттиҳодияҳои маҳаллӣ, паст 

кардани сатҳи камбизоатӣ, баланд 

бардоштани сатҳи зиндагии аҳолии 

минтақа.  

 

https://www.vsemirnyjbank.org/ru/news/feature/2020/10/20/%20%20%20%20%20%20%20%20%20%20%20%20%20%20%20%20%20%20%20%20%20%20%20%20central-%20asia-electricity-
https://www.vsemirnyjbank.org/ru/news/feature/2020/10/20/%20%20%20%20%20%20%20%20%20%20%20%20%20%20%20%20%20%20%20%20%20%20%20%20central-%20asia-electricity-

2,6 млрд. доллар гирифта шавад. Сенарияи бозори неруи барқ дар давлатҳои 

Осиёи Марказӣ нишон медиҳад, ки бо коҳиш ёфтани арзиши технологияи 

фотоэлектрикӣ истеҳсоли неруи барқи офтобӣ то соли 2030 ба миқдори 

30 млн. кВт*соат зиёд мешавад ва ин метавонад ба мустаҳкамшавии алоқаҳои 

минтақавию ва афзоиши савдои неруи барқ мусоидат кунад. 

Дар натиҷаи таҳқиқи боби сеюм чунин хулосабардорӣ ва навгонии илмӣ 

ошкор карда шуд: 

1. Бозори неруи барқ дар иқтисодиёт ва сиёсати давлатҳои Осиёи 

Марказӣ нақши муҳим дорад. Рушди муносибатҳои интегратсионӣ дар бахши 

захираҳои энергетикиро таҳлил намуда чунин натиљагирӣ намудан мумкин 

аст: 

- дар давлатҳои Осиёи Марказӣ энергетика дар баробари захираҳои 

табиӣ нақши «локомотив»-ро дар иқтисодиёт ва сиёсати бисёрљанбаи 

иқтисодӣ иҷро мекунад. Дар Қазоқистон, Туркманистон ва Ӯзбекистон 

энергетика, ҳамчун асоси сиёсати мустақили хориҷӣ ва дар Қирғизистону 

Тоҷикистон ба сифати манбаи эҳтимолии баромадан аз бунбасти иқтисодӣ-

ҷуғрофӣ хизмат мекунад; 

- хусусияти ҳамкории энергетикӣ ва аҳамияти пешбарандаи он барои 

Федератсияи Россия ва давлатҳои Осиёи Марказӣ аз он иборат аст, ки он ба 

монанди ҳамкории иқтисодӣ ва сиёсӣ аст. Аз ҳамкории энергетикӣ, тарафайн 

бештар манфиатдоранд. Энергетика қувваи бузургест, ки ҷониби 

Федератсияи Россия барои пешбурди манфиатҳои худ дар ҷаҳон истифода 

менамояд. Инчунин энергетика ҳамчун воситаи асосии ҳамкории иқтисодӣ 

дар минтақаи Осиёи Марказӣ ва барандаи таъсири сиёсӣ ва иқтисодии Россия 

дар минтақаи мазкур мебошад. Ҳамкории энергетикӣ имкон медиҳад, ки 

нақшаҳои интегратсионии Россия бо давлатҳои Осиёи Марказӣ 

боэътимодтар хидмат кунанд, робитаҳои аллакай муқарраршуда ва 

ҳамкориҳо рушд ёбанд. Дар навбати худ, бозори неруи барқи давлатҳои 

Осиёи Марказӣ ба ҳалли мушкилоти мураккаби рушд ва кумаки беруна ниёз 

доранд, инчунин барои рушди бозори мазкур шарикони хориҷӣ меҷӯянд, ки 

асосиаш Россия боқӣ мемонад; 

- Федератсияи Россия ҳамчун шарики стратегии байналмилалии Осиёи 

Марказӣ, бояд дар кам кардани хатарҳои сиёсии рушди бозори неруи барқ 

дар минтақа саҳми худро гузорад. Аллакай дар давраҳои миёнамӯҳлат 

Россия, ҳамчун як кишвари асосии транзитӣ, содироткунанда ва 

истеъмолкунандаи асосии захираҳо аз чунин тағйирёбии сиёсати Осиёи 

Марказӣ дар соҳаи электроэнергетика баҳра хоҳад бурд. Осиёи Марказӣ чун 

минтақаи захираҳои гуногуни энергетикӣ дошта, метавонад яке аз шарикони 

муҳимтарин дар татбиқи стратегияи табдил додани Россия ба давлати 

бузурги энергетикии асри XXI гардад; 

- дараҷаи эътимоднокии бахши энергетика ва омодагии давлатҳои Осиёи 

Марказӣ ба интегратсияи он, пеш аз ҳама аз нуқтаи назари манфиатҳои 

сиёсии Россия калидӣ арзёбӣ мегардад; 

- пешгӯӣ кардан мумкин аст, ки имкониятҳои интегратсионии комплекси 

энергетикии Федератсияи Россия бо Ӯзбекистон ва Туркманистон бо 

хусусиятҳои сиёсати онҳо дар як муддат ба таври назаррас маҳдуд шуда буд. 

Ҳамзамон, интегратсияи комплекси сӯзишворӣ-энергетикии Россия, 

Қазоқистон, Тољикистон ва Қирғизистон аз нуқтаи назари иқтисодӣ дурнамои 

назаррас дорад; 

- азбаски энергетика самти афзалиятноки ҳукуматҳои минтақа ба ҳисоб 

меравад ва аз сабаби он, ки минтақа захираҳои бузурги энергетикӣ ва 

истифоданашуда дорад, афзоиши назарраси истеҳсол ва содироти неруи 

барқро дар ояндаи наздик метавон пешгӯӣ кард; 

- давлатҳои Осиёи Марказӣ амалан аз иқтидори ҳамкорие, ки дар соҳаи 

энергетикаи худ дар замони шӯравӣ ба вуҷуд оварда буданд, ба таври 

даркорӣ истифода намебаранд. Аз ҷумла, сохтори тақсимоти захираҳо дар 

минтақа имкон медиҳад, ки мубодилаи самараноки гидроэнергетика аз 

кишварҳои болооб ва карбогидридҳо аз кишварҳои поёноб ташкил карда 

шавад. Дар натиҷа, талаботи Қирғизистон ва Тоҷикистон бо нефту газ 

таъмин карда мешавад ва Қазоқистон, Ӯзбекистон ва аллахусус 

Туркманистон метавонистанд карбогидридҳоро барои тавлиди неруи барқ 

харљ накунанд ва содироти нефту газ аз минтақаи Осиёи Марказӣ ба таври 

назаррас афзояд. 

2. Дар соҳа ва бозори неруи барқи давлатҳои Осиёи Марказӣ раванди 

таљдиди инноватсионӣ дар зинаҳои гуногун идома ёфта истодаанд, ки аз 

таҳлилу арзёбии он чунин натиљагириҳо намудан мумкин аст: - дар солҳои 

охир тамоми сохтори идоракунии низоми энергетикӣ Љумҳурии Қазоқистон 

таљдид ва азнавсозӣ карда шуд, инчунин дар доираи татбиқи лоиҳаи 

«Модернизатсияи низоми энергетикии миллӣ, марҳилаҳои 1 ва 2», беш аз 80 

% таҷҳизоти зеристгоҳҳои барқӣ бо технологияҳои муосир ва рақамӣ иваз 

карда шуданд; - раванди љорӣ намудани технологияҳои инноватсионӣ дар 

доираи барномаи модернизатсияи соҳаи электроэнергетикаи Љумҳурии 

Қирғизистон  дар маљмӯъ иқтидори истеҳсолиро зиёд намуда, дақиқии 

дастгоҳу таљҳизоти низоми энергетикиро баланд бардошта, сатҳи партовҳои 

гулхонаиро дар ҳудуди љумҳурӣ кам намудааст; - барои љорӣ намудани 

инноватсияҳо дар бозори неруи барқи Ҷумҳурии Қирғизистон Маркази илмӣ-

техникии Қирғизистон бо номи «Неру» таъсис  дода шуд; - дар Љумҳурии 

Тољикистон дар доираи фаъолияти инноватсионӣ лоиҳаҳои таҷдиди неругоҳи 

барқи обии «Норак» дар ду марҳала бо ҷалби 6 млрд. сомонӣ, неругоҳи барқи 

обии «Сарбанд» бо ҷалби 170 млн. доллари ИМА, ки аз ин миқдор 136 млн. 

доллари ИМА ҳамчун грант аз ҷониби Бонки Осиёии Рушд ва 34 млн. 

доллари ИМА аз ҳисоби Ширкати саҳҳомии холдингии “Барқи Тоҷик”, 

неругоҳи барқи обии «Қайроқум» бо ҷалби 159 млн. доллари ИМА, дар ду 

марҳила бо маблағгузории Бонки аврупоии таҷдид ва рушд,  Бонки 

сармоягузории  Аврупо ва “Фонди байналмилалии иқлими сабз” амалӣ 

гардида истодааст, ки баъди ин дар неругоҳҳои мазкур технологияи 

инноватсионӣ пурра насб мегардад; - барои пурра ба роҳ мондани раванди 

модернизатсия ва инноватсия дар бозори неруи барқи Љумҳурии Тољикистон 

љалби сармоягузорони дохилӣ ва хориљӣ аз љониби Ҳукумати Љумҳурии 

Тољикистон тамоми шароитҳо (кафолати эътимоднокӣ ва кам кардани хавфи 

таваккал) фароҳам оварда шудааст; - дар Љумҳурии Туркманистон раванди 

инноватсионӣ ва зиёд намудани иқтидорҳои нав энергетикӣ тавассути 

ҳамкориҳо бо ширкатҳои бонуфузи истеҳсолкунандагони технологияҳои 

инноватсионии соҳаи электроэнергетика ба роҳ монда шудааст; - ҳамаи 

корхонаҳои энергетикии Љумҳурии Туркманистон бо технологияҳои 

инноватсионӣ, ки ба стандартҳои ҷаҳонӣ ҷавобгӯ мебошанд, муҷаҳҳаз 

гардонида шудаанд ва имконияти сарфаи гази табиӣ ва коҳиш додани 

партовҳои зарароварро ба атмосфера таъмин менамояд; - ҷорӣ намудани 

равандҳои инноватсионӣ дар бозори неруи барқи Љумҳурии Ӯзбекистон бо 

қабули Стратегия  рушд ва ислоҳоти минбаъдаи соҳаи электроэнергетикаи 

Ҷумҳурии Ӯзбекистон вусъати тоза гирифт, дар ин росто дар заминаи ҶСК 

«Ӯзбекэнерго» се ширкати алоҳида, яъне ЉС «Иссиклик электр станциялари», 

«Ӯзбекистон миллий электр тармоқлари» ва «Ҳудудий электр тармоклари» 

ташкил карда шуд; - дар Љумҳурии Ӯзбекистон баъди ҷорӣ намудани 

технологияи инноватсионӣ низоми назорати истеъмоли неруи барқ худкор 

гардонида шуд. 

3. Таҳлилу арзёбии бозорҳои неруи барқ дар мамолики минтақаҳои 

гуногуни ҷаҳон ба мо имконият дод, ки оид ба паҳлӯҳои мусбии ташкили 

ҳамгироиҳои байнидавлатӣ хулосабарорӣ ва натиҷагирӣ намуда, натиҷаҳои 

беҳтарин ва аз нигоҳи иқтисодӣ-иҷтимоӣ самараноки ин таҷрибаҳоро барои 

бозори неруи барқ дар давлатҳои Осиёи Марказӣ тавсия ва пешниҳодҳо 

намоем. 

ХУЛОСА 

1. Омӯзиш ва таҳлилу баррасии ақидаҳои олимони ватанию хориҷиро 

оид ба асосҳои илмии ташаккули муносибатҳои бозорӣ дар соҳаи 

электроэнергетикаи давлатҳои Осиёи Марказӣ ҷамъбаст намуда, чунин 

хулосабарорӣ намудем: “Бозори неруи барқ дар давлатҳои Осиёи Марказӣ – 

ин маҷмӯи муносибатҳои иқтисодие мебошад, ки ҳангоми ҳамгироии 

давлатҳои Осиёи Марказӣ ташкил шуда, тавассути созишномаҳо, санадҳои 

меъёрӣ-ҳуқуқӣ ва ҳамкориҳои минтақавӣ ба вуҷуд омада, дорои хусусиятҳо, 

принсипҳо ва омилҳои хос мебошад”. Бо ибораи дигар, бозори неруи барқ 

дар давлатҳои Осиёи Марказӣ яке аз бахшҳои бозори минтақавӣ буда, 

ташаккул ва рушди он аз муносибатҳои ҳамгироии давлатҳои ин минтақа 

вобаста мебошад ва дар ҳолати рушд кардани он мушкилоти бо неруи барқ 

таъмин гардидани иқтисодиёт ва иҷтимоиёти давлатҳои минтақа метавонад, 

ки ҳалли мусбати худро пайдо кунад[3-М]. 

2. Таҳқиқот нишон дод, ки баъзе хусусиятҳо, принсипҳо ва омилҳое 

мавҷуданд, ки ба бозори неруи барқ дар давлатҳои Осиёи Марказӣ таъсири 

бевоситаи худро мерасонанд, ки аз таҳлили онҳо чунин натиҷагирӣ намудем: 

а) давлатҳои Осиёи Марказиро лозим меояд, ки зимни ташаккулу рушди 

бозори ягонаи неруи барқ дар давлатҳои Осиёи Марказӣ хусусиятҳои хоси 

соҳаи асосии истеҳсолкунандаи неруи барқро дар ин давлатҳо бояд ба инобат 

гиранд; б) бозори неруи барқ дар ҳар яке аз давлатҳои Осиёи Марказӣ дорои 

принсипҳои амалкарде мебошад, ки аз сиёсати иқтисодии ҳамон давлат 

бармеоянд. Аз ин рӯ, ҳангоми ташаккулу рушди бозори ягонаи неруи барқ 

дар давлатҳои Осиёи Марказӣ ин принсипҳоро дар маҷмӯъ ба инобат 

гирифтан лозим меояд; в) ба бозори неруи барқ дар давлатҳои Осиёи 

Марказӣ омилҳои гуногун дар сатҳу дараҷаҳои мухталиф таъсир мерасонанд. 

Бинобар ин, ҳангоми таҳияи шартномаҳо ва созишномаҳои ҳамкорӣ дар 

бахши захираҳои обӣ-энергетикӣ ба омилҳои номбурда диққат додан лозим 

аст[15-М]. 

3. Вобаста аз таҳлилу таҳқиқи ақидаи олимони мактабҳои  гуногун мо 

дар диссертатсия равишҳои методии арзёбии рушди бозори неруи барқ дар 

давлатҳои Осиёи Марказиро тариқи модели рушди бозори мазкур пешниҳод 

намудем, ки ба фикри инҷониб, ба интихоби равишҳои методии мувофиқ 

барои бозори неруи барқ дар давлатҳои Осиёи Марказӣ метавонад мусоидат 

намояд. Дар асоси таҳқиқотҳо ва таҳлили маводи ҷамъоваришуда дар 

диссертатсия таҳияи механизми фаъолияти бозори неруи барқ дар Осиёи 

Марказӣ ба таври амиқ нишон дода шудааст ва татбиқи он аз андешидани 

чораҳои мушаххаси амиқсозии ҳамкорию ҳамгироӣ дар соҳаи энергетика, 

ноил шудан ба тавозуннокии талабот ва пешниҳоди захираҳои энергетикӣ 

дар бозори дохилӣ ва рушди самарабахши транзитии ҳар як давлат, инчунин 

афзун намудани имкониятҳои давлатҳои минтақаи мазкур барои содироти 

неруи барқ ба кишварҳои сеюм иборат мебошанд[12-М]. 

4. Таҳлили вазъи бозори неруи барқ дар давлатҳои Осиёи Марказии 

дорои захираҳои истихроҷии энергетикӣ (Қазоқистон, Туркманистон ва Ӯзбе-

кистон) нишон дод, ки дар солҳои таҳлилӣ истеҳсоли неруи барқ дар 

давлатҳои мазкур, ки дар соли 2013 167,48 млрд. кВт*соатро ташкил медод, 

ин нишондиҳанда дар соли 2020 ба 200,9 млрд. кВт*соат расонида шуд, ки ба 

ҳисоби фоиз 19,95% зиёд мебошад. Истеъмоли неруи барқ бошад дар соли 

2013 143,68 млрд. кВт*соат буда, соли 2020 ба 196,7 млрд. кВт*соат баробар 

мебошад, ки соли 2020 нисбат ба соли 2013 36,9% истеъмол зиёд гардидааст. 

Содироти неруи барқро давлатҳои Осиёи Марказии дорои захираҳои 

истихроҷӣ аз ҳама бештар дар соли 2018, яъне 21,61 млрд. кВт*соат 

расонидааст. Воридоти неруи барқро бошад, аз нишондиҳандаи соли 2013, 

яъне 8,03 млрд. кВт*соат ба 6,8 млрд. кВт*соат дар соли 2020 расонида шуд, 

ки нисбати соли 2013 15,3% кам мебошад. Таъкид бояд намуд, ки дар солҳои 

таҳлилӣ Ҷумҳурии Туркманистон неруи барқро ворид нанамудааст [17-М]. 

5. Арзёбии вазъи бозори неруи барқ дар давлатҳои Осиёи Марказии 

дорои захираҳои гидроэнергетикӣ (Тоҷикистон ва Қирғизистон) нишон дод, 

ки агар истеҳсоли неруи барқ дар давлатҳои мазкур дар соли 2013 31,2 млрд. 

кВт*соатро ташкил дода бошад, пас ин рақам дар соли 2020 ба 35,1 млрд. 

кВт*соат расонида шудааст, яъне 12,5 % афзудааст. Вале агар истеъмолро дар 

давраи таҳлилӣ қиёс намоем, ин нишондиҳанда дар соли 2013 - 28,15 млрд. 

кВт*соат ва дар соли 2020 – 30,9 млрд. кВт*соатро ташкил додааст, ки 

зиёдшавии он 9,8 % аст. Давлатҳои Осиёи Марказии дорои захираҳои 

гидроэнергетикӣ содироти неруи барқро агар дар соли 2013 ба 1,4 млрд. 

кВт*соат расонида бошад, пас дар соли 2020 ба 2.2 млрд. кВт*соат баробар 

аст. Воридоти неруи барқ дар давлатҳои мазкур дар соли 2013 ба 0,11 млрд. 

кВт*соат баробар буда, дар соли 2020 0,88 млрд. кВт*соатро ташкил медиҳад, 

ки ҳафт баробар нисбат ба соли 2013 зиёд мебошад[13-М]. 

6. Арзёбии рушди бозори неруи барқ дар Ҷумҳурии Тоҷикистон нишон 

дод, ки он дар навбати худ аз чунин нишондиҳандаҳо таркиб ёфтааст: 

неругоҳҳои барқи обӣ ва Марказҳои гармию барқӣ. Дар соли 2020 ҳаҷми 

неруи барқи истеҳсолшуда дар ҷумҳурӣ нисбат ба соли 2015 15,2 % афзуда, ба 

19,8 млрд. кВт*соат расонида шуд. Аз ин миқдор 18,1 млрд. кВт*соат ба 

неругоҳҳои барқи обӣ ва 1,7 млрд. кВт*соат ба Марказҳои гармию барқӣ 

рост меояд. Аз рӯйи фоиз бошад, маълум шуд, ки беш аз 91,4 % неруи барқ 

дар неругоҳҳои барқи обӣ тавлид мешавад. Дар марказҳои барқу гармидиҳӣ 

бошад, танҳо 8,6 % неруи барқ истеҳсол карда шудааст. Муаллиф мушкилоти 

рушди бозори неруи барқ дар Ҷумҳурии Тоҷикистонро чунин арзёбӣ 

менамояд: - вазни қиёсии истеҳсоли неруи барқи дар НБО истеҳсолшуда дар 

ҷумҳурӣ 91,4 фоиз истеҳсоли умумии неруи барқро ташкил медиҳад; - қарзи 

баланди берунӣ дар соҳаи электроэнергетикаи ҷумҳурӣ; - сиёсати тарифии 

номуносиби нерўи барқ зимни вуҷуд доштани маданияти пасти истеъмоли 

неруи барқ ва сатҳи баланди талафоти он; - менеҷменти заифи энергетикӣ, 

набудани малакаҳои тиҷоратӣ ва молиявии идоракунӣ[2-М,11-М]. 

Тавсияҳо оид ба истифодаи амалии натиҷаҳо 

1. Дар диссертатсия муаллиф бо далелу рақамҳо собит намудааст, ки 

барои рушди муносибатҳои интегратсионӣ дар бахши захираҳои энергетикии 

давлатҳои Осиёи Марказӣ амалигардонии чораҳои зерин ба мақсад мувофиқ 

аст: а) таҳияи механизми мушаххаси татбиқи қарорҳои қабулшуда дар бораи 

рушди равандҳои интегратсионӣ аз ҷониби мақомотҳои салоҳиятдори 

давлатҳои аъзо; б) мукаммалгардонии санадҳои меъёрӣ-ҳуқуқӣ дар самти 

бастани шартномаҳо ва созишномаҳои дахлдор вобаста ба рушди равандҳои 

интегратсионӣ дар бозори неруи барқи давлатҳои Осиёи Марказӣ; в) 

фароҳам овардани шароити мусоиди содироти неруи барқ, истифодаи 

инфрасохтори муштарак ва таъмини транзити интиқоли неруи барқ дар 

байни давлатҳои манфиатдор; г) тақвияти ҳамкориҳо дар рушди низоми 

ягонаи энергетикӣ тавассути ташаккули бозорҳои дохилии рақобатпазир ва 

иштироки фаъолона дар бозорҳои энергетикии беруна; ғ) муттаҳидкунии 

низоми энергетикии давлатҳои Осиёи Марказӣ дар маҷмӯъ ва ҳам барои 

ҷузъҳои алоҳидаи он, ки дар натиҷа самараи назарраси иқтисодӣ ба бор 

меорад; д) мустаҳкам кардани ҳамкориҳои давлатҳои Осиёи Марказӣ, 

тавассути  бастани шартномаҳои дуҷониба ва бисёрҷониба [9-М]. 

2. Муаллиф дар таҳқиқот пешнињод мекунад, ки барои таҷдиди 

инноватсионӣ дар соҳа ва бозори неруи барқи давлатҳои Осиёи Марказӣ ба 

нуқтањои зерин диќќати љиддї додан лозим аст: а) фазои ҷалби сармоягузорӣ 

ва донорҳои байналмилалиро беҳтар намудан лозим  меояд, чунки иштироки 

сармоя ва технологияи хориҷӣ дар навсозии соҳаи электроэнергетикаи Осиёи 

Марказӣ афзалиятҳои зиёдро ба бор меорад; б) ислоҳоти бозори мазкур 

тавассути таҷдид ва ғайриинҳисорикунонии корхонаҳои энергетикӣ. Таҷдид 

ва ғайриинҳисорикунонӣ дар бозори неруи барқи давлатҳои Осиёи Марказӣ 

якчанд ҳадафҳоро ба монанди: аз ҷониби давлатҳо муайян кардани 

инфрасохтори заифгашта, бесамар ва иншоотҳои соҳаи энергетика, ки 

сохтмонашон ба итмом нарасидаанд ва сохтмонашон дарозмуддат; таъмини 

шароит барои татбиқи раванди таҷдид ва инноватсиякунонии бозори неруи 

барқ дар давлатҳои минтақа; танзими ҳадди аксари раванди гузариш ба 

бахши хусусӣ, ҳангоми нигоҳдории корхонаҳои асосӣ дар соҳаи энергетикаи 

давлатҳо; риояи принсипҳои демократӣ дар раванди таҷдиди корхонаҳои 

соҳаи энергетика, баробарҳуқуқии кормандон ва таъмин намудани 

манфиатҳои иҷтимоии тамоми иштирокчиёни бозор пайгирӣ менамояд; в) 

таъмини фаъолияти самарабахши бозор дар шароити баробарҳуқуқии ҳамаи 

иштирокчиёни он[1-М]. 

3. Дар кори илмӣ диссертант дар бозори неруи барқ дар давлатҳои Осиёи 

Марказӣ риоя шудани чунин ќоидањоро пешниҳод мекунад: а) аз ҳисоби 

гуногунии манбаҳои тавлиди неруи барқ дар фаслҳои барои баъзе давлатҳо 

номусоид (фасли сармо) норасоии неруи барқ, аз тарафи аъзоҳои дигари 

бозори неруи барқ пурра таъмин гардад; б) ҳар як давлат барои шаффофии 

савдои байниҳамдигарии неруи барқ, танзимкунандаҳои худро бояд дар 

бозори мазкур дошта бошад; в) новобаста аз қонунгузориҳои миллӣ бояд 

миқдори неруи барқи интиқолшаванда бо нархи муайяни дар шартнома 

муқарраршуда байни давлатҳои минтақаи Осиёи Марказӣ (барои мисол, 

нархи 1000 МВт дар шабонарӯз) дастрас карда шавад[8-М]. 

4. Диссертант дар тањќиќоти илмии худ чунин таѓйиротњои сохториро 

дар бозори неруи барқи давлатҳои  Осиёи Марказӣ пешниҳод менамояд: а) 

дар давлатҳои минтақаи Осиёи Марказӣ ширкатҳои магистралии интиқоли 

неруи барқ таъсис дода шаванд ва саҳми аксари давлат дар ширкатҳои 

мазкур нигоҳ дошта шаванд; б) Шӯрои электрокунонӣ дар Осиёи Марказӣ 

(ШЭОМ), ҳамчун платформа барои баррасии масъалаҳои пайдошуда ва 

ҳамоҳангсозии фаъолияти бозори неруи барқ дар давлатҳои минтақа ташкил 

карда шавад; в) комиссия оид ба робитаҳо дар бозори неруи барқи давлатҳои 

Осиёи Марказӣ таъсис дода шавад; г) танзимгари системавии минтақавӣ, 

танзимгар ва маъмури бозор дар минтақаи Осиёи Марказӣ ташкил карда 

шаванд[17-М]. 

5. Дар диссертатсия муаллиф баъди таҳлилу омӯзиши бозори неруи 

барқи PJM ба хулосае омад, ки баъзе аз талаботҳои аъзошавӣ ба бозори 

мазкурро дар бозори неруи барқи давлатҳои Осиёи Марказӣ истифода 

бурдан мумкин аст: а) иштирокчиёни бозори неруи барқ дар давлатҳои Осиёи 

Марказӣ бояд дорои таҷҳизоти интиқолдиҳанда, тавлидкунанда, ширкатҳои 

тақсимкунанда ва ё истеъмолкунандаи ниҳоӣ неруи барқ бошанд (дар доираи 

созишномаҳои фаъолияти бозори мазкур); б) барои ворид шудан ба бозори 

мазкур, тарафҳои манфиатдор бояд бастаи ҳуҷҷатҳои заруриро таҳия ва 

ҳаққи аъзошавӣ ба бозори мазкурро пардохт кунанд; в) аъзоёни бозори 

мазкур вазифадоранд, ки дар пардохти хароҷоти марбут ба фаъолияти бозор 

иштирок намояд; г) аъзоёни бозори мазкур вазифадоранд, ки ҳама 

дастурҳоро оид ба ҳолатҳои фавқулодда дар низоми энергетикӣ иҷро кунанд; 

ғ) давлатҳои аъзо бояд фаъолияти худро дар ҳамкорӣ бо дигар аъзоёни 

бозори неруи барқ дар давлатҳои Осиёи Марказӣ ба нақша гирифта идора 

кунанд, то эътимоднокӣ таъмин карда шавад; д) дар тартиби банақшагирии 

рушди низоми минтақавии интиқоли неруи барқ иштирок намоянд. 

6. Дисертант баъди таҳлили бозори неруи барқ дар давлатҳои Аврупо 

(бозори ягона) чунин мешуморад, ки қисме аз равандҳои ташаккули бозори 

мазкур барои истифода дар бозори неруи барқ дар давлатҳои Осиёи 

Марказӣ, аз он ҷумла: таҳияи қоидаҳои танзимкунии муноқишаҳо оид ба 

сохтмони неругоҳҳои нави барқӣ аз ҷониби давлатҳои Осиёи Марказӣ;  

дастрасии  баробари давлатҳои аъзо ба шабакаҳои барқии муштарак; ҷорӣ 

намудани моделҳои «харидори ягона», «дастрасии озод барои шахсони 

сеюм» дар ҳудуди бозори неруи барқи давлатҳои Осиёи Марказӣ; ба ҳар як 

ширкати интиқолдиҳанда ва тақсимкунандаи неруи барқ таъин намудани 

танзимкунандаи алоҳида, мусоид мебошад. 

7. Муаллиф оид ба масъалаи ташаккул ва рушди бозори неруи барқ дар 

давлатҳои Осиёи Марказӣ таҷрибаи бозорҳои неруи барқ дар минтақаҳои 

гуногуни ҷаҳонро таҳлил намуда, матритсаи сенарияи дурнамои рушди 

бозори неруи барқ дар давлатҳои Осиёи Марказиро таҳия намудааст, ки дар 

он эътимоднокии таъмини неруи барқ, талаботҳо ба беҳтарсозии фазои 

сармоягузорӣ,  фоида аз савдо барои иқтисодиёт, минтақа ва ҷомеа дар 

алоҳидагӣ нишон дода шуданд. Дар ин радиф муаллиф қайд менамояд, ки дар 

доираи сенарияи пешниҳодгардида фоидаи иқтисодӣ дар андозаи то 6,4 млрд. 

доллари ИМА (бо арзиши тахфифшуда) дар давраи аз соли 2020 то 2030 ба 

даст оварда мешавад. 

